
NATIONAL ASSEMBLY OF 
SEYCHELLES 

 
Wednesday 23rd of November, 

2022 

The Assembly met at 9am 

National Anthem 

Moment of Reflection 

Deputy Speaker in the Chair 

 
MINISTRY FOR 
AGRICULTURE, CLIMATE 
CHANGE AND ENVIRONMENT 
 
MR SPEAKER 
Bonzour tou Manm Onorab, 
nou zofisye Lasanble e nou 
piblik ki pe swiv nou.  Byenveni 
pour nou travay ozordi.  Nou’n 
pare pou pas direkteman dan 
Komite.  Nou a pas Staz Komite, 
Madanm raporter i ava apel 
delegasyon silvouple? 

Bon bonzour e byenveni 
Minis Flavien Joubert - Minis 
pour Lagrikiltir, Sanzman 
Klima e Lanvironnman e Mr 
Denis Matatiken PS pour 
Departman Lanvironnman. Mr 
Tony Imaduwa PS pour Climate 
Change Department, Mr Justin 
Prosper DG pour Climate 
Change Division.  

E lo kote Minister Finans, 
Mrs Tamatave Comptroller 
General, Mrs Noella Vinda 
Director Public Budget 
Managment. 

Bon nou bann antite ki 
nou pe pran zeneralman i 
konekte avek Minister 
Lagrikiltir, Climate Change e 
Environment.  Nou komans avek 
Departman Climate Change e 
Departman Lanvironnman 
ansanm koman en antite. E 
nou a konmans avek sa.  

Minis Joubert Nou a envit 
ou pou fer ou lentrodiksyon lo 
sa parti Bidze ki lo paz 467 
ziska 476, pour R106milyon 
333mil. Minis? 
 
MINISTER FLAVIEN 
JOUBERT 
Bonzour Mr Speaker. Mersi 
pour sa lentrodiksyon.  
Bonzour bann Manm Lasanble 
Nasyonal e osi bonzour tou 
bann dimoun ki pe ekoute. Mr 
Speaker nou pou prezant Bidze 
pour Departman 
Lanvironnman e osi Departman 
Sanzman Klima. 

Annefe sa Bidze pour 
parey mon’n dir - 2 Departman 
pa zis enn. Sa 2 departman zot 
rol – Departman Lanvironnman 
se pou asir – fer bann aksyon ki 
pou asir devlopman dirab ek 
zesyon lanvironnman dan pei.  

E Departman Sanzman 
Klima se pou travay lo bann size 
ki annan pou fer avek 
adaptasyon ek mitigasyon pour 
sanzman klima. E osi devlop 
Sekter Lenerzi dan pei. 

Mr Speaker Bidze pour sa 
2 Departman pour 2023, i 
R106milyon 333mil. Sa 2 
Departman Mr Speaker, i 
annan enn de bann pwen ki 
mon konnen bann Onorab pou 
tous lo la - ki zot in arive travay 
lo la dan sa lannen ki’n pase.  

Avan mon al lo Bidze, mon 
a zis pas lo 3 pwen pour sak sa 
bann Departman; 

Lo kote Departman 
Lanvironnman nou’n vwar ki sa 
Departman in arive lans proze 
resiklaz pour boutey an vit. E 
rapor ki mon’n gannyen in 
montre ki zot in kapab kolekte 
en bon pe sa bann materyo e zot 
pe fer plis sa lannen.  

Zot in arive travay lo 
plizyer Polisi e osi plizyer morso 
Lezislasyon ki annan pou fer 
avek salte. Avek konservasyon 
lanvironnman. E osi serten 
Polisi pou etabli – serten Lalwa 
pou etabli serten rezerv dan pei. 

Nou’n osi kapab 
efektivman travay lo revizyon 
seksyon ki responsab proze dan 
Departman. Nou a rappel ki 
dan lepase proze ti ganny zere 
konzwentman avek UNDP. 
Departman in arive etablir en 

unit ki debout lo li menm, 
menm si i pe travay an 
kolaborasyon avek UNDP.  E 
met an plas tou son striktir.  
Met an plas son dimoun ladan, 
pou fer ki nou vin pli 
endepandan. E osi pli soutenab 
dan lefitir, pour ki nou pa 
annan tro risk ki letan napa 
proze nou perdi sa unit ki 
responsab proze. 

Kot i konsern Lenerzi ek 
Klima, sa Departman in arive 
enplimant rebate program. In 
depans apepre R16.5milyon. E 
sa in abouti a lenstalasyon 6.5 
megawatt photovoltaic dan 
plizyer landrwa. E sa in osi ede 
dan logmantasyon renouvlab, 
koman poursantaz lenerzi dan 
pei.  

In osi annan enteraksyon 
avek La Chine kot i konsern en 
low carbon energy project. Anba 
sa proze kot nou konnen Sesel 
pou benefisye bokou, avek 
bann sipor pou enstal bann 
fasilite lenerzi renouvlab, sa 
proze konpannyen in fini ganny 
selekte. Bann sit in ganny 
selekte. E nou pe zis esper 
mobilizasyon pour nou vwar 
bann rezilta lo teren Sesel. 

E osi sa Departman in 
arive secure bann fon pour 
bann revi Lezislasyon. Sirtou ki 
annan pou fer avek lenerzi e 
revi Lalwa PUC. E osi met an 
plas plizyer lezot regilasyon ki 



Verbatim Report NAS Sitting Wednesday 23rd November 2022 

3 
 

pou vini apre, ki pou ede 
amelyor Sekter Lenerzi dan pei.  

Parey mon’n dir e parey 
Speaker in fer resorti, Bidze 
pour 2023 pour sa 2 
Departman i R106milyon 
333mil.  

Kot i konsern wages and 
salaries i annan en 
logmantasyon 5.8milyon. E sa I 
annan pou fer avek salary 
review, trezyenm mwan e osi 
kreasyon en pozisyon. E osi i 
annan bann amelyorasyon dan 
saler ki pa ti’n ganny prevwar 
oparavan.  

Goods and services in 
desann par 17.374milyon. E i 
annan pou fer avek transfer 
serten fonksyon ki ti kot 
Departman avek LWMA. Wages 
and salaries in kind i pa’n 
bouze.  

Office expenses in redwir 
R777mil e sa i annan pou fer 
avek bann sanzman dan bann 
lokasyon, kot Departman pe 
lwe bann lofis.  Transportasyon 
ek travel in ogmante par 
944mil. E sa i annan pou fer 
avek transfer bann depans ki ti 
annan pou fer avek 
transportasyon ek travel, sorti 
kot Foreign Affairs ek State 
House kot bann departman. 

Maintenance and repairs 
in desann par 19.135milyon. E 
sa i annan pou fer avek – 
(pardon mon’n fer en pti fot la) - 

Se sa enn ki annan pou fer avek 
sanzman ki’n arive dan rivers, 
channels and marches, ki’n 
ganny anvoye kot LWMA.  

Materials and supplies in 
ogmante par 16mil. Other goods 
and services in ogmante par 
1.3milyon. I annan serten 
sanzman ki’n ganny fer lo kote 
Minister’s Office ki fer ki sa 
ogmantasyon in arive. 

 I annan subscription pour 
serten lorganizasyon ki’n ganny 
anvoye kot departman e osi i 
annan en morso ki apel 
environmental support ki 
konekte avek ex – pa ex me ITF. 
Ki bann larzan ki ganny anvoye 
kot Departman lanvironnman 
sorti dan reveni, sorti kot PUC.  

Minor capital outlays in 
ogmante par 548mil. E sa i 
annan pour fer avek akizisyon 
nouvo veikil pou ranplas bann 
veikil ki’n fini arive ler pou tire 
dan fleet.  

Kot i konsern non-
financial assets, pour PSIP i 
9.67milyon. E sa i kouver 
plizyer proze, enkli bann proze 
ki mon konnen bann Manm i 
annan lentere ladan. Par 
egzanp prose Anse Gaulette ek 
bann proze reabilitasyon lakot. 
Proze Anse Royale, e i annan 
bann proze drenaz osi.  

E osi anba nou seksyon 
proze an term grants. sa 2 
Departman i annan ziskan 

konmela R39.27milyon roupi. E 
sa i kouver plizyer proze. 6 
prensipalman e osi bann lezot 
grant ki nou gannyen sorti lezot 
sours. Mersi Mr Speaker. 
 
MR SPEAKER 
Mersi Minis. Nou a konmans 
avek kestyon bann Manm. 
Onorab Philip Arissol i a 
konmanse. 
 
HON PHILIP ARISSOL 
Mersi Mr Chair. Bonzour tou 
dimoun. Minis mon vwar dan 
PSIP Departman Sanzman 
Klima, i annan demolisyon e 
konstriksyon pon o bor sant 
desalinasyon Anse Boileau. 
Mon ti a kontan konnen, si sa i 
kontinyasyon proze pour fer 
drenaz, pou anpes linondasyon 
Anse Boileau? E kan 
egzakteman sa proze i sipoze 
konmanse e kan i sipoze 
terminen?  

Apre Minis dan current 
challenges, mon war i annan 
‘’inadequate untrained staff to 
implement programs, develop 
legislations, policies and 
environmental law.’’ Mon ti a 
kontan konnen ki zot pe fer 
pour adres sa sityasyon? Mersi.  
 
MR SPEAKER 
Mersi. Minis ou a diriz ou 
delegasyon pour reponn. 
 

MINISTER FLAVIEN 
JOUBERT 
Mersi Mr Speaker. Mersi 
Onorab pour sa 2 kestyon. Mr 
Speaker sa premye kestyon kot 
i konsern pon, mon pou les PS 
Imaduwa ki la avek mwan, pour 
reponn sa kestyon. Lalis proze i 
pe oversee.  

Me kot i konsern 
untrained staff, mon krwar i en 
pwen enportan ki Onorab in fer. 
Nou realize ki dan Departman 
Lanvironnman ozordi, nou ratio 
graduate to non-graduates i 
apepre 1 a 20. Non pardon 1 a 
5.  

E nou konpran ki sa i pa 
pou ase pour nou kapab fer sa 
bann travay, ki nou annan dan 
sa Departman.  Nou pe 
konstate ki nou pou bezwen fer 
en travay entansif pour nou 
train dimoun vitman. Pour nou 
kapab annan plis bann dimoun 
ki kalifye, ki annan kalib pour 
kapab tackle sa bann kalite 
travay.  

An menm tan lo kote legal, 
i annan en travay ki nou’n deza 
konmans diskite avek Attorney 
Zeneral. Nou ti a voudre ki 
apard ki zis sa 1 zofisye legal ki 
nou annan dan departman, nou 
pou bezwen rod en lot fason 
pour nou kapab amelyor 
performans sa departman. Pour 
li kapab handle tou sa bann 
zafer.  

Sirtou la resaman nou 
annan en kantite bann demann 
pour nou fer en kantite travay 
dan diferan areas. E fransman 
avek en zofisye legal, nou pa pe 
arive fer li. 

E apre osi departman i 
annan son bann travay. Petet 
PS i kapab elabor lo la. Son 
bann travay stratezik ki i pe fer. 
E i pou bezwen i idantifye bann 
diferan fason pour amelyor sak 
seksyon dan sa departman. 
Akoz nou vwar ki vreman nou 
pe ariv en staz kot nou annan 
en kantite louvraz ki pe vini.  

Me son kapasite ki nou 
annan dan Departman e abilite 
nou bann dimoun pou vreman 
travay lo sa bann case i pa lo sa 
oter. Alor mon ava demann PS 
Imaduwa pou entervenir. E 
apre si PS Lanvironnman osi i 
kapab koz en pti pe 
amelyorasyon nou bann staff 
ek zot performans. Mersi. 
 
MR SPEAKER 
Mersi. PS, ou annan laparol. 
 
PS TONY IMADUWA 
Mersi Speaker. Mersi Minis e 
mersi Onorab pour ou kestyon. 
Bonzour tous ki la Lasanble. 
Bann pe ekoute, pe regarde. Lo 
kestyon proze Anse Boileau, i 
en kontinyasyon bann travay ki 
pe ganny fer Anse Boileau, pour 
konbat kont bann flooding ki ti 

arive dan lepase. E sa proze i en 
kontinyasyon.  
E wi in ganny earmark pour fer 
lannen 2023 ek 24. I en 
kontinyasyon. 
 
MR SPEAKER 
Thank you. PS si oule azoute 
silvouple vitman. 
 
PS DENIS MATATIKEN 
Yes. Bonzour Mr Speaker. 
Bonzour Manm Onorab e 
bonzour tou dimoun ki pe a 
lekout. E parey Minis in deza 
dir, wi nou annan serten travay 
ki nou pe fer letan nou pe koz lo 
kapasite nou Minister.  

E mon krwar parey zot 
okouran travay ki konsern avek 
Minister Lanvironnman, i en 
travay vreman teknik. E nou 
remarke nou pou bezwen 
dimoun ki ase kalib pour kapab 
ede pour delivre.  

E enn bann solisyon ki 
nou pe mazinen pour nou fer 
lannen prosen, se nou le met 
available en pe finansman. 
Sirtou parey dan larzan ki sorti 
dan ATF, pour nou kapab ede 
pour devlop kapasite nou 
Minister.  

E an plis ki sa parey Minis 
in deza dir osi, i deza annan 
serten kontrent letan i konsern 
parey bann keksoz parey 
enforcement. E se pour sa rezon 
ki nou pe sey anmenn en 

restriktirasyon ki at least sa 
bout legal enforcement avek 
compliance i kapab mars 
ansanm.  

E an plis ki sa nou annan 
diskisyon avek AG’s office. Akoz 
ki nou’n tant pour remarke over 
the years, letan nou annan 
bann case Lanvironnman, letan 
i arive i pran bokou letan avan 
ki en dimoun i ganny prosekite.  

E ki nou pe sey gete avek 
Biro Attorney Zeneral, si i 
annan en fason kot kekfwa 
menm dan sa restriktirasyon, ki 
nou Minister, nou pou kapab 
ale al prezant nou bann ka 
parey letan i annan Ankour 
menm. 

 E mon krwar sa i deza 
annan bann model ki deza 
egziste. Me selman i pou 
bezwen ganny fer par faz. E 
through bann serten training ki  
nou pou bezwen gannyen avek 
Biro Attorney Zeneral. E mon 
panse koumsa i ava ed nou pou 
kapab delivre plis lo la. Mersi. 
 
MR SPEAKER 
Mersi. Permet mwan rekonnet 2 
zofisye ki mon’n manke lo lalis. 
Mrs Sabrina Belle Director 
Admin & HR dan Climate 

Change ek Environment. E Mrs 
Marie-Claude Labonte, 
accountant.  Mersi. Kestyon 
Onorab Ernesta. 
 

HON PAUL ERNESTA 
Thank you Mr Chair. Minis, 
delegasyon, bann koleg Onorab 
e tou dimoun a lekout, bonzour. 
Mr Chair mon kestyon i vize lefe 
ki ozordi nou pou napa 
Departman Lenerzi avek nou.  E 
PUC i tonm anba ziridiksyon 
Minis.  

Kestyon ki mon ti a 
kontan konnen, si PUC pou 
gannyen zot trezyenm mwan 
saler e osi sa logmantasyon ki 
10poursan ki zot pe koz lo la? 
Mersi Mr Chair. 
 
MR SPEAKER 
Mersi. Eskiz mwan kestyon lo 
trezyenm mwan saler in vin en 
douzenn fwa dan Lasanble. 
Diferan Minister in reponn. 
Minister Finans in reponn. 
Silvouple annou aksepte repons 
ki i annan. In ganny donnen e 
annou pa retard Lasanble plis. 
Silvouple! Onorab Pillay ou 
annan en point of order lo la?  
 
HON SEBASTIEN PILLAY 
Non mon le seek ou gidans lo la. 
Larepons ki nou’n gannyen 
ziskan yer, menm atraver 
Minister Finans, i ki Minister 
Finans in met konponan 
trezyenm mwan saler pour 
travayer sekter piblik.  

E ou a note yer ler mon ti 
demann Mr Fontaine, i ti 
eksplike ki zot prezan zot pou 

bezwen al sa travay lo nivo 
Paradis Des Enfants pour zot 
ganny sa trezyenm mwan. Me 
an se ki konsern PUC dernyen 
fwa PMC ti ekrir e ti dir Board 
pa bezwen peye.  

So petet avek ou 
permisyon, Minis i a kapab 
reponn si dan sa enn konteks 
safwasi, sa i pour en desizyon 
antyerman Board PUC. E 
prezan travayer i a konnen pou 
dir se lorganizasyon ki pou 
bezwen fer sa desizyon.  

Dan sa konteks mon pe 
met devan ou, akoz nou, nou 
napa sa lenformasyon lo la. 
 
MR SPEAKER 
Sa pwen osi in deza ganny fer. 
Minis silvouple donn en mo la. 
Repetisyon i ede parfwa pou fer 
kler. Silvouple Minis zis donn 
en repons vitman lo la. E nou a 
kapab move on e deal ek Bidze. 
Mersi. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pour sa kestyon. Mr 
Speaker lo mon kote, mon pa 
pou fer en deklarasyon lo sa 
size trezyenm mwan saler pour 
travayer PUC. Me mon kapab 
donn Onorab petet dan 
lazournen konkret sorti kot 
Chairman. Mon ava konsilte ek 
Chairman e mon ava anvoy kot 

ou en repons sorti kot chairman 
Board e desizyon Board PUC. 

Me sa ki mwan mon 
konnen se ki Board PUC i pe get 
dan welfare son bann travayer. 
E mon espekte ki i pou pran 
serten mezir, ki pou fer ki 
travayer PUC i osi benefisye 
avek en trezyenm mwan saler.  

Me selman mon bezwen 
ganny konfirmasyon sa bann 
lenformasyon. E apre mon ava 
anvoy kot ou, ou a kapab donn 
bann Manm Lasanble. Mersi. 
 
MR SPEAKER 
Mersi. Fotespere sa i ase kler. E 
i aplik pour tou bann antite. 
Onorab Woodcock. 
 
HON WAVEL WOODCOCK 
Mer si Mr Chairman. Bonzour 
Minis, ou lekip. Tou Manm e 
tou dimoun a lekout. Minis mon 
annan 2 kestyon;- Enn i baze lo 
Department of Environment, i 
annan sa alokasyon 24milyon 
foreign grant financing pour 
‘chemical and waste Islands 
project.’ Annefe pour annan 
8.1milyon dan Bidze. Si ou 
kapab donn nou en pe detay ki 
sa proze e kote ki sa proze pe 
ganny antreprann.  

E dezyenmman 
Department of Climate Change 
kot i annan 2 proze. I annan sa 
coastal rehabilitation 
Konsolasyon pour en sonm 

R1.5milyon. Mon ti a kontan 
ganny en pe lenformasyon lo sa 
proze. Kan ki sa proze pou 
konmanse e ki bann travay ki 
pe al ganny fer? Ki kalite coastal 
rehabilitation ki pe al ganny fer 
Konsolasyon? 

Me finalman Amitie Ros 
Korbizo sa proze Praslin’- 
Annefe i annan sa current rock 
armouring ki bezwen ganny re 
aranze, akoz i pa ti’n byen 
ganny fer. E sa rock armouring 
pou ganny bouze 18 met an 
deor. E i sipoze kouver from 
Amitie ziska Ros Korbizo. 

Mon kestyon ki mon anvi 
demande - mon konnen proze 
ti’n al lo tender. Ki retar ki zot 
pe gannyen avek sa proze? E 
anba ki sa proze pou ganny 
finanse. Akoz i annan serten 
deklarasyon ki Prezidan ti fer. 
So si ou kapab donn en pe detay 
kan ki sa proze pour konmanse 
e anba ki sa proze pour ganny 
finanse?  Mersi bokou. 
 
MR SPEAKER 
Mersi. Minis ou annan 
larepons? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pour sa 3 pwen. Mr 
Speaker i annan premye pwen 
kot i konsern Islands Project, 
mon a reponn sa enn 

direkteman e apre mon a pas 
avek PS Imaduwa pour sa 2 
lezot morso;- lo bann lalis proze 
coastal rehabilitation ki pe fer 
anba Departman Sanzman 
Klima. E osi update lo proze 
Amitie.  

Islands Project pa ankor 
demare me Sesel in deza siny 
lagreman anba sa proze. I en 
proze rezyonal ki pour kouve 
chemicals and waste.  Savedir i 
pu adres bann size ki annan 
pour fer avek zesyon salte. 
Zesyon salte danzere ki nou 
apel hazardous waste. 

 E osi zesyon bann 
prodwir kemikal ki kapab koz 
danze pour lanvironnman. E i 
annan plizyer konponan enkli 
formasyon dimoun ;- enkli 
capacity pour bann pei fer bann 
demars, par egzanp tes 
eksetera. 

E nou espekte ki anba sa 
proze Sesel pour benefisye en 
bon sonm. Si mon rapel byen i 
par lao en milyon Dolar, pour 
nou kapab met an plas serten 
mezir dan pei.  Me nou espekte 
ki byento i ava konmanse, akoz 
resaman nou’n finaliz sa proze 
ek bann dimoun dan larezyon 
ki pe travay lo la.  

E i enn bann proze ki 
nou’n fini secure dan nou batch 
proze ki pe vini devan nou. 
Mersi. Mon a pas laparol avek 
PS Imaduwa pour li kontinyen. 

MR SPEAKER 
Thank you. PS?   
 
PS TONY IMADUWA 
Mersi Speaker.  Mersi Minis.  Lo 
kestyon konsolasyon, proze i pe 
regard en hybrid. Add 
engineering avek nature-based. 
E sa proze In ganny earmark 
pour parey ou war 2023. E in 
met apepre 1.5milyon pour 
2023.  

Lo kote Anse Kerlan wi, ti 
annan sa tender ki ti ganny fer 
inisyalman pour apepre 8 met 
from semen pou fer. E apre ki 
nou ti dir pou bouz 16 met 
devan, pour nou, nou le regard 
en pe pli an detay sa proposal 
pour go sa 16 met, in terms of 
son – espesyalman son costing 
e sa… 

E lo kote sa tender ki nou 
ti’n fini fer, nou ti’n fini selekte 
nou a diskisyon avek SIA. Vi ki 
the requirement avek sa initial 
tender in sanze konpletman. So 
rekomandasyon se revwar 
mannyer nou pou proceed.  

So nou pe seek advice 
pour vwar ki mannyer nou pou 
proceed avek sa tender. Pou 
annan en gran sans ki nou pou 
bezwen annul li, akoz 
spesifikasyon ki’n ganny 
prezante, i diferan. So … 

Me selman ki nou pe 
regarde pour proze Anse 

Kerlan, an diskisyon avek SIA, 
se vwar mannyer – akoz la nou 
pe ariv dan en leta kot, parey 
Desanm kot ou ganny bokou 
aktivite lanmer, nou pe regarde 
ki mannyer nou kapab secure 
sa semen, pandan ki nou fer sa 
fund analysis lo kote sa 18 met 
- – 16 met extra pour nou kapab 
carry out sa proze.   
 
MR SPEAKER 
Thank you. Minis oule azoute? 
 
MINISTER FLAVIEN 
JOUBERT 
Mersi Mr Speaker. Zis en pti 
pwen lo finansman ki mon 
krwar Onorab in demande, sa 
proze ti deza annan en larzan 
anba PSIP ki ti’n deza idantifye. 
Me nou ti’n fini dakor ki 
ladiferans pou ganny peye anba 
bann donasyon. Bann larzan ki 
nou’n gannyen anba Travizory 
ki sipoze vin konman en sipor 
pour proteksyon lanvironnman.  

Alor nou pou anvoy sa 
bann proze – sa bann larzan 
dan bann proze ki nou konnen 
i benefisye lanvironnman lokal. 
E i ede protez bann landrwa ki 
pe ganny afekte par sanzman 
klima. Mersi. 
 
MR SPEAKER 
Thank you.  Onorab Uranie? 
 
HON ROCKY URANIE 

Mersi Mr Speaker. Bonzour 
Minis avek ou delegasyon. Mon 
vwar dan Bidze Minis ki i annan 
en alokasyon pour tir delo lapli 
sirtou, ler gro lapli i tonbe dan 
plato La Digue. E sa mon 
vreman apresye, akoz i en 
travay ki nou Gouvernman ti’n 
deza konmans fer. 

Me mwan ki mon anvi 
konnen, ki PUC pe fer avek 
logmantasyon dan lakaz.  Bann 
konstriksyon bann pti lotel.  E 
la byento moratorium petet pou 
sorti. Ki zot pe fer pour ogmant 
kapasite stokaz delo lo La 
Digue.  Mersi. 
 
MR SPEAKER 
Mersi. Minis si ou kapab 
reponn li kestyon PUC. 
 
MINISTER FLAVIEN 
JOUBERT 
Mersi Mr Speaker.  Mr Speaker 
mon kapab dir ki avek 
konfidans, ki i annan en 
demars ki pe deza fer par PUC. 
E sa i pour ogmant stokaz delo 
par en bon kantite.  Mon krwar 
tou dimoun i rekonnet pou dir 
menm si nou pou prodwir delo 
adisyonnel lo La Digue, ouswa 
nou pour kolekte delo 
adisyonnel nou bezwen osi stok 
delo trete pour kapab distribye 
ek bann zabitan. 
 

I annan demars e PUC i ava 
donn bann detay. Me sa demars 
i pou enplik provizyon nouvo 
basen dan plato.  

E osi posibleman pli o, a 
en oter ki kapab ganny 
distribye par gravite.  Me PUC 
pe fer design son proze.  E apre 
letan in fini konfirm sa proze.   

E apre in konfirm son 
finansman, i ava fer sorti 
lenformasyon e tou dimoun i a 
gannyen.  Nou ekspekte 2023 
pour annan en mouvman dan 
sa direksyon.  Mersi. 
 
MR SPEAKER 
Mersi.  Onorab Mondon. 
 
HON TERENCE MONDON 
Mersi Mr Chairman.  Bonzour 
Minis avek ou lekip. Minis mon 
premye kestyon i konsern mon 
distrik. Parey ou konnen Minis 
mon distrik pe ganny bokou 
afekte ek sanzman klima.  E 
nou vwar en degradasyon lakot 
ki pe afekte nou vizitasyon. 
Sirtou dan rezyon Anse 
Bazarka, Pti Police.  

E i annan en gran porsyon 
disab ki pe ganny trennen lo 
semen avek gran mare. E i pa 
pe antre dan sa sirkilasyon 
natirel. E mon anvi konnen, 
eski Minister in fer provizyon 
pour adres sa problenm dan 
mon rezyon, dan mon distrik 
lannen prosenn?  

E mon 2enm kestyon i tous enn 
zot lakonplisman ki zot in fer 
resorti ki Minister in fini 
soumet sa financial framework, 
ki reflekte kontribisyon Sesel 
dan sa zefor kolektiv, pour 
realiz bann target global. Mon 
anvi konnen ki mannyer sa – ki 
nou pou espekte avek sa 
soumisyon an term bann 
finansman, pou kontinyen ed 
nou pti pei pour lalit kont 
sanzman klima? Mersi Mr 
Chairman. 
 
MR SPEAKER 
Mersi Onorab. 
 
MINISTER FLAVIEN 
JOUBERT 
Mersi Onorab. Mersi Mr 
Speaker. Mr Speaker mon pou 
pas laparol a PS pour Sanzman 
Klima pou koz lo Barzaka. E 
apre PS Lanvironnman i ava 
elabor en pti pe lo sa frame 
work ki zot in mansyonnen dan 
sa dokiman Bidze. Mersi. 
 
MR SPEAKER 
Thank you. PS Imaduwa 
premye. 
 
PS TONY IMADUWA 
Mersi Speaker. Mersi Minis. Lo 
kote Bazarka Lentandans, napa 
okenn keksoz Add engineering 
in ganny rekomande pour sa 

landrwa. Akoz i en landrwa 
nesting site pour turtles. So ki 
nou pou fer se retir sa bann 
disab e stockpile li lo kote 
semen. So pour napa nanryen 
ki pou ganny mete pour anpes 
turtles antre. 
 
MR SPEAKER 
Thank you. PS Lanvironnman 
prezan. 
 
PS DENIS MATATIKEN  
Mersi Mr Speaker. Lo kote 
financial reporting framework, 
parey ou okouran letan nou pe 
get bann keksoz parey ki 
konsern biodiversite isi Sesel, i 
annan en ta finansman ennler 
ki vini dan diferan fason.  

E an prensip ki sa in 
ganny fer, se nou ki nou ti pe 
sey fer se vwar lafason ki 
mannyer nou pou kapab 
raporte sa bann finansman ki 
annan.  

Akoz letan nou pe gete i 
annan serten - mon kapab dir - 
kontribisyon ki vini sorti kot 
Gouvernman menm. Nou 
annan bann kontribisyon ki 
sorti kot bann donors.  E nou 
osi annan bann kontribisyon 
sorti kot bann sekter prive.  

An se moman la i annan 
en legzersis ki nou pe fer. E nou 
pe fer sa avek tou bann diferan 
partner, from port - from Airport.  

Sirtou bann port of entries avek 
touris, avek Minister Finans, 
pour nou kapab war. 

 E an term sa, gete ki 
mannyer nou pou kapab 
basically raporte an term Sesel 
dan nou bann komitman ki nou 
annan, ki mannyer nou 
finansman, ki mannyer nou pe 
fer pour bann proze 
biodiversite. Mersi.  
 
MR SPEAKER 
Wi, klarifikasyon Onorab?  
 
HON TERENCE MONDON 
Mersi Mr Chairman. Mr 
Chairman mon an vi demann 
PS pour li mont Bazarka pour li 
kapab vwar. Akoz mon pa 
satisfe ek sa larepons ki in donn 
mwan. Mersi.  
 
MR SPEAKER 
Mersi. Minis. 
 
MINISTER FLAVIEN 
JOUBERT 
Mersi Mr Speaker. Minister 
Speaker zis pour elabor en pe lo 
sa ki PS in dir. Nou konnen sa 
bann reporting framework 
normalman i en demann lo nivo 
enternasyonal, pour en pei 
kapab montre son kontribisyon 
dan bann zefor nasyonal, ki 
anmenn bann benefis global. 

E nou konnen pou dir 
letan nou al deor kot bann fon. 

Par egzanp pour nou kapab 
demann adisyonnel sipor, nou 
bezwen kapab demontre nou 
kontribisyon. E sirtou en pei 
parey nou ozordi ki nou war 
nou dan en bracket kot nou pe 
ganny konsidere koman en pe 
devlope, en pe pa devlope, 
depandan ki direksyon ou pe 
get nou.  

Nou bezwen kapab 
demontre pou dir Sesel pe fer 
son kontribisyon e vwala sa 
gap. Akoz sa bann finansman 
sorti enternasyonal, i sipoze 
ranpli sa gap, sa mankman dan 
finansman. 

Alor nou bezwen kapab 
montre ki nou pe fer nou dan 
nou kote. E nou kapab prezant 
nou ka avek sa bann 
lorganizasyon. Pour nou kapab 
demontre nou bezwen.  

E an retour nou kapab 
ganny en konsiderasyon lo kote 
sipor finansyel, pour ki bannla 
i kapab vreman konsider nou 
dan en fason favorab.  

San kwa sak 
lorganizasyon pour vini, pou fer 
son evalyasyon e i pou etablir 
en pozisyon pour nou konman 
en pei. E se zot ki pou zize ki 
mannyer nou e aktyelman – 
kwa ki nou sipoze kapab 
benefisye an term resours sorti 
an deor.  

Alor pour nou i enportan 
ki Sesel i kapab etablir son 

case. E plizanpli nou komans 
annan dimoun ki annan abilite 
pour al deor, pou defann nou 
ka.  E pou montre pou dir wi 
nou bezwen sa bann sipor 
adisyonnel, pour nou kapab an 
plis sa bann target ek sa bann 
lanbisyon ki nou’n set lo nivo 
nasyonal. 

Alor i en zouti ki nou pe fer 
la, ki pou apre ed nou atraver 
sa Unit Devlopman Proze ki 
nou’n etablir kot Minister, kot 
Departman; pour nou kapab 
vreman antre an diskisyon 
letan i annan bann revi.  Letan 
i annan bann dyalog ki nou 
sipoze pe al fer ankor la, par 
egzanp avek GEF. 

Letan i annan sa bann revi 
nou kapab prezant nou ka e 
demontre pou dir la, la sa 
mankman. E prezan zot bezwen 
kapab vini e ed nou. Akoz sa 
bann zefor ki nou pe fer i 
anmenn bann benefis global e 
non pa zis bann benefis 
nasyonal.  Mersi. 
 
MR SPEAKER 
Mersi Minis. Onorab Gosgrow? 
 
HON WALLACE COSGROW 
Bonzour Mr Chairman. 
Bonzour Minis. Bonzour tou 
dimoun. Mr Chairman mon 
annan 2 kestyon pour Minis. 
Solman avan mon demann sa 2 
kestyon. Vi ki Minis taler in dir 

nou i pou al koz ek PUC 
konsernan trezyenm mwan 
saler, mon zis anvi demann li si 
i kapab osi tyeke pour kapab 
donn nou en konfirmasyon, si 
bann travayer PUC pour osi 
ganny sa 10poursan parey 
travayer -.  
 
MR SPEAKER 
Onorab. Onorab Ernesta ti 
demann sa. Akoz ou pe demann 
sa ankor? 
 
HON WALLACE COSGROW 
Mr Speaker ou pa pe ekout 
mwan!  
 
MR SPEAKER 
 Ou pe zis - Zot pe zis profite. 
Zot pe profite pour fer politik lo 
size ki pa konsern Bidze. 
 
HON WALLACE COSGROW 
Mr Speaker si ou kapab ekout 
mwan silvouple mon ava 
eksplik ou. 
 
MR SPEAKER 
Ok alright. Mersi. Minis in 
tande, prezan poz ou kestyon. 
 
HON WALLACE COSGROW 
Onorab Ernesta ti demann lo 
trezyenm mwan saler.  
 
MR SPEAKER 
Prezan poz ou kestyon. 

HON WALLACE COSGROW 
Mwan mon pe demann lo 
10poursan, ok?  
 
MR SPEAKER 
Prezan poz ou kestyon.  Mersi. 
 
HON WALLACE COSGROW 
Prezan mon kestyon Mr 
Speaker, mon kestyon. Mr 
Speaker an 2019 nou ti siny en 
Lagreman pour nou designate 
30poursan nou losean. I mean 
nou EEZ anba proteksyon.  

Apre ki nou’n fer en 
prosesis re spatial planning 
pour en bon pe letan - en 
kantite lenerzi in ganny met 
ladan, e 2an la depi 
Gouvernman LDS i la, mon pet 
sa Bidze, mon pa vwar nanryen 
an sa ki konsern the 
Governance Framework for the 
Marine Spatial Planning.  

Napa nanryen. Ti sipoze 
annan en Lotorite ; Ocean 
Authority ki ti pour fer sa. Me ler 
zot in vini zot in met on hold. Zot 
ti dir zot pou servi bann existing 
mechanism ki la as an interim 
measure. Me apre sa mon pa pe 
war nanryen.  

E tou sa travay ki’n ganny 
fer pour designate 30poursan 
nou losean - nou EEZ, pardon, 
ziska prezan nou pa pe war 
nanryen pe ganny fer. 

2enm Mr Speaker, i an se 
ki konsern Environmental 

Agency ki Parti LDS ti dir zot 
pou kree ler zot vin o pouvwar. 
E sa ti dan zot Manifesto - 
Environment Protection Agency. 
Ozordi nou 2022, Desanm pe al 
fini. Sa ti en promes Manifesto 
Gouvernman LDS.  

Ler mon get dan sa Bidze 
mon pa war okenn agency ki’n 
ganny kree. Mon pa war ni en 
komansman Agency ki’n ganny 
kree. So si Minis i kapab donn 
nou pozisyon, lo sa Agency, 
silvouple. Mersi Mr Speaker.  
 
MR SPEAKER 
Mersi. Minis ou a silvouple 
reponn.  
 
MINISTER FLAVIEN 
JOUBERT 
Mersi Mr Speaker. Mersi 
Onorab. 
 
MR SPEAKER 
Atann mwan en pti kou. Ou a 
reponn lo kestyon lo EEZ ek 
30poursan losean. Ou pa 
bezwen reponn lo Manifesto 
LDS.  Dan sa ki dan ou Bidze. 
Mersi. 
 
MINISTER FLAVIEN 
JOUBERT 
Mersi Mr Speaker. Mr Speaker 
mon’n rikord 3 pwen.  
 
MR SPEAKER 

Non Minis, 3 pwen mon pa oule 
adres pwen lo 10poursan. 
Sorry?  Drop it, kontinyen.  
 
MINISTER FLAVIEN 
JOUBERT 
Mr Speaker premye keksoz se ki 
mon’n ganny en feedback letan 
mon’n la sorti kot CEO PUC. Me 
i konfirmen ki wi trezyenm 
mwan i ok pour PUC.  

2enm pwen Mr Speaker 
kot i konsern 30poursan 
proteksyon EEZ, Lalwa in fini 
pase. Nou ava donn ou kopi 
Onorab pour konfirmen pou dir 
sa travay in ganny fer legalman.  

Lot pwen kot i konsern 
Governance framework, 
Governance framework pe 
ganny fer. Me selman i pa anba 
sa Bidze. I pe ganny finanse by 
Blue Nature Alliance. I pe pas 
atraver SeyCCat.  

Me demars in fini ganny 
fer e aktyelman nou annan en 
propozisyon ki deza lo latab. E 
nou pe al met an plas depi 
Zanvye 2023, bann nouvo mezir 
pour nou kapab met an plas sa 
aktivite. E apre nou sipoze 
transfer dan en striktir pli 
permanan. Alor 
administrativman i pe bouze. 
Legalman osi in fini bouze li sa 
size.  

Kot i konsern sa demars 
pou etablir Environment 
Protection Agency, nou’n fini 

demar prosesis diskisyon. Me 
nou pa ankor anonse, akoz nou 
ankor an diskisyon avek diferan 
group dimoun. E nou ti a 
voudre ki 2023;- dan bann 
direksyon stratezik ki mon’n 
diskit avek Departman 
Lanvironnman, i annan 2 
keksoz ki Departman 
Lanvironnman mon pe ensiste 
ki zot fer an 2023.  

Enn, se konmans sa 
prosesis transformasyon.  E 2 
se fer sir ki nou Waste Master 
Plan i ganny met an plas 
plennman.  

Alor sa i enn bann demars 
stratezik ki Departman 
Lanvironnman in ganny 
donnen lenstriksyon pour li fer. 
E sa demars pe konmans fer.  E 
nou espekte ki 2023 nou pou 
konmans fer bann – konmans 
met bann morso dan sa 
konstriksyon pour ki nou 
abouti a en Lazans, ki reflekte 
sa lanbisyon ki Gouvernman i 
annan. Mersi. 
 
MR SPEAKER 
Mersi Minis. Wi Onorab ki 
pwen? 
 
HON WALLACE COSGROW 
Wi Mr Speaker mon ti annan sa 
pti kestyon 10poursan. Si Minis 
I kapab tyeke pour mwan 
silvouple.  

(Interruption) 
 
MR SPEAKER 
Onorab Labonte ou kestyon. 
 
HON ANDY LABONTE 
Mersi Mr Chair. Bonzour Minis 
avek ou lekip. Minis mon annan 
zis de pti kestyon, enn 
direkteman lo mon distrik. 
Premye kestyon se ou konn sa 
proze 2enm faz Quincy, kot Mrs 
Fondamiere. An 2022 ti annan 
R969mil ki ti’n ganny mete, me 
malerezman, mon pa’n war 
vreman naryen ki’n ganny fer. 

Me pou 2023 mon war zis 
R50mil ki’n ganny mete. Eski sa 
larzan i pou ase pou konplet sa 
proze konpletman an 2023? 

Apre mon 2enm kestyon i 
in regards to major achievement, 
‘’implemented the Glass Bottle 
Recycle Scheme.’’  So an 
relasyon avek sa, vi ki i annan 
serten lenvestiser dan mon 
distrik partikilyerman, ki pe 
montre lentere pou resikle 
larou, eski i annan en Scheme 
ki zot pe mazin travay lo la, pou 
al lo sa laliny? Mersi. 
 
MR SPEAKER 
Mersi. Minis? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa de pwen. Mr 

Speaker mon pou demann PS 
pou Klima, PS Imaduwa pou 
pas lo sa enn ki annan pou fer 
ek Quincy.  

Me vi ki mon annan 
laparol, mon a koz lo resiklaz 
boutey. Ouswa petet mon a 
donn laparol avek PS 
Lanvironnman, i son domenn. 
Mersi. 
 
MR SPEAKER 
Mersi, nou ava komans avek PS 
Imaduwa. 
 
PS TONY IMADUWA 
Mersi Speaker, mersi Minis. Lo 
proze Quincy aktyelman total 
sa proze, i sote en milyon. Nou’n 
azout apepre R50mil lo sa total 
ki nou ti allocate pou 2022. So 
ki annan apepre R969mil.  

So parey mon dir i pou 
tonm apepre sote en milyon. 
Nou pe ganny en pe problenm 
ek sa proze ler ti tender, ti 
annan serten issues avek bann 
bidders ki ti bid. So ti bezwen go 
back to Tender Board. E 3enm 
bidder ti ganny selekte, apre sa. 

Me apre ankor ler nou’n 
krwar nou pe bouze ek proze, ti 
annan ankor issues. So nou’n 
go back, so la keksoz i stuck 
avek Tender Board avek sa 
proze Quincy. 
 
MR SPEAKER 
Mersi. PS Lanvironnman? 

PS DENIS MATATIKEN 
Mersi Mr Speaker.  Lo kote 
parey in ganny mansyonnen 
pou dir enn parmi bann 
achievement nou’n kapab 
demar vreman sa proze, with 
regards to bann glass bottles. 
  E mon krwar sa i depi 
letan nou’n komanse, i annan 
dapre rikord ki mon annan la - 
zis mon a get en pti moman - 
dapre rikord ki mon annan la, 
nou annan plis 8milyon boutey 
ki nou’n kraze so far to date.  

With regards an term sa 
kestyon ki ou’n demande with 
regards an term larou. Lo kote 
larou sirtou si i annan dimoun 
ki enterese, e mon krwar nou’n 
ganny enn de bann dimoun ki’n 
deza komans montre lentere.  

E i annan diferan mon 
kapab dir konponan dan salte, 
ki pou nou vwar dan 2023. E sa 
nou pou anonse byento, e pa zis 
larou. Kekfwa osi i annan lo 
kote electronic waste osi tou, 
pou nou pran konsiderasyon. 

Me selman i annan serten 
keksoz, nou pou bezwen etablir 
lo nou kote. E ki fason nou pou 
fer li, ki at least sa ki enterese i 
kapab vin devan. 
 
MR SPEAKER 
Wi, Onorab ou’n met 3 pwen 
deza. Si ou annan klarifikasyon 
lo sa bann pwen. 

 
HON ANDY LABONTE 
Mersi Mr Chair. Eski savedir in 
regards to sa proze 2enm faz 
Quincy, nou pou ganny sa 
R969mil enkli sa R50mil pou 
nou kapab kontiny sa proze? 
Mersi. 
 
MR SPEAKER 
Thank you.  PS lekel ki pou 
reponn Minis? PS. 
 
MINISTER FLAVIEN 
JOUBERT 
Larepons i wi Mr Speaker. 
 
MR SPEAKER 
Thank you Minister.  Onorab 

Gabriel. Onorab Ernesta ou’n 
lev ou lanmen, ou’n pas en 
kestyon deza, apre ler mon’n 
fini fer letour, ou a ganny sans 
lo demann en lot kestyon. 
Pardon? Point of order, wi? 
 
HON PAUL ERNESTA 
Mersi Mr Speaker.  Zis mon 
anvi remersye Minis pou son 
humbleness, pou kapab donn 
nou sa larepons. Menm si lot 
kote latab pa’n kontan. 

E osi mon ti a kontan osi 
ki sa ganny leklersisman, lo sa 
10poursan parey mon’n 
demande. Mersi. 
 
MR SPEAKER 

Ou out of order Onorab Ernesta.  
Ou out of order. Onorab Gabriel 
ou kestyon.  
 
HON CONRAD GABRIEL 
Mersi Mr Chair. Bonzour Minis 
avek ou delegasyon 
espesyalman bonzour bann 
dimoun Pointe Larue. Minis 
mon ava al direk lo mon 
kestyon pou mon distrik.  

I annan bann proze 
drenaz ki ti’n komanse, kot 
lekol primer. Mon war sa 
lannen zot in met R51milyon, 
pou sa proze konplete. Zis donn 
nou en apersi petet, ki zistans 
nou ete so far? 

Apre i annan bann 
sityasyon flooding dan lakot, an 
desandan depi kot la fanmir 
Fanchette an desandan. Zis dir 
nou ki lentansyon zot Minister 
pou ede lo sa lakot, lo size 
flooding an desandan? 

Apre kot Agro, pou tir en 
pe delo la. Ki sorti Nageon 
Estate ki desann, ti pou annan 
en channel ki ti pou fer la. Zis 
dir nou ki pe arive ek sa? 

Lot size i lo kote en pti pe 
lot sewage petet. Ki progranm 
zot annan pou sa travay 
sewage ki ti’n komanse. Ki 
zistans zot ete pou Minister? 
Apre an pasan Minis ti annan 
sa zafer desilting –  
 
MR SPEAKER 

Onorab ou’n fer 3 pwen deza. 
 
HON CONRAD GABRIEL 
 …wi, be i konekte Mr Speaker, 
son bann flooding sa. 
 
MR SPEAKER 
Lo flooding ankor. 
 
HON CONRAD GABRIEL 
I annan desilting osi ki ti pou 
ganny fer. Mon pa war okenn 
naryen in ganny met dan Bidze 
pou li. Zis donn nou apersi, ki 
zistans nou ete? Mersi. 
 
MR SPEAKER 
Mersi. Panel, Minis pou 
komanse? 
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou ou bann pwen. 
Onorab mon’n rikord enn de 
pwen ki konekte ek kanmarad. 
Ou’n nonm Pointe Larue 
Primary, ou’n nonm flooding lo 
lakot.  

Mon pa’n tro atrap byen 
kote egzakteman ki ou pe dir, ki 
pe inonde. E osi evakyasyon 
delo sorti Nageon Estate, e apre 
i annan en lot pwen ki konsern 
sewage e osi desilting. 

Mr Speaker mon pou zis 
pran sa pwen sewage. Mon 
krwar nou’n deza dan le pase, 
mon krwar sa lannen menm 

reponn en kestyon konsernan 
sewage. Ek bann demars ki pe 
ganny fer dan rezyon Pointe 
Larue ki Onorab ti demande.  

E mon krwar i reste parey, 
me mon ava demann PUC 
egzakteman, kote i ete avek son 
bann demars ki i ti’n anonse i 
pou fer.  E apre nou ava al dan 
bann lezot detay e nou ava 
enform MNA egzakteman kan 
keksoz pou ganny fer.  

Mon a pas laparol avek PS 
pou Klima, PS Imaduwa pou 
reponn sa size flooding. Ek 
bann evakyasyon delo e osi 
bann mezir ki pe ganny pran 
pou desilting dan Bidze. Mersi. 
 
MR SPEAKER 
Thank you. PS? 
 
PS TONY IMADUWA 
Mersi Speaker.  Mersi Minis. Lo 
kote drenaz Pointe Larue proze 
in konplete; lo kote flooding, i 

en pe difisil. So nou pe travay 
avek SLTA ansanm avek SIA 
pou regard design. Fer bann 
survey pou gete ki mannyer nou 
pou adres sa sityasyon flooding 
Pointe Larue. 

Pou desilting, location 
desilting nou pa’n war dan PSIP. 
I pa ganny trouve anba PSIP, i 
ganny trouve prezan anba 
Recurrent Budget. So anba 
maintenance avek repairs ou 

pou war larzan, ki’n ganny 
allocate pou desilting anba la.  
 
MR SPEAKER 
Wi, Onorab Gabriel? 
 
HON CONRAD GABRIEL 
Yes, zis petet PS ti a enform nou 
petet, ki bor egzakteman zot pe 
anvizaze fer sa desilting? Mersi. 
 
MR SPEAKER 
PS? 
 
PS TONY IMADUWA 
Yes, desilting i bann landrwa ki 
annan sa bann problenm 
desilting, ki nou pou targete 
pandan ler nou fer nou survey. 
I bann landrwa problematik ki 
pou nou target areas. 
 
MR SPEAKER 
Thank you. Onorab Roucou. 
 
HON MICHEL ROUCOU 
Mersi Mr Chair. Bonzour a 
tous, Minis mon kestyon i 
koumsa. Mon war poudir zot 
annan bokou travay ki zot pe fer 
dan plizyer distrik. 

Lo kote regarding Cerf 
Island. Li menm li, parey zot 
konnen i annan sa problenm 
degradasyon. E nou ti annan en 
meeting laba. Si ou kapab 
enform nou, si zot in kapab fer 
deboury pou ganny finansman, 

pou fer serten travay laba? 
Oubyen si non, ki zistans i ete.  

Apre osi, i annan sa bout 
Mont Fleuri anba par deryer kot 
laboutik Waye-Hive la kot 
Dominic Chang-Waye, i annan 
sa problenm kot i annan sa 
larivyer la, ki desann la. 

Sanmenm sa ki fer sa 
flooding lo semen, lo main 
semen anba. Si i annan okenn 
finansman ki lannen prosenn, 
nou pou war serten louvraz pe 
ganny fer?  Mersi.  
 
MR SPEAKER 
Thank you. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou de kestyon. Mr 
Speaker kot i konsern Cerf 
Island, nou ti’n deza antre an 
diskisyon avek en proze 
rezyonal. Pou nou trouve, si 
nou kapab channel en pe sa 
larzan ki pe vini anba sa proze, 
pou ed bann zabitan Cerf 
Island.  

Nou ankor an diskisyon 
avek sa proze, akoz lenpresyon 
ki mon gannyen, se ki zot anvi 
bouz lo en proze ki’n pare pou 
demare deswit. E zot pa pe 
ganny letan pou al fer 
evalyasyon, e osi plis 
negosyasyon. 

Me toudmenm nou realize 
ki nou kapab trouv lezot sours 
finansman, pou nou match sa 
ki bann dimoun Cerf Island pou 
vin avek.  Lentansyon ki nou 
annan se nou met en sonm, ki 
nou konnen i kapab siport sa 
bann demars lo Cerf Island, pou 
travay en bonpe lo lerozyon.   

E bann dimoun ki annan 
propriyete zot osi, zot vin avek 
en serten kontribisyon ki match 
sa ki nou pe vin avek.   

Me selman i annan en 
keksoz ki mon krwar i enportan 
Onorab, ki ou fer sorti ozordi. E 
toultan nou koz lo la lo kote 
proteksyon lakot. 

I pa zis Cerf Island, i 

plizyer landrwa ki nou war sa 
problenm. Nou osi annan en pe 
responsabilite lo kote bann 
lakot, akoz ozordi nou pe pas 
nou letan, nou pe tir tou 
vezetasyon. E nou pe tir tou 
zerb, e nou pe tir tou bann 
akimilasyon lo bann lakot. 

E sa osi i fraziliz nou lans, 
e sa bann lespas par deryer. Ki 
fer ki letan laroul i vini, i fer 
bokou lerozyon. Cerf Island i en 
legzanp kler, kot i annan serten 
landrwa ki pa’n ganny netwaye. 
Me ki lakot i bokou pli rezistan, 
ek lerozyon ki sa bann landrwa 
kot nou pe grate toulezour. 

Alor nou bezwen reflesir lo 
mentenir vezetasyon, e 
mentenir bann keksoz ki 

depoze lo lans. Parey gomon, 
parey bann fey eksetera, pou li 
kapab ed ki sa landrwa i ganny 
en serten kouvertir. E i ede 
ganny proteze. Sa i enn.  

 Lo kote proze Mont Fleuri 
dan sa bout ki ou’n koz lo la. 
Kot an prensip i sipoze annan 
en nouvo louvertir, ki pou 
anpese ki delo i al at en right 
angle, ki apre i bloke.  sa si mon 
rapel byen i pe ganny enkli dan 
en seri proze ki Lazans 
Lenfrastriktir pe travay lo la, 
dan kad bann demars pou 
amelyor drenaz dan Lavil 
Victoria.  

Alor nou ava konfirm sa 
avek Lazans Lenfrastriktir. Me 
selman mon preski sir, ki sa 
proze i dan zot lalis pou sa 
lannen, dan kad sa demars pou 
Lavil Victoria. Mersi. 
 
MR SPEAKER 
Mersi. Onorab Bistoquet. 
 
HON ROSIE BISTOQUET 
Mersi Minis. Mersi Mr Chair. 
Bonzour Minis avek ou 
delegasyon. Minis mon pou 
felisit ou bann staff dan sa 
seksyon.  Mon konnen i en gro 
seksyon. Ki mon konnen zot in 
soulaz en bonpe dimoun dan 
kominote, ki mon ti ava apresye 
zot ti a kontinyen sa bon travay. 
Akoz Pointe Larue i enn sa 
distrik ki’n benefisye, ki ozordi 

nou napa flooding. Ki nou’n 
annan flooding plis ki 20an, 
10an toultan in la. 

Gras a ou Minister, ki mon 
santi ou’n anmenn sa 
soulazman pou nou distrik. 
Minis dan ou current challenges 
mon trouve ki ou annan 
problenm, avek inadequacy 
avek staff.  

Petet donn nou en pti pe 
petet konbyen staff - ou ki 
kalifikasyon bann staff ki ou 
bezwen, sirtou ki pe anpes zot 
ouswa pou enplimant bann 
proze dan bann distrik?  Sirtou 
progranm Lanvironnman ek 
Sanzman Klima. 

Apre en lot keksoz Minis, 
mon konnen petet ou’n koz en 
kantite lo la, se ki dan Forestry 
Division ki ou plan sirtou la, ki 
nou trouve en kantite pye dibwa 
pe tonbe avek gro lapli la 
Desanm pe vini? 

Cutting of trees sirtou 
bann vezetasyon i ti pe riske. E 
sirtou bann brans ki anpandan, 
ki poz en menas pou bann 
zabitan?  Mersi. 
 
MR SPEAKER 
Minis? 
 
MINISTER FLAVIEN 
JOUBERT 
Mersi Mr Speaker, mersi 
Onorab. Kot i konsern staff 
mon pe esper mon Direkter 

Ladministrasyon pou donn 
mwan, enn de bann pti 
lenformasyon, mon ava donn 
ou egzakteman Onorab.  

Be parey mon ti’n port 
latansyon lo la boner, nou 
rekonnet ki Departman 
Lanvironnman e Departman 
Sanzman Klima, i bezwen adres 
size kapasite dan Departman. 
Dan le pase nou ti annan bokou 
plis dimoun ki kalifye. 

Me nou bezwen ozordi re 
met nou lo sa lipye, akoz nou 
konnen pou dir demann i bokou 
plis, pou nou fer plis aktivite.  

Mon ava al lo sa lot pwen 
forestry, anmezir ki mon pe 
esper sa lenformasyon. Forestry 
mon krwar i enn bann size ki, 
nou’n rekonnet i en keksoz ki 
bezwen ganny amelyore dan en 
fason sibstansyel dan 
Departman. 

Ozordi nou aktivite kot i 
konsern forestry i pa sifizan. 
Nou pe focus bokou lo bann size 
ki annan pou fer avek permi, 
koup pye dibwa par egzanp. E 
osi bann keksoz ki alim dife 
eksetera, me nou pa pe fer bann 
lezot aktivite. Par egzanp 
manage bann plantasyon, dan 
en fason efikas. 

Ankouraz dimoun pou 
donn nou lanmen dan sa 
demars nasyonal, pou nou fer 
sir ki nou pa debwaz nou pei. E 
osi i annan serten diferan 

lespes ki nou bezwen pran 
aksyon lo la. Pou nou fer sir, ki 
keksoz i reste anba kontrol. E 
sa i enkli osi bann anvaisan,  

Alor lo kote forestry i enn 
bann, travay lo nou plan 
stratezik pou nou amelyore. 
Nou bezwen annan nouvo 
dimoun, nou bezwen annan 
nouvo progranm. E nou bezwen 
annan nouvo fason fer osi.  

Enn bann keksoz ki mon’n 
koz ek staff lo la, par egzanp se 
kantite letan ki pran, pou en 
dimoun ganny en permi. Pou 
mwan i zis pa normal, ki en 
dimoun i bezwen fer tou sa 
letour pou li ganny en permi. E 
pou li fer en keksoz ki pou al fini 
konplete dan 1erdtan.  

So si ou pe fer en aktivite 
ki pran ou 1erdtan, ou bezwen 
kapab ganny ou en permi dan 
1erdtan. So i pa toultan le la, 
me selman nou devret pe get li 
dan en fason koumsa.  

Me kot i konsern pye 
dibwa danzere, nou’n an 
kontak avek Gouvernman 
Lokal. Nou’n diskit avek zot, 
nou’n diskit avek SLTA, ek PUC 
eksetera.  

I annan en seri aktivite ki 
nou pe al fer la, ant la avek 
premye kar 2023 avek LWMA, 
pou nou adres sa size bann pye 
dibwa ki pe menase, sirtou 
bann landrwa o bor semen. E 
osi bann landrwa piblik. 

 Sa i en travay ki nou pe al 
fer la. Ziska boner 2023, me 
apre sa nou oule ki nou annan 
en sistenm pli formel, pou nou 
adres sa size pye dibwa 
danzere, pou ki tou Lazans i 
kapab pran responsabilite. E 
osi ganny en alokasyon 
finansyel pou li adres sa size.  

Kot i konsern –  
 
(Off-Mic) 
 

MINISTER FLAVIEN 
JOUBERT 
… non, mon pa ankor ganny sa 
lenformasyon konsernan la 
kantite staff. Mon ava donn ou 
en pti moman. Mersi.  
 
MR SPEAKER 
Ou a retourn lo la pli tar, si nou 
ganny loportinite Minis. Mon a 
move on, Onorab Adelaide. 
 
HON FRANCOIS ADELAIDE  
Mersi Mr Chair.  Bonzour Minis 
avek ou delegasyon. Dabor 
Minis mersi bokou pou sa zoli 
proze, ki zot pe fer pou nou lo 
lans Anse Gaulette.  Bann 
dimoun i vreman apresye. 
 

Mon war poudir dan Bidze 
nou annan R269mil pou sa 
premye faz. Petet si ou ti kapab 
donn nou en pti detay lo ki bor 
proze in arive? Apre nou annan 
sa R3.3milyon pou 2enm faz. So 

at least li osi donn nou en pti 
feedback lo la. E kan petet 
proze pou fini, pou 
lenformasyon piblik?  

Apre lo kote Anse La 
Mouche lo PSIP mon war en 
R80mil for Anse La Mouche 
maintenance phase 1.  Mon pa 
pe konnen lekel sa, me selman 
petet ler mon lo Anse La 
Mouche, mon ti a kontan si 
petet ou update nou en pti gin 
lo - . 

Ou konnen pou dir Anse 
La Mouche ler lapli i tonbe, 
antye dan vilaz i inonde. So nou 
pe plan en meeting avek ou. So 
eski tou bann keksoz i annord, 
pou nou kapab fer sa meeting? 
Pou ki bann piblik i a kapab 
donn en pe zot feedback. 

Apre vi ki Minis pou 
Climate Change.  Pou annan en 
la mars Sanmdi, ou pa okouran 
si lapli pou kapab tonbe?  

 
(laughter) 
 

HON FRANCOIS ADELAIDE  
Akoz pou annan sa parad 
Lanperer Touni … 
 
MR SPEAKER 
Onorab! 
 
HON FRANCOIS ADELAIDE  
…nou bezwen fer sir pou nou 
konnen. 

MR SPEAKER 
Mersi Onorab …  
 

(laughter) 
 
MR SPEAKER 
… ou’n demann ou kestyon. 
Minis –  

 
(laughter) 
(Interruption) 

 
MR SPEAKER 
Order please! I annan serten 
kestyon lo proze la. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou kestyon. Mon’n 
kapte 2 pwen Mr Speaker, enn i 
konsern prose Anse Gaulette. E 
kan i pou konplete, e osi faz 2.  

E en lot ki konsern R80mil 
pou Anse La Mouche, e en lot ki 
konsern inondasyon dan Anse 
La Mouche. E sa mon pou pas 
avek PS Imaduwa, me avan 
mon pas laparol Mr Speaker, 
mon a zis konfirmen ki 
Departman Lanvironnman 
ozordi, i annan 97 staff. E 
parmi i annan zis 15 graduates, 
mersi. 
 
MR SPEAKER 
Thank you.  PS Imaduwa? 
 
PS TONY IMADUWA 

Mersi Speaker. Mersi Minis.  
Mersi Onorab pou ou kestyon. 
Lo kote Anse Gaulette-Anse La 
Mouche proze pres pou 
konplete. Larzan ki’n ganny 
allocate pou 2023 i retention 
pou sa proze. Faz 2 i pou 2023. 
 
MR SPEAKER 
Byen. Eskiz mwan Onorab, ou 
ti annan pwen lo kote proze, si 
ou kapab …?  
 
MR FRANCOIS ADELAIDE 
Wi, nou annan sa linondasyon 
ki arive lo vilaz Anse La 
Mouche. Apre petet lo sa parad 
Lanperer Touni Sanmdi.  Mersi. 
 

(APPLAUSE) 
(laughter) 

 
MR SPEAKER 
Mersi.  Si panel i kapab adres 
son proze. Son proze silvouple. 
 
MINISTER FLAVIEN 
JOUBERT 
Mr Speaker mon ava zis tous lo 
sa pti pwen ki Onorab ti’n leve, 
ki konsern R80mil pou 
maintenance Anse La Mouche. 
Sa mon krwar i annan pou fer 
avek bann proze egzistan, pou 
kontinyen maintain zot.  

Me i annan en meeting ki 
pe vini mon krwar weekend la, 
pou koz avek bann zabitan 
Anse La Mouche. E mon 

ekspekte ki sa bann sityasyon 
flooding ek bann problenm, ki 
pe ganny eksperyanse dan Anse 
La Mouche, i ava osi ganny 
adrese.  

E ansanm avek manm 
Onorab, nou a kapab trouv 
bann solisyon. E apre nou ava 
enkorpor li dapre bann larzan, 
ki nou annan dan proze. Mersi. 
 
MR SPEAKER 
Mersi. Mon krwar nou’n dil 
avek bann pwen pertinan. 
Onorab Aglae.  
 

(Off-Mic) 
 
MR SPEAKER 
Wi, Onorab Vidot ek Gill zot ti’n 
lev lanmen? Wi, eskize mon 
pa’n sezi lord ki lev lanmen. 
Alor mon pe pran en pe sorti 
deryer, pa trakase mon retourn 
kot ou. Onorab Aglae. 
 
HON EGBERT AGLAE 
Mersi Mr Speaker, bonzour. 
Bonzour Minis ek panel. Minis 
mon premye kestyon ki konsern 
anba non-financial assets. Sa 
Port Glaud breakwater Minis. 
Ankor i annan larzan ki’n ganny 
mete dan Bidze, me lannen 
pase ti mete. Mon ti a kontan 
petet konpran e konnen ki 
zistans nou ete? An vi ki ti 
annan serten letid ki ti pe 
ganny fer? Eski nou pou war 

lannen prosen 2023 proze i 
konmanse? Sa i enn.  

Dezyenmman Minis, ou’n 
tous en pti gin kot i konsern 
forestry. E mon distrik i en 
distrik ki tonm dan sa kategori 
li menm. Petet Minis eski 
Gouvernman pe mazin vin avek 
en policy ase kler, kot i konsern 
zerans?  Bann devlopman osi ki 
kapab ganny allow anvi ki i 
annan propriyeter prive, ki zot 
later pe ganny klasifye dan 
forestry.  

E osi petet ki bann 
posibilite a lavenir, posibilite a 
lavenir kot diskisyon i kapab 
komans koze, avek sirtou bann 
propriyeter ki annan bann lide, 
pou zot kapab al fer serten 
devlopman, dan sa bann rezyon 
ki konsern F1? Mersi. 
 
MR SPEAKER 
Mersi. Minis nou annan 2 
kestyon. 
 
MINISTER FLAVIEN 
JOUBERT 
Mersi Mr Speaker.  Mersi 
Onorab. Onorab mon pou pas 
sa kestyon ki konsern Port 
Glaud breakwater avek PS pou 
Climate. Me kot i konsern bann 
zone proteze, ek bann dimoun 
ki annan propriyete. I annan en 
dokiman policy ki pe ganny 
devlope ansanm avek lezot 
partener. Pou nou vreman ariv 

lo en pwen kot nou kapab 
annan bann repons kler, pou 
bann ki annan propriyete dan 
bann zone proteze.  

Me ou’n nonm F1 ki sa 
zone ki ganny klasifye lo land 
use plan draft. Koman en zone 
forestry. Normalman F1 i pa en 
protected area, an prensip.  I pa 
ganny dirize par en lalwa. Me i 
en guide lo la fason nou devret 
zer sa bann landrwa. 

E laplipar ditan ou a 
realize, ki dan bann zone F1 i 
annan serten keksoz ki ganny 
permet. Me i ganny fer an 
konsiltasyon avek tou dimoun, 
e i osi annan bann prekosyon ki 
ganny fer. Pou ki nou pa detri 
lanvironnman dan en fason 
eksesiv. Pou ki finalman nou 
napa pye dibwa, nou napa delo 
eksetera.  

Alors sa policy pe ganny 
prepare, e mon eksepte ki dan 
sa lannen ki pe vini nou a 
kapab prezant li. E menm diskit 
avek bann Manm Lasanble. 
Mon ava pas avek PS pou Klima 
kot i konsern proze breakwater 
Port Glaud. 
 
MR SPEAKER 
Mersi.  PS? 
 
PS TONY IMADUWA 
Mersi Speaker.  Mersi Minis. Lo 
kote breakwater Port Glaud ou 
korek, ti annan letid ki ti ganny 

fer internally. E proposal ki nou 
ti’n met devan, pa ti ganny 
aprouve.  

Nou ti’n ganny dir koumsa 
pou regard ankor sa 
rekomandasyon ki 
lentervansyon nou pou fer pou 
Port Glaud. So ki nou’n fer nou, 
nou’n move sa forward pou 
2023, me an menm tan ki nou’n 
soz, nou’n apros Global Centre 
for Adaptation. Ki pare pou 
provide technical expertise pou 
come in and assess kwa ki 
nou’n fer. E come up ek en lot 
rekomandasyon ek en plan, pou 
move forward. 
 
MR SPEAKER 
Mersi. Wi, ou pwen 
klarifikasyon.  Nou pe run out of 
time Onorab. 
 
HON EGBERT AGLAE 
Yes, vitman Mr Speaker. Minis 
mwan mon kote sa bout, an 
mezir ki ou pe travay lo policy. 
Mon swete ki konsiltasyon i osi 
zwenn avek sa bann 
stakeholders, ki zot later i tonm 
dan sa klasifikasyon. En 
mannyer ki ler ou pe finaliz sa 
policy. Ou a kapab pran kont 
tou bann eleman petet, avek 
bann vizyon ki’n deza annan 
par sa bann propriyeter. Mersi. 
 
MR SPEAKER 

Mersi. Minis mon asire ou’n 
pran rekomandasyon Onorab. 
Nou a move on avek kestyon. 
Onorab Gill.  
 
HON CHURCHILL GILL 
Mersi Mr Chair.  Bonzour Minis 
ek ou delegasyon. Mon premye 
kestyon mon pou atir ou 
latansyon lo ou major 
challenges. Boulet 3 kot ou’n 
dir ki ou’n konplet Coastal 
Survey, pou 5 sit priyoriter. E 
dan sa 5 sit i enkli Cote D’Or 
Praslin.  

Vi ki in konplete la, si ou 
kapab dir nou ki next step?  Kan 
ki sa i sipoze ganny adrese? 
Mon 2enm kestyon, konsernan 
coastal ankor. Nou ti fer en vizit 
ansanm ek PS Anse La Blague 
konsernan lerozyon. E i annan 
larzan ki’n ganny mete, me 
selman in met anba Land 
Transport ki mon’n vwar. 

E ler mon’n demann 
kestyon Land Transport, zot dir 
zot bezwen liaise avek Minister 
Lanvironnman, pou finaliz avan 
zot komans sa proze. Eski sa 
konversasyon in komanse? 
Apre ki kalite proze zot anvi fer, 
pou nou determinen si i pe 
reflekte dapre nou vizit, sa ki 
nou’n war, sa ki nou’n diskite? 

Mon dernyen, atraver 
Mosyon e bann kestyon swivi ki 
mon ti anmennen konsernan 
polisyon kot stasyon PUC. Minis 

mon note kantite travay in 
ganny. E bann zabitan osi in 
note ki, sa polisyon in vreman 
ganny mitigate to a very large 
extent.  

Me selman sa i en porsyon 
travay ki nou ti annan pou fer, 
ant Minister Lanvironnman 
avek AG’s Office. Kote Minister 
Lanvironnman ti annan en 
travay konsernan bann 
lenformasyon, pou bann 
dimoun ki dan rezyon. Ki sipoze 
ganny finalize.  

Apre pou donn avek AG’s 
Office, pou kapab finaliz 
konpansasyon pou sa bann 
dimoun laba. Si eski ou kapab 
donn mwan nide ki zistans in 
arive sa? Akoz ti annan en lalis 
ki nou ti travay lo la ansanm. 
Mersi.  
 
MR SPEAKER 
Thank you. Minis. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou 3 pwen. Mon 
pou pas sa de premye pwen kot 
i konsern Coastal Survey e osi 
Anse La Blague avek PS pou 
Klima. E apre nou ava koz lo sa 
size PUC Baie Ste Anne. Mersi. 
 
MR SPEAKER  
Thank you, PS ou’n pare? 

PS TONY IMADUWA 
Mersi Speaker. Mersi Minis e 
mersi pou ou kestyon. Lo kote 
Cote D’Or wi, ti tonm anba 
Coastal Management Plan. E ti 
ganny idantifye ki nou kapab 
fer en sort of reef barrier.  

E nou ti pe plan pou bouz 
avek, partner avek IDC ki deza ti 
annan en reef ball proze ki zot ti 
pe fer, lo zil elwanye. Me zot in 
rankontre detrwa challenges 
avek zot proze pou zot menm. 
So nou pa’n vreman bouz lo sa 
kote.  

Me nou pe regarde avek en 
lot dimoun, nou pe regarde 
mannyer nou kapab entrodwir 
bann - pa sa bann reef ball. Me 
en lot lentervansyon ki kapab 
parey sa ki nou ti pe plan pou 
Cote D’Or pou bouz sa proze. 

Lo kote Anse La Blague, 
nou annan en alokasyon ki 
nou’n mete po 2023. E nou’n fer 
en estimasyon ki pou ganny 
apepre R80mil. E sa nou’n plan 
pou fer li 3enm kar an 2023. 
 
MR SPEAKER 
Minis? 
 
MINISTER FLAVIEN 
JOUBERT 
Mersi Mr Speaker. Mr Speaker 
mon ava zis retourn lo sa size 
PUC aprezan. Dapre update 
from Finans zot pe esper lalis 
final avek rekomandasyon, 

sorti kot AG’s Office pou zot 
kapab aksyonn lo la.  

Alor keksoz in bouz en 
bonpe, in ariv en bon zistans. 
Me finalman se AG’s Office ki 
bezwen rekomande, ki kalite 
konsiderasyon i bezwen ganny 
donnen. E nou ekspekte ki i 
kapab fer sa byento.  

Akoz nou’n vwar en 
premye versyon dokiman, be 
nou ti ava swete ki i kapab vin 
avek vitman, pou Finans kapab 
aksyonnen. E bann zabitan zot 
osi, zot a santi ki zot in ganny 
tande.  

E zot pe ganny pran an 
konsiderasyon zot bann 
problenm ki zot in pas ladan. 
Mersi. 
 
MR SPEAKER 
Wi, Onorab? 
 
HON CHURCHILL GILL 
Zis en leklersisman, lo larepons 
ki PS in donnen konsernan 
coastal survey Cote D’Or. Vi ki 
ou’n dir mwan ki la prezan zot 
pe rod en alternativ. Ki ou 
anticipate pou donn nou more 
or less menm rezilta. Kan ki ou 
anticipate komans sa? Si en 
keksoz ki pou arive an 2023 or 
otherwise?  Thank you. 
 
MR SPEAKER 
Thank you.  PS, wi? 

PS TONY IMADUWA 
Mersi. Nou’n fini komanse vi ki 
nou’n konnen avek sa IDC pa 
pou marse. La nou already pe 
engage en konsiltan, e nou deza 
pe regard design. So i deza an 
mars. So –  
 
HON CHURCHILL GILL 

(Off-Mic) 
 
PS TONY IMADUWA 
2023. 
 
MR SPEAKER 
Thank you.  Onorab Hoareau. 
 
HON JOHN HOAREAU 
Mersi Mr Chair, dabor mon oule 
remersye Minis pou sa proze 
climate mitigation wall ki’n 
ganny fer Beau Vallon, ki’n 
byen ganny fer. E tou dimoun i 
satisfe, i kontan. Me 
malerezman Minis, i annan 
bann dimoun ki pe - . 

Ou konnen zot pran 
koman nenport kwa. Zot oule 
fer nenport kwa, zot oule met 
kiosk partou kote. E mon ti a 
kontan konnen avek ou, si i 
annan en langazman avek 
lotorite lord, pou dil avek sa 
sityasyon?  

E osi anba ou progranm 4, 
anba ou legislative framework 
si ou pe mazinen pou anmenn 
en Lezislasyon, sirtou ki 
konsern bann landrwa sand 

dunes avek lans, ki anfen sa 
bann kalite konstriksyon ilegal, 
si oule i ava ganny arete? 

Dezyenmman Minis, mon 
apresye ou pe pran sa linisyativ 
pou kit en ‘mid… lo Mahe avek 
sa biodiversite natirel, avek pou 
proteksyon lafore avek 
konservasyon delo. Me selman 
mon’n war ou’n met en increase 
dan ou latab 8;- progranm 3, 
ou’n met  - sorti proteksyon 
terrestrial area sorti 50 pou al 
52percent by 2023. 

Mon ti a kontan konnen si 
anba sa progranm ki ou pe fer, 
si i annan osi Bidze pou 
konpansasyon finansyel, pou 
bann dimoun ki annan zot 
propriyete, dan sa bann 
landrwa?  

E osi petet anba ou 
progranm 5 anba ledikasyon, si 
ou pe konstate annan en fon 
rezerve en pti pe pou ki bann 
NGOs osi, i kapab an 
partnership avek Minister 
Lanvironnman, i kapab ede pou 
anmenn awareness pou redwir 
lenpak lo sand dunes. 

Parey ou’n dir pou dir i 
mank sa ledikasyon, pou 
dimoun konn servi bann 
landrwa sand dunes, pou kit sa 
plantasyon natirel lo sa 
landrwa, pou anpes lerozyon.  
Mersi. 
 
MR SPEAKER 

Mersi.  Minis ou annan 3 pwen 
la? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou 3 pwen.  Onorab 
kot i konsern Beau Vallon mon 
osi, nou osi koman Departman 
ek Minister nou konsernen. Ki 
dek ki ou’n fer en travay pou 
vwar bann keksoz en pe dezord, 
ki ganny fer lo la. 

Nou an kontak avek bann 
Lotorite. I annan ESA ki pe 
manage en bout sa lespas, e 
apre i annan bann lezot Lotorite 
parey Planning ki gouvern la 
fason ki devlopman i ganny fer.  

E nou pou travay avek zot 
pou nou kapab met en pe 
kontrol lo sa lanni. Akoz i pa 
normal ki letan ou’n fini met 
keksoz annord e landrwa i 
komans annan en laparans 
bokou pli organize, e ou vwar i 
annan plizyer bann pti dezord, 
ki ganny fer par nenport ki, san 
ki zot konsilte par egzanp avek 
distrik sirtou.  

Kot i konsern legislative 
framework pou ogmant 
proteksyon; i annan en travay 
ki’n ganny fer lo bann zone ki 
potansyelman, i kapab ganny 
proteze. E se pou sa rezon sa 
target 55poursan in ganny 
mete. Se bann zone ki’n deza 
ganny pri idantifye. 

Me aprezan nou bezwen 
travay lo son demars pou 
anmenn sa proteksyon. E sa 
55poursan, i pa neseserman 
enplik konpansasyon finansyel 
pou bann propriyeter. Me i pou 
annan bann diskisyon ki pou 
ganny fer, parey ou war in 
ganny fer resaman, avek bann 
dimoun dan diferan rezyon.  

Byensir bann propriyeter i 
annan zot pwennvi, e byensir i 
annan bann konsiderasyon ki 
bezwen ganny donnen letan 
nou pe negosye la fason ki 
proteksyon i ganny fer. E nou 
bezwen fer sir ki sa bann 
dimoun zot osi zot war benefis 
avek zot propriyete. 

Me i en diskisyon ki pou 
kontinyen. I annan sipor 
finansyel pou bann travay lo 
teren pou sa. E sa i vin atraver 
bann proze, me travay avek sa 
bann propriyeter i pou vin 
atraver, bann long negosyasyon 
ek finalman, nou tonm dakor lo 
en fason fer, ki asir proteksyon 
sa bann landrwa. 

I pa vedir ki sa bann 
landrwa ape ganny tire dan 
lanmen son met. Me plito ki son 
met pe ganny met okouran ki li 
osi i bezwen fer en zefor, pou 
protez sa bann lespas. Akoz 
nou annan zis en sel zil. E pa 
nou tou ki annan propriyete lo 
milye sa zil.  

E nou bezwen annan en 
konsiderasyon pou bann servis 
eco system, ki sa bann landrwa 
i donnen, pou sa popilasyon ki 
lo sa zil. Kot i konsern fon pou 
bann NGO, mon krwar i en bon 
pwen sa Onorab ki ou’n fer 
sorti. 

Nou’n realize ki depi ler 
Environment Trust Fund in 
ganny sanze, in ganny entegre 
anba Departman 
Lanvironnman, i pa pe kapab 
fer sa servis, pou li donn bann 
sours finansman bann NGO.  

Ki nou oule fer, se ki by 
2023 nou re met Environment 
Trust Fund debout lo son lipye. 
E sa larzan ki annan anba 
Environment Trust Fund ozordi, 
ki ase sibstansyel - mon pou dir 
i vreman sibstansyel - nou 
kapab komans servi li pou nou 
fer bann ‘Call for proposal’ pou 
bann pti NGO.  

E si keksoz i mars byen, i 
kapab fer petet 2 fwa par 
lannen. Kot bann ki annan 
bann aktivite kominoter, bann 
pli pti NGO ki petet zot pa pou 

al demann larzan avek SeyCCat 
ouswa avek bann gro fon 
enternasyonal. Zot kapab vin 
devan, e ganny bann pti larzan 
pou zot fer bann pti aktivite dan 
distrik.  

Me nou konvenki ki avek 
remet Environment Trust Fund 
debout, nou a kapab fer sa. E i 

annan larzan anba la pou nou 
kapab fer sa, pou en bonpe 
letan. Alor sa i enn nou target 
pou nou fer an 2023. Mersi. 
 
MR SPEAKER 
Mersi. Onorab Vidot. 
 
HON AUDREY VIDOT 
Mersi Mr Chair. Tre vitman mon 
annan en konsern ek 2 kestyon. 
Minis Roche Caiman la i annan 
en issue avek bann lalimyer, pa 
pe alimen. Mon ti met sa devan 
SLTA, zot dir petet i bezwen 
annan problenm, avek petet sa 
bann poto. 

Ti ava byen si zot ti kapab 
liaise avek PUC pou adres sa. 
Akoz la 2 zour problenm 
lalimyer. So mon kestyon lo 
Bidze Minis, anba progranm 5, 
i annan sonm R2milyon 784mil 
ki zot in mete pou education 
avek awareness. 

Mon annan 2 sizesyon pou 
met devan e osi pou ganny 
adrese petet atraver sa Bidze. 
Nairobi zot servi bann metal 
serten bann prodwir resiklaz, 
pou zot relev en pti pe zot kiltir.  

Mon pe regarde si ou pa 
kapab network avek Departman 
Kiltir, pou ki sa bann proze 
resiklaz pou ankouraz lo laspe 
ledikasyon. Pou promot en pti 
pe nou bann petet zannimo 
andemik, bann ki relev en pti pe 

nou kiltir pou nou Seselwa, 
atraver sa bann progranm.  

E 2enm Minis lo kote 
awareness menm, mon konnen 
i annan sa oversight ki ou fer lo 
kote PUC. Me sa i pa ou zis PUC 
me osi zot travay Departman 
Lanvironnman ki zot fer ek 
Planning Authority, an referans 
avek bann proze devlopman ki 
ganny fer, espesyalman dan 
bann housing estate parey 
Roche Caiman.  

Letan zot pe kas semen 
pou pas tiyo, oubyen pou pas 
kab, zot pa met serten 
proteksyon ki afekte bann 
zabitan letan zot fer sa bann 
travay drill avek lapousyer. 

E i annan dimoun ki 
malad ki swa kanser, asma e 
annan problenm respiratwar e i 
fatig zot. E napa proteksyon ki 
sa bann travayer pe mete, pou 
protez sa bann dimoun letan 
zot pe fer zot proze devlopman. 
So sa mon oule met a ou 
latansyon. 

E dernyen - mon 2enm 
kestyon ki mon ti pe dir, Minis 
dir nou travayer PUC 
10poursan pou gannyen pa pou 
gannyen? Akoz Sanmdi lapli 
loraz ek zekler, nou pe desanm! 
Mersi. 
 
MR SPEAKER 
Onorab, mersi. Onorab sa 
kestyon in ganny reponn plizyer 

fwa. Minis ou annan Onorab lo 
education awareness, sirtou 
dan Roche Caiman.  
 
MINISTER FLAVIEN 
JOUBERT 
Mersi Mr Speaker. Mersi 
Onorab mon’n rikord 3 pwen. 
Enn i konsern lalimyer Roche 
Caiman, mon ava notifye SLTA 
avek PUC. Akoz mon okouran 
pou dir dan serten ka se SLTA 
ki responsab, e mon ava trouve 
lekel ki responsab lalimyer i ava 
dil avek. Perseverance osi tou. 

2enm pwen i konsern lo 
progranm 5, ledikasyon ek 
lenformasyon e akoz nou pa fer 
plis lo kote bann proze resiklaz.  
Mon konnen i annan serten 
artis Sesel ki’n deza pe fer sa 
bann travay. E definitivman 
dan nou progranm, nou pou 
entegre zot plis. 

 E vi ki ou’n fer sa 
demann. Nou ava demann en 
pe plis kestyon lo lentegrasyon 
sa bann kalite travay. E nou 
konnen par egzanp la ozordi, 
Departman Lanvironnman in 
lans en progranm ki annan pou 
fer ek zarden ki tre popiler. E 
bokou dimoun pe partisip ladan 
e zot pe ganny bann rekonpans. 
Rekonnet pou zot travay. 

E mon krwar sa i en 
keksoz ki kapab ganny entegre 
dan sa kalite de mars, pou 
ankouraz dimoun pou fer sa 

bann kalite resiklaz. Me 
ankouraz bann pti artizan, pou 
zot partisip ladan. 

Kot i konsern oversight 
PUC ek bann travay ki ganny fer 
lo semen, nou rekonnet ki 
zeneralman e dan plizyer ka, i 
annan en kantite bann 
defayans lo kote Health and 
Safety. E sa i aparan dan 
plizyer landrwa. 

Par egzanp enn bann 
keksoz ki nou ensiste lo la, ki 
mon menm mwan mon aret 
transpor, mon koz ek dimoun ki 
pe netway semen par egzanp, 
met zot vest, fer sir ki zot vizib 
letan zot pe travay lo semen.  

E sa i en keksoz ki nou ava 
notifye PUC ek bann lezot 
Lazans. Pou zot fer sir ki plis 
prekosyon ganny pran. Pou 
asire ki dimoun pa ganny afekte 
letan bann travay i ganny fer. 

E sa i en keksoz ki lozik e 
ki mon krwar i pou benefisye 
tou dimoun dan popilasyon, 
sak fwa ki bann travay pe 
ganny fer dan kominote. Mersi. 
 
MR SPEAKER 
Mersi. Mon oule fer bann manm 
Lopozisyon remarke ki sa bann 
kestyon, lo trezyenm mwan 
saler e 10poursan ki pe re 
monte, ki mon’n dir nou’n 
reponn plizyer fwa, sa bann 
kestyon ki zot pe poze i en afron 
pou Speaker! 

Akoz mon’n deza donn en 
desizyon lo la. So mon pe 
demann zot pou evite, akoz mon 
vwar li koman en mank respe. 
Mersi. 
 
MR SPEAKER 
Mon ava pran kestyon Onorab 
William. 
 
HON WAVEN WILLIAM 
Mersi Mr Chairman. Bonzour 
Minis avek ou delegasyon. Mr 
Chairman premyerman, mon ti 
a kontan demann Minis mon pe 
get serten bann latab vizavi 
performans, e premyerman 
mon ti a kontan get strategic 
bullet point 4, kot zot pe koz lo 
compliance. 
  E mon santi poudir 
compliance i en gro issue pou 
Minister, e an menm tan mon 
vwar poudir i annan bann 
antite Gouvernman ki kapab 
ede;- par egzanp mon pe koz 
Gouvernman Lokal sirtou lo 
nivo bann distrik. 
 Mon vwar poudir i annan 
en bon pe aktivite ki pe arive.  
Me lefe ki santralman zot pa tro 
kapab, zot napa kapasite, mon 
pe demande si zot pe konsider 
involve parey Gouvernman 
Lokal lo donn bann fines. 
 Akoz ki arive se ki i annan 
en ta keksoz ki pe arive ozordi 
la, ki mon santi poudir pe depas 

zot e letan zot pran konsyan in 
fini tro tar. 
 E mon ava demann zot si 
zot pe konsidere;- enn, pou 
kapab ansanm avek 
Gouvernman Lokal pou kapab 
ganny serten lasistans vizavi 
donn bann fines. 
 E an menm tan pa’n ler 
parey Singapore avek Dubai pe 
fer akoz sa zafer zet salte an 
bonnavini dan semen partou pe 
vin en problenm. Menm si nou 
pe dir poudir Lavil Victoria i 
prop, me ler ou pase parfwa ou 
dir be lavil pa prop, lavil i sal. 
 So eski zot pe mazin al dan 
sa direksyon dan lavenir pou 
enn etablir serten disiplin 
nasyonalman? 
 E mon lot kestyon se ki 
mon vwar ki i annan en proze 
bridge new project dan PSIP 
Barbarons, mon ti a kontan 
konnen lekel sa proze?  
 E vi ki Prezidan an menm 
tan ou Minis, zot pe met lanfaz 
lo the loss and damage under 
climate change pou en fon. Eski 
Sesel avek sa Bidze ki i pe 
gannyen anba ou Minister, zot 
annan ase kapasite?  Akoz ler 
mon get listwar nou problenm 
sete mank kapasite pou kapab 
soumet bann proze devan. 
 Eski nou pare la nou dan 
en pozisyon, pou nou kapab 
prezant devan en proze pou 

kapab reklanm loss and 
damage? 
Dernyen Mr Speaker –  
 
MR SPEAKER 
Mersi Onorab.  Nou a tenir lo sa 
trwa pwen. Mersi. Minis? 
 
MINISTER FLAVIEN 
JOUBERT 

Mersi Mr Speaker. Mersi Onorab pou 
sa trwa pwen ou’n fer sorti la. Mr 
Speaker kot i konsern performans 

mon krwar i byen ki Onorab in 
soulev sa target sa priyorite 
stratezik, ki annan pou fer avek 
letablisman en unit pou 
enforcement and compliance. 
 Parey mon’n fer sorti pli 
boner kot i konsern nou bann 
staff, nou vwar ki i vreman 
difisil ou Departman kapab zer 
bann size ki annan pou fer avek 
Lalwa nou napa ase kapasite. 

E osi i annan keksoz ki 
manke se menm compliance 
avek bann lareg ki nou sipoze 
pe enplimante, nou bezwen 
kapab annan en rapor lo la ki 
zistans nou pe arive, achieve sa 
bann lareg ki annan pou fer 
avek kalite lanvironnman 
eksetera. 

Alor i annan sa demars ki 
nou bezwen fer. Me involvement 
bann lezot Lazans nou deza pe 
konmans travay lo la. Nou an 
diskisyon avek plizyer Lazans. 
Me i annan en pe retisans pou 

dimoun aplik Lalwa lo zot 
menm. Zot toultan demann ou 
en serten partisipasyon 
Minister Lanvironnman ouswa 
Lapolis ansanm avek zot, zot 
aplik Lalwa. 
 Me nou deza pe fer sa 
bann keksoz.  E enn bann 
legzanp lafason ki nou pe sey 
met disiplin dan sistenm, se i 
annan en nouvo Lalwa ki’n sorti 
sa lannen, ki annan pou fer 
avek commercial waste. Kot i 
diriz tou bann antite parey 
bann laboutik, parey bann lotel 
ek bann antite komersyal, lo ki 
fason ki zot pou fer zot sistenm 
Kontra. 

E i annan bann obligasyon 
ki met lo zot konpare avek avan 
kot zot ti pran tou zot bann 
debri zot ti ranpli dan bin. 
Alor ozordi i annan Lalwa ki 
pou permet en pe plis lord dan 
sa laliny. Me mon dakor avek 
ou ki nou bezwen ouver sa 
group ki pe partisip dan 
compliance ek enforcement. I fer 
ki tou dimoun i donn en lanmen 
dan sa laliny. 

Me mon ti a profite 
Onorab pou osi remersye bann 
dimoun ki pe partisip ek nou 
bann piblik. Nou annan en 
kantite dimoun dan distrik, dan 
kominote, ki ozordi zot osi zot in 
fatige avek sa sityasyon. Zot 
raporte zour dimoun i alim dife. 
Zot raporte zour salte i ganny 

zete. Mon’n ganny portre yer ki 
montre bann etranze pe lapes, 
pe pran tou pwason dan 
landrwa, pe touye. 

E nou annan en kantite 
dimoun Sesel ki vreman 
konsernen avek sa ki nou, nou 
annan e sa ki bann dimoun pe 
fer pou detri sa ki nou annan. E 
mon krwar i enportan ki nou 
kapab kontinyen re-group tou 
dimoun e ankouraz zot osi. 
Akoz si en dimoun i call ou e 
apre i pa war en rezilta i 
dekouraze pou li kontinyen 
donn sa lanmen.  

Alor i en keksoz ki nou 
bezwen kontinyen. E mon 
dakor avek ou ki nou kapab 
ouver plis sa group e 
Gouvernman Lokal ek bann 
lezot i enn bann antite ki nou 
deza konmans koz avek. 

Barbarons bridge mon ava 
les PS pou sanzman klima koz 
lo la. Me kot i konsern loss and 
damage, eski nou annan 
kapasite pou nou pou reklanm 
en serten sipor anba sa fasilite? 
Sa fasilite parey ou konnen 
desizyon in fek ganny pran. E 
son detay pa ankor fini sorti lo 
ki mannyer i pou ganny etablir 
e ki bann lareg ki pou ganny 
etablir anba la pou dimoun 
kapab aksed li. 

Eski i pou aplik zis dan 
letan i annan dezas, ouswa eski 
dan letan normal, letan i annan 

bann pei ki pe soufer serten lefe 
zot pou kapab vin devan e 
soumet en demann?  
Me ozordi dan Sesel nou annan 
dimoun ki petet pa dan 
Departman me selman ki 
annan kapasite. Nou annan en 
pe kapasite nou. Me selman pa 
tou kapasite ki dan Departman 
Lanvironnman ouswa dan 
Minister Lanvironnman.  

Otour nou e atraver bann 
proze ek bann travay, ki’n 
ganny fer dan lepase, nou 
annan sifizaman dimoun ki 
kapab ede. Parey mon dir sa 
mankman se dan Departman li 
menm pou fer sa bann travay 
core duties parey enforcement 
eksetera, ki nou napa ozordi. 

Me zeneralman lo Sekter 
Lanvironnman mon krwar nou 
pou ase satisfe ki Sesel i annan 
en pe dimoun. E ki anmezir nou 
ale nou pe kontinyelman devlop 
nouvo dimoun. 
Par egzanp dan COP ki’n pase la 
nou ti annan 3 zenn ki ti dan 
group negosyasyon. E zot in 
dan group negosyasyon ziska 
Dimans bomaten. E zot ti pe 
kontinyen anvoy update lo 
bann demars. 
 Alor nou annan bann zenn 
ki pe antre e nou annan dimoun 
ki konpran sa bann sistenm e 
zot kapab ed nou pou nou fer en 
soumisyon anba la. Mon ava 

pas laparol avek PS klima Mr 
Speaker. 
 
MR SPEAKER 
Mersi. Wi, PS? 
 
PS TONY IMADUWA 
Mersi Chair, mersi Minis. Mersi 
Onorab pou ou kestyon. Sa ki 
ou pe refer konman en bridge i 
pa vreman en bridge. I en 
boardwalk ki nou pe fer pou 
konekte culvert avek drenaz pre 
kot BBC. Sa proze ki ou’n 
mansyonn zafer bridge. 
 
MR SPEAKER 
Thank you. Onorab 10edmi e pe 
al sonnen e mon en pe prese lo 
letan. So fer zis ou pwen 
klarifikasyon direk silvouple. 
 
HON WAVEN WILLIAM 
Mersi Mr Chairman. Mr 
Chairman zis avek sa ki 
Minister in koz lo la. Par lefe ki 
son Minister ozordi e mon 
mazinen dan tou pei 
mondyalman avek sanzman 
klima, eski ou Minister ozordi 
zot annan en Komite 
Interagency zisteman pou deal 
avek sa bann size climate 
change? 
 E si zot annan mon a 
demann ou Minis pou konsider 
enkli Komite Lasanble lo food 
Security avek Devlopman 
Soutenab ki fek formen. Akoz 

nou anvi sivre travay ki 
Gouvernman pe fer an relasyon 
avek sa bann size ki tonm anba 
ou Minister. Mersi. 
 
MR SPEAKER 
Mersi. Minis ou a gard repons 
bref silvouple. 
 
MINISTER FLAVIEN 
JOUBERT 
Vitman Mr Speaker. Wi Onorab 
i en pwen enportan.  Ti deza 
prevwar pou annan en Climate 
Change Council Sesel, me apre i 
pa’ ganny met an plas ditou. 
Me ozordi la nou pe koz 
enplimantasyon lo kote 
sanzman klima. E nou pe al 
remet sa group Inter-Ministerial 
enkli tou bann partener 
ansanm, pou nou kapab adres 
sa size sanzman klima. Nou pa 
konnen si nou pou apel li en 
Climate Council ouswa si nou 
pou apel li Inter-Ministerial 
Group ouswa en lot nou ava 
donn li. 
 Me selman nou bezwen 
annan sa regroupman tou bann 
dimoun dan pei ki annan en 
keksoz pou dir lo sa size 
sanzman klima. E ki osi 
partisip dan planifikasyon pei, 
pou fer sir ki nou pe oriyant nou 
bann travay dan laliny 
sanzman klima. 
 Ou a realize ki enn bann 
keksoz ki’n antre dan stratezi 

devlopman kot Minister Finans 
se klima. Akoz Minister Finans 
osi i konsernen ki klima pe 
kontinyen vin en risk enportan 
pou nou lekonomi e pou nou 
pep. E i enportan ki nou kapab 
refer sa regroupman. E byensir 
Lasanble pou ganny konsilte lo 
la. Mersi. 
 
MR SPEAKER 
Mersi Minis. Onorab Lemiel. 
 
HON SYLVANNE LEMIEL 
Mersi Mr Chair. Bonjour Minis 
avek ou delegasyon, tou 
dimoun a lekout. 
Mr Chair mon kestyon i al dan 
zot current challenges ki zot 
annan. Premyerman enn i pwen 
3 kot zot in mete ki zot annan 
delay, pou enplimant serten 
proze spesifik or progranm 
spesifik. 
 E ladan i tel ki lalyann 
anvaisan ki zot in mete ki zot pa 
ankor kapab petet fini fully 
enplimant sa proze. E lezot 
issues ankor ki zot in mete ki 
zot pe ganny serten difikilte e 
delay avek. Eski Bidze 2023 pe 
fer provizyon ou zot rezourd en 
pe sa bann problenm lo bullet 
number 3? 
 Apre limero 4 osi i en 
challenge kot zot in mete zot 
inabilite pou zot akseler drive, 
kot i konsern renewable energy. 

E mon kestyon la, i se ki Minis 
mon’n ganny serten 
konversasyon avek serten 
dimoun ki zot, zot menm zot 
annan mwayen e kapasite, pou 
zot kapab envestir an sa ki 
konsern renewable energy. 
 Me par kont i paret ki PUC 
mon krwar, i annan en serten 
swa restren or petet ou ava 
kapab eksplike la. 
PUC i petet restrike zot or i limit 
zot lo lakantite volaz or 
whatever ki zot sistenm i kapab 
prodwir.  
 So petet Minis mon pe 
regarde atraver sa otan ki enn 
ou current challenges. E ou 
annan dimoun la deor ki anvi 
envestir, eski mon pe regarde ki 
petet ou Minister or atraver 
PUC, petet kwa ki zot pou kapab 
fer pou zot kapab rezourd sa 
problenm?  
 E an menm tan ed 
Gouvernman pou li kapab 
achieve son strategic objective 
ki by 2030 zot kapab reach sa 
15 percent ki zot pe targete. 
 E dernyen kestyon i 
konsern distrik Anse Royale. 
Kot mon vwar sa lannen ki pe 
vini R300mil in ganny mete dan 
Bidze, pou zot kapab enstal 
bollard. Petet ti a bon Minis, ou 
fer nou konnen ki area 
egzakteman ki bollard pe vin 
ganny enstale Anse Royale? 
Mersi. 

 
MR SPEAKER 
Mersi Onorab. Minis? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou 3 pwen. Mr 
Speaker mon pou pas laparol 
avek PS pou Lanvironnman kot 
i konsern bann challenges. E ki 
mannyer nou pou adres sa 
bann challenges an 2023. 
 Kot i konsern lenerzi 
renouvlab, byensir, i annan 
bann lapros ki mon pou permet 
PS pou lenerzi koz lo la. 
Me lapros se remet nou lespas 
dan ki nou fer bann 
tranzaksyon lenerzi lo en nivo 
lipye, e fer ki tou bann 
partisipan i kapab vreman 
kontribye maximum dan sa 
sistenm. 
 Me mon ava pas avek PS 
Lanvironnman avan e apre PS 
pou Lenerzi i ava koz lo size 
lenerzi renouvlab e osi bollards 
Anse Royale. Mersi. 
 
MR SPEAKER 
Mersi. PS Matatiken ou annan 
laparol. 
 
PS DENIS MATATIKEN 
Mersi Onorab pou ou kestyon. 
With regards to bann challenges 
ki Minister i rankontre, i en pti 
pe widespread. Parey letan ou 

pe gete plant anvaisan e lezot. 
Parey osi letan i annan serten 
bann aktivite parey mon koleg i 
kapab dir, letan i annan drenaz 
e sa i annan pou fer sirtou avek 
lo kote wayleave. 
 E menm parey pou ou 
ganny permisyon sirtou si later 
i pou prive, ou bezwen demann 
permisyon avan pou ou kapab 
antreprann serten aktivite. E 
mon krwar i annan lo kote 
challenges osi ki nou annan, i 
annan pou fer avek resours 
imen osi tou. Mon krwar sa i 
parmi enn bann keksoz. 
 E mon krwar en fason pou 
nou kapab overcome sa osi, se 
ki fason nou kapab travay pli 
pre osi avek kominote, pou nou 
kapab ede pou kapab annan 
serten progranm ki nou kapab 
fer dan distrik. 
 E nou’n parey bokou fwa i 
annan bann serten aktivite kot 
kekfwa ou’n fer ansanm avek 
Departman parey prizon, kot 
dimoun in kapab asiste.  E mon 
krwar lo kote ki mannyer nou 
pou kapab fer sa an term 
finansman osi, mon krwar sa i 
bann priyorite ki nou pou met 
finansman anba ATF, pou nou 
kapab fer pou nou kapab 
vreman demar lo sa bann 
progranm. Mersi. 
 
MR SPEAKER 

Thank you nou ava pas kot PS 
Climate Change. 
 
PS TONY IMADUWA  
Mersi Chair, mersi Onorab pou 
ou kestyon. Lo kote lenerzi 
renouvlab parey ou konnen 
plizyer fwa mon’n dir i annan sa 
challenge, pou entegre lenerzi 
renouvlab ki nou apel variable 
ki entermitan. E sa i limit son 
kapasite ki i kapab entegre lo 
reso. 
 Me parey Minis in dir i 
annan plizyer louvraz ki nou pe 
fer ansanm ek PUC, pou 
regarde mannyer nou kapab re-
anforsi reso PUC, moderniz li ki 
i kapab abzorb plis lenerzi 
renouvlab. 
 Lo kote sa bout kot 
limitasyon i ganny mete lo 
dimoun ki enstale, sa i pirman 
pou kontrol lafason ki mannyer 
reveni PUC i ganny kolekte, 
pirman lo kote komersyal avek 
rezidansyel. 
 Me legzersis pe ganny fer 
pou revwar lezislasyon. E enn 
bann lezislasyon ki pe ganny 
regarde se tarif regilasyon. E ki 
mannyer nou pou revwar sa. Ki 
nou, nou tir sa distorsyon dan 
tarif. E sa i ava allowed ki nou 
kre en lanvironnman, kot i 
allowed pou dimoun pou 
envestir plis dan lenerzi 
renouvlab. So louvraz pe ganny 
fer lo sa kote.  

 Lo kote Anse Royale i 
dapre Coastal Management 
Plan ki ti ganny fer, e mon 
krwar bann MNA’s tou bann 
dimoun ki ti partisip dan sa 
legzersis. E nou pe plan pou 
met bollard komans kot Le 
Relax all the way down to Fun 
Park. 
 E plizoumwen bann 
landrwa kot transpor i mont lo 
disab zot park. So i pou zis 
anpes zot prezan pou antre 
anndan. Mersi. 
 
MR SPEAKER 
Mersi. Onorab Henrie? 
 
HON GERVAIS HENRIE 
Mersi Mr Chair. Bonzour tou 
dimoun. Mr Chair mon premye 
kestyon i konsern progranm 3, 
ki koz lo ‘’biodiversity 
conservation and management.’’ 
Mon anvi konnen plan Minister 
baze lo resours ki nou pe 
allocate zot, pou nou fer ankor 
plis avek mwens, kot serten 
distrik parey Mont Buxton, nou 
kapab ganny en keksoz 
direkteman.  
 That is si i annan kek 
progranm ki nou kapab travay 
avek Lotorite Distrik an sa ki 
konsern lafore, montanny bann 
keksoz koumsa. Akoz dan sa 
rezyon ki mon pe al dir la i 
konsern 4 distrik ki bord ek 
kanmarad;- English River, 

Mont Buxton, Anse Etoile e 
Beau Vallon. E i annan en later 
la ki ase ris - de kare 
partikilyerman H13854 avek 
H13558. Kot si nou get pre nou 
kapab vwar potansyel pou fer 
kek keksoz. 
 So mon anvi konnen dan 
sa progranm la biodiversity 
conservation and management 
kwa, ki nou kapab think outside 
the box pou nou fer plis avek 
mwens? Sa i mon premye 
kestyon. 
 Dezyenm kestyon Mr 
Speaker, i konsern resiklaz. 
Mon krwar poudir nou kapab 
fer plis.  Si selman nou annan 
lanbisyon, pou nou pous nou 
nasyon e sanz nou fason depi 
yer. 
 Ou vwar 27an pase ler 
mon ti pe etidye Lostrali - 27an 
pase, nou ti pe separ salte tou 
dimoun dan lakaz. Ou annan 
de bin e i annan son zour 
spesifik ki nou met deor. 
 Mon fek sorti Canada, 
mon’n pas en semenn avek mon 
bann fanmir Seselwa Montreal. 
E konman mon pe la zet en 
keksoz dan bin zot dir ou 
tyonbo en kou, sa met laba, sa 
met la, sa met la. It’s a lifestyle.  
Mon pa kapab konpran akoz 
nou napa en lanbisyon 
nasyonal, pou nou fer sa osi isi 
e redwir presyon ki nou pe deza 

met lo landfill. Sa i ti mon de 
kestyon. 
  E kestyon PUC. Zot 
annan en bonus system, mon 
pa konnen akoz nou pe diskit 
trezyenm mwan. Zot annan en 
bonus system nou merit respe 
lendepandans Management ek 
Board PUC, pou deal son bann 
size avek son bann travayer, 
olye vin fer politik avek dan 
Lasanble. Mersi. 
 
MR SPEAKER 
Mersi. Minis ou annan de 
kestyon la. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa de pwen. Mr 
Speaker kot i konsern posibilite 
pou sa 3 distrik travay avek 
Minister anba bann progranm 
ki annan, mon ava pas avek PS 
Lanvironnman.  
 Me mon okouran poudir 
par egzanp i annan en 
progranm ki apel Ridge to Reef 
en proze, ki i annan serten 
travay ki pe fer avek bann 
diferan antite dan diferan 
rezyon. E petet sa i enn bann 
landrwa kot posibleman travay 
i kapab ganny fer 
konzwentman. Mon a les PS 
Lanvironnman pou koz lo la.  
 Kot i konsern resiklaz, wi i 
annan lanbisyon me nou 

bezwen annan en sours 
finansman pou fer resiklaz dan 
pei. Sa i enn.  E i en diskisyon 
ki nou’n fer avek Minister 
Finans pou nou kapab vin ek en 
lalis konpreansiv, pou adres 
plizyer bann konponan nou 
salye, pou nou kapab fer 
resiklaz avek. 
 Akoz parey bokou dimoun 
i dir ou, pa vo lapenn nou 
separe apre i end up dan landfill 
finalman. Alor nou bezwen 
annan en mekanizm finansyel, 
ki asire ki apre ki keksoz in 
ganny kolekte, in ganny separe, 
i osi pe ganny anvoye ver bann 
landrwa kot i fer resiklaz. 
 Me en lot pti pwen Onorab 
ki mon ti a kapab leve ozordi, 
avek bann Manm Onorab lo 
kote resiklaz. Aktyelman la 
letan nou pe koze PET pa pe 
bouze, pa pe al okenn par. 
Senpleman akoz bann 
konpannyen bato pa pe pran 
PET ditou. Zot osi pa pe pran 
LED acid batteries savedir bann 
batri loto.  
 E nou pou war nou avek 
en akimilasyon PET ki pe 
menas nou sistenm koleksyon 
rekiperasyon PET dan pei an 
antye. E ozordi la, i annan bann 
desizyon ki nou bezwen fer, 
akoz lo nivo enternasyonal 
bann presyon ganny mete, 
bann diferan diskisyon i fer ki 
sa i retonm negativman lo nou. 

 I annan bann kliyan ki le 
aste PET an deor. Ti annan 
Ukraine ok i annan bann 
problenm lager. Me i annan 
lezot landrwa ki oule aste PET 
avek Sesel, me bann 
konpannyen bato pa oule pran 
PET. So nou pa kapab met 
okenn container PET abor e nou 
annan en akimilasyon ki 
vreman grav la ki pe arive, ki 
nou pou bezwen ale al deal 
avek. 
 Alor lefet ki nou en zil i osi 
fer ki resiklaz i vin en challenge 
vreman, vreman serye pou nou. 
E pou nou konekte avek bann 
landrwa kot resiklaz i ganny fer, 
i vin en problenm.  
 Si ou ti lo en kontinan e ou 
ti kapab zis pran e kanmiyon 
drive avek ou materyo al dan lot 
landrwa, i ti pou bokou pli fasil. 
Alor sa osi i vin en challenge. 
  E i fer ki separasyon mon 
dakor, akoz separasyon i kapab 
ganny fer. 
Me pa toultan ki ou kapab asire 
ki tou sa bann prodwi i kapab 
ganny resikle, a en kou ki fer li 
vin enteresan pou en dimoun 
partisip ladan. 
 Me parey mon’n dir i 
annan demars ki nou pe fer. E 
nou kapab update ou lo bann 
demars ki nou pe fer avek 
Finans, pou nou ganny plis 
reveni ki pou ganny mete dan 
bann sistenm, pou li 

fonksyonnen e siport bann 
dimoun ki fer resiklaz. Mersi. 
Mon ava pas laparol avek PS 
Lanvironnman pou koz en pe 
plis lo sa bann size proteksyon 
biodiversite. 
 
MR SPEAKER 
Tre byen Minis. PS. 
 
PS DENIS MATATIKEN 
Mersi Onorab pou ou kestyon. 
An term pou travay avek 
distrik. Mon krwar sa i en 
keksoz ki nou, nou pe welcome 
bokou, sirtou lo kote 
Departman. E nou panse 
poudir i en fason osi parey 
menm si letan i annan pou fer 
avek enforcement mon kapab 
dir. Parey distrik parfwa i sa 
lizye dan distrik. 
 Akoz kantite staff ki ou 
pou annan ou pa kapab être 
partou - konmsi ou konnen at 
the same time. Lo kote en an 
term biodiversite e parey ou’n 
dir poudir parey si i annan 
bann serten progranm spesifik, 
mon panse poudir sa i en 
keksoz nou kapab zwenn 
ansanm.  
 Ansanm avek sa bann 
diferan dimoun osi tou, once 
nou kapab konn land 
ownership, rod permisyon.  Lo 
kote Departman nou pare pou 
nou fasilite e travay ansanm 
pou nou kapab enplimant bann 

serten progranm. E mon krwar 
sa i pou en bann linisyativ ki 
pou vreman bon. Mersi. 
 
MR SPEAKER 
Mersi. Onorab Pillay? 
 
HON SEBASTIEN PILLAY 
Mersi Mr Chairman. Bonzour 
Minis avek ou delegasyon. 
Bonzour reprezantan Minister 
Finans, sa de PS ki la PS 
Imaduwa e PS Denis Matatiken. 
E bonzour tou koleg Onorab, 
bonzour tou dimoun ki a 
lekout. 
 Zis pou konmanse Mr 
Chairman mon oule zis ganny 
ou gidans. Ou’n fer en 
statement ase kategorik, ase 
serye, ki en afron pou Manm 
pou kontinyen fer referans ek 
sa 10poursan. 
 Mon annan Manm ki’n koz 
apre sa statement - Onorab 
Lemiel, I pa’n dir nanryen lo sa 
10poursan, menm si i ti ava 
anvi koz lo la i pa’n koz lo la. 
 Me mon’n vwar Onorab 
Henrie, li in fer referans lo la me 
ou pa’n fer menm komanter 
vizavi afron ver Speaker.  Mon 
krwar petet mon ti ava apresye 
dan sa konteks nou napa de 
pwa demezir. 
 Akoz mon kapab osi dir 
mwan osi, rezon akoz nou pe 
koz sa 10poursan, se akoz 
lannen pase Gouvernman ti fer 

PMC ekrir PUC e dir li pa pey 
trezyenm mwan. So se sa rezon 
nou pe fer li be mon pa pou fer 
li. Mon pa pou dir Mr Chairman 
–  
 
MR SPEAKER 
Wi annou le zis – mon’n dir 
10poursan ou’n retourn lo 
10poursan, annou pase. 
Silvouple nou pe run out of time, 
in fact nou already out of the 
time. 
 
HON SEBASTIEN PILLAY 
Premye kestyon ki mon annan 
pou demann Minis;- Minis i 
annan sa commitment ki nou 
pei in fer an relasyon avek 
Seagrass - Mangrove. E mon ti 
a kontan ganny klarifikasyon, 
dan United Nation Framework 
Conference mon krwar lo 
Climate Change, Prezidan ti dir 
ki nou pou achieve 100poursan 
par 2023. 
 Be ler mon get bann 
dokiman Polisi, nou pe set pou 
achieve 100poursan par 2030. 
So eski Prezidan ti korek ler in 
dir sa 100poursan par 2023? 
 E prezan ler mon vin lo sa 
pwen Seagrass ki pe arive? Eski 
anba Bidze zot annan larzan, 
pou fer revizyon an se ki 
konsern bann provizyon EIA 
pou bann sea- based 
construction? Dan sa konteks 



Verbatim Report NAS Sitting Wednesday 23rd November 2022 

44 
 

partikilyerman i pou afekte 
proze Reef Hotel.  
 E kan eski Gouvernman 
pou vin ek sa plan, pou nou 
kapab konnen egzakteman kote 
zot pe bouze avek sa? 
 Mon dezyenm kestyon 
mon sorti o bor lanmer mon al 
en pti pe dan lafore prezan;- an 
se ki konsern nou NRCA nou 
Nature Reserves and 
Conservancy Act, mon’n tande 
poudir Gouvernman i le 
entrodwir en nouvo Bill kot i 
konsern Forestry. E 
dezinyasyon bann lafore e ki en 
provizyon pe ganny mete, pou 
donn Prezidan pouvwar pou fer 
en lord, pou kapab pran later 
dimoun e deklar li konman en 
lafore. 
 Anba son Seksyon 18 dan 
sa Lalwa ler mon’n ganny sans 
- en peek ek sa Lalwa. Eski 
Minis i kapab dir nou, 
provizyon bidzeter ki ou annan 
la, ou annan bann konponan 
NRCA ki ou bezwen enplimante. 
Ou annan sa size green corridor 
ki nou bezwen deal avek. Nou 
annan osi sa Wild Animals e 
Birds Protection Bill ki nou 

sipoze deal avek.  
 So, eski ou annan ase 
larzan, an se ki konsern 
perspektiv konservasyon, pou 
ou kapab met an pratik bann 
konponan Nature Reserve 
Conservancy Act, ki enportan 

pou le moman, me osi ale deal 
avek sa size lafore, ki pe enkli 
as part of enn son bann clauses 
an relasyon ek bann mangrove 
forest? Mon ava reste lo sa de 
pwen Mr Chairman. Ou’n dir de 
pwen. 
 
MR SPEAKER 
Thank you. Annefe mon’n kont 
3 pwen me selman nou konte i 
kapab diferan.  Minis? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa -. Mwan osi 
mon’n rikord 3 pwen. I annan 
enn ki annan pou fer avek 
seagrass and mangroves. Lot i 
annan pou fer avek bann 
pouvwar Prezidan anba en - sa 
ki ou’n dir i kapab en nouvo 
Lalwa ki pe vini.  
 E osi ou’n demann lo 
resours pou enplimant National 
Nature Reserve and 
Conservancy Act. Mr Speaker 
kot i konsern seagrass and 
mangroves, Prezidan i la pou li 
kominik lanbisyon parey tou 
pei.  
 Nou’n set en target pou 
2030, me koman en pei ki 
devan lo nou bann komitman, 
nou bezwen pe kontinyen komit 
lanbisyon parmi bann lezot pei, 
e fors zot pou zot swiv nou pou 
zot osi fer sa demars. 

 Enn bann keksoz 
enteresan dan sa COPS, se ki 
par egzanp ou annan en lekip, 
en group, ouswa en lalyans, ki 
bann pei parey Lanmerik, pe 
dirize ki pe ankouraz bann 
dimoun otour zot.  Prezan pe dir 
be swiv nou e annou achieve 
30poursan proteksyon parey 
serten pei in fer. E sa bann pei 
i bann pei parey Sesel. 
 Alor se en kominikasyon 
lanbisyon, pou nou vreman 
bouz pli vit avek bann 
komitman, olye ki kontinyen 
aim en pe pli lwen. 
Ou a rapel ki i annan en revi 
ki’n ganny fer lo bann national 
determine contribution, anba sa 

Konvansyon, ki montre poudir 
laplipar bann komitman ki’n 
ganny fer par bann diferan pei, 
i pa pou ase pou nou achieve 
vitman sa rezilta ki nou le, lo 
kote klima ek proteksyon 
biodiversite. 
 E alor Sesel nou, nou 
bezwen montre plis lanbisyon 
dan sa group pei, ki’n fer sa 
bann komitman. E nou pa 
kapab espere nou osi e pas pou 
enn ki pa’n commit.  
 Lo kote biodiversite mou 
bezwen commit. Lo kote lenerzi 
osi nou pou bezwen commit en 
pe plis ki sa 15poursan. E se 
pou sa rezon ki nou pe demare 
ek bann demars pou fer sir ki 
nou Sekter Lenerzi i bokou plis 

ki sa. E ki nou swete ki avan 
2030, nou a’n kapab depas 
15poursan e nou a kapab mont 
pli o. 
 Me kot i konsern en nouvo 
Lalwa ki ou dir nou i pe vin 
ganny mete par Prezidan, ki 
pou permet li pou pran later. 
Mon pa okouran si i annan sa 
lentansyon ki pe ganny fer la 
aktyelman.  
 I annan bann travay ki 
nou bezwen fer lo Forestry, pou 
nou aranz bann lareg e anba 
bann proze ki nou pe fer. Nou 
pe fer bann demars pou nou 
trouv bann nouvo mezir e vin pli 
inovativ dan lafason ki nou 
adres sa bann size. 
 Me mon pa okouran en 
lentansyon pou kre en Lalwa ki 
pou donn Prezidan en pouvwar, 
an ekse ki pou permet li pou 
sezi bann propriyete par 
egzanp. 
 Eski nou annan ase 
finansman pou fer bann keksoz 
parey EIA e pou enplimant sa 
Lalwa? Mon ava demann PS 
Lanvironnman pou reponn. 
Mersi. 
 
MR SPEAKER 
Mersi. PS. 
 
PS DENIS MATATIKEN 
Mersi Minis. Lo kote EIA 
plizoumwen i pa Minister ki pe 
pey bann EIA. I plizoumwen 

bann devloper zot menm, ki zot 
pey bann konsiltan konsernan 
EIA. 
 E kekfwa osi mon ti a 
kapab zis azoute lo kote parey 
Lalwa, nou annan en prosedir 
ki nou pe fer la, kot nou pe 
konsilte bann dimoun o size sa 
nouvo Lalwa fore. Ti annan 
bann serten pwen me sa i ankor 
an diskisyon.  
 E once ki nou fini agree, 
mon krwar i pou enportan osi 
pou nou konsilte bann dimoun 
dan bann diferan rezyon. Kot 
nou kapab pran sa Lalwa pou 
nou kapab prezante.  Si i annan 
okenn dimoun ki annan okenn 
komanter, zot a kapab provide 
feedback. 
 E an fezan sa apre nou ava 
ganny en Lalwa ki tou dimoun i 
ava agree lo la. Mersi. 
 
MR SPEAKER 
Wi Onorab, kestyon 
klarifikasyon? 
 
HON SEBASTIEN PILLAY 
Mersi Mr Chair. Mr Chairman i 
annan en Forest Management 
Bill ki pe fer letour parmi bann 
konsiltan. E son Seksyon 18 i 
koz lo la. Mon kapab donn 
Minis kopi sa bill. E lo la i 
annan non Flavien Philomen 
Joubert ki Minis. E sa bill en 
draft, pe ganny sirkile. Ok?  So 
i annan en Lalwa e i annan sa 

Seksyon dan sa Lalwa - mon pa 
pe koz lalang. Premyerman 
enn;- la mon annan en kopi sa 
Lalwa. 
 Dezyenmman Mr 
Chairman, mon ti a kontan ki 
Minis i klarifye pou mwan, eski 
ou pe dir nou ki Prezidan i byen 
ler i dir ki nou pou achieve 
100poursan par 2023? Akoz 
nou Polisi target Gouvernman 
sete 100poursan par 2030. 
Apre mon krwar apepre 
50poursan par 2025. 
 Eski Prezidan ti korek ler i 
ti dir sa, akoz nou pou hold li 
accountable to sa statement ki 
in dir 100poursan par 2023. E 
ki resours i mete pou nou ariv 
sa 2023?  
 Prezan Mr Chairman mon 
dernyen pwen. An relasyon 
prezan avek konservasyon, i 
annan en size ki pe souleve 
regarding problenm sewage. E 
seepage sewage ki end up al 
dan delo sale ki pe kre en 
problenm lo lakot. 
 Par egzanp nou konnen 
Petit Paris i annan problenm 
sewage. Nou konnen Baie 
Lazare i annan problenm 
sewage. Nou konnen Pointe La 
Rue Maribelle i annan 
problenm sewage. Plizyer 
landrwa i annan problenm 
sewage. 
So eski ou kapab dir nou ki 
Gouvernman pe fer? Mon pa’n 

nonm sa bann distrik, akoz 
mon anvi nonm sa bann distrik. 
Mon’n nonm akoz i annan 
landrwa ki mon’n tande i 
annan. 
 Ki ou Minister pe fer 
realistikman lo en pwen 
konpreansiv, pou adres sa 
bann problenm atraver PUC?  E 
eski i annan mezir ki ou pe al 
pran la direkteman dan serten 
landrwa kot bann MNAs in met 
bann problenm devan ou, pou 
ou deal avek sa bann 
sityasyon? 
 E Mr Chairman mon fer en 
pledwari avek ou ki sa size PUC 
pa zis lo size bonous, trezyenm 
mwan e 10poursan. Me size 
lekipman ki bann travay i 
gannyen, pou en size ki pou 
releve dan Lasanble osi tre 
byento. E nou pou demann ou 
permisyon pou nou kapab fer li. 
Mersi Mr Chairman. 
 
MR SPEAKER 
Onorab mersi. Minis mon 
bezwen termin sa avan 11er. So 
silvouple al en pe bref lo bann 
klarifikasyon. 
 
MINISTER FLAVIEN 
JOUBERT 
Mersi Mr Speaker. I annan en 
Bill ki pe sirkile ki annan mon 
non lo la, ki mon pa ankor 
ganny kopi pou mwan revi. 

 Savedir i annan en 
dokiman ki an revi ki pe ganny 
sirkile pou komanter. I pa en 
bill ki’n ganny prepare e i pa en 
Bill ki mwan mon’n vwar e ki 
mon’n pare pou anmenn devan 
Cabinet. 
 Si zot apel li en Bill, se en 
dokiman ki zot pe prepare. Me 
mwan parey mon’n fer kler, 
bann provizyon parey, i pa 
merit egziste dan en Lalwa. Sa 
zafer pran later mon krwar i en 
vye keksoz ki lontan in ganny 
deal avek. E mon pa pou dakor 
ki ozordi nou pou vin ek en 
nouvo Bill ki pou anmenn bann 
menm mezir ankor dan en 
Lalwa. E alor menm si letan i 
pou ariv kot mwan, mon pa 
krwar poudir mon pou dakor 
avek.  
 Dezyenmman pwen Mr 
Speaker zis pou fer remarke, 
Onorab ki deza 80poursan 
seagrass ki annan dan teritwar 
Sesel, avek sa bann nouvo 
Lalwa ki’n sorti la, kot i 
konsern Marine Spatial Plan ek 
sa bann lespas proteze. 
80poursan in fini ganny 
proteze. 
 Savedir by 2022 avek sa 
bann Lalwa ki’n ganny met an 
plas, 80poursan – non, non 
mon pe dir ou Lalwa ki’n deza 
ganny met an plas, ki’n deza 
vin legal 80poursan in fini 
ganny kouver. E alor i reste 

nou ankor en bout sa lepa pou 
nou fer.  
 Alor ki nou pe vize se 
2023, nou kouver sa lot bout 
lepa e ki byen boner nou a 
kapab arive anmenn en nivo 
proteksyon, pou bann 
lanvironnman parey seagrass e 
mangliye dan nou teritwar. E 
nou a kapab achieve sa 
lanbisyon ki Prezidan in 
kominike. 
 Parey mon’n dir ou i 
enportan ki nou kominik 
lanbisyon e ou pou dakor ek 
mwan ki Sesel, nou bezwen 
kontinyen reste an pe avangard 
dan sa size, e met presyon lo 
bann lezot pei pou zot osi 
annan sa kalite lanbisyon parey 
nou. 
 Kot i konsern sewage dan 
bann kominote ek son lenpak. I 
annan bann diskisyon parey ou 
konnen ki’n ganny fer avek 
PUC. E nou ava kapab donn zot 
bann plan ki PUC in fer pou 
adres sewage. I annan PMC ek 
Minister MLH ki pe travay lo 
bann diferan plan rezyonal pou 
adres sewage.  
 E i annan serten landrwa 
ki serten distrik mon’n menm 
war, bann layout ki’n ganny 
propoze. Me tousala i pou 
depan lo finansman byensir e 
Minister MLH i ava klarifye, si 
vreman i annan finansman pou 

li konmans bann demars 
deswit. 
 Me en keksoz Onorab ki 
mon ti a voudre enform ou, 
mwan lo mon kote mon’n koz 
avek Sekreter Prensipal pou 
Lanvironnman. Nou’n diskite e 
nou krwar ki Departman 
Lanvironnman i bezwen annan 
li en pli bon progranm.  I 
bezwen annan li en pli bon 
progranm pou monitor kalite 
lanvironnman dan pei. 
 I bezwen set bann 
lobzektif lanvironnman kler. E i 
bezwen fer bann mezir pou li 
konnen egzakteman kote nou 
ete. Parey nou pe dir i annan 
kontaminasyon sewage. Nou 
pa konnen egzakteman ki 
kantite sa kontaminasyon. Eski 
kontaminasyon bakteri? Eski 
kontaminasyon fiziko kemikal? 
Eski i pe koz serten lenpak? 
 Nou’n fer diskisyon e 
nou’n tonm dakor ki olye ki nou 
fer bann ptipti demars, e nou 
annan sipor anba en proze la ki 
nou pe fer;- olye ki nou fer bann 
pti demars monitoring ki bann 
pti keksoz ki pou fini, nou 
etablir en nouvo brans anba 
laboratwar, anba nou Minister. 
Nou annan laboratwar 
lagrikiltir par egzanp ki annan 
fasilite Grand Anse. 
Nou’n etablir en nouvo brans ki 
pou kouver sa morso monitoring 
lanvironnman e nou konmans 

en prosesis dezormen la. Pou 
nou konmans ekip nou lekor e 
pou nou kapab rann rapor lo 
kalite lanvironnman. 
 Enn bann keksoz ki ozordi 
mon demann mon lekor 
kestyon;- par egzanp nou’n en 
gro dife dan pei. Eski nou’n 
kapab raport lo kalite ler, ki ti 
annan pandan sa letan ki nou 
ti annan sa gro dife? 
 Nou bezwen kapab ekip 
nou lekor byen e kapab raporte 
lo bann keksoz parey. E letan 
nou ava ganny komanter ouswa 
nou a ganny konsern 
konsernan sewage e kalite delo 
lakot. Nou a kapab dir klerman 
sa rezyon i annan en problenm 
e alor fodre ki nou fer demars 
pou nou adres sa problenm.  
 E sa i en keksoz ki mon’n 
demann PS pou fer e i merit 
antre dan son progranm. E nou 
pou bezwen rod finansman 
byensir. I annan bann proze 
parey Islands ki pe vini ek lezot, 
ki nou kapab tir finansman 
anba la.  
 Pou nou etablir en bon 
striktir. Pou nou kapab etablir 
vreman sa bann konsern ki son 
lentansite e son severite. E 
kalite aksyon ki nou bezwen 
pran swa imedyat swa long 
term pou nou adres zot. Mersi. 
 
MR SPEAKER 

Mersi Minis. Bon mon annan de 
Manm ki’n drop zot kestyon. So 
nou kapab termin la.  Me 
selman mon bezwen eklersi en 
pti keksoz. Mon war nou sipoze 
vot pou sa de antite, ansanm 
avek Lagrikiltir ki vin apre midi. 
E ant i vin Landscape and 
Waste Management. 
 Alor Ms Tamatave ki nou 
fer nou aret la e nou pran sa vot 
apre midi apre Lagrikiltir? Tre 
byen. Mersi pou ou assent. 
Bon, nou ava pran pause la. 
Mon remersye Minis ek son 
delegasyon pou zot 
partisipasyon. Nou pou vwar 
Minis ankor me pou lezot bonn 
kontinyasyon. Nou a pran 
pause.  
 

(BREAK) 
 

LANDSCAPE AND WASTE 
MANAGEMENT AGENCY 

 
MR SPEAKER 
Byen nou delegasyon i deza la.  
Nou lo Bidze pou Landscape 
and Waste Management 
Agency.  Nou en pti pe an retar 
me fotespere nou a kapab catch 
up.   
E mon welcome apard Minis, Mr 
Rahul Mangroo Deputy Chief 
Executive Officer pou sa Agency. 
PS Matatiken pou Departman 
Lanvironnman.  Mrs Vanessa 
Accouche financial controller e 

Mrs Christina Dora 
Procurement Manager. Mersi.  

E Bidze pou sa Agency lo 
Paz 483 ziska 489 pou en total 
270milyon R897mil.  Minis nou 
a konmans avek lentrodiksyon. 
 
MINISTER FLAVIEN 
JOUBERT 
Mersi Mr Speaker.  Bonzour 
ankor en fwa bann Manm e 
bann dimoun pe ekoute.  Mr 
Speaker Lazans Landscape and 
Waste Management LWMA 
parey nou konnen in ganny 
etabli anba Lalwa depi 2009.  
E son responsabilite se pou fer 
zesyon salte e osi travay lo 
landscaping, amenazman dan 
pei.  
  Sa Lazans i kolekte reveni 
e i osi kolekte lenformasyon lo 
salte dan pei.  I osi annan 
responsabilite pou konsey 
Minister lo bann size ki konsern 
son travay, prensipalman salte.  
E osi i konsey Minister e 
Gouvernman lo bann lezot size, 
parey bann Lalwa e bann plan 
ki ganny prodwir nasyonalman.   

Dan sa lannen ki’n pase 
2021 a 2022 sa Lazans in 
enplimant plizyer mezir.  Parmi 
in sanz kondisyon Kontra 
landfill ki’n permet li fer savings 
3.6milyon pa lannen.  In met an 
plas en Lalwa pou waste 
services ki sa in ede pou met 
kontrol avek bann antite 

komersyal.  In osi konplet 
serten travay landscaping dan 
diferan landrwa lo Mahe enkli 
Perseverance e lavil.   

E in annan osi travay 
renovasyon ki in fer lo bann 
fasilite. Sa i parmi plizyer bann 
lezot pwen ki sa Lazans in arive 
fer dan sa lannen ki’n pase. 
Bidze ki pe ganny propoze Mr 
Speaker pou Lazans LWMA i 
270milyon R897mil.   

E mon ava al lo size wages 
and salaries.  Sa in ganny 
ogmante par 2.439milyon. E 
prensipalman i annan pou fer 
avek en ogmantasyon dan saler 
ki vin apre en salary review. E 
osi en trezyenm mwan pou sa 
Lazans.  E i osi annan 
rekritman nouvo lenspekter 
pou unit komersyal.  

E osi i annan delay in 
recruitment ki pa ti ganny fer 
2022 ki pe ganny anvoye an 
2023.  E ki fer ki i annan 
logmantasyon dan Bidze. 

Goods and services in 
ogmante par 23.53milyon.  
Anba la ou annan wages and 
salaries ki pa’n bouze - in kind.  
I annan expenses pou bann 
lofis ki’n ogmante par 211mil.  
E prensipalman i annan pou fer 
avek elektrisite.  

Transportation and travel 
in desann par R419mil.  E sa i 
annan pou fer avek bann 
demars ki Lazans in fer, pou li 

par egzanp adopte nouvo fason 
meeting ek bann staff.  Pou ki 
nou pa kapab annan sa kantite 
deplasman. Ek bann rediksyon 
dan bann kantite trip ki nou fer 
dan bann letan Covid.  E ki pe 
kontinyen la. Akoz nou’n 
aprann bann leson dan sa 
letan.   

I annan en rediksyon hire 
charges for vehicle ki pe redwir 
par R239mil ki reflekte bann 
Kontra pou transpor lo Praslin 
ki’n desann.  E osi i annan en 
rediksyon 115mil dan ‘other 
transportation cost,’ ki pe 
reflekte actual expenditure 
2022.  E non pa sa ki ti ganny 
forecast dan Bidze. 

Maintenance and repairs 
in monte par 19milyon.  E sa i 
annan pou fer ek sa transfer ki 
mon ti koz lo la pli boner.  Kot 
rivers and marshes in ganny 
transfer sorti Departman 
Lanvironnman pou vin kot 
Lazans - 18.9milyon.  

Material and supplies in 
ogmante par 2.1milyon.  E sa i 
annan pou fer prensipalman 
avek plis bin.  Akizisyon bin. E 
osi i annan en pti morso 
R150mil.  Sa i annan pou fer 
avek bann fertilizers pou 

amelyor bann landscaping area 
kot sa Lazans I travay.   

Lezot goods and services i 
annan en ogmantasyon 
1.4milyon.  E sa i annan pou fer 

avek landscape and 
beautification Ile Soleil. In 
ogmante akoz in fek antre avek 
Lazans la.  E i annan osi 
koleksyon municipal waste pou 
Ile Soleil ki pa ti’n ganny 
forecast.  Li i 190mil.  E 
landscape and beautification ki 
mon’n koz lo la I 726mil. E tou 
le de i ede pou fer sa 
ogmantasyon dan ‘other goods 
and services.’   

Apre osi i annan 
lenflasyon lo bann contract ki’n 
bezwen ganny adrese atraver sa 
Lazans. I annan minor capital 
outlays ki sa Lazans pou 
bezwen fer dan sa peryod ki pe 
vini.  I annan akizisyon 
lekipman IT.  Ranplasman ek 
nouvo fasilite computer e osi 
network. Pou permet li 
enplimant son travay pli byen.   

I annan akizisyon 
lekipman lofis kot nou bezwen 
purchase printers, scanners ek 
osi travay lo network.  E osi 
CCTV cameras. Par egzanp lo 
landfill kot nou bezwen met 
nouvo camera.  E osi i annan 
other machinery and equipment 
ki pou permet akizisyon bann 
ban, ki pou met dan bann 
lespas piblik.  E sa i enkli 
Praslin avek Mahe.  

Non-financial asset Mr 
Speaker napa non-financial 
asset ki’n ganny prevwar pou sa 
Lazans pou sa peryod ki pe vini. 



Verbatim Report NAS Sitting Wednesday 23rd November 2022 

52 
 

Me nou konnen ki i annan bann 
sipor ekstra bidzeter ki pou 
ganny servi pou siport sa 
Lazans.  Prensipalman bann 
proze ki pe vini. 

 E osi i annan bann sipor 
par egzanp anba Environment 
Trust Fund ek Waste 
Management Fund, ki pou 
ganny servi pou siport bann 
aktivite sa Lazans.  Kot nou 
bezwen fer bann lenvestisman 
pli gro.  Mersi Mr Speaker. 
 
MR SPEAKER 
Mersi Minis.  Bon mon krwar 
pou sa voyaz mon a konmans 
anler isi.  E mon a al ver fon 
lasal.  Alor mon ava konmans 
avek Onorab Sandy Arissol.  
 
HON SANDY ARISSOL 
Mersi Mr Chair.  Bonzour minis 
avek ou bann zofisye. Ankor en 
fwa mon annan de kestyon 
parey ou’n dir ek nou Mr 
Speaker.  Mon premye kestyon 
ki mon ti a kontan demann 
avek LWMA se, eski dan Bidze 
ki nou pe donn zot, zot annan 
sa ki nou apel bann one-off 
cleaning? 
  Bann pti landrwa kot nou 
napa neseserman en kontrakter 
fixed.   

Mr Chair pou mon donn 
Minis oubyen Mr Mangroo en 
legzanp.  Par egzanp vizavi o bor 
NISTI ki desann o bor lakour 

Mrs Lebon.  Nou annan en 
lanmar par deryer laboutik Mrs 
Laporte Beau Vallon. 

Trwazyenmman nou 
annan sa semen ki konekte dan 
vale Le Niole ki desann Beau 
Belle. Eski dan Bidze i fer bann 
provizyon pou annan en pti one-
off.  Kanmenm de fwa par an.  
An vi ki pa neseserman ki nou 
annan kontrakter partou.  Sa 
mon premye kestyon.  

Mon dezyenm i annan 
nouvo demarkasyon Le Niole ki 
tonm en proze land bank. Nou 

annan en proze land bank Dan 
Gala ki’n ganny ouver i annan 
3an pe al lo 4an de se la.  Ki 
annan bann konstriksyon ki’n 
konmanse.  Dimoun in 
konmans netway zot later. Be 
pou le moman nou napa en 
kontrakter.  Ki fer sa landrwa.   

E i en landrwa ki touris 
avek Seselwa i servi - parski i en 
trail dan li menm li.  E i sal.  E 
nou ti a kontan konnen si zot pe 
fer provizyon an vi ki nou annan 
en nouvo site dan Le Niole, pour 
ki sa kontrakter ki deza pe fer 
sa bout Le Niole, i kapab ganny 
allocate avek sa.  Oubyen zot 
met en lot kontrakter.  Apre zot 
a balans bann kondisyon ki vin 
avek. Mersi bokou Mr Chair.   
 
MR SPEAKER 
Mersi.  Panel? 

MINISTER FLAVIEN 
JOUBERT 
Mersi Mr Speaker. Mersi 
Onorab pou sa de pwen. Mr 
Speaker mon pou pas tou le de 
avek Deputy Mr Mangroo. 
 
MR SPEAKER 
Mersi.  Mr Mangroo. Annou 
gard bann repons bref. 
 
DEPUTY CEO RAHUL 
MANGROO 
Mersi Mr Chair.  Mersi Onorab 
pou ou kestyon.  E bonzour tou 
manm piblik ki a lekout.  
Konsernan one-off Onorab, wi 
mon pe konfirmen sa bann 
lenformasyon swivan;-  Larzan i 
annan dan Bidze pou fer en seri 
one- off pou sa lannen.   

So, by lannen fini nou pou 
fer seri one-off dan tou distrik.  
Epi nou pou sivre sa par apepre 
tou le 3mwan oubyen tou le 
4mwan.  Nou kapab fer li pou 
lannen prosen.  Ziska ler ki sa 
bann semen ki pa dan Kontra i 
antre dan Kontra bann nouvo 
tender.   

Nou’n fini angaz nou avek 
tou district administrators.  E 
nou annan en lalis deza Mahe, 
Praslin e La Digue.  E nou pou 
zis rollout avek sa.   

Kestyon Dan Gala ou lezot 
distrik ki annan en sifizaman 
semen, koneksyon network ki 
fer li vin en lot, nou pou get 

posibilite pou nou kapab 
entrodwir ankor kontrakter pou 
fer sir ki sa i ganny mentenir.  
Sirtou si en landrwa ki ganny 
frekante ase entans.  Mersi. 
 
MR SPEAKER 
Thank you.  Onorab Lemiel? 
 
HON SYLVANNE LEMIEL 
Mersi Mr Chair.  Bonzour Minis 
avek ou nouvo delegasyon. Mr 
Chair mon kestyon i konsern 
bann kontrakter ki pe tir bann 
litter bins dan distrik.  Ti annan 
serten konplent ki ti’n ariv a 
mon latansyon kot i annan 
serten derogasyon avek zot 
Kontra ki ti’n arive. 
 

Par egzanp mon krwar en 
zafer zot ti sipoze ganny peye en 
larzan.  Kot si zot tir sa bann 
salte excess mon krwar ki o bor 
bin.  E sa i ti pou en larzan apar 
ki zot ti pou gannyen apard sa 
ki lo zot Kontra.  Me sa pa’n 
arive.   

Mwan mon ti pe regarde 
eski dan bann revizyon Kontra 
or Bidze lannen prosen li 
menm, akoz sa bann kontrakter 
pe claim ki LWMA i dwa zot la.  
E zot ti pe menm fer refleksyon 
ki zot pa pou tire sa bann salte 
konman en fason manifeste zot 
mekontantman. 

So, mon ti pe regarde 
atraver avan ou fini Bidze sa 

lannen Minister, petet si zot ti 
annan en larzan dan sa Bidze - 
mon tann zot pe dir pou fer one-
off, wi.  Me eski zot ti pe annan 
en serten sonm larzan dan 
Bidze sa lannen avan i fini, pou 
zot kapab kouver sa bann 
kontrakter ki’n fer sa bann 
travay?   

E osi si zot pe met sa 
larzan dan Bidze lannen 
prosen, pou zot koriz sa bann 
iregalite ki’n arive?  Mersi. 
 
MR SPEAKER 
Mersi.  Panel? 
 
MINISTER FLAVIEN 
JOUBERT 
Mersi Mr Speaker.  Sa size mon 
krwar ki Onorab pe koz lo la i 
konsern Municipal Waste 
Collection Contract, extra bins e 
osi bulky waste collection.  Mon 

a pas laparol avek Deputy.  
Mersi.   
 
MR SPEAKER 
Yes.  Go ahead please. 
 
DEPUTY CEO RAHUL 
MANGROO 
Mersi Chair.  Mersi Onorab pou 
kestyon.  Mersi Minis.  Zis mon 
le donn langazman Onorab, 
langazman Lazans pou 
lanbelisman e zesyon salte, ki 
avan lafen sa lannen tou bann 
outstanding dues an se ki 

konser excess debri, salte o bor 
bann bin, nou pe koz ou bann 
bin ver la.  Pa litter bin.  Apre 
okenn bin ki’n ganny azoute, ki 
nou bezwen tir son salte oubyen 
netway sa bin.  Savedir i annan 
de group kontrakter. Tou pou 
ganny settle.  

 Nou’n fini ganny 
diskisyon avek POU lo la.  E 
POU in bring up sa ek Finans.  
Nou annan dan nou Bidze pou 
nou kapab settle sa peyman sa 
lannen.   

An menm tan nou pe osi 
anmenn – moving forward pou 
nou kapab konnen ki mannyer 
nou pou settle sa.  E sa nou’n 
fini ganny laranzman.  Nou’n 
fini fer bann keksoz 
administrativ. Apre nou pou 
zwenn bann kontrakter pou 
nou enform zot. 
 
MR SPEAKER 
Thank you.  Onorab William?  
 
HON WAVEN WILLIAM 
Mersi Mr Chairman.  Mon anvi 
demann avek Minis vizavi 
stratezi ki mon vwar bullet point 
3.  E letan ou pe get o nivo 
distrik.  An menm tan mon pe 
rod sa sinerzi avek 
Lanvironnman kot i konsern 
landscape, eski i annan okenn 
bann laranzman ant 
Departman Lanvironnman ek 

Landscape, kot i annan bann 
landrwa ki pe erode gradually?   

Nou annan bann gradual 
erosion.  Eski i annan bann 
diskisyon ki pase antre zot de 
pou kapab refer en pe sa bann 
landrwa? E mon lot kestyon Mr 
Chairman se ki mon pe get lo 
kote program 3.  Mon pe 
demann mon lekor si o nivo 
distrik bann netwayaz ki pe 
ganny fer apard bann 
kontrakter, i evidan poudir 
standar pa pe ganny mentenir;- 
enn.   

E dezyenmman mon vwar 
poudir zot pe al reviz Kontra.  
Eski sa bann kontrakter avan 
ki zot ganny Kontra, eski 
Minister ouswa Departman i 
evalye zot kapasite pou kapab 
delivre?  Akoz letan ou pe 
regarde pandan lannen ou vwar 
i byen konmanse.  Dizon i 
konmans avek 5 dimoun epi 
finalman ou vwar zis de dimoun 
dan semen.   

Epi zot pa pe respekte 
propriyete dimoun. Enn, letan 
zot pe blow.  Epi bann salte 
overboard ki pe al tonm dan 
larivyer dan lanmar, eski zot pe 
regard en pti pe ladan?  Mwan 
mon vreman konsernen lo la. 
Mersi. 
 
MR SPEAKER 
Mersi.   
 

MINISTER FLAVIEN 
JOUBERT 
Mersi Mr Speaker.  Mersi 
Onorab pou sa de pwen.  Mr 
Speaker kot i konsern standar 
netwayaz e osi evalyasyon 
kontrakter pou distrik, mon 
pou les Deputy Mr Mangroo koz 
lo la.  

I osi annan sa size lafason 
ki nou manage bann lespas o 
bor lanmer.  Mon pou pas avek 
PS Lanvironnman. Zisteman i la 
pou koz en pe lo la. Lo sa size ki 
bann mezir nou kapab pran 
pou nou amenaz sa bann lespas 
dan distrik.  Mersi.   
 
MR SPEAKER 
Mersi.  Deputy CEO. 
 
DEPUTY CEO RAHUL 
MANGROO 
Mersi Chair.  Mersi Onorab.  
Konsernan standar wi kote 
Lazans mon agree ki 
persepsyon deor avek sa nouvo 
Kontra ki’n ganny sinyen depi 
2019, standar pou’n desann. Be 
selman i enportan pou note ki 
standar ki nou pe travay lo la, i 
pa parey ki oparavan.   

Pou la senp rezon ki i 
annan plis landrwa. Bidze osi 
pa’n mars paralel avek sa 
increase dan bann landrwa ek 

frekans.  So nou’n bezwen 
konpromi en pti pe lo standar.  

Pou nou kapab accommodate 
plis kontrakter osi.  

E se bann keksoz koumsa 
ki nou’n vwar ki akoz ti annan 
sa lenstan nou’n vwar ki 
standar in ganny konpromi.  E 
avek sa review ki nou pe fer e 
dan sa 4 antite anba … tender 
Lazans pou li menm son review 
in fini konmans fer.   E by 
Desanm review i pou fini.  E 
nou pou prezant Gouvernman 
ek bann findings.  Nou pe 
revwar ki mannyer nou kapab 
fer li pli efikas.  Increase 
productivity.  

An menm tan entern kot 
Lazans ki mannyer nou kapab 
monitor zot pli byen.  E 
monitoring i pa zis lo nou kote 
akoz sa kantite ki annan sa 
kantite site.  Nou osi bezwen 
rely lo Local Government.  So i 
annan langazman nou’n 
gannyen Local Government e 
lezot antite osi. Pou ed nou lo 
kote monitoring.   

E anba sa review system 
nou pou definitivman screen 
bann kontrakter.  E ou pou 
vwar sa kalite, sa nivo 
kontrakter ki antre i pa sipoze 
parey sa bann ki nou annan 
konmela.  So kontrakter ki pe 
ekoute la, i enportan ki zot lev 
zot nivo e zot osi zot konpran 
bezwen ki annan parmi manm 
piblik deor. E bann pratik ki zot 
fer ki pa neseserman byen.   

 
MR SPEAKER 
Thank you.  Minis lekel ki le …? 
PS Matatiken? 
 
PS DENIS MATATIKEN 
Mersi Mr Speaker.  Lo kote si 
Lazans in deza annan diskisyon 
avek Departman 
Lanvironnman?  Wi nou’n deza 
konmans fer diskisyon.  E mon 
krwar en keksoz kekfwa ki 
enportan letan i vin netwayaz lo 
lakot.  Bokou fwa i lafason ki i 
pe ganny fer.  

E parey mon krwar i 
annan enn de landrwa nou’n 
deza remarke ki bann landrwa 
kot nou vwar i pa pe ganny 
touse.  Sirtou lo sa crust 
vezetasyon.  Kot mon kapab dir 
bann salte, bann fey an prensip 
i reste.  
E sa mon krwar i vreman 
enportan akoz i ede pou donn 
en pe bann nutrients sa bann 
plant ki o bor lakot. E si ou tant 
pou retir li bokou, mon krwar 
sa ou pe deprive sa bann plant 
avek serten, mon kapab dir 
serten nutrients ki apre i pa 
gannyen. 

E menm parey nou pou 
remarke osi kekfwa si paret 
letan ou pas lo kote lakot nou 
pou vwar kalite vezetasyon osi i 
annan en rol.  Bann vezetasyon 
kekfwa ki rasin i en pti pe pli 
gro, pli ouver ou pou vwar 

poudir lerozyon i tant pou pli 
bokou.  

Tandis ki bann vezetasyon 
ki en pti pe pli ba e ki rasin i en 
pti pe pli mon kapab dir pli filtre 
ou remarke ki lerozyon i en pti 
pe pli mwens.  Akoz rasin i ede 
mon kapab dir pou retenir sa 
disab.  Letan laroul i tape pa 
tou disab ki ale.   

E mon krwar sa i en 
keksoz nou pou travay ansanm 
avek Lazans pou nou kapab 
defini – konmsi donn en 
guidelines bann kontrakter kwa 
ki sipoze ganny fer.  Kwa ki 
sipoze ganny tire e kwa ki 
sipoze ganny kite.  Mersi.  
 
MR SPEAKER 
Mersi.  Mon pe ganny en pe 
difikilte tande sirtou lo panel. 
Silvouple lev lavwa en pti pe e 
koz en pe pli direk dan micro. 
Onorab Aglae.   
 
HON EGBERT AGLAE 
Mersi Mr Speaker. Bonzour 
CEO. Premye kestyon i annan 
bann kontrakter, sirtou 
kontrakter semen ki depi 
lannen pase zot in ganny mete 
lo serten ekstansyon Kontra. E 
osi baze lo review ki zot ti pe fer 
avek bann sonm ki ti’n ganny 
donnen dan previous contract, 
eski LWMA i anvizaze lannen 
prosen, formaliz en Kontra 
permanans pou sa bann 

kontrakter ki ti pe kontinyen 
ganny extended.  Sa i enn.  
Ouswa zot pou re tender dan zot 
bann process ki zot sipoze fer.   

Dezyenmman kot i 
konsern public beaches and 
netwayaz la.  Eski LWMA zot 
kapab – mon pe met sa devan 
zot akoz i en konsern.  Sirtou 
parey Port Launay kot i annan 
kontrakter ki pe netway lans, 
me i annan en car park ki avek 
sa lans ki pa ganny touse.  Kan 
avan mon konpran ti fer bann 
one-off.  Eski zot kapab 
konsidere ki a ganny atase dan 
sa Kontra?  Ok?  Mersi.   
 
MR SPEAKER 
Thank you.   
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa de pwen.  Mr 
Speaker mon pou pas laparol 
avek Deputy. Me avan mon pas 
laparol mon pou zis fer pwen lo 
sa size – dan sa revi ki pe ganny 
fer ki Deputy ava donn plis 
detay.   

Nou pe gete ki mannyer 
nou kapab anmenn efikasite 
dan bann Kontra.  Pour ki nou 
pa vwar bokou sa bann 
sityasyon parey nou vwar 
ozordi.  Kot en dimoun pe fer 
enn e apre i annan bann lezot 
lespas o bor li ki pa ganny 

touse.  Nou le ki travay i pli 
konpreansiv.   

E ki nou servi byen sa 
bann resours ki nou annan.  E 
alor sa zafer car park ek lans i 
enn bann keksoz ki kapab 
ganny konsidere dan sa laliny.  
Mon a pas avek Deputy pou li 
kontinyen lo sa de pwen;- road 
contractors, extension e osi 
public beaches,  ek bann lezot 
size lo netwayaz.  Mersi.   
 
MR SPEAKER 
Byen Deputy CEO ou ava 
konplete.   
 
DEPUTY CEO RAHUL 
MANGROO 
Mersi Chair.  Mersi Onorab.  
Mon ava pran ou repons pou 
lans. Konsernan lans sa car 
park avek lans Port Launay, wi 
nou ti’n fer enn de one-off.  Mon 
ava fer sir ki sa i tonm dan bann 
one-off la.  E azout ki ek sa 
Kontra lans.  

En moman donnen ti 
annan en devlopman ki ti pe 
ganny fer laba.  E petet akoz sa 
apre i annan en dekalaz ki’n 
arive.  Selman i sipoze form par 
ladan.  Enn i subsequent tender 
ki annan.  E pa zis Port Launay 
- tou bann landrwa kot i annan 
en car park e en bout an plis, i 
sipoze form par of sa as one lot. 

Lo kote road cleaning 
contractors ki lo offer;- bann 

kontrakter ki lo offer, se bann 
kontrakter ki ti la dan plas apre 
ki tender in ganny fer 
50poursan ti ganny Kontra.  
50poursan ki’n la nou’n re 
aziste, nou’n retire eksetera, 
pou nou kapab accommodate 
zot.  

Now zot okouran zot 
sityasyon, e zot okouran zot 
nou pa’n kapab fer nanryen 
permanan pou zot.  Akoz nou pe 
ekspekte en repons atraver sa 
revi.  Zot pou la -.  Sa lasirans 
ki mon kapab donnen, se ki zot 
pou la ziska ler nouvo tender i 
sorti.  So sa i en garanti lo zot 
kote financially.  Lafen lannen 
sa ki la.   

E Kontra i fini apartir 
Mars - answit diferan dat, akoz 
mannyer Kontra in konmanse. 
Selman Lazans pe get pou 
extend sa Kontra ziska 
Desanm.  Le 31 Desanm 2023 e 
by then nou’n kapab rollout en 
lot tender.  I pou bezwen annan 
en nouvo tender anba the way 
forward.  Akoz ler nou revwar 
nou Kontra, i annan bokou 
modalite ek balizaz pou sanze.  

Ek bann diferan features 
osi dan sa Kontra i pou sanze.  
So i fer ki nou pou bezwen 
konmans fresh. E nou pou 
bezwen fer tender.  E la apre sa 
tender la tou dimoun pou zot 
Kontra dirasyon i determinen.   

MR SPEAKER 
Mersi. Onorab Esparon?   
 
HON REGINA ESPARON 
Mersi Mr Chairman.  Mr 
Chairman mon ti ava kontan 
demann avek PS, an vi ki an se 
moman nou vwar kot i annan 
sa legzersis, kot bokou bann 
bin ganny tire aswar oubyen 
gran maten. E en keksoz ki nou 
remarke parey dan distrik 
Glacis i annan serten landrwa 
kot bann bin site i ete, i dan 
fernwanr.   

Eski LWMA i kapab antre 
an konzwent avek SLTA, pou 
regarde si nou pa kapab 
improve sa.  Pou regarde kot 

bann bin site i ete si pa kapab 
annan en lekleraz konmsi.  Enn 
pou safety sa bann dimoun ki 
vin tir bann bin. E de, pou 
redwir vandalizm ki arive ek 
bann bins. 
  E dezyenmman, ki LWMA 
pe fer an sa ki konsern 
ankouraz bann NGOs, oubyen 
bann lorganizasyon pou adopte 
bann lanmar?  Mon konnen 
parey i annan sa lanmar deryer 
kot Lopital North East Point la 
ki ti annan en louvraz ki ti pe 
ganny fer par UNDP.   

Mon pa konnen si sa proze 
i ankor ongoing.  Parske en 
keksoz ki nou remarke, se ki 
once ki sa louvraz in ganny fer 
apre i annan difikilte pou 

annan sa maintenance. Epi nou 
vwar kot keksoz i go from bad to 
worse. 

Kwa ki pe ganny fer pou 
ankouraz bann lorganizasyon 
pou adopte bann lanmar?  
Mersi. 
 
MR SPEAKER 
Thank you Onorab.  PS ou 
kapab zis montre lekel, si ou 
pran laparol.  
 
MINISTER FLAVIEN 
JOUBERT 
Mersi Mr Speaker.  Mon pou 
pas laparol avek Mr Mangroo 
pou sa bout retir bin.  Me kot i 
konsern adopsyon lanmar 
dezyenm pwen ki Onorab in 
met devan.  

Vre i en konsern, akoz nou 
fer bokou aktivite me apre nou 
vwar nou avek en problenm kot 
nou pa kapab kontinyen 
maintain sa bann landrwa.   
 
Ki nou’n fer lo kote 
management proze, keksoz ki 
nou’n demande, se ki letan nou 
fer en proze zour nou pe prezant 
sa proze nou bezwen prezant 
son plan ki pou arive avek li 
apre.   

Letan nou pe demar sa 
proze nou pa kapab esper fini 
proze, apre nou pou al kas latet 
ki nou pou al fer avek li.  Sa i 
enn sa bann lapros ki nou pe 



Verbatim Report NAS Sitting Wednesday 23rd November 2022 

60 
 

pran. E sa i enkli tou proze en? 
Menm proze lakot, proze 
lanmar eksetera.   

Akoz nou realize ki sa i en 
gro issue.  E lot keksoz se parey 
mon’n dir nou pe ouver bann 
fasilite sipor pou bann pti group 
NGO pou kapab fer bann 
aktivite.   

E mon krwar bann NGO i 
kapab profite la an 2023 letan 
nou konmans met sa bann 
siport an plas. Zot osi zot kapab 
vin devan, deside ki bor zot pou 
pran aksyon.  E kalite resours 
zot pou bezwen. 

Nou kapab rod bann fason 
pou nou siport zot pou zot 
kontinyen fer sa bann aktivite.  
E maintain zot landrwa dan zot 
lanvironnman kot zot ete.  Mon 
ava pas laparol avek Mr 
Mangroo pou sa lot bout kot i 
konsern bin ek safety. 
 
MR SPEAKER 
Yes Deputy CEO. 
 
DEPUTY CEO RAHUL 
MANGROO 
Mersi Mr Chair.  Mersi Onorab 
ek Minis. Konsernan lekleraz 
kot bin site.  Annefe i en bon 
sizesyon.  Mon ava definitivman 
angaz nou avek SLTA pou nou 
push sa devan.   

E menm atraver bann 
solar lights, mon santi petet zot 
pou annan en konstrent 

lalimyer elektrisite ek solar 
lights.  Akoz nou i afekte nou en 
kantite, ler i annan vandalizm 
otour bann bin lo diferan nivo. 

E i annan lenstans kot 
nou vwar nou, nou bezwen met 
camera osi o bor bin. E sa i en 
keksoz ki nou pe al antre ladan. 
An menm tan en fason pou nou 
locate nou bann bin. Kote i ale 
dan lazournen.  Apre i tournen 
oubyen i pa retourn ditou.   

So en sistenm ekleraz ava 
ed nou.  I ava ed nou osi ler nou 
tir nou bann bin dan 
granmaten.  Mersi pou ou 
pwen.  E nou ava take it up ek 
SLTA. 
 
MR SPEAKER 
Thank you.  Onorab Gill. 
 
HON CHURCHILL GILL 
Mersi Mr Chair.  Mon premye 
kestyon parey CEO i kapab 
konnen, tou bann kontrakter 
LWMA zot ti pe ganny peye apre 
lafen di mwan. 

E ti annan en meeting ki ti 
fer Praslin.  Prezidan Larepiblik 
avek Minis ek CEO, kot mon ti 
propoze akoz ki sa bann 
dimoun pa ganny peye lafen di 
mwan, parey i norm dan pei. Vi 
ki zot osi zot annan en serten 
komitman finansyel ki zot 
bezwen adrese.  

Mon’n ganny en konpran 
ki mwan pase, i annan 

kontrakter ki’n ganny larzan pli 
boner.  Me selman i annan ki 
kontinyen ganny pli tar. Eski 
CEO i kapab dir nou si sa 
demann zot pou fer li en keksoz 
permanan?  Kot tou sa bann 
kontrakter lafen di mwan parey 
tou dimoun i ganny, zot 
gannyen. Pou zot kapab adres 
zot bann komitman finansyel. 

Mon dezyenm kestyon;- 
parey ou konnen Airport Praslin 
i unfortunately i annan en 
landfill par anba. E o bor li – e 
mon vwar ki ou osi ou’n koz dan 
ou strategic priorities, ou’n osi 
koz lo amelyorasyon bann 
existing waste disposal 
facilities. 

Pou 2023, eski i annan 
keksoz dan sa bidze pou sa 
landfill Amitie pou nou vwar en 
pe amelyorasyon?  Apre Minis si 
ou kapab dir nou lo ou plan 
long term pou sa landfill, pou 
kapab at least kanmouflaz en 
pe sa vizaz.  Ki nou bann viziter 
ler i vini ler avyon pe apoze, at 
least zot pa ganny welcome 
avek plito en keksoz ki pa 
vreman welcoming.  Mersi. 
 
MR SPEAKER 
Mersi. Minis.  
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa de pwen.  Mr 

Speaker mon ava pran sa enn 
akoz Onorab in demann mwan 
lo plan long term pou landfill lo 
kote Minister.  mon ava adres 
osi sa size landfill Amitie. 

Plan long term landfill 
parey nou’n dir nou pe get 
diferan fason zesyon salte. I 
annan sa size ki mon’n leve 
bomaten, kot i konsern bann 
mekanizm finansyel, pou 
ankouraz bann diferan kalite 
salte pa antre landfill ki nou 
bezwen met an plas. 
Sa nou pe diskit avek Minister 
Finans.   

I annan waste energy ki 
nou pe koz lo la pou nou tir 
bann prodwi parey larou, ek 
bann lezot ki nou kapab servi si 
i vin rantab.  I osi annan bann 
demars ki nou pe fer pou nou 
fer regional composting.  Ki ava 
tir green waste dan landfill, 
akoz nou bezwen kapab tir en 
bonpe sa green waste ki pe 

antre landfill.  Akoz nou konnen 
i en resours ki kapab ganny 
servi.  

Me long term priyorite pou 

landfill Amitie nou napa bokou 
lespas lo Praslin pou met en 
fasilite salte. Alor long term nou 
pou bezwen kontinyen servi sa 
sit, me dan en fason pli byen.  

Ou a remarke resaman ki 
sa landrwa in ganny re profile.  
E i annan en demars ki pe 
kontinyen pou kontinyen met 

kouvertir lo la. An menm tan i 
annan en landrwa kot nou 
bezwen fer sir i annan en sours 
delo o bor sa landfill.  

Toultan i annan fodre i 
annan en sours delo pour ki an 
ka i ariv en emergency nou 
kapab ganny access avek delo.  
Me selman nou konnen ou pa 
kapab kit en lak o bor en 
landfill, pangar en zanfan i 
tonm ladan i noye.  Me selman 
nou bezwen annan en sours 
delo an ka i annan en 
emergency.  

I annan en lespas ki 
Lazans pou klersi pou green 
waste.  I annan dimoun ki 
enterese pou fer green waste.  
Ki nou bezwen kree en lespas o 
bor pou zot servi e osi 
rekiperasyon lezot materyo. 

E an menm tan osi i 
annan proze way bridge ek 
entrance ki pa ankor fini ganny 
fer. E sa nou ekspekte ki Lazans 
pou met an plas bann mezir 
dan sa lannen ki pe vini.  Pou 
kontinyen sa proze.  Fondasyon 
in fini fer, me i annan serten 
morso ki pa ankor fini konplet 
sa.   

Kolekte bann sistenm 
santral pou nou kapab mezir 
tou nou bann salte ki antre lo 
landfill, pou nou kapab ganny 
en rikord nasyonal.   

Mon pou pas laparol avek 
Deputy pou li koz lo sa size lafen 

di -mwan. E si i le i ava azout lo 
landfill osi. Mersi Mr Speaker. 
 
MR SPEAKER 
Mersi. Deputy CEO.  
 
DEPUTY CEO RAHUL 
MANGROO 
Mersi Mr Chair.  Mersi Onorab.  
Konsernan peyman ki an retar 
Lazans i fer tou son mye pou 
pey zot avan son lafen di-mwan.  
Akoz natir sa Kontra ki 
mannyer in ganny fer. Wi i 
annan diskisyon pou revwar sa, 
akoz commitment bann travayer 
e sa bann kontrakter.  Malgre i 
demande ki zot annan en fon 
dan zot menm, sa bann 
kontrakter as a businessman.  
Be selman nou vwar - nou 
kapab - ti annan sa diskisyon.   

Nou’n deza konmans sa 
diskisyon pou nou kapab sanz 
li pou vin le 15 pou le 15. I fer 
ki zot lafen di mwan i a tonm 
sort of le 15.  E zot ava kapab 
pey zot travayer en pe boner.  
Be selman nou’n bezwen zwenn 
bann kontrakter e eksplik zot 
sa en pti pe pli byen.  

Akoz nou pa oule ki ariv 
dan le 5 answit zot pe konmans 
dir napa larzan osi. So i annan 
serten keksoz nou bezwen 
diskite avek zot e fer zot 
konpran. E si fodre sanze nou 
ava sanze pou fasilit zot. Mersi 
bokou. 



Verbatim Report NAS Sitting Wednesday 23rd November 2022 

63 
 

 
MR SPEAKER 
Thank you.  Onorab letan i 
kourt silvouple. Vitman.  
 
HON CHURCHILL GILL 
Zis enn.  Donnen sa size ki nou 
pe koz lo la konsernan sa saler, 
ou’n dir mwan zot pou koze. 
Eski ou kapab presize si i en 
keksoz ki ou pou adres li avan 
premye kar lannen?  Ou dan 
milye lannen? Ou otherwise? 
Mersi.   
 
MR SPEAKER 
Mersi. An de mo Deputy CEO. 
 
DEPUTY CEO RAHUL 
MANGROO 
Mr Chair avan lannen fini, nou 
kapab konmans sa diskisyon. 
Akoz ariv lafen lannen nou 
anmenn tou nou kontrakter 
nou anmenn zot ansanm nou 
diskite. Mon ava abord sa size 
avek zot, ganny zot pwennvi 
pou nou kapab enplimant en 
keksoz lannen prosen.  Mersi 
bokou. 
 
MR SPEAKER 
Thank you. Onorab Hoareau. 
 
HON JOHN HOAREAU 
Mersi Mr Chair.  Mr Chair mon 
le fer remarke ki i annan en gro 
problenm zerans salte lo sit 
Bazar Labrin Beau Vallon.   

Premyerman lannen pase 
ler mon ti met sa bann 
problenm ti pe ongoing.  Ennler 
zot ti vwar portre lo Facebook.  
Ti met sa bann sityasyon avek 
LWMA, zot ti dir napa larzan 
dan Bidze pou either increase 
frequency of de littering.  
Oubyen pou increase the 
number of bins.  

Me nou ti ganny en pe bins 
me malerezman zot ti dir napa 
larzan, pou kapab increase la 
kantite bin ki sa bann dimoun 
ki tir bin pou tire.  Akoz i pou 
en lenpak bidzeter.  

Alor mon le konnen 
premyerman i annan bann food 
vans ki commercial. Me solman 
zot pa pe zer okenn bin site. Alor 
zot pran tou zot salte zot zet dan 
bann littering bins.  I annan osi 
bann dimoun ki vann bann 
prodwi fri.  Koko ensidswit, ki 
zot osi zot pran zot salte - 
parfwa zot zet lanmenm la o bor 
kot zot ete.   Parfwa zot zet en 
pti pe pli dan lapay.   

Me selman still i kree bann 
problenm dan sa 
lanvironnman.  Alor mon le 
konnen si enn fwa pou tou, zot 
pou annan en sistenm ki zot 
pou met an plas anba sa Bidze, 
pou ki Beau Vallon i ava reste 
prop dan lizye touris, dan lizye 
tou dimoun ki servi sa landrwa. 
Sa landrwa swa i a ganny en pe 

plis bin, swa i ava annan plis de 
littering frequency.  Mersi. 
 
MR SPEAKER 
Mersi.  Mon a donn Minis. 
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa enn pwen kot i 
konsern Bazar Labrin.  Mr 
Speaker mon pou pas laparol 
avek Deputy.  Me mon krwar i 
en kestyon ki Onorab in leve ki 
vreman enportan. E sa se bann 
dimoun ki pe fer bann aktivite 
enformel partou dan bann 
landrwa piblik dan pei.  Kot 
detanzantan nou vwar bann 
lensidan kot salte i ganny zete 
partou.  E apre Lazans e 
Minister i ganny demande pou 
re azir lo sa bann ka.  

Mon krwar i enportan pou 
nou pran en desizyon lo kote 
nasyonal, ki nou pou fer avek 
sa bann kalite aktivite. Kalite 
kondisyon ki pou ganny atase 
avek.  E ki kalite permisyon ki 
dimoun i bezwen ganny donnen 
pou zot vin fer sa bann aktivite 
dan landrwa piblik.   

Akoz i pe kree en 
problenm.  E finalman sa bann 
dimoun ki pe partisip dan bann 
aktivite, zot vir zot ledo. E zot pa 
enterese avek sa bann keksoz ki 
arive deryer. Mon krwar i 
enportan ki nou kapab ganny 

en konversasyon lo la.  E tonm 
dakor poudir nou bann dimoun 
ki pe benefisye ek sa bann 
aktivite zot osi zot bezwen vin 
bann ki osi responsab. Donn 
lanmen responsab sa bann 
problenm ki leve apre.   

Nou annan en kantite sa 
bann problenm ki’n leve.  Nou’n 
ganny lo diferan lans dan pei. E 
i pa zis Beau Vallon. Me mon 
krwar in ler pou nou pran en 
serten mezir dan sa direksyon. 
E tou dimoun a kapab vwar li 
focus lo sa ki i annan pou fer.  
San ki tanzantan i bezwen 
anmas sa ki son kanmarad in 
fer.   

Beau Vallon nou a rapel ti 
annan en netwayaz ki ti ganny 
fer.  Kot tou bann lapo koko ti 
ganny tire.  Me ozordi i annan 
ankor sa problenm.  Be nou 
bann dimoun ki pe vann, zot pa 
responsab zot?  Be zot osi 
devret form parti sa solisyon.  
Mersi.  Mon a pas avek Mr 
Mangroo pou kontinyen. 
 
MR SPEAKER 
Mr Mangroo ou annan keksoz 
pou azoute? 
 
DEPUTY CEO RAHUL 
MANGROO 
Mersi Mr Chair.  Lo kote 
komersyal mon ava al avek sa.  
Savedir mon pe mon bann vizit 
kot bann letablisman 

komersyal ki met salte dan 
landrwa piblik.  I byen ki avek 
nou Bidze 2023, nou’n ganny 
ankor en zofisye pou ede avek 
monitoring ek enforcement.   

Akoz fodre konpran ki i 
annan bokou letablisman 
komersyal dan pei lo diferan 
nivo. Zis pou konman statistic 
sa lannen ziska Oktob nou’n fer 
nou 187 vizit kot bann 
letablisman komersyal.   

E ladan nou rezourd bann 
problenm kot nou napa 
koleksyon salte, oubyen i son 
koleksyon salte pa azour avek 
kantite ki i zenere.  Bann case 
ki nou’n solve i annan 17 ladan.  
Apre i annan bann case ki’n 
pending.  E sa pe kontinyen nou 
pe entansifye li pou lannen 
prosen avek additional staff pou 
Mahe.   

E sa nou pou kontinyen 
met zefor pou nou ede.  An 
menm tan i annan bann bin site 
dan bann serten distrik ki pa 
sifizan.  Serten distrik ki 
lokasyon kot i ete i pa permet 
nou swa ganny way leave swa 
konstri en bin site.  E nou vwar 
ki sa pti bin site i pe 
accommodate bokou plis.   

E nou’n fer en legzersis e 
pou nou idantifye kote nou 
bezwen tir salte de fwa.  E sa i 
en keksoz ki nou pe al lanse 
lannen prosen pou nou kapab 
idantifye kontrakter ki tir salte 

minisipal i pou bezwen tir de 
fwa dan serten landrwa. 

I ava ede soulaze akoz i 
annan letan ou tir ou salte 3 er 
bomaten, ler in ariv 8 er 
bomaten sa bin in fini plen.  
Avek manm piblik menm. 

Lo kote Bazar Labrin mon 
agree avek ou.  Be selman i en 
latas enorm lo kote Landscape 
And Waste Management.  Pa 
senpleman pou maintain sa 
landrwa me selman aktivite ki 
pe deroule laba mon pou lans 
en lapel pou ki tou Lotorite 
konsernen ki bezwen zwe zot 
par.  Enkli enforcement lo kote 
Lapolis. Be selman Lotorite 
Distrik i osi ede. E sa osi.   

Akoz par lefe ki zot 
anmenn dimoun dan sa 
landrwa i prodwi en serten 
kantite salte.  An menm tan i 
annan sa ki Minis in 
mansyonnen ki en latet fermal 
e ki en challenge pou nou.  Lo 
kote Lazans nou’n deza fer en 
one-off apard travay normal.  
Nou’n deza fer en one-off dan 
milye lannen. E nou fek fini enn 
la Novanm. E ki nou vwar se sa 
bann dimoun sirtou ki vann 
koko fri, zot pran zot zet sa 
lanmenm la.  E zot servi bann 
leskiz ki pa moralman etik. I pa 
byen. So lo nou kote nou 
bezwen zis met sa ranforsiman. 
E parey ou’n dir nou ava get 
Bazar Labrin, ex-Bazar Labrin 

nou kapab dir ki mannyer nou 
kapab improve son limaz en pti 
pe plis osi. Sa mon pou donn ou 
mon garanti.  Akoz nou’n fini fer 
legzersis lo la osi.   
 
MR SPEAKER 
Mersi. Wi Onorab ki pwen? 
 
HON JOHN HOAREAU 
Senpleman Mr Speaker zis akoz 
Minis taler in koz lo sa bann 
dimoun ki fer vandalizm avek 
bann bins.  Beau Vallon osi nou 
ganny en pe ki met menm dife 
dan bin.  E mon ti a kontan 
konnen si zot fer en 
investigation. Apard ki ou’n dir 
nou zot pou met camera some 
places.  Me mon ti le konnen si 
zot fer en investigation pou 
kapab konnen pran en serten 
aksyon legal ek sa bann 
dimoun.  Mersi.   
 
MR SPEAKER 
Mersi.  Lekel ki pou reponn?  
Minis an de mo silvouple.   
 
MINISTER FLAVIEN 
JOUBERT 
Mersi.  Mon krwar Onorab pe 
fer e referans sirtou avek en 
lensidan resan.  Me I annan 
lezot ki’n arive.  Kot en dimoun 
in met dife dan bin e in filmen e 
in pibliye.   
Nou’n anvoy sa kot legal officer 
e osi Lapolis pou zot rod 

lenformasyon lo kwa ki ti pe 
arive egzakteman. E si i annan 
bezwen pou pourswiv sa 
dimoun nou pou bezwen 
pourswiv li.   

Akoz tro bokou fwa nou 
vwar ki swa bin i ganny tire e i 
disparet.   
E apre nou vwar ki e osi i annan 
ka kot dimoun i fer bokou 
vandalizm.  E zot kas bann 
keksoz ki’n ganny mete pou 
benefis piblik.  Alor nou pa pou 
kapab tolere.  Nou bezwen 
kapab montre dimoun poudir 
sa bann lekipman ki ganny 
mete, i pou tou dimoun e ou pa 
kapab zis vin fer nenport kwa 
avek e ekspekte ki pa pou ariv 
nanryen avek ou. Mersi. 
 
MR SPEAKER 
Mersi.  Onorab Vidot? 
 
HON AUDREY VIDOT 
Mersi Mr Chair. Mr Chair 
swivan bann lenformasyon ki 
Minis ek CEO in fer resorti, ki i 
annan travay ki zot pe fer avek 
bann ka kot dimoun pe mal zer 
salte - espesyalman si zot pe 
vann ki swa lo bor lans oubyen 
o bor semen. 
 Mwan mon oule demann 
zot ek zot Bidze, eski i annan 
travay serye ki LWMA avek 
bann lezot Lazans pe mazin fer 
2023, zisteman pou zot kapab 
vin avek en keksoz ki pou 

annan plis aksyon ki ganny 
pran avek bann dimoun ki pe 
fer sa bann tel akt. 
 Akoz bokou fwa, dimoun i 
ganny afekte avek problenm 
lera - dan mon distrik i enn. 
Mon lekol i ganny afekte avek.  
Konsern ki ganny souleve, se ki 
ler ou bouz lokasyon en lot 
landrwa, kwa ki zot ganny fer 
pou fer sir ki bann repetisyon 
pa arive? 

Parey ler dimoun osi i kit 
zot bann materyo lanmenm pou 
re vin vann. Me sa bann desarz 
ki ganny kit la, la, se sa ki 
atrakte sa bann lera pou vin la. 
 Dezyenm, Minis 
prevansyon letan zot dan bann 
dyalog an term parey en 
lensidan dife in arive lo landfill, 
pou prevansyon pou ban 
dimoun ki reste dan sa rezyon. 
Ou konnen mon pa ti ganny 
sans dernyen fwa met sa lanfaz 
- akoz mon pa ti ganny sa 
loportinite, la mon pou fer li 
bann dimoun ki reste dan bann 
rezyon kot landfill parey Roche 
Caiman, ler Ledikasyon i pran 
en desizyon pou ferm lekol, 
zanfan i la dan Kominote li, i 
reste lanmenm la, ok? 
 E ler zot dir zot pas 
lenformasyon lo radyo ek 
televizyon, paran in al travay. Ti 
ava byen parey letan zot fer vin 
spray, zot fer en sistenm mobil, 
kot i ganny enformen - sa 

dimoun ki vin spray - e an 
menm tan i pe enform bann 
dimoun ki zot prevansyon zot 
bezwen fer ler zot pe spray.  
 Ler dife osi i arive dan en 
ka dife, i bezwen osi annan en 
sistenm mobil, kot zot al dan 
bann landrwa kot espesyalman 
i annan rezidansyel.  Anonse 
dan bann Ledikasyon ki bann 
zanfan ki la, oubyen bann 
dimoun ki la dan vwazinaz i 
tande, ki prevansyon zot kapab 
pran pou zot protez zot lasante. 

E finalman lo zot bann bin 
site ki zot mete dan bann rezyon 
partou, eski zot kapab met sa 
limero hotline ki swa pou call 
oubyen anvoy levidans par 
WhatsApp, bann dimoun ki pe 
kas Lalwa, swa pou met salte 
letour bin oubyen i dan son 
transpor i balanse, pou zot 
kapab kominik vitman avek 
LWMA, pou zot kapab pran 
aksyon ek sa bann dimoun. E 
montre poudir i annan keksoz 
ki zot pe fer. Mersi. 
 
MR SPEAKER 
Thank you. Minis. 
 
MINISTER FLAVIEN 
JOUBERT 
Mersi Mr Speaker. I annan 
detrwa pwen ki mon’n rikorde 
avek Onorab. Mon pou osi 
permet Deputy pou dir serten 
parol lo serten sa bann pwen. 

 Me kot i konsern aksyon lo 
bann dimoun ki pe koz bann 
problenm, mon krwar sa i en 
keksoz nou kapab ranforsi e 
nou kapab osi met plis zefor 
pou ki, sirtou bann nwizans 
dan bann kominote i pa 
kontinyen.  

Me en keksoz Onorab ki 
nou tou nou rekonnet e nou’n 
deza fer sorti sa pwen avan, se 
ki ozordi nou bann sistenm bin 
i pa toutafe ideal. I annan 
amelyorasyon pou nou fer dan 
nou kalite bin, dan nou groser 
bin, dan nou bann distribisyon 
nou bann bin an relasyon avek 
kantite popilasyon ki nou 
annan. E sa i en keksoz ki pe 
kontinyen ganny fer. 

 E ozordi LWMA i annan 
en proze avek bann distrik, pou 
idantifye nouvo landrwa pou 
nou kapab ogmant bin. Akoz 
enn bann problenm ki nou 
annan dan pei se, ou a realize 
ki nou bin pa kouver. E akoz 
laplipar nou bann bin i deborde.  
E nou pa kapab annan en 
sityasyon kot nou bann bin pe 
deborde toultan e zannimo 
ganny zis antre.  

Si nou bin i reste kouver - 
dan bann landrwa prive ou war 
bann bin i reste kouver napa 
lera ki antre ladan, napa okenn 
zannimo ki pe koz disturbance, 
akoz sa bin i fermen, salte i 
ganny an sekirite. 

 Alor i enportan ki nou 
bezwen ariv en pwen kot nou 
annan ase bin, nou annan ase 
fasilite, ki nou salte pa reste 
ekspoze dan en lespas piblik. 
 Mon ava koz lo 
prevansyon e apre Deputy i ava 
pas lo bann lezot pwen. 
Prevansyon landfill se pou sa 
rezon ki nou annan en group 
ki’n ganny formen. E Prezidan ti 
call sa group kot State House 
pou nou fer diskisyon, pou nou 
revwar lafason ki nou 
fonksyonnen letan nou annan 
bann gro lensidan parey dife 
landfill, akoz vreman i annan 
bann defayans. 

E enn bann defayans ki 
ou’n leve la, se sa size 
kominikasyon lo lenformasyon 
avek piblik, kominikasyon 
sekirite otour sa sit. E 
kominikasyon anndan dan sa 
lensidan ant vann diferan 
Lazans ki pe fonksyonnen pou 
kontrol sa lensidan. 

E alor sa size prevansyon 
ek konsey ki bann dimoun i 
ganny fer, ek lafason 
kominikasyon i ganny fer letan 
ou annan bann lensidan parey, 
i pou osi ganny konsidere dan 
sa nouvo demars ki nou pe fer 
pou amelyor sa sistenm 
manage lensidan, ki nou pe 
travay lo la ansanm avek 
Departman Risk e Dezas e osi 
lezot Lazans. 

 Alor i en keksoz ki nou 
ekspekte letan nou pou fer sa 
nouvo plan e nou pou osi enplik 
bann Manm Lasanble - bann 
distrik ki otour landfill, pou zot 
osi vwar sa plan e vwar si i 
adres zot bann problenm pou 
zot distrik. 
 Nou ekspekte ki i a kapab 
adres sa bann size e nou a fer ki 
nou a kapab pli byen kominike 
letan i arive sa bann kalite 
lensidan. Deputy i ava 
kontinyen avek sa bann lezot 
pwen Mr Speaker. Mersi. 
 
MR SPEAKER 
Mersi.  Deputy, silvouple. 
 
DEPUTY CEO RAHUL 
MANGROO 
Mersi Chair.  Mersi Onorab. 
Konsernan bann limero kontak 
kot bann bin site; lo nou bann 
bin i annan en limero. I annan 
nou limero hotline i 2822600. 
 E savedir nenport dimoun 
i kapab kontakte sa limero. I en 
hotline ki open access 24 lo 24. 
Nou osi pe anba finansman pa 
anba sa Bidze - selman parey 
Minister in mansyonnen i 
annan Environment Trust Fund. 
I annan Waste Management 
Fund pou nou kapab anmenn 
en pe plis vizibilite lo nou bann 
bin site, par annan serten 
plakar lo sa bin site. 

 En legzanp, sa striktir bin 
site ou byen akote, pou annan 
limero kontak sa kontrakter, 
bann schedule ki i tir salte. Sa i 
anba Non-Solid Waste Master 
Plan, pou nou improve waste 
disposal areas. 
 An se ki konsern 
spesifikman anba nou Bidze, 
pou adres bann malpractices 
oubyen serten penalti, nou 
bezwen levidans pou sa. E pou 
nou ganny levidans nou bezwen 
anmenn en laspe inovasyon e 
teknolozi dan zesyon salte.  

E avek nou Bidze nou’n 
osi fer provizyon pou annan plis 
CCTV camera. An menm tan en 
serten device ki kapab locate 
kote nou bin site i ale, akoz sa 
osi i ede pou ki dimoun i zet 
salte partou. Akoz bin site ou 
mete la lannmen i disparet.  

So i bann pti keksoz ki 
nou bezwen fer pou nou kapab 
amelyor sityasyon e curb down 
lo bann malpractices.  Le 
moman nou annan levidans lo 
la, en case i ganny mete atraver 
legalman konmsi. Mersi. 
 
MR SPEAKER 
Thank you. Onorab Monthy? 
 
HON PHILIP MONTHY 
Mersi Mr Speaker. Bonn apre 
midi Minis. Minis dan ou major 
achievement bullet limero 1 zot 
in sanz Kontra Landfill, from 

‘landfill management’ to ‘a plan 
higher contract’, ok?  E sa in fer 
zot save 3.6 milyon ki tre byen.  

Me selman pou mon bann 
zabitan Petit Paris ki reste la o 
bor landfill, sa sanzman Kontra 
ki benefis i anmennen pou zot, 
akoz zot ganny afekte avek 
loder; dife lot fwa ti afekte zot.  
So sanzman Kontra eski i pou 
aport serten benefis pou bann 
zabitan ki dan sa zanmerant? 

E apre mon dezyenm 
kestyon Onorab William in pas 
en pe o bor lo Kontra bann pti 
kontrakter ki netway distrik. 
Akoz mwan mon pa satisfe dan 
mon distrik Cascade avek 
serten. I annan ki fer zot 
louvraz byen i annan non.  

So mon’n rekonforte ki 
avek nouvo Kontra ki pou 
ganny issue, nivo kontrakter pa 
pou parey sa ki annan la 
aktyelman. Mon pe espere sa ki 
kekfwa sa peron anler Petit 
Paris ki annan ki koz lo la, i ava 
ganny netwaye finalman. 
 E apre zis en pti komanter 
rapidman Mr Speaker, lo en 
pwen ki Onorab Audrey Vidot in 
fer ki tre enportan. Ler ti annan 
dife landfill dernyerman, mon ti 
bezwen liaise ek Dokter 
Gedeon, ganny lenformasyon 
ek li. Mon ti met lo mon post 
Facebook pou advice mon bann 
zabitan Petit Paris, ki ti pe 

ganny afekte ek lafimen, ki pou 
fer. Ok? En pti konsey.  

So mon konnen poudir 
dan sa nouvo plan ki pe vini, 
pou annan lenformasyon dan 
sa laliny, Minis fek dir - so mon 
espere ki la prosenn fwa 
Lotorite Distrik nou pa ava war 
nou lo nou tousel, dimoun pe 
call nou zanmen fini. Ki Lotorite 
i ava kapab enform bann 
zabitan ki pou fer dan bann 
sityasyon parey. Mersi. 
 
MR SPEAKER 
Mersi Onorab. Minis ou pou 
konmanse. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa trwa pwen. Mr 
Speaker kot i konsern ki benefis 
sanzman dan Kontra pou 
anmennen e osi kalite travay 
bann pti kontrakter, mon ava 
permet Deputy pou koz lo la. 
 Me mon krwar Onorab in 
lev en bon pwen konsernan 
konsey pou bann dimoun letan 
i annan bann lensidan. Nou 
rekonnet.  E sa i enn bann 
defayans ki’n ganny met devan 
letan nou ti pe diskit sa size dife 
lo landfill, se ki i ti mank sa 
zofisye lasante parmi sa lekip ki 
pe manage sa sityasyon, pou li 
kapab konnen ki pe pase lo 
teren pou li donn konsey. 

 E osi pou li enform 
popilasyon ki bann mezir ki zot 
bezwen pran. Alor sa i enn bann 
keksoz ki nou pou korize. Parey 
mon’n dir ou osi pou ganny 
enplike dan diskisyon lo la. E 
mon ava pas avek Deputy pou li 
koz lo sa de lezot pwen. Mersi. 
 
MR SPEAKER 
Yes CEO Deputy? 
 
DEPUTY CEO RAHUL 
MANGROO 
Mersi Chair. Mersi Minis e 
Onorab pou ou kestyon. 
Konsernan savings ki nou pe 
fer e nou espere kontinyen ek sa 
savings, se zis ki i ganny re-
diverted, pou zisteman fer bann 
travay ki pou soulaz bann 
issues ki leve dan bann sirtou 
ek bann rezidan dan zalantour. 
Loder salte ki ganny tire ek 
divan, i annan zannimo osi ki 
vini.  
 So en legzanp par egzanp i 
annan materyo pou kouver sa 
salte avek. Dan nou Bidze i pa 
ase pou anba materials, so nou 
bezwen rod en pe plis ek sa 
larzan. I annan Landfill (1) osi i 
annan serten travay ki arive 
laba. So sa savings i permet 
nou pou nou kapab ogmant 
nou efikasite lo term manage 
landfill parey i devret ete, kre 
plis lespas osi. 

 An se ki konsern standar, 
mon oule zis retourn - ranforsi 
plito - sa lapel pou ki bann 
MNAs i angaze avek bann 
District Authorities e zwenn 
bann kontrakter. Nou’n deza fer 
plizyer meeting zis apre Covid, 
avan Covid, apre Covid osi kot 
nou’n entrodwir. 
 Nou’n fer lentrodiksyon 
bann nouvo kontrakter. Well 
the pool of contractors avek MNA 
ek DA. So MNA ek DA zot liberte 
pou zot kapab zwenn sa 
kontrakter, dan bann lenstans 
kot i annan en serten febles. 
 Akoz nou osi nou fer nou 
par. Nou fer nou par avek DA 
nou travay de pre ek DA. Me 
selman MNA osi zot at liberte 
pou zot fer sa. Dan ka okenn 
sirkonstans kot i annan en 
landrwa ki zot vwar i pa lo 
standar, pa ezite pou ganny 
kontak ek nou. I annan i fer li 
byen oubyen atraver DA e zot 
met zot pwen devan. 
 An menm tan i annan sa 
review ki pe ganny fer.  Mon ava 
lans en lapel ki bann MNA’s pou 
ganny konsilte, sirtou Praslin, 
La Digue. Lo kote Mahe nou’n 
deza diskit ek zot plizyer fwa e 
zot in deza met zot konsern 
devan. Nou pou repas en email 
kot zot pou zot kapab zwenn zot 
DA pou met zot komanter, zot 
bann pwennvi e sizesyon devan, 

ki mannyer pou amelyor sa 
travay de lavan. Mersi bokou. 
 
MR SPEAKER 
Mersi. Onorab Gabriel? 
 
HON CONRAD GABRIEL 
Mersi Mr Chair. Welcome nouvo 
delegasyon. Minis dan mon 
distrik pa mal devlopman in 
ganny fer. Pandan sa 2an 
mon’n la mon’n met en presyon. 
Nou’n ganny en pe keksoz in 
amelyore zafer bin site an 
zeneral. 
 Be solman Minis mon pou 
fer en pti pwen sorti i annan 
bann lezot Onorab ki’n touse;- i 
annan bann vandaliz ki arive. I 
annan bann lisyen eran, i 
annan bann vermin. Zis dir nou 
en pti pe lekel antite ki zot 
anvizaze travay avek, pou sort 
en pe sa problenm out, sort out 
sa problenm? 
 Apre dan zot programme 1 
- transportation travel cost. Mon 
war i annan en logmantasyon 
pou fuel for vehicle, sorti 200mil 
pou ariv 824mil. Zis donn nou 
en lendikasyon petet ki sa gro 
logmantasyon i ase signifikan? 
Mersi. 
 
MR SPEAKER 
Thank you. Minis ou pou 
konmanse? 
 

MINISTER FLAVIEN 
JOUBERT 
Mersi Mr Speaker.  Mersi 
Onorab pou sa de pwen. Enn i 
konsern zesyon bin site. Zesyon 
bin site prensipalman i tonm 
anba Lazans e Lazans i 
responsab pou tir salte, netway 
otour bin e osi anmas tou bann 
debri eksetera ki’n kapab ganny 
depoze, swa akote bin swa en pe 
pli lwen. 
 Me i annan lezot Lazans 
osi ki i annan en lenpak lo 
lafason ki bin site i ganny zere. 
Nou annan Kontrol Lisyen e sa 
Departman Lagrikiltir. 
 Nou osi annan pou zet en 
regar lo servis dan distrik e sa 
se DA ki donn lanmen. E osi 
Departman Lasante zot annan 
parfwa detanzantan bann 
progranm kontrol lera, ki ganny 
anmennen dan distrik.  

Me parey nou konnen 
progranm kontrol lera i tre 
difisil, pou kapab annan en 
progranm konpreansiv, pou 
kouver Mahe antye ouswa 
Praslin antye a okenn moman. 
E sa i fer ki letan nou annan 
problenm i annan bann 
entervansyon ki ganny fer 
ansanm avek Lazans. Me pa 
toultan ki i kapab ganny fer 
partou. 
 Alor sa i bann antite ki 
prensipalman i get bann bin. E 
apre parey nou’n dir DA zot 

responsabilite ziska konmela, 
se ki zot ede planifye bann 
landrwa kot bin i ganny plase 
dan distrik. 

Prenon kont bann 
popilasyon mannyer i ganny 
distribye ek access osi mannyer 
i permet. Alor sa i en pe bann 
antite. Mon ava pas avek 
Deputy pou koz lo 
transportation cost ki dapre ou 
pe dir nou in monte. Mersi. 
 
MR SPEAKER 
Thank you. Deputy CEO. 
 
DEPUTY CEO RAHUL 
MANGROO 
Mersi Chair.  Mersi Onorab. Zis 
pou azout ek sa ki Minis in dir 
konsernan vermin otour bin; lo 
kote rat control i tonm avek 

Departman - well MOH – (Public 
Health Authority). Be selman zot 
fer travay konzwentman avek 
LWMA. 

E depi lafen Oktob pou 
Novanm, i annan en legzersis 
kontrol lera ki pe ganny fer avek 
nou. So sa mon pe garanti ou lo 
la in fini konmanse. 

Lo kote re-alokasyon anba 
nou Bidze sa se zis - (sorry) lo 
kote sa ki ou’n dir 
logmantasyon anba sa 
progranm, se zis en kestyon kot 
nou’n tir larzan en re-alokasyon 
Bidze. 

 Nou’n tir anba progranm 3 
avek 2 nou’n met li anba 
progranm 1. Akoz transpor, 
veikil eksetera i tonm anba 
progranm 1. Zot in zis spread li 
anba lezot progranm. 

Nou’n met li tou anba en 
sel progranm an se moman. 
Akoz i ganny administre anba 
Seksyon Administrasyon. 
Mersi. 
 
MR SPEAKER 
Thank you. Onorab Naidu mon 
ti war ou’n sinyal mwan ou’n 
pas ou kestyon be go ahead 
ou’n pare? 
 
HON SATHYA NAIDU 
Mersi Mr Chair. Bonn apre midi 
Minis ek ou delegasyon e tou 
koleg Onorab. Lo size waste 
shredder ki ti’n ganny aste an 
2019 pou lavaler 9.9milyon. 
Ozordi le 23 Novanm 2022, eski 
sa masin i pe ganny met an 
mars, e si wi lekel sa 
lakonpannyen ki’n ganny sa 
Kontra? 
 Lo size challenges, zot in 
rekonnet ki inappropriately 
sized contracts e zot pe revwar e 
regard dan bann Kontra ki deza 
an plas, pou kapab 
promouvwar en pe efikasite. An 
relasyon avek sa, zot in lans en 
lapel avek nou lofis konman 
bann lofis MNA e Lotorite 
Distrik an zeneral. 

 Mon swe se ki DA pou 
kapab sertifye travay ki ganny 
fer par en kontrakter, pou dir ki 
i akseptab wi ou non. Sansan 
lannen ale lannen, vini LWMA 
ler i aparet pou son Bidze nou 
pou ganny menm 
konversasyon. 
 Lo kote St Louis mon 
vreman dezapwente lafason ki 
travay ki pe ganny fer, 
espesyalman lo kote monitoring. 
Wi zot annan en defayans - si wi 
konbyen staff zot annan dan sa 
Departman monitoring? Akoz sa 
ki arive se, ler nou file en 
konplent finalman i ganny 
taken to task wi, me ler nou al 
desann lo teren pou war en sel 
kou landrwa i prop. 
 Tro bokou fwa pe arive!  
Dimoun ki itiliz sa semen i war 
toulezour ki zafer pa bon e zot 
oule vwar en diferans. Alors 
eski lo size Kontra i pou annan 
lot kote DA laprouvasyon ki li i 
pou kapab sertifye pou dir, wi 
mon satisfe. Akoz bon pe DAs 
pe fer le lesansyel pou ed LWMA 
dan sa demars. 
 An relasyon avek Kontra li 
menm, i ti a bon pou Lasanble 
ganny kopi sa nouvo Kontra, ki 
zot pe revize, pou nou war ki 
diferans i annan ant sa vye 
Kontra ek sa Kontra ki zot 
anvizaze anmennen. Mersi. 
 
MR SPEAKER 

Mersi Onorab. Minis? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa de pwen. Mon 
pou les Deputy Mr Mangroo pou 
koz lo tou le de size. 
 
MR SPEAKER 
Mr Mangroo. 
 
DEPUTY CEO RAHUL 
MANGROO 
Mersi Chair.  Pou ou kestyon 
mersi Onorab. Konsernan 
waste shredder, lasirans ki 
mon kapab donnen se a parti 
Avril, Zen in ganny 
commissioned. 
 Prosedir nou’n ganny 
tender faz 1 nou lo dezyenm 
bout pou tender. Nou ti pe 
ganny retar konsernan sa 
dokiman, sa bidding document 
pou nou donn zot. Akoz natir sa 
travay avek en masin sa nivo e 
sa kalib - caliber ti difisil pou 
nou kapab annan en kontra ki 
Gouvernman pa perdi plis ki i 
gannyen. Oubyen i en sityasyon 
ki en win-win.  
 So nou’n ale vini ek 
Procurement Oversight Unit dan 
Minister Finans, pou nou 
kapab tonm lo en Kontra ek en 
bann kondisyon anba sa 
Kontra. 

 La selman mon kapab 
garanti by avan Desanm i pou 
sorti, akoz nou’n finaliz li la. 
Avan Desanm bann bidders’ 
pou ganny kriye pou zot kapab 
bouz lo lot letap sa tender. E 
nou swete ki avan lannen first 
quarter 2023 apre bann appeal 
ki arive whatnot - avan lafen 
first quarter nou kapab ganny 
en kontrakter pou run li. 
 Par kont fodre note ki la 
pou Desanm la i annan en 
sesyon nou pe al fer avek en 
lakonpannyen ki lwe caterpillar 
dan pei, pou nou kapab roul sa 
masin. Akoz nou menm nou, 
nou anvi teste li lo en dirasyon 
pli long pou nou kapab gete ki 
son kapasite e kantite osi. 
 Akoz i annan serten data 
nou napa. Konpran?  Nou 
annan dan son liv be selman 
dan sirkonstans Sesel, dan 
klima Sesel materyo ki nou met 
ladan, lozistik ki i mars avek, 
nou bezwen fer serten trial pou 
long term e la nou pou 
konmans fer li la. Pou nou 
kapab improve lo la next year. 

Lo kote groser sa Kontra e 
sertifikasyon par DA, akoz - 
mon admet ki lo Praslin, La 
Digue i pe mars byen 
sertifikasyon par DA. Lo kote 
Mahe wi i annan lacking lo nou 
kote. Nou annan de Lenspekter 
par distrik. E nou group bann 

distrik kot i annan apepre 4 a 5 
distrik par rezyon. 

Ek sa kantite semen ki 
annan e diferan kontra, lans, 
semen, bin, bus shelter i 
overwhelming. I overwhelming 
pou nou be selman i pa 
enposib. Se alor nou bezwen 
annan en lot lapros pou fer li e 
sa i tonm dan sa bann revi. 
 Mon admet ki wi i annan 
de ka kot nou’n reactive, be 
selman nou pou bezwen rod en 
fason amelyor li. 

Anba sa review nou’n fer 
fason ki kontrakter pou ganny 
dir ki our pou fer serten travay. 
I annan travay ki daily, me 
selman i annan serten travay 
mazer nou pou bezwen met ater 
ki bann zour ki nou fer li. 
Konmkwa tou dimoun i ganny 
sa lenformasyon, i a disponib 
pou rezidan. 
 An menm tan pou bann 
Lotorite osi.  Akoz ou kapab 
konpran sa kantite kontrakter 
ki annan. Nou lenspekter pe al 
partou, i vin difisil - i vin difisil.  

Be selman mon reste 
angaze e mon remersye bann 
DAs pou zot kontinyen ed nou 
dan sa lalit, pou nou osi kapab 
amelyor nou sistenm internally 
lo nou kote. Mersi bokou. 
 
MR SPEAKER 
Thank you. Onorab Cosgrow. 

HON WALLACE COSGROW 
Mersi Mr Chair. Mr Chair nou 
ava dakor ki poudir sa Bidze 
R270.887milyon pou LWMA i 
enn ki signifikan. So mon 
premye kestyon ki zot pe fer 
akoz i annan alegasyon 
fraudulent practice and LWMA. 
Alegasyon fraudulent practice e 
i annan issues avek bann 
prosedir. 

Now ki zot pe fer internally 
ouswa nivo Minister, pou fer sir 
ki sa Bidze ki nou pe donn zot 
la i al pou son intended 
purposes e i pa al ganny antre 
dan bann zafer frod, kot 
dimoun pe donn Kontra pe pran 
larzan, pe isi pe laba. 
 So ki zot pe fer pou asire 
ki zot osi odit zot bann 
management practice e zot 
financial procedures? 

Dezyenm, i an se ki 
konsern - e Minis i konn sa tre 
byen zot de Mr Mangroo - an se 
ki konsern sa proze Ile 
Perseverance, kot nou ti pou 
entrodwir en sistenm anmas 
salte lakaz, par lakaz ki ti’n 
preski dir fini ganny konsevwar 
depi an 2019. 
 Me ziska ozordi nou pa 
ankor tann nanryen. I ti sipoze 
en proze pilot ki ti pou kapab 
permet nou demar sa bann 
zafer pli tar lo Mahe, Praslin, La 
Digue. Byensir pa deswit me 
solman an faz. Now ki’n arive 

avek sa proze? E eski zot ankor 
anvi kontinyen avek sa proze? 
 Mon dernyen kestyon i 
konsernan Waste Management 
Plan. Ti annan bann aksyon 
dan sa plan kot ti pou 
incentivise bann biznes ki anvi 
antre dan recycling, apre waste 
management an zeneral. 
 Kot ti pou annan bann 
incentives ki provide finansyel - 
menm later, pou zot kapab 
antre dan sa bann potential 
biznes, kot nou tir salte lo 
landfill e nou fer recycling. 
 So ki’n arive avek sa?  Eski 
i annan dan Bidze bann 
Schemes ki pou kapab fer sa vin 
larealite? Mersi Mr Speaker. 
 
MR SPEAKER 
Thank you.  Minis? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa 3 pwen ki ou’n 
fer sorti. Mr Speaker kot i 
konsern sa Bidze, ti a bon fer 
remarke ki Bidze LWMA ki pe 
ganny prezante ozordi, 
loperasyon sa Lazans li menm i 
reprezant zis 12poursan sa 
Bidze. 
 Larestan i annan pou fer 
avek loperasyon li menm ek 
bann travay ki annan pou fer 
avek kontrakter. E en gran parti 
i osi annan pou fer avek bann 

Kontra Netwayaz. Me mon ti a 
zis reasir Onorab, ki parey ou’n 
war bann aksyon ki’n ganny 
pran anver sa Lazans, okenn 
keksoz, okenn remark ki sorti 
kot i konsern serten aktivite, 
nou annan bann mekanizm ki 
egziste. 

Par egzanp Internal Audit e 
Oditer Zeneral e osi bann lezot 
Lazans parey Anti-Corruption. 
Letan i ariv okenn soupson, 
ouswa okenn lensidan, nou 
angaz sa bann mezir ki deza la 
e sa bann Lalwa ki deza la. 
 Nou pa fer li dan en fason 
dapre nou enterpretasyon. Me 
okenn keksoz ki arive nou call 
in sa bann dimoun e zot fer zot 
travay parey i merit fer, dapre 
bann lareg ki egziste. 
 Alor alegasyon fraudulent 
practice dan tou lorganizasyon 
toultan i pou annan. Me mwan 
mon pe reasir ou ki zour i 
annan i pou ganny atrape e i 
pou ganny deal avek. 

Kot i konsern proze 
Perseverance mon pou pas avek 
Deputy pou li koz lo la, me 
Waste Management Plan 
aksyon ou’n mansyonn de 
aksyon. 
 Enn se bann incentives 
pou bann dimoun ki le partisip 
dan resiklaz eksetera. Parey 
mon ti fer resorti bokou pli 
boner letan nou ti pe koz lo 
Departman Lanvironnman, i 

annan en diskisyon ki nou’n 
konmanse avek Minister Finans 
e i dan plan pou nou fer li an 
2023. 

Pou nou anmenn en mezir 
konpreansiv pou nou kapab kre 
lezot mekanizm finansyel, ki 
permet lezot kalite salte pou 
ganny tire dan en fason efikas. 
 Ozordi menm si i annan 
bokou dimoun i oule partisip 
dan sistenm resiklaz, letan ou 
get zot profi ki zot kapab fer dan 
pei, 
i difisil pou zot kapab mentenir 
en loperasyon dan long term.  

Letan ou get pri labour, pri 
lenerzi, pri transportasyon pou 
anvoy sa bann materyo kot en 
lenstalasyon ki pou fer resiklaz, 
i en gro kou e i difisil pou zot 
kapab met an plas sa bann 
sistenm. 
 E alor nou oule anmenn 
lezot mekanizm finansyel ki pou 
siport sa bann kalite aktivite, 
pou fer sir ki sa bann dimoun i 
kontinyen reste rantab e zot 
kontinyen ladan. 
 Me en lot keksoz avek 
Waste Management Plan 
Onorab, byensir ou ti Minis sa 
letan, letan sa plan ti ganny 
devwale - en keksoz ki nou pe 
aranze avek sa Waste Master 
Plan, se ki nou pa’n met an plas 
en striktir pou egzekit sa plan e 
pou monitor son egzekisyon. 

 Aktyelman ki nou’n fer, se 
ki nou pe nominate en 
kordinater pou sa plan. E nou 
pe osi met an plas bann lezot 
striktir, pou ki sak antite ki 
sipoze annan en responsabilite 
anba sa plan, i aktyelman 
konnen ki son responsabilite e i 
ale i al fer. 
 Akoz annan en plan san 
en stratezi ki mannyer ou pou 
met li an plas i vin en difikilte. 
Alor se sa ki nou pe fer.  E mon 
krwar avek sa bann mezir ki 
nou pe pran nou pou kapab 
rollout bokou plis bann aksyon 
anba sa plan. Mon a les Deputy 
pou koz lo proze pilot. Mersi. 
 
MR SPEAKER 
Yes CEO proze Perseverance. 
 
DEPUTY CEO RAHUL 
MANGROO 
Mersi Mr Chair, Onorab. An se 
ki konsern sak lakour en bin 
dan proze Perseverance, anba 
nouvo management nou’n war 
ki i annan serten keksoz nou pa 
ti’n factor in. E se sa ki’n kre en 
dekalaz en pti pe dan sa. E dan 
prosedir pou nou re-evalye li e 
re-demare, in fer ki sa retar in 
prolonz en pti pe an pe plis. 

Nou annan serten 
konsern akoz i pou annan en 
kou enorm ler nou pou fer sa 
proze sak lakour en bin. Par 
lefet ki ou pe aret sak bin sak 

lakour pou tir sa bin, eksetera. 
E resours dan pei menm, bann 
diferan sa bann operater pou 
zot kapab ek zot mendev, 
eksetera. 
 So i annan en keksoz ki’n 
kre - sa bann sityasyon koumsa 
in kre sa dekalaz. Me selman 
nou pou rod en fason around 
sa, pou nou bouze ek sa proze. 
Sa ki mon kapab dir ou se ki 
lannen prosenn nou bezwen fer 
bouze sa proze e i pou arive. 
 Menm si nou pa kapab fer 
li lo sa lanpler ki i ete, nou pou 
bezwen bouze avek. 
Nou pe osi mazin bouz li Roche 
Caiman osi, pou nou fer en 
lesey kot de diferan housing 
estate. Akoz parfwa ki sa lakour 
- teren mannyer in ganny 
donnen, i pa permet osi 
praktikalite pou annan sa bin 
kot lakaz serten dimoun, sirtou 
kot bann flat. 
 So sa bann pti keksoz 
koumsa in kre en ta dekalaz e 
nou pa pe ganny neseserman sa 
lavans. E Selman lasirans mon 
kapab donnen se ki nou bezwen 
bouze e one way or another nou 
pou bezwen zot pou war en 
keksoz lo teren lannen prosen. 
 
MR SPEAKER 
Mersi. Nou bokou an retar alor 
mon pe apel bann Manm pou 
sey fer kestyon kourt silvouple. 
Onorab Adelaide ou tour. 

HON FRANCOIS ADELAIDE 
Mersi Mr Chair. Ankor en kou 
bonn apre midi tou dimoun. 
Dabor Minis, Depite CEO nou le 
eksprim nou senpati avek sa 
ki’n arive bomaten dan 
Departman - mon krwar LWMA. 
Menm kantmenm i pa en Sesel, 
me selman nou ganny touse. 
Esperon ki zot annan tou sipor 
pou zot kapab put sa matter to 
rest. 
 Mon annan 3 pti pwen 
Minis. Premyerman se ki dan 
Baie Lazare sirtou bann bin o 
bor semen i ganny mete dan 
bann landrwa disab. E si ou 
pou pase ou pou war ki zot tou 
zot pe monte la, disab i pe 
degrade. 
E dan nou proze distrik nou pa 
kapab met tou bann pti proze 
bin. Petet eski dan sa Bidze nou 
annan en larzan pou at least re-
aranz en pe sa bann bin site?  

Dezyenm due diligence, 
eski bann kontrakter ki ganny 
sa bann netwayaz o bor semen 
eski i annan bann due diligence 
ki ganny fer lo zot? 
 Akoz dapre konpran i 
annan bann ki bezwen pret 
masin. E ler vwazen i ankoler 
pa pret zot masin e landrwa pa 
ganny netwaye. Dernyen pti 
keksoz Mr Speaker lo 
ledikasyon in regards to zafer 
salte. Nou war ki bann gro, gro 

fridge, zot cooker pe ganny mete 
lo bor semen.  Eski petet pa i 
ava bon si nou annan en 
landrwa spesifik ki nou kapab 
fer progranm, ki tou le mwan 
dan sak distrik bann gro salte i 
ganny mete dan sa landrwa.  

E i pa ganny mete o bor 
semen vi ki nou en distrik 
touristik e sa i ede pou fer nou 
landrwa vin vilenn. Mersi. 
 
MR SPEAKER 
Mersi. Minis annou sey al vit lo 
sa bann pwen. 
 
MINISTER FLAVIEN 
JOUBERT 
Mersi Mr Speaker.  Mon pou 
pas laparol avek Deputy lo 
laplipar sa bann pwen. Me en 
pti keksoz kot i konsern sa zafer 
kre en site kot ou pou depoz 
bann salte kot bann dimoun i 
kapab vin anmennen. 

Sa i en concept ki en 
kantite pei i servi. Pou annan en 
pwen kot ou anmenn salte dan 
en nivo rezyonal e sa i mars 
byen. Me selman i enportan ki 
nou fer konpran nou bann 
dimoun.  

Akoz problenm ki nou 
gannyen - parey nou’n koz lo en 
landrwa kot ou pou anmenn 
green waste, brans dibwa, 
eksetera. 
Premye zour dimoun pou 
anmenn brans dibwa. Dezyenm 



Verbatim Report NAS Sitting Wednesday 23rd November 2022 

80 
 

zour i pou le met en sak salte lo 
la e apre i pou vin en dezord ki 
apre, letan dimoun in fini ganny 
labitid zet salte la i pran 3-4 
mwan 6 mwan pou ou kapab 
tire. 

E sa i en problenm ki mon 
krwar dan tou distrik nou 
annan. E mon krwar i enportan 
ki nou koz ek tou nou dimoun. 
Nou pa kapab triye pou dir sa 
enn i konpran sa enn pa 
konpran. Dimoun ki ou ti krwar 
i konpran, i pa konpran. 
 E fodre nou kapab fer 
dimoun konpran ki si sa 
landrwa i met brans dibwa 
ouswa fey, ou pa kapab vin met 
en sak salte ouswa zet nenport 
kwa ladan. E se sa problenm ki 
pou arive. Nou ti kapab annan 
bann pwen koleksyon rezyonal, 
kot nou dir anmenn ou fridge, 
anmenn ou bann materyo 
elektronik ouswa ou meb. 

Me nou kontan ki pou 
arive se ki dimoun pou anmenn 
salte e ou pou konmans santi 
loder dan sa landrwa. E i pou 
vin en dezord; pou konmans 
annan zannimo e i pou en 
problenm. 
 Alor mon krwar i enportan 
ki nou kapab travay ek nou 
bann dimoun e si bann dimoun 
i montre poudir zot konpran, 
byensir nou kapab annan bann 
pwen kot pou fer koleksyon. 

 Legzanp se nou ti met en 
skip Perseverance pou dimoun 
kapab met a bulky waste ladan 
e nou ti annan lentansyon met 
skip en pe partou pou dimoun 
met bulky waste. Me sa skip 
dernyen-r-er ti annan lever pe 
sorti ladan, akoz dimoun sorti 
partou ti vin ranpli li avek 
nenport kwa. 
 Be i pa la pou sa li i la pou 
zet bann gro salte e letan nou 
dir met brans ek fey ou mete. 
Zour nou dir met fridge ladan 
ou mete. 
Me i vin kosonnyen e apre 
problenm i vin lo Lazans e i vin 
lo Minister pou nou kapab 
korize. Mon ava les Deputy pou 
kontinyen avek larestan 
kestyon. Mersi. 
 
MR SPEAKER 
Yes Deputy? 
 
DEPUTY CEO RAHUL 
MANGROO 
Mersi Mr Chair.  Mersi Onorab. 
Konsernan bin devlopman 
amelyorasyon bin site dan 
distrik, sa i en travay 
konzwentman avek Local 
Government. Akoz i enportan ki 
dan zot ‘Bidze Pti Proze’ zot 
mete en konponan 
konstriksyon oubyen 
amelyorasyon sa bin site. 
 Selman diskisyon nou’n 
gannyen avek zot sa lannen se 



Verbatim Report NAS Sitting Wednesday 23rd November 2022 

81 
 

ki i annan finansman, pou 
gannyen pou nou kapab 
improve e fer serten bann bin lo 
en sistenm model - en model bin 
site par distrik. Sak distrik lo sa 
3 zil prensipal, pou ganny sa 
sans pou embark lo sa proze. 
 Nou bezwen travay de pre 
avek sa Seksyon Proze kot Local 
Government konmkwa nou ava 
kapab asiste avek en pe plis 
bin. Prenon kont nou bezwen 
fer sir ki DA i pas atraver 
sistenm ganny wayleave akoz 
nou pe ganny pa mal landrwa, 
ki zot pa oule bin o bor zot. So 
anmezir ki nou, nou pe konstrir 
i annan pe dir tire. So sa osi i en 
lager ou kapab dir ki kre en 
problenm pou nou.  

Konsernan Ledikasyon ek 
awareness sa i pou ganny touse 
anba Solid Waste Master Plan e 
atraver sa ki Minis in dir sa 
kordinater i annan diferan 
partner pou involved ladan. E 
an menm tan i annan bann 
lezot sekter;- legzanp bann 
NGOs oubyen bann lezot akter 
ki laba deor, ki pli aktiv. Ki i 
kapab tous en sours en 
finansman pou nou kapab pli 
aktiv ladan. Mersi bokou. 
 Lo kote due diligence eskiz 
mwan Onorab - zis pou note se 
ki zisteman dan sa review ki 
nou pe fer, nou’n war en bon pe 
defayans kontrakter. 

 Lo kote Lazans nou’n ler ti 
konmanse bann pti Kontra, nou 
ti egziz serten keksoz;- overtime 
- lobbing ki’n arive pou donn 
dimoun bann pti Kontra i arive 
ki nou pe ganny en senaryo kot 
en dimoun i promet ou, i dir i 
annan tel keksoz. Apre son 
sityasyon finansyel oubyen 
mannyer i manage son biznes i 
pa arive fer li. 
 Anba sa review, i annan 
bokou sanzman pou arive, kot 
nou pou bezwen prezan 
zisteman dimoun ki annan sa 
resours, i partisipe. I annan 
plizyer lezot fakter, kriter ki 
ganny met an konsern. Mon pa 
pou kapab devwal tou la akoz i 
pa ankor fini. 
 Me selman i pou arive kot 
nou pou vreman strik.  E i 
annan dimoun petet i pou vwar 
li i ganny Kontra ozordi, si i pa 
kapab mentenir son bann 
standar ki nou’n demande lo 
kote bann lekipman, eksetera, i 
pou bezwen ale, akoz sansan 
nou pou toultan ganny nou sa 
sityasyon kot konplent i vini lo 
sa nivo. Mersi bokou. 
 
MR SPEAKER 
Thank you. Onorab Uranie. 
 
HON ROCKY URANIE 
Mersi Mr Speaker. Byenveni 
nouvo delegasyon e byensir tou 
zabitan Zil Pros ki a lekout. Mr 

Speaker lo la par nou Caucus, 
nou oule osi partaz nou senpati 
avek tou parti prenon pou sa 
lensidan trazik ki’n arive avek 
sa travayer. 
 Mon kestyon, dan 
revizyon nouvo Kontra ki pou al 
ganny fer, eski i pou annan 
kontra e finansman pou 
netwayaz bann drenaz e sa 
bann outlet bor lanmer lo La 
Digue? 
 Apre bann drayver pick-up 
ti’n ganny demande pou soumet 
kotasyon pou tiraz feray lo La 
Digue. Triyaz in fini ganny fer 
me bann feray i ankor la. Eski i 
annan finansman pou retir sa 
bann feray pou transport zot 
Mahe? 
 E dan menm laliny, nou 
annan bann gro boutey plastik 
ki’n akimile an gran kantite. 
Eski zot pe mazin fer menm 
parey pou sa bann boutey 
plastik, parey ki zot in fer avek 
sa bann feray? Mersi. 
 
MR SPEAKER 
Thank you. Minis. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou sa 3 pwen. Mr 
Speaker mon pou zis fer en pti 
komanter lo kote boutey 
plastik. 

 Mon krwar enn bann 
keksoz Onorab ki ou’n tous lo 
la, ki i en keksoz ki konsern nou 
- sirtou La Digue lafason ki 
bann dimoun i provizyon zot 
lekor avek delo bwar. Nou vwar 
ki sa zafer gro boutey i 
konmans vin en problenm 
serye. 
 E nou pe travay lo bann 
propozisyon pou nou kapab 
adres sa size bann gro boutey 
PET, pou ki zot kapab antre dan 
sistenm e zot pa ganny depoze 
partou, akoz i vin en problenm. 
E an menm tan nou annan 
bann boutey plastik osi ki nou 
war i ganny anmase en lot 
landrwa. La Digue pa toultan ki 
i ganny anmase lo sa nivo. 
 E nou pou met an plas 
bann sistenm pou nou kapab 
osi adres sa sityasyon lo La 
Digue. Me nou pe fer plan aste 
lekipman par egzanp pou nou 
kapab press sa bann boutey. 
 E an menm tan annan en 
sistenm kot i pou retourn kot sa 
operater pou li kapab ganny 
transporte, ganny tire lo La 
Digue.  

Mon ava les Deputy pou 

koz lo outlets, enklizyon dan 
Kontra e osi lo pick-up drivers. 
Mersi. 
 
MR SPEAKER 
Mersi.  Deputy? 

DEPUTY CEO RAHUL 
MANGROO 
Mersi Chair.  Mersi Onorab. 
Konsernan bann drayver pick-
up, kanmiyon lo La Digue, wi 
nou’n angaz zot akoz nou abitye 
tir de bulky waste lo La Digue. 
E nou angaz zot toultan.  E 
nou’n vin ver zot akoz i tout en 
seri kordinen. 
 Baz ki pou sorti Mahe pou 
al laba, sa kontrakter ki pe 
travay ek sa bann feray pou li 
ede pou load. Masin pou leve 
pou load osi eksetera e bann 
truck drivers. 
 So nou’n demann zot sa, 
akoz nou dan sa direksyon e 
dan sa direksyon zisteman pou 
nou tir feray lo La Digue. Nou 
swete sa i arive anytime soon la 
avan lafen Novanm. Prenon 
kont mare eksetera.  E alors zot 
pou ganny parey koze i dir antre 
dan zwe. 

Selman fodre note osi ki i 
annan en konsern lo La Digue 
ki bann drayver pick up byen ki 
nou demann zot e zot angaze. 
Be selman i annan serten 
kondisyon zot vin avek ler i 
annan pou fer avek salte. Akoz 
zot pa oule kros zot transpor, tel 
ler mon bezwen ale pou al 
anmas tel kliyan. 
 So nou osi konsernen lo la 
e nou bezwen annan en Plan B 
si i arive ki nou pe pa kapab 
annan ase drayver pick-up, pou 

annan sa consistency dan zot 
prezans lo La Digue. Kot nou 
bezwen tir en pick-up kote Mahe 
e dan sa bato pou al avek.  

Sa i en Plan B akoz nou 
pou war nou, 
nou pou annan en sityasyon.  
Nou pou incur additional cost 
avek lakonpannyen ki pe … sa 
materyo, le fet ki si nou dir tan 
kantite zour e sa i prolonze.  

Lo kote drain, sa i form par 
parey kestyon ki Onorab Arissol 
in demande. I form par bann 
drains ki pa dan Kontra. 
Egalman i annan lo La Digue 
spesifikman dan ka La Digue 
dan plato, i annan bann sort of 
- i pa rigol li - zis ou’n fouy en 
transe pou tir delo. Akoz delo 
petet i tenir i stagnant dan en 
landrwa. 
 Sa osi pou ganny mentenir 
pou ganny fer - one-off.  E nou 
pe osi target sirtou bann kote 
drains La Digue, nou pe target 
la ek sezon lapli ki pou antre, 
pou nou kapab fer li e repet li 
pli tar pli frekans. 

  So, mon garanti i ladan 
osi. E i annan son Bidze pou li 
osi, anba transfer osi ki’n sorti 
kot Departman Sanzman Klima 
pou vin kot nou. 
 
MR SPEAKER 
Mersi. Onorab Mondon. 
 
HON TERENCE MONDON 

Mersi Mr Chairman.  Mon 
premye kestyon ti lo bin site be 
selman in ganny aborde, mon 
pa pou al lo la. Mon a reste lo 
mon lot kestyon. Mon vwar ki 
enn zot priyorite stratezik se 
pou revwar bann Kontra aktyel. 

E mon konsern i Kontra 
Netwayaz Lans, ki mon vwar en 
Bidze R13milyon 304mil pou 
2023. Eski sa legzersis pou 
revwar bann kontra, zot pe met 
latansyon neseser lo kou sa 
bann servis, an relasyon avek 
travay ki aktyelman pe ganny 
fer par bann kontrakter? 

E si zot pe met lanfaz lo 
bann kontrakter, pou retir 
bann salte plastik, ki trouve 
dan bann vouloutye, olye zis 
balye, retir bann fey dibwa, ki 
deza sa i pli enportan pou 
protez nou lakot. 

Me selman nou vwar zot 
pe pli zou mwen tir sa bann 
salte, bann fey, balye. Me zot pa 
pe al dan bann vouloutye pou 
retir bann boutey plastik, ki 
bann dimoun i zete, ki pli 
enportan koman en travay 
netwayaz lo nou bann lans. 

Mon anvi vwar si zot ler 
zot pe revwar sa kontra, zot pe 
re pran regard sa scope e met 
lanfaz kot vreman neseser. Mon 
krwar sa i mon kestyon 
prensipal. Mersi Mr Chairman. 
 
MR SPEAKER 

Mersi Onorab. Minis? 
 
MINISTER FLAVIEN 
JOUBERT 
Mersi Mr Speaker.  Mersi 
Onorab. Mon krwar Onorab in 
tous lo en pwen ki nou’n koz lo 
la bomaten, ki vreman enportan 
e sa se kalite travay ki nou fer 
lo lans.  

Me mon ava les laparol 
avek Deputy pou li koz lo revi.  
E ki mannyer zot pou adres sa 
size netwayaz lans dan le fitir. 
Mersi. 
 
MR SPEAKER 
Mersi. Deputy? 
 
DEPUTY CEO RAHUL 
MANGROO 
Mersi Chair. Mersi Onorab. An 
se ki konsern dabor sa ki 
konsern netwayaz lans, ek sa 
bann ki nou dir ‘litters’ - keksoz 
ki pa pouri, sa i form par dan 
zot Kontra.  Par kont, i annan 
bann landrwa ki son sand dune 
i pli gran.  

Savedir sa bout kot ou 
ganny vezetasyon pe pouse, i 
annan landrwa i gran. Nou pe 
koz nou 30 menm 40 met apre i 
zwenn semen. I annan en pti 
defayans lo sa kote, akoz par ler 
i cross later prive. Oubyen later 
ki an kontansyon.  So nou pe 
travay lo la, e sa i pou tonm dan 
bann one-off osi.  

Anba review Kontra nou 
pou enkli sa ladan osi, pou nou 
war the best way pou nou 
kapab adres sa bann sityasyon. 
La ki dimoun i antre partou dan 
sand dune area. So sa mon 
garanti ou i pou ladan.  

An sa ki konsern nou 
Bidze pou beach cleaning, zis 
pou note lo kote Mahe nou pe 
depans R13milyon par lannen. 
Azout pou Mahe R6milyon pou 
Praslin, e sa i fer li R19milyon. 
Apre ou La Digue ankor en 
R2milyon. So i tonm apepre 
R20milyon par lannen lo lans.  

E sa i bann frekans ki 
nou’n bezwen aziste pou fer li fit 
dan nou Bidze.  Nou ti a kontan 
netway serten lans plis frekans. 
E natirelman i pou increase nou 
frequency e natirelman i annan 
lans ki pa la dan Kontra. Si nou 
ti’n met zot ladan i pou increase 
li ankor. 

So tousala i form par nou 
revi, pou nou war si parey ou 
dir, nou kapab fer li pli efikas. 
Si nou annan pli gran bout 
lans, ou konpran donn en ler 
pou lot dimoun travay osi.  

Akoz si nou pa met en time 
limit, i annan dimoun i fer 
2erdtan - 1 erdtan i ale. So 
tousala i bann keksoz ki nou pe 
vwar. E nou pou osi ganny zot 
feedback lo la. Mersi. 
 
MR SPEAKER 

Thank you.  Onorab Ernesta. 
 
HON PAUL ERNESTA 
Mersi Mr Chair. Minis ankor 
avek ou nouvo delegasyon bonn 
apre midi, e tou dimoun a 
lekout, bann koleg Onorab. 
Mon kestyon i vize lo progranm 
3 Mr Chair. 

Premyerman mon pe 
obzerv en rediksyon si oule, 
anba transportasyon. Kot la 
kestyon ki monte, eski sa pa pe 
afekte nivo monitoring ki pe 
annan lo nivo bann distrik, 
travay lo bann netwayaz ki 
annan pou fer? Enn. 

Apre dezyenmman anba 
‘other uses of goods and 
services,’ li osi mon pe vwar en 
logmantasyon. E nou konnen 
recently Minis dan Minis Finans 
letan ti vin koz, prezant Bidze 
dan Lasanble, in demann tou 
SEKTER PRIVE pou swiv 
Gouvernman, pou donn sa pti 
logmantasyon bann travayer. 

Eski zot in factor in sa dan 
zot Bidze zot osi, pou ki bann 
pti kontrakter osi, i ava kapab 
zot osi pas sa benefis avek zot 
bann travayer dan zot sekter 
konsernen? Mersi Mr 
Chairman. 
 
MR SPEAKER 
Mersi. Minis? 

MINISTER FLAVIEN 
JOUBERT 
Mersi Mr Speaker. Mersi 
Onorab pou sa 2 pwen.  Mr 
Speaker mon ava pas tou le de 
pwen avek Deputy e osi 
accountant i ava donn en input 
dan sa size finansman. Mersi. 
 
MR SPEAKER 
Deputy, wi? 
 
DEPUTY CEO RAHUL 
MANGROO 
Mersi Mr Chair. Mersi Onorab. 
Konsernan sa sanzman dan 
progranm 3, fodre note, 
progranm 3 i konsantre for lo 
landscaping. E ler nou pe koz 
landscaping, beatification, e sa i 
lo Mahe, Praslin plante i 
zisteman. 

E li i annan en alokasyon 
– sorry, i annan en azitasyon 
dan fuel. So fuel ki mon ti 
mansyonnen in sorti dan 
progranm 2 ek 3, pou bouz dan 
limero 1 ki’n fer i annan en 
reduction.  

E i pa pou’n afekte nou 
abilite pou nou performen, akoz 
transpor i ganny manage anba 
progranm 1. Ek son alokasyon 
fuel, ek son distribisyon fuel osi. 
Mersi.  
 
MR SPEAKER 
Mersi. Lot pwen? 
 

DEPUTY CEO RAHUL 
MANGROO 
Eskiz mwan Onorab.  
Konsernan siplemanter pou 
bann kontrakter - spesifikman 
13zyenm mwan, sa in en 
diskisyon nou’n gannyen avek 
Finans, avek PO osi pou nou get 
bann modalite par deryer sa. E 
ki mannyer nou kapab fer, e 
antre an diskisyon avek bann 
kontrakter.  

Fodre note i pa premye 
lenstans, nou’n deza fer 2 
legzersis pey trezyenm mwan 
saler pou zot. Be selman nou 
bezwen diskit, akoz trezyenm 
mwan saler i pran en nouvo 
lanpler sa lannen safwasi. Nou 
bezwen retourn kot Finans e 
diskit serten keksoz.  
 
MR SPEAKER 
Mersi. Onorab wi, vitman. 
 
HON PAUL ERNESTA 
Mersi Mr Chair. Mon pa ti pe 
neseserman koz lo trezyenm 
mwan saler, ki mon kontan 
ou’n aborde osi. Mon ti pe koz 
lo sa logmantasyon 10poursan, 
ki nou’n fer provizyon lo la.  

Akoz nou konnen ki i 
annan serten rediksyon lo bann 
– (ekoute Mr Chair) - i annan 
serten rediksyon lo bann 
Kontra ki’n ganny allocate avek 
bann kontrakter. Be prezan sa i 
kapab afekte zot letan i annan 

sa logmantasyon ki pe ganny 
mete. Se sa kestyon ki mon pe 
demande. Mersi. 
 
MR SPEAKER 
Mersi, mon krwar larepons i 
parey, i responsabilite bann 
kontrakter. Onorab Labonte ou 
kestyon. 
 
HON ANDY LABONTE  
Mersi Mr Chair. Mr Chair mon 
kestyon la pli par in ganny 
demande. Me selman mon 
annan 3 pti klarifikasyon.  

Premyerman in regards to 
one-off, mon ti a zis kontan 
ganny en pti leklersisman si – 
(ou pe disturb mwan Onorab 
Loze silvouple) - si petet nou ti 
kapab donn mwan en pti 
lesplikasyon, in regards to kote 
sa semen partikilyerman dan 
mon distrik pou al kot Swim 
Blue, kot Mr Pillay la? 

Eski zot pe mazin kot 
Krisnamart la pou met li koman 
bann one-off, oubyen petet pou 
allocate li pou sa lannen ki pe 
vini la?   

E an menm tan lo menm 
laliny, mon ti a kontan osi 
remersi Mrs Lindy Roucou, Mr 
Danio Dias avek Mr Achille 
Radegonde, ki pe fer en bon 
travay dan distrik, enkli ou 
Deputy CEO. 

Mon kapab dir kontinyen 
e mwan mon satisfe avek travay 

ki pe deroule dan mon distrik. 
Apard ki sa lot one English 
River, ki Castor Road ki zot 
konnen ti annan en problenm lo 
la. Mon espere pou dir sa 
problenm in kapab ganny 
rezourd. 

Mon 2enm pwen in 
regards to littering bins, ki 
Onorab Lemiel in tous lo la, 
mon war en alokasyon 
R2milyon ki’n ganny mete. Eski 
zot pe mazin invest en pe dan 
bann littering bin, pou sa 
lannen?  

Or petet mon pa konnen, 
petet si nou kapab ganny en pti 
lesplikasyon.  Apre in regards to 
maintenance of public toilet –  
 
MR SPEAKER 
Ou ti annan en pti klarifikasyon 
Onorab. 
 
HON ANDY LABONTE 
Dernyen pti klarifikasyon sa Mr 
Speaker.  Mon war R1milyon 
500mil ki ganny mete tou le an, 
pou public toilet. Eski zot satisfe 
avek lizyenn ki pe ganny 
donnen dan sa bann public 
toilet? 

E apre konbyen eski public 
toilet zot pe vreman kouver, e 
zot pe mazin petet pou rod en 
lot fason, pou mentenir sa bann 
toilet? Mersi. 
 
MR SPEAKER 

Mersi. Minis ou annan 3 pwen 
la. Silvouple kourt, nou napa 
letan.  
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa 3 pwen. Mon a 
pas tou le 3 pwen avek Deputy 
pou li reponn. Mersi. 
 
MR SPEAKER 
Deputy, yes. 
 
DEPUTY CEO RAHUL 
MANGROO 
Mersi Chair.  Konsernan one-off 
mon annan lalis mon kapab fer 
sirkil sa kot ou. Annefe ki mon 
pou fer, mon kapab sirkil osi 
kot Clerk of the Assembly. Tou 
sa ki nou’n gannyen atraver 
DA’s office, bann one-offs ki’n 
ganny liste par distrik. Sa 
hopefully i ava soulaz zot.   

E mon ava fer sir ki sa 
landrwa i lo la. Bearing in mind 
sa landrwa i annan en bout 
later Leta, i annan en bout osi 
sa semen ki par deryer. Nou ava 
liaise avek distrik osi 
konsernan kot Swim Blue 
spesifikman. Nou ava gete ki 
nou kapab fer pou sa. 

 Lo kote sa R3milyon, sa i 
en logmantasyon, ti neseser 
akoz nou’n lannen ale lannen 
vini nou’n konplent ki nou 
bezwen annan plis bin.  E 

finalman la Finans in – akoz 
labitid nou ganny R1milyon. E 
R1milyon ou pa ganny bokou 
bin avek, so sa R3milyon nou 
kapab afford en pe plis bin. 

Nou’n osi ganny 
commitment Environment Trust 
Fund pou zot kapab siport nou 
osi e azout lo la osi. Ki ava fer ki 
nou a kapab aste en pe plis bin.  

Lo kote sa R1.5milyon 
(eskiz mwan en pti moman en )- 
konsernan public toilets mon 
annan sa sif mon bezwen si 
oule dan mon bann dokiman - 
selman onnetman i annan en 
konsern avek public toilet par 
lefe ki i en aktivite ki sipoze 
anmas reveni. 

Nou annan en konsern 
striktir an plas, ki mannyer 
reveni i ganny anmase. Akoz tro 
bokou dimoun i vini e i annan 
dimoun i refize pou peye.  

So nou bezwen petet 
upgrade system. E sa nou 
bezwen retourn kot SIA, pou 
nou war si nou bezwen annan 
bann system. Kot ou bezwen 
met sa larzan dan en serten 
revolving door, gate ki fer 
dimoun antre. Akoz i annan 
bann konplikasyon, 
tradisyonnelman mannyer nou 
pe fer li la.  

Lo kote lizyenn petet nou 
osi bezwen revwar pri Kontra sa 
bann dimoun osi. Sa bann 
dimoun i ganny li ant R20mil a 

R25mil, R26mil par mwan pou 
netway toilet piblik. Nou annan 
nou 3 dan Victoria, excluding sa 
enn dan Beau Vallon. E petet sa 
osi nou bezwen serten revwar 
ladan. E sa i pou vin parmi 
bann revision ki nou pe fer dan 
nou bann Kontra zisteman. 
Mersi. 
 
MR SPEAKER 
Mersi. Mon ava fini kote laba 
avan, bon mon pas devan, 
Onorab Romain. Non, sorry 
Onorab Bastienne ki ti’n lev 
lanmen. 
 
HON DESHEILA BASTIENNE 
Mersi Mr Speaker.  Bonn apre 
midi Mr Speaker, bon apremidi 
Minis ek ou delegasyon. E bon 
apre midi tou koleg Onorab. 

Minis an Novanm 2021 ti 
annan en konsiltan prive, ki ti 
montre lentere pou diskit avek 
Lazans LWMA, lo en proze pilot 
ki ti pou ganny fer dan 
Perseverance. Lo resiklaz salte e 
turn li into compost. 

Sa ti en fason pou redwir 
la kantite salte ki ganny tire 
dan distrik pou al lo landfill. 
Mon ti a kontan konnen si sa 
diskisyon ti deza ganny fer, e ki 
ti zot desizyon lo sa proze?  Si 
in annan sa diskisyon. 

Apre limero 2 dan major 
achievement, mon vwar kot en 
bout kot i met completed fitness 

trail - landscaping work in 
fitness trail on Perseverance 1 
ek 2. Mon ti a kontan ganny en 
pti lesplikasyon lo sa fitness 
trail, in konmanse?  Kote ki ete 
ziska prezan?  Akoz mwan mon 
pa ankor vwar li. 

E apre osi dan distrik nou 
pe komans fer fas avek serten 
nwizans. Kot i annan serten 
kontrakter prive ki profit 
Dimans bomaten, pou bril 
larou. E sa i met lasante serten 
zabitan a risk.  

Alor mon ti a kontan 
konnen si i annan bann zofisye 
Lanvironnman, on standby pou 
ki ler i annan sa bann tel 
lensidan zot kapab vin lo site 
deswit, pou pran ka avek sa 
bann kontrakter? 

E apre Onorab Cosgrow ti 
tous–  
 
MR SPEAKER 
Onorab nou ava reste lo 3 
please, please, please. Minis 
please ou repons. 
 
HON DESHEILA BASTIENNE 
Wi, mon ti anvi konnen depi 
kan? Akoz en vye proze sa. 
 
MR SPEAKER 
Minis. 
 
MINISTER FLAVIEN 
JOUBERT 

Mersi Mr Speaker.  Mersi 
Onorab pou sa 3 pwen. Mr 
Speaker mon pou pas la pli par 
kestyon avek Deputy pou li 
reponn. Me mon krwar Onorab 
in lev en pwen enportan, se 
availability of later pou nou fer 
bann proze.  

Lo kote Minister e osi 
Lazans nou toultan pozitiv lo sa 
bann proze, letan i ganny 
anmennen devan nou. E nou 
konnen si i pou enplik re tir 
salte dan landfill, i pou 
benefisye pei e benefisye tou 
dimoun. 

Me difikilte prensipal ki’n 
arive, se ki i napa landrwa pou 
plas sa proze. Nou’n fer plizyer 
demann e sa zis se tou proze ki 
nou’n fer demann lo la.  Plizyer 
demann ki nou’n fer pou bann 
proze ki annan pou fer ek 
lanvironnman, ouswa ek 
zesyon salte. 

Me i difisil pou vreman 
trouv en sit, pou kapab dir ek 
sa dimoun ale, komans fer ou 
lesey.  E se sa problenm ki 
nou’n gannyen.  

Dan rezyon Perseverance 
aktyelman napa preski – i 
preski enposib pou ganny en 
kare later pou ou met en proze 
parey lo la. E si nou kapab 
ganny en kare later, byensir 
nou pou ankouraz sa dimoun 
pou li vin fer son proze. Me sa i 
enn bann difikilte ki vreman, 

vreman serye lo kote zesyon 
salte. 

Nou annan en kantite 
demann, me nou napa landrwa 
pou nou met zot. Mon ava les 
Deputy pou reponn lo fitness 
trail e osi lo bril larou mon 
krwar dan weekend.  Mersi. 
 
MR SPEAKER 
Deputy, wi?  
 
DEPUTY CEO RAHUL 
MANGROO 
Mersi Chair, mersi Onorab. 
Konsernan fitness trail zis pou 
note, petet nou bezwen re wall 
li dan nou narrative la. I pa 
fitness trail dan son laspe 
nasyonal.  

Lo nou kote nou annan en 
serten latas nou’n gannyen by 
NSC. Akoz i en proze 
konzwentman between MLH, 
NSC, LWMA petet lezot parties 
osi including Local Government. 
Kot nou, nou bezwen fer en 
travay debaz lo teren pou 
konmsi netway sa landrwa.  Fer 
zot war sa landrwa e maintain li. 

 E se sa ki nou, nou pe fer. 
I par faz, nou’n fer nou bout 
prezan la i annan NSC, pou li 
vini. E komans fer ek son MLH 
fer sa travay Enzenyer, travay 
sivil, enstal bann serten keksoz.  

So nou, nou’n fer nou bout 
baze lo sa ki nou’n ganny 
donnen. Se sa ki nou’n mete 

ladan.  E i pou kontinyen osi sa 
fitness trail. Nou pe koz en 
fitness trail ki’n ganny 
earmarked, i tou lo lakot. 
Komansman lans, i fer tou lo 
lakot ziska kot lopital. 

Konsernan bril larou, sa ki 
mon kapab dir dan okenn 
sirkonstans kot i annan bann 
lensidan koumsa, i enportan 
zot notifye green line, oubyen 
hotline Lanvironnman, Hotline 
Landscape and Waste 
Management Agency.  

E la zofisye pou ganny 
deplwaye, pou zot attend to sa 
konsern. Green line i 822111 e 
hotline i 822600 eskiz mwan 
822600 pou hotline LWMA. E 
green line i 722111.  
 
MR SPEAKER 
Mersi. Onorab Pillay? 
 
HON SEBASTIEN PILLAY 
Mersi Mr Chairman.  E bonn 
apre midi tou dimoun ki a 
lekout. Bonn apre midi 
delegasyon LWMA, Minis, 
Deputy CEO. Mr Chairman mon 
pou al direk lo mon kestyon. 

Ler mon pe regard Bidze, 
R270milyon 897mil en pti git 
larzan i al ver saler. Be la 
mazorite larzan i al ver bann 
servis ki LWMA i ofer. Mon vwar 
i annan 3 konponan 
sibstansyel, konsern roads. 

Enn R10milyon enn R2milyon, 
enn R69milyon.  

Tou le 3 konponan pa’n 
sanze dan konfigerasyon. Tou le 
3 konponan i ankor parey. 
Prezan mon osi swiv e la se 
Lasanble ki’n donn mwan 
presedans. Mon pou mansyonn 
en Lalwa ki sipoze pe vin devan 
Lasanble, r sa se Lalwa pou 
procurement ki pe sanz 

threshold pou procurement. 
Akoz baze lo diskisyon ki 

nou ti gannyen, i paret ki 
Lasanble i kapab antisip serten 
keksoz ki pe vin dan Lalwa. Nou 
ti pas bann Bidze ki pa dan 
Lalwa, ki pa ti ankor ganny 
aprouve. So anba sa nouvo 
Lalwa Procurement pe fer ki 
prezan threshold ki pa exceed 
R250mil, se Lazans ki pou 
aprouve. 

Savedir bann Kontra 
Netwayaz se Lazans ki pou 
aprouve, san ki ou bezwen pas 
atraver Procurement. According 
to nouvo Lalwa ki pe vini.  So 
prezan kestyon ki mon annan 
pou demann ou, baze lo sa 
bann Bidze ki pa’n sanze, ok?  
Ki garanti ou pe donn bann 
diferan kontrakter, ki pe bid 
pou sa bann proze, ki sa 
prosesis pou ganny dan la 
transparans?  E ki tou bann 
dimoun ki bid, pou ganny en 
fair chance pou zot ganny en 
loportinite pou zot ganny akse 

avek sa bann Kontra? Sa i mon 
premye kestyon. 

Prezan mon 2enm kestyon 
Mr Chair, an relasyon avek 
larepons ki ou’n donnen lo 
kestyon ki ou Mr Chairman 
ou’n donnen lo kestyon Onorab 
Ernesta, mon ti a kontan 
klarifye prezan. 

An vi ki mon war pou dir 
sa bann konponan Bidzeter 
pa’n sanze, an sa ki konsern sa 
bann Kontra ki pou ganny 
donnen. La mon pe prezimen 
‘roads ‘i mean ‘Kontra Netwayaz 
Semen’ - R69milyon i reste 
R69milyon, kote alors ki sa 
bann dimoun pou ganny 
larzan, pou kapab 
accommodate bann 
logmantasyon ki’n ganny 
demande - ki Gouvernman pe 
demann zot pou mete?  

Kote zot pou gannyen akoz 
bann konponan Bidzeter in 
reste parey?  Mon ava reste lo 
sa 2 kestyon pou le moman Mr 
Chairman.  Mersi. 
 
MR SPEAKER 
Mersi.  Mon ti ava apresye si 
nou ti a kapab termin la. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pou ou sa 2 pwen. Mr 
Speaker kot i konsern 
Procurement Act ek lefe ki 

posibleman, potansyelman 
threshold procurement i kapab 
monte.  

Mon krwar i enportan pou 
note ki okenn lorganizasyon 
Gouvernman, i pou bezwen 
etablir en striktir ki donnen 
garanti Minister Finans, anba 
Public Finance Management Act, 
ki larzan pe ganny byen servi e 
keksoz pe ganny fer dan en 
fason transparan.  

Menm si ou pou ganny 
egzanpte ouswa - petet mon’n 
mal servi mo la - ou pa pou 
bezwen raport kot Procurement 
Oversight, me ou bezwen still 
asire ki ou annan en prosedir ki 
zis. E ki ou kapab osi apre 
raport lo la, lo ki ou’n fer, e ki 
mannyer ou’n fer desizyon pou 
depans sa larzan. 

Alor Lazans i pou bezwen 
met an plas, e i pou ganny 
gidans avek Finans byensir ek 
Procurement Oversight, son 
striktir.  E sa striktir i still la 
koman en referans pou fer sir, 
ki tou keksoz i ganny fer byen. 
E nenport ki dimoun ki anvi 
konsilte pou konpran, si 
vreman Lazans i annan en 
striktir ki korek, ki kapab fer. 

E osi byensir letan Oditer 
i fer odit, i pou verifye si sa 
sistenm ki ou’n met an plas i 
adekwat, pou fer sir ki keksoz i 
ganny fer dan en fason normal. 
E ki ou pe depans larzan byen. 

Menm ozordi nou a note 
Mr Speaker, ki bann depans ki 
par anba threshold ou still pe 
swiv en prosedir. Menm si ou pa 
pe raport direkteman avek POU. 

Kot i konsern larzan 
adisyonnel pou fer sa bann 
azisteman, si i neseser, sa i en 
keksoz ki ganny fer avek 
Minister Finans. E dan le pase 
Lazans si i annan bann bezwen, 
in retourn back to Minister 
Finans. E si i annan en keksoz 
ki obligatwar, ouswa ki 
nasyonal ki ou bezwen comply 
avek, then ou retourn back to 
Minister Finans. 

E parey Deputy in dir i 
annan en diskisyon pe ganny 
fer avek Finans, e nou eksepte 
ki si i annan en mankman, 
Finans pou bezwen donn en 
ruling lo ki mannyer sa 
mankman pou ganny adrese. 
Mersi. 
 
MR SPEAKER 
Mersi. Onorab mon pou 
eksplike akoz mon pa krwar, 
pou dir sa kestyon i relevan. En 
kontrakter i en biznes prive. Si 
i fer biznes avek Gouvernman, 
oubyen si i fer biznes avek lezot 
kliyan prive, son kliyan pa 
oblize vin gete ki mannyer, i pou 
fer bann diferans bann depans 
adisyonnel. Mon eksplik sa zis 
pou mwan fer konpran, akoz 

mon pa kapab aksepte sa bann 
kestyon. Mersi.  

Eski i annan lot 
klarifikasyon - nou out of time 
please. 
 
HON SEBASTIEN PILLAY 
Mersi Mr Chairman. Mon 
respekte ou largiman. E mon pa 
pe al dan biznes ki sa 
Kontrakter i ofer. Me zis mon 
oule draw en konparezon - ler 
Gouvernman US ti la, li i ti antre 
pou li siport bann kontrakter. 
Zis mon pe met sa lo latab. 

Prezan Mr Chairman mon 
oule zis klarifye en keksoz, 
atraver prosedir entern ki 
annan dan lorganizasyon;- 
mon’n tann baze lo en kestyon 
ki Onorab Cosgrow in demande.  
E la nou pe koz bann sonm;  

Sa bann sonm i bann 
sonm koumsa Mr Chairman, 
pou piblik Seselwa konpran - 
R10.4milyon, R69milyon, 
R15milyon i kontinyen i al 
R28milyon, i annan R13milyon, 
i annan plizyer, plizyer sonm.  

E baze lo montan tou sa 
bann Kontra e sanzman, mon 
annan Lalwa la devan mwan, ki 
mon pe gete la ki pe vin devan 
Lasanble, ki mon prezimen pou 
pase, akoz Lasanble i vot an 
faver tou Lalwa ki Gouvernman 
i anvoye. 

Threshold in sorti prezan, 

up to 250thousand. E Kontra 

Netwayaz Lans pa arive 
R250mil. Savedir se Lazans ki 
pou annan prosedir entern. So 
kestyon Mr Chairman avek ou 
permisyon, pou nou fini lo la se 
koumsa; 

Si Minis in aksepte poudir 
in annan konsern, eternelman 
lo la fason ki serten prosedir 
finansyel in ganny swiv dan 
Lazans resaman, ki konfidans 
alors ki Lasanble i sipoze 
annan? 

Ler nou pe donn ou 
pouvwar prezan pou internally 
al award sa bann Kontra, lefe 
ki’n annan mezir ki Lazans in 
bezwen pran lo bann konsern 
entern, lo Management sirtou 
sa bann Kontra ki ganny 
donnen? 

So pou piblik Seselwa 
konpran mwan byen, nou’n 
admet ki i annan problenm, me 
nou pe donn zot plis pouvwar 
pou award sa bann Kontra. 
Nou pe tir Procurement ladan. 
Mon ti a kontan ganny en 
reasirans ki mannyer Minis - 

Akoz apre tou i pou tonm 
lo devan laport Minis pli tar. 
Nou pa ti a kontan Minis i 
bezwen reponn bann kestyon, 
ki i pa devret reponn. Ki 
mannyer i pou met an plas en 
striktir dan son Minister, pou 
oversee award sa bann Kontra.  

Pou asire ki sa bann 
kontra i ganny awarded dan en 

fason ki, fair, zis e an akord 
avek bann prosedir ki son 
Minister i a met an plas. Petet 
Minis i konpran mon kestyon. 
Mersi Mr Chairman.  
 
MR SPEAKER 
Mersi. Minis yes, si ou kapab 
reponn sa dan en minit please. 
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa dernyen pwen. 
Mon pou osi permet zofisye 
Finans Ms Tamatave pou fer en 
pti komanter lo la.  

Me selman mwan mon 
lasirans ki mon donn ou, se ki 
pou nou remarke ki i annan 
problenm ki pe pase kot sa 
Lazans. I pa mwan ki’n al fouy 
dan rikord sa Lazans. 

Me i annan plizyer fason ki 
bann lendikasyon i ganny met 
devan e ki apre ou a reazir lo la. 
Savedir i montre pou dir 
sistenm alert i marse.  E 
sistenm alert i pou kontinyen 
mars plis, akoz ou annan plis 
larzan. 

E mon ti a voudre reasir 
ou ki sak fwa ki ariv en 
problenm parey - parey mwan 
koman en Minis mon pa’n 
dormi lo la, koman okenn pti 
alert ki ganny leve, mon pou fer 
sir, ki nou reakte lo la. E nou 
adres li byen normal.  

Mon pou les zofisye 
Finans konplet sa larepons Mr 
Speaker.  
 
MR SPEAKER 
Mersi. Ms Tamatave, wi? 
 
COMPTROLLER GENERAL 
ASTRIDE TAMATAVE 
Mersi Mr Chair. Bonzour Mr 
Chair.  Bonzour tou Manm 
Onorab. Mr Chair Kontra i 
ganny fer pou en dele letan, so 
usually 2an a 3an. So 
natirelman okenn Kontra 
Netwayaz pou sot sa threshold.  

Akoz Kontra i pou en gran 
peryod letan, 3an.  So, selman 
bann one-off petet ki LWMA ki 

pou fer. Ki pou tonm anba sa 
threshold.  E sa LWMA pou 
kontinyelman swiv son prosedir 
ki i pe swiv ozordi - rod 3 
kotasyon oubyen rod en pool 
contractor ki li i travay avek. 
Mersi Mr Chair.  
 
MR SPEAKER 
Mersi nou’n ariv a la fen travay 
lo sa Bidze. Donk manm a 
kapab vot lo Bidze pou 
Landscape and Waste 
Management Agency, Pou en 
total R270mil 887mil, Manm ki 
an faver lev lanmen silvouple? 
Mersi, okenn Manm ki vot 
kont? Thank you.  

Lo Bidze pou Landscape 
and Waste Management 

Agency, 28 Manm in vot pour, 0 
kont e 2 in abstain, donk sa 
Bidze in aprouve par Lasanble. 

Nou en pe an deor nou 
schedule. Mon pe demande si 
mon kapab koup en pti gin lo 
letan dezennen, e pou nou 
rezwenn 2er edmi. Nou ava 
zwenn 2er edmi.  Mersi.  

Les mwan dir mersi bann 
delegasyon avan nou leve, e 
mon swet zot bonn 
kontinyasyon dan zot travay. 
Thank you. 
 

(BREAK) 
 
DEPARTMENT OF 
AGRICULTURE  
 
MR DEPUTY SPEAKER 
Bonn apre midi tou manm 
Onorab, staff Sekretarya e tou 
dimoun ki pe swiv. Byenveni 
pou kontinyasyon nou travay, 
dan Staz Komite Appropriation 
Bill, 2023 pou ozordi. 

E prosen antite ki nou pou 
kriye se Departman Lagrikiltir. 
Donk mon ti ava demann 
parliamentary reporter pou kriy 
bann zofisye silvouple.  

Nou ava dir bonn apre 
midi, tou bann dimoun ki’n fek 
zwenn nou. Delegasyon pe 
dirize par Minis pou Lagrikiltir 
Sanzman Klima avek 
Lanvironnman Mr Flavien 
Joubert. 

I akonpannyen par son 
Sekreter Prensipal pou 
Departman Lagrikiltir Mr Keven 
Nancy. I osi annan Mr Randy 
Stravens ki Chief Biosecurity 
Officer. Nou annan manmzel 
Linetta Joubert ki Chief Officer 
for Agriculture. E Ms Elsa 
Quatre ki accountant pou 
Departman Lagrikiltir. 

E Mr Jude Commettant in 
zwenn nou sorti kot Minister 
Finans e lot zofisye ki ti avek 
nou bomaten se Ms Noella 
Vinda. Zot a vwar pou dir nou’n 
perdi 30minit akoz nou sipoze 
komans 2er. Me nou pe komans 
2er demi, selman i mon 
lentansyon gard nou time parey 
ti ete. 

Setadir nou pou fini avek 
sa heading 4er, donk annou 
reste konsantre focus lo nou 
bann kestyon. Larepons osi zis 
lo topik e nou ava envit Minis, 
pou fer lentrodiksyon lo sa 
heading silvouple. 

Bann Manm antretan zot 
a kapab montre – kit zot 
lanmen. Minister. 
 
MINISTER FLAVIEN 
JOUBERT 
Mersi Mr Deputy Speaker. 
Bonn apre midi Mr Speaker, 
Deputy e osi bann Manm 
Lasanble, bann dimoun ki pe 
ekoute ozordi apre midi.  

Mon krwar mon pou adres 
ou koman Chair, si mon apel 
byen. Mr Chair mon pou pas lo 
Bidze, pou Departman 
Lagrikiltir, ki enn parmi 3 
Departman ki tonm anba nou 
Minister.  

Departman Lagrikiltir 
parey nou konnen son manda 
se pou kree sa lanvironnman, 
pou fasilit modernizasyon. E osi 
anmenn bann lenfrastriktir 
neseser pou fer ki, i annan 
lenvestisman kontinyel dan sa 
sekter. E i osi la pou enplimant 
plizyer stratezi ek Lezislasyon 
ek Polisi pour arive amelyor 
sekirite alimanter dan pei.  E 
osi pou facilitate komers, ek 
protez pei kont bann risk 
biosekirite.  

Sa Departman parey nou 
konnen i entegre 3 antite ki ti 
egziste, lo zot menm avan sa. Ti 
annan Departman Lagrikiltir, ti 
annan Lazans Biosekirite e osi 
Lazans Lagrikiltir. 
E ozordi pe fonksyonn koman 
en sel departman. Dan sa 
peryod ki’n pase mon ava pas lo 
de trwa sa bann pwen, bann 
travay ki sa Departman in arive 
fer; 

  Enn se ki in annan bann 
azisteman ki’n ganny fer dan 
Departman li menm.  Akoz 
nou’n vwar ki nou bezwen pran 
bann mezir pou asir efikasite, e 
amelyor fonksyonnman dan 

Departman. Alor nou annan 
bann sanzman lo kote bann 
responsabilite, dan sa 
Departman; 

 Par egzanp nou’n fer 
sanzman lo kote store, nou’n fer 
sanzman lo kote extension 
service, nou’n fer sanzman lo 
kote crop research and 
development.  E nou osi fer 
sanzman lo kote laboratwar.  Sa 
i enn bann keksoz ki sa 
Departman in arive fer dan sa 
lannen ki’n pase.  

In osi annan lentegrasyon 
Lekol Lagrikiltir, Seychelles 
Institute of Agriculture and 
Horticulture, ki’n ganny entegre 
ansanm avek Departman, kot 
nou’n tonm dakor avek 
ledikasyon, pou nou fer en 
administrasyon konzwent.  

Zisteman an Oktob nou’n 
apwent nouvo Board sa antite. 
E nou pe travay avek zot pou fer 
bann aksyon, pou amelyor 
ledikasyon, ki bann dimoun i 
resevwar dan sa landrwa. E osi 
pou kree bann loportinite, pou 
zot apre ki zot in pas dan sa 
lenstitisyon. 

Nou pe swete ki sa i ava 
amelyor kalite dimoun ki 
gannyen dan sekter.  Me osi i 
ava ankouraz bann diferan 
kalite etidyan, avek diferan 
kapabilite, pou zwenn sa lekol e 
osi zwenn sa sekter. 

In osi annan bann 
azisteman ki par egzanp sa 
Departman in fer, pou amelyor 
access pou finans ki ase 
enportan. Kot nou’n kree bann 
kondisyon pou dimoun kapab 
ganny pli byen akse avek 
finans, pou zot travay dan zot 
karyer e lo zot laferm. 

In osi annan serten 
lenfrastriktir ki’n ganny fer, e sa 
in ede pou amelyor servis ki sa 
Departman i ofer. Par egzanp i 
annan bann batiman, ek bann 
fasilite ki’n ganny kree. E osi i 
annan mentenans ek 
reabilitasyon bann sistenm 
irigasyon ki ongoing. E ki nou 
ekspekte i pou ed bokou plis 
dan bann fonksyonnman bann 
dimoun ki dan prodiksyon.  

Mr Speaker i annan 
detrwa challenge ki nou pe 
konstate, ki i enportan ki nou 
koz lo la. I annan enn par 
egzanp, se kalite dimoun ki nou 
annan dan nou Departman.  Ek 
nou striktir ki permet nou 
retenir bann dimoun. Sa i en 
keksoz ki nou bezwen adrese 
pou ki nou kapab, annan pli 
bon kalite dimoun. E pli bon 
performans dan Departman. 

Nou annan sa risk ki 
ganny prezante par 
lenportasyon, e sa i en keksoz 
vreman, vreman enportan ki 
nou bezwen tonm dakor lo la 
koman en pei. E nou bezwen 

vwar ki mannyer nou pou adres 
li. Lenportasyon ozordi pe 
menas spesifikman prodiksyon 
lavyann dan pei. 

E nou vwar ki i annan en 
kantite problenm.  E sa osi relye 
avek pozisyon ki Sesel in pran 
an relasyon avek WTO, 
Lagreman WTO.  Ki mon krwar 
in ler pou nou ansanm avek 
Lasanble, tonm dakor ki’n ariv 
ler pou nou re vizit sa bann 
laranzman. E menm kominik 
avek bann parti an deor pou dir 
nou dan problenm. 

E si nou pa fer en mezir, 
nou pou war serten sekter ki 
dan gro difikilte dan pei. Nou 
osi annan bann sityasyon an 
deor pei ki kontinyen reste 
enstab. Ki annan pou fer avek 
pri materyo ki pe antre dan pei. 

Nou’n war serten sanzman 
dan bann prodwir parey pti 
poul, me selman i annan serten 
keksoz parey egzanp animal 
feed ki pa pe bouze. E nou ti a 
voudre ki tou dimoun i konpran 
sityasyon kot i ete. Minister 
Finans in anonse ki nou pou 
sanz bann kantite ki ganny 
allocate anba subsidy. 

Me i en keksoz ki nou 
bezwen kontinyelman evalye 
anmezir ki nou ale. Pou nou 
asire ki nou bann dimoun i 
kontinyen fonksyonnen. 
Sankwa la osi i pou vin en gro 
risk pou sa sekter.  

Mr Speaker i annan bann 
diferan direksyon stratezik ki 
Departman i anvi fer. E sa i 
anliny avek bann plan 
stratezik, ki nou’n deza lo 
semen pou nou konplete. 

E ki relye avek en Food 
System Summit, ek bann 
demars ki nou’n fer anba la. Kot 
nou’n fer konsiltasyon, e ki 
nou’n etablir bann lanni ki nou 
devret pe swiv koman en pei. E 
nou swete ki dan sa letan ki pe 
vini, nou a kapab met sa ater. E 
nou a kapab kontinyen lo nou 
progranm pou travay.  

Mon ava pas en pti pe lo 
Bidze ek son bann detay; 

 Bidze pou sa Departman 
pou 2023, i pe ganny propoze 
R147milyon 952mil. E letan 
nou get son detay, anba la ou 
annan wages and salaries in 
ogmante par R4.728milyon. E 
sa i annan prensipalman pou 
fer avek trezyenm mwan saler. 

E osi bann revizyon ki’n 
ganny ferpar Gouvernman, kot 
i konsern saler bann dimoun 
dan sekter piblik. E i osi annan 
serten gratwite ki’n ganny 
anvoye dan sa lannen. Goods 
and services in redwir par 
66mil. E ladan ou annan wages 
and salaries ki’n ogmante par 
R288mil. E sa i annan increase 
dan rent - housing par egzanp, 
sorry.  

Wi i tonm anba wages and 
salaries. I annan pou fer avek 
housing. Se increase the rent 
nou annan bann dimoun ki nou 
pe fer vini pou fer travay avek 
sa Departman. Prensipalman 
nou annan 4 nouvo veteriner ki 
nou espekte dan pei. Alor nou 
pou annan en pli bon gran 
bezwen pour rent pour lakaz ki 
zot reste. 

Nou annan office expenses 
in ogmante par 58mil - pardon 
in ogmante par 418mil. Ou 
annan ogmantasyon dan 
elektrisite. Ogmantasyon dan 
delo, e osi dan adverts and 
donations, ki’n ogmante pour 
permet Departman kominik pli 
byen avek nou bann partner an 
deor. 

Transportasyon ek travel 
in mont par 291mil. E sa i 
annan pou fer avek bann 
expenses overseas ki’n ganny 
anvoye kot Departman swivan 
bann sanzman ki Gouvernman 
in fer. Maintenance and repairs 
in desann par R418mil.  

E sa i akoz nou annan 
nouvo batiman e nou annan en 
mwens bezwen pour 
maintenance. Materials and 
supplies i annan en 
ogmantasyon R661mil. E sa i 
annan pour fer avek manze 
zannimo pour bann fasilite 
ganny mentenir par 

Departman. E osi pour bann 
latizann veteriner.  

Other use of goods and 
services in desann par 
R68milyon. E sa i annan pou fer 
avek sa ki’n ganny anonse lo 
kote sipor atraver subsidy. Kot 
nou annan en plan pou fer 
desann subsidy atraver 2023. E 
fotespere nou a kapab ariv lo en 
pwen kot nou’n kapab redwir 
depans ki nou pe fer anba 
subsidy. E reflekte pozisyon kot 
nou ti ete 2020. 

Other services allowance 
in ogmante par 250mil. Sa i 
kouver bann allowance bann 
staff ki fer bann servis par 
egzanp spray senir plim 
eksetera, dan pei. E nou osi 
annan minor capitals kot in 
ogmante par 621mil. Kot ou 
annan akizisyon serten 
lekipman, ki pou al dan nouvo 
batiman. I annan akizisyon 
lekipman IT. I annan akizisyon 
bann keksoz parey lekipman 
fire fighting ki bezwen dan tou 
batiman. Fire distinguisher 
eksetera. 

I annan lekipman printing 
e osi serten lekipman parey PA 
system dan bazar ki ganny 
ranplase. Non-financial assets 
Mr Speaker i annan en total 
400 – pardon 40milyon - 
40.541milyon ki pe ganny 
prevwar pour non-financial 
assets. Sa i prensipalman bann 

proze dan bann diferan distrik 
lo Mahe, Praslin, La Digue. 

Mon pa pou pas lo sa lalis 
antye. Me i annan plizyer bann 
proze ki ase enportan ladan. I 
annan lo Praslin. I annan bazar 
par egzanp MNA in demann nou 
kestyon lo la. I annan serten 
travay lo bann fasilite ki 
Departman i deza annan. I 
annan travay lo Bazar Victoria 
li menm. Ki ase enportan, en 
gro proze. I annan labatwar ki 
en gro proze. E apre i annan 
plizyer bann pti travay par 
egzanp desilting ek irigasyon. 
Mersi Mr Chair. 
 
MR DEPUTY SPEAKER 
Mersi Minister. Nou ava 
aprezan ouver lasal pour 
kestyon. Premye entervenan 
mon ava apel Onorab Loizeau.  
 
HON NORBERT LOIZEAU 
Mersi Mr Speaker. Bonzour 
Minis ek ou delegasyon. Mr 
Speaker mon anvi demann 
Minis en pti kestyon. Minis vi ki 
dernyen fwa ler ou ti vin dan 
Lasanble ou ti koz lo difikilte ki 
ou pe gannyen pour kapab servi 
bann later pour kapab donn 
bann fermye.  

Menm dan vizit ki nou ti 
fer Montagne Posse avek COGA, 
sa ti ganny fer resorti. Alors 
Minis mon anvi demann ou, sa 
i en gro challenge pour ou.  

Eski sa Bidze la sa 
lokasyon si i sifi pou ed ou 
kapab dres sa problenm 
surveyor ki ou ti koz lo la. Pour 
ki nou a kapab servi bann later 
e allocate avek bann fermye ki 
en bon pe letan pe esper en 
morso pour zot kapab kiltive, e 
menm fer elevaz zannimo? 
Mersi.  
 
MR DEPUTY SPEAKER 
Mersi Onorab. I annan en 
kestyon la. Minis? 
 
MINISTER FLAVIEN 
JOUBERT 
Mersi Mr Speaker. 
Lenformasyon ki nou annan. 
Nou annan R800mil ki’n ganny 
met akote pour survey. Nou’n 
deza fer diskisyon avek 
Procurement Oversight pour 
nou kapab ganny servis 2 
surveyor parey mon ti dir. Nou 
pe esper konfirmasyon final 
pour nou met zot lo Kontra.  

Me an se moman nou pe 
fer zot fer serten travay ki tonm 
anba sa threshold ki permet 
pou Departman kapab fer bann 
louvraz san ki i bezwen pas 
atraver POU. Me i pe ganny fer 
dan en fason prop transparan 
eksetera.  

E i annan serten travay 
priyorite ki nou pe fer zot fer 
ozordi pour nou kapab bouze. 
Me evantyelman nou espekte ki 

nou kapab fer plis letan nou 
ganny permisyon final sorti kot 
POU. Mersi.  
 
MR DEPUTY SPEAKER 
Mersi Minister. Ou annan 
klarifikasyon lo la? 
 
HON NORBERT LOIZEAU 
Mr Speaker zis an pasan mon ti 
a kontan Mr Chairman dir ek 
Minis eski sa bann survey osi, 
pou enkli dan bann landrwa 
forest reserve parey nou ti ale 
Sans Souci. Kot i annan 
potansyel pou fer agroforestry. 
Vi ki nou annan mon krwar 2 
dimoun ki enterese pou fer sa 
dan mon distrik. Eski sa osi zot 
pe gete?  
 
MINISTER FLAVIEN 
JOUBERT 
Mersi Mr Speaker. Dapre 
lenformasyon ki mon pe 
gannyen avek PS – petet apre 
mon a les li koz lo li menm. Sa 
ki nou annan lo kote 
Departman Lagrikiltir ki pou 
tonm anba nou travay ki nou 
pou fer se Kan Tobrouk pli ba. 
Me larestan bann bout se 
Minister MLH ki pou fer sa bann 
travay. E apre pas sa bann 
lespas avek Departman 
Lagrikiltir pour manage. Mersi. 
 
MR DEPUTY SPEAKER 

Mersi Minis. PS pa ti pe al dir 
keksoz lo la li, non? Ok nou ava 
move lo next entervenan. 
Onorab Conrad Gabriel.  
 
HON CONRAD GABRIEL 
Mersi Mr Chair. Welcome Minis 
ek ou nouvo panel. Bonn apre 
midi a tous. Minis zis ou a gid 
mwan en. Ti annan SAA avek 
MBA zot Act ti ganny repeal 
pour ganny ranplase par nouvo 
Agriculture Policy. Zis dir nou ki 
zistans zot ete apepre lo la? 

Apre dezyenmman vi ki 
Point Larue nou napa potansyel 
teren pour lagrikiltir at least - 
as such ti annan dimoun ki ti’n 
mont lo propriyete Gouvernman 
pe konmans plant plante, rod 
en pti lavi konmsi, ti pe vann 
zot pti prodwir ek Skychef.  

Me selman apre reform, 
apre sanzman zot in ganny let 
konmkwa dezormen zot bezwen 
vacate landrwa. So ki ou annan 
an prensip pour bann dimoun 
ki lo waiting list petet pou esper 
en bout later pour kapab 
konmans en pti proze? Mersi. 
 
MR DEPUTY SPEAKER 
Mersi. 2 kestyon la waiting list 
later, avek Lalwa ki’n ganny 
repeal?  
 
MINISTER FLAVIEN 
JOUBERT 

Mersi Mr Speaker. Mersi 
Onorab pour sa 2 pwen. Kot i 
konsern SAA ek MBA sa bann 
provizyon ki ti la i ankor la. I 
annan en kantite pe ganny 
servi. Parey ou war MBA i ankor 
pe fer kontrol lo lafrontyer ek 
tou bann lareg ki gouvern son 
travay i ankor egziste. Me zis ki 
son Lazans li menm in sanz son 
status e i form parti en 
Departman. 

Kot i konsern later dan 
distrik Point Larue, nou 
okouran pou dir napa gran 
posibilite dan distrik Point 
Larue. Me selman lo kote later 
leta nou pa kapab zis vini 
allocate later Leta. Akoz sa 
bann later pa anba nou 
ziridiksyon.  

Normalman se Minister 
Later ki deside si i pou donn 
nou adisyonnel pour nou 
administre, ouswa si i pour 
lease pour lagrikiltir. Me nou 
fer demann, me pa toultan ki 
zot pour release sa bann later. 
Akoz zis parey ou pe dir i annan 
serten dimoun ki’n antre lo 
serten later Gouvernman. Mon 
pa konnen kote petet ou a donn 
n ou en pe detay apre. E zot pe 
ganny dir sorti.  

I posib sa bann later ti 
bann later ki’n ganny idantifye 
pour rezidansyel. E ki aprezan 
sa bann landrwa pe ganny 

allocate avek lezot dimoun e zot 
pou bezwen bouze.  

Me dan bann ka parey nou 
toultan antre an diskisyon avek 
Minister Later - nou sey trouv 
en solisyon. Alor si i annan 
bann ka parey les nou konnen, 
nou ava trouve ki nou kapab 
ganny en konversasyon avek 
Minister later. Akoz tanzantan 
nou zwenn ek zot pour nou 
adres sirtou bann size ki annan 
pou fer ek later. Mersi. 
 
MR DEPUTY SPEAKER 
Mersi Minis. Ou annan follow-
up lo la? 
 
HON CONRAD GABRIEL 
Zis en pti follow-up Minister. 
Petet ki garanti ou donn sa 
bann dimoun lo size lo waiting 
list konmsi? Eski zot in kapab 
fer en pe demars pou kapab 
idantifye bann later pour kapab 
allocate bann dimoun ki pe 
espere? Mersi. 
 
MINISTER FLAVIEN 
JOUBERT 
Mersi. Mr Speaker sorry mon 
pa’n adres sa enn pwen. Kot i 
konsern waiting list nou 
konnen pou dir sa ki lo waiting 
list ek sa kantite later ki nou 
annan, i pou difisil pour nou 
allocate avek tou dimoun 
toultan. Akoz kantite later ki 
nou annan - kantite kare - 

menm si nou pe fer prosedir 
pour nou tir en bon pe ki pa pe 
prodwir, kantite kare later ki 
nou annan i mwens ki kantite 
dimoun ki pe demande.  

Alor nou pou bezwen 
selektif dan lafason ki nou donn 
bann dimoun bann lespas pour 
zot prodwir lo la. Me toudmenm 
nou sey fer tou posib. Sirtou 
bann ki zot proze i en proze ki 
nou konnen pou anmenn en 
gran benefis.  E i pe adres bann 
landrwa ki annan bann 
mankman.  

Par egzanp ozordi bann 
laferm pour livestock i napa 
bokou dan pei. Nou pou bezwen 
ankouraz plis dimoun pou 
antre dan livestock. E alor si i 
annan dimoun ki le fer proze 
livestock nou pou donn zot 
priyorite.  

Alor garanti ki nou pe dir 
ek bann dimoun se ki, nou pou 
donn zot en repons. E non pe 
fer tou nou posib pour ki nou 
bann prosedir later i amelyore, 
pour ki dimoun i kapab ganny 
en repons pli vit.  

Me selman i pa vedir ki tou 
dimoun pou ganny en repons 
pozitiv, pou dir i annan en bout 
later pour ou. Akoz nou konnen 
pou dir nou pe koz manti si nou 
dir sa. Nou pa pou kapab fer 
krwar pou dir tou dimoun pou 
ganny en bout later toudswit. 
Mersi. 

 
MR DEPUTY SPEAKER 
Mersi Minister. Prosen 
entervenan Onorab Woodcock. 
 
HON WAVEL WOODCOCK 
Mersi Mr Chairman. Bonn apre 
midi Minis ek ou lekip. Minis 
mon premye kestyon i kot i 
konsern anba PSIP, i annan en 
alokasyon 20milyon local 
financing pou fer travay 
renovasyon konplet lo Praslin 
office avek son store. Si ou 
kapab donn nou en pti pe detay 
lo travay ki pou ganny 
antreprann lo sa store, enkli lo 
sa lofis? 

Apre mon war en sonm 
13.7milyon pour irigasyon. 
Annefe i annan en gro problenm 
mank delo lo block Amitie 
sirtou. Sirtou ler i napa lapli. E 
ki serten travay renovasyon lo 
plizyer bann basen. Parey 
Basen Mont Plaisir. Basen 
Nouvelle Découverte. I menm 
Basen Zalouzi. Eski pou annan 
serten travay ki pou ganny 
antreprann lo sa bann diferan 
basen?  E kan ki lekipman pour 
labatwar Cap Samy pou arive e 
kan ki i pou ganny enstale? 

E finalman kot i konsern 
re lokasyon bann fanmir o bor 
Airport - sirtou lafanmir 
Hoareau ki annan en laferm la. 
Mannyer mon konpran zot in 
ganny en bout later anler par 

lao kot Mr Barra. Me selman i 
annan en eleman 
konpansasyon. Eski sa i pou 
ganny catered for dan fitir pros? 
Mersi. 
 
MR DEPUTY SPEAKER 
Mersi Onorab. Panel? 
 
MINISTER FLAVIEN 
JOUBERT 
Mersi Mr Chair. Mon pou pas sa 
3 pwen si mon’n atrap byen. 
Mon pa konnen i annan enn 
dernyen mon krwar mon’n 
manke. Store Praslin ki pou fer, 
irigasyon, bann proze irigasyon 
ki konsern Praslin. E osi 
lekipman labatwar kan i pou 
ganny arive.  
 
MR DEPUTY SPEAKER 
Apre in mansyonn bann fanmir. 
In mansyonn en fanmir 
Hoareau ki o bor Airport pou 
ganny en relocate. 
 
MINISTER FLAVIEN 
JOUBERT 
Wi fanmir Hoareau. Fanmir 
Hoareau mon kapab reponn 
direkteman. Nou’n fini relocate 
enn parmi sa 2 ki ti annan 
problenm ki ti bezwen relocate. 
E nou’n fini tonm dakor lo later 
ki i pou gannyen pour li fer 
prodiksyon lo la.  

Sa lot i annan pou fer avek 
MLH, kot nou bezwen tonm 

dakor lo en kare later ki nou pe 
espere. Me nou pa pou kapab 
tro diskit problenm en endividi 
isi dan Lasanble, nou ava donn 
ou en pe plis lenformasyon ou a 
pas avek li. Alor mon a pas sa 3 
pwen avek PS Nancy pour li 
reponn. Mersi. 
 
MR DEPUTY SPEAKER 
Mersi Minister. PS? 
 
PS KEVEN NANCY 
Mersi Mr Chair. Mersi Onorab 
pour pou kestyon. Premye 
kestyon an relasyon avek store 
Praslin;- i en matter of renovate 

li akoz nou’n war sa store ki 
mannyer i ete. E nou annan 
plan pour ogmant lakantite 
materyo ki nou vann lo sa store. 
E sa i fer ki nou pou bezwen 
renovate sa store. E menm 
partition li, akoz kalite prodwir 
ki nou pe servi. 

I annan bann prodwir bio 
ki bezwen ganny store anba 
diferan sirkonstans. E vwala 
kot ou bezwen fer bann diferan 
renovasyon, pou ou adapte 
avek ou bann diferan materyo 
ki ou pe servi, e la kantite ki ou 
pe servi. E sa i dan nou 
progranm PSIP pour lannen 
prosen.  

E lo kote irigasyon, nou 
annan plan fer bann proze 
irigasyon pour Praslin. Parey in 
mansyonnen. E nou’n al vizite 



Verbatim Report NAS Sitting Wednesday 23rd November 2022 

105 
 

avek team tou. I annan Mont 
Plaisir, I annan Nouvelle 
Découverte.  

E la an se moman la i 
annan ki pe pas dan serten 
problenm delo. E menm nou pe 
travay avek lasosyasyon - sirtou 
SEFA, pour ki nou kapab travay 
ansanm avek sa Bidze 
Gouvernman.  I annan serten 
proze par egzanp Ridge to Reef, 
ki nou met tou le de ansanm, e 
nou kapab fer en bon proze 
pour ki bann fermye i ganny 
delo. 

Akoz ki nou pe vwar, 
fermye pe pas plis problenm 
delo la an se moman, kekfwa 
avek sanzman klima. E nou 
bezwen fer sir ki nou, nou 
prepar nou pour ki fermye pa 
ganny sa bann serten difikilte. 
E vwala sa bann diferan proze 
ki nou’n fini met dan nou Bidze 
pour lannen prosen. 

Lekipman pour labatwar 
Praslin, nou’n fini fer 
refurbishment lo sa labatwar. 
Parey zot okouran ti en 
labatwar ki ti’n la depi avan. E 
nou ki nou’n fer nou, nou 
refurbish li. Setadir re penn li, 
re met li annord. E i annan 
tender document ki’n fini 
prepare, pour ki nou ganny sa 
bann lekipman.  

E sel problenm ki nou ti pe 
gannyen nou’n fini vizite, se 
problenm sewage. Akoz par 

egzanp labatwar ou bezwen fer 
annan son sewage spesifik 
pour li. E sa nou’n fini vizite, 
nou’n fini desinen, pour ki 
lannen prosen nou take-off 
avek sa labatwar. Akoz nou 
okouran progranm sityasyon 
livestock lo Praslin.  

E nou le fer sir ki bann – 
par egzanp lotel, i aste bann 
lavyann sorti kot bann fermye 
Praslin. Akoz zot annan bann 
progranm strik, safety – ki nou 
bann lavyann i bezwen standar 
pour ki zot kapab aste. E sa i 
ava ed nou bann fermye 
Praslin. Mersi. 
 
MR DEPUTY SPEAKER 
Mersi PS. Larepons i byen kler. 
Nou ava pas lo prosen 
entervenan.  Onorab Gill?  
 
HON CHURCHILL GILL 
Mersi Mr Chair. Bonn apre midi 
delegasyon. Mon premye 
kestyon se i annan en 
alokasyon R1milyon road 
diversion Cap Samy. Si mon ti 
kapab ganny lesplikasyon si sa 
i semen ki lead kot 3 fermye - 
sa Mr Marie, Mr Philoe e Mr 
Savy. E si wi, ki kalite travay 
egzakteman ki zot pe al fer lo la? 

Mon 2enm kestyon sa i 
pour Minis; Minis mon konnen 
pou dir tanzantan ou vin 
Praslin ou vin fer vizit e 
souvandfwa mon’n join ou dan 

sa bann vizit. Lo behalf dimoun 
Praslin zot in dir mwan demann 
ek ou koman Minis pour 
Lagrikiltir ek lezot portfolio ki 
tonm anba ou, si ou pa pou 
kapab konsider vin Praslin en 
zour ki ou pa pe vin vizit. E sa i 
ava lo apwentman - en zour ki 
ou a deside e frequency ki ou 
menm ou, ou a deside.  

Apre pou enform formil ki 
mannyer pou fer. Ki dimoun i a 
kapab met zot apwentman. E 
ler ou vin Praslin ou pa vin pour 
vizit, me selman pour ekout 
bann sor bann dimoun ki 
annan issue, ki tonm anba ou 

portfolio. Mersi. 
 
MR DEPUTY SPEAKER 
Mersi Onorab. Panel? 
 
MINISTER FLAVIEN 
JOUBERT 
Mersi Mr Speaker. Mersi 
Onorab pour sa 2 pwen. Mr 
Speaker mon ava pas lo sa enn 
2enm ava. Byensir mon’n vin 
Praslin a plizyer repriz. Mon’n 
zwenn ek bann fermye lo 
Praslin. E mon vreman apresye 
zot lenerzi ek lankourazman ki 
zot montre. Menm si malgre 
parfwa i annan difikilte. E 
mwan mon pare pou fer mon 
lekor available dapre en 
progranm.  

E bann dimoun ki annan 
problenm nou kapab liste zot. E 

nou kapab fer laranzman pour 
zot vin ganny diskisyon lo zot 
problenm. E nou ava rod fason 
pour nou rezourd li pli vit ki 
nou kapab.  

E sa i en keksoz ki nou 
kapab antre an kontak ek nou 
zofisye lo Praslin e nou ava 
enform ou biro kan nou pou 
vini. E lezot MNA osi i ava 
konnen kan nou pe al fer sa 
bann sesyon. Mon a les PS pour 
reponn lo sa size road diversion 
Cap Samy. 
 
PS KEVEN NANCY 
Mersi. Wi sa semen ki Onorab 
pe refer to i li menm. E travay ki 
annan pou fer lo la i repair, 
divert avek asphalting. Mersi. 
 
MR DEPUTY SPEAKER 
Mersi. Ou satisfe avek larepons. 
Nou ava kriy prosen entervenan 
lo lalis se Onorab Waven 
William. 
 
HON WAVEN WILLIAM 
Mersi Mr Chairman. Mr 
Chairman mon le swet 
labyenveni Minis avek son 
delegasyon. Mon anvi demann 
avek Minis par lefe ki avan ti 
annan sanzman Gouvernman, 
ti annan en proze baraz ki ti 
pou ganny fer La Misère pour 
asiste bann fermye dan rezyon 
Grand Anse, La Misère avek 
Barbarons. E mon anvi konnen 

si sa file in perdi? Akoz mon pa 
vwar. I pas 2 Bidze la anba 
nouvo Gouvernman ki nou pa 
tann okenn mansyon lo la.  

E deplizanpli Minis parey 
ou konnen, ou pe attend 
meeting Sanzman Klima lo 
bann sor Pti Leta Zil. E pour 
kapab siport target limero 6 dan 
‘devlopman soutenab’ i 
enportan ki sa baraz I ganny 
fer. Akoz PUC osi pe met en pe 
presyon, ki dan lavenir zot riske 
retir sa outlet ki zot donn bann 
farmers dan sa rezyon. 

Epi dezyenmman Minis, 
mon anvi ou donn pep rezyon 
BBC en garanti - en garanti par 
lefe ki i annan sa proze kot zot 
izolasyon o bor kot zot annan 
zot bann laboratwar la. E dapre 
resers ki mon’n fer ti napa 
Planning permission dan lepase, 
pa anba watch nouvo 
Gouvernman. Me sa proze in 
ganny fer e i annan lentansyon 
pou fer 2 gran ward ankor pou 
met mon krwar bef ladan. 

Me avek proksimite ki i ete 
avek bann lakaz, Minis donn 
nou sa garanti - akoz menm 
nouvo lotel la ki pou al ouver 
dan lavenir, avek problenm 
mous - donn nou sa garanti, 
donn nou pep la – pep rezyon 
BBC, sa garanti ki zot pa pou fer 
sa 2 gran ward. Mersi. 
 
MR DEPUTY SPEAKER 

Mersi i annan 2 kestyon la. 
Baraz La Misère avek sityasyon 
BBC. 
 
MINISTER FLAVIEN 
JOUBERT 
Mersi Mr Chair. Mersi Onorab 
pour sa 2 pwen. Onorab kot i 
konsern baraz La Misère, mon 
pou demann bann zofisye ki’n 
deza la, Ms Linetta pour li donn 
en pe leklersisman lo la. Akoz 
zot konn en pe background. Me 
mon aprann pou dir ti annan en 
travay fezabilite ki ti ganny fer 
lo sa baraz.  

Kot i konsern sa fasilite 
Grand Anse nou’n deside ki – 
parey nou ti pe - mon krwar 
mon’n deza lev sa dan 
Lasanble, ki lo kote depans i 
pou en pe difisil pour nou 
kapab manage sa fasilite, akoz 
nou napa personnel e bann 
lespas dan Bidze pour nou 
manage li.  

Alor nou ti’ n deza pibliy 
dan Nasyon en ‘call for 
expression of interest’ pou 
operate sa fasilite ki ti sipoze 
pour small ruminants. Small 
ruminants savedir nou pe koz 
kabri ek mouton. Bann ti pti 
zannimo. E okenn dimoun ki 
enterese, ki annan sa kalite 
aktivite ki i pe deza fer i ganny 
envite pour li vin servi sa fasilite 
e fer son travay ladan. E i osi 
annan breeding osi ki ava ed 

nou bann fermye pour ganny 
access avek zannimo.  

Alor sa ki ou’n koze lo 
nouvo ward ki sipoze ganny 
konstri, mon napa okenn 
lenformasyon lo nouvo plan 
pour agrandi okenn nouvo 
fasilite dan sa rezyon. 

Sel devlopman ki mwan 
mon okouran, se i annan bann 
size parey fencing, sekirite, 
lalimyer, eksetera. E osi bann 
amelyorasyon kot pig genetic 
center ki sipoze ganny fer. Me 
pa okenn nouvo fasilite. Mon 
kapab asir ou ki pour lemoman 
napa okenn plan pou azout 
okenn nouvo fasilite. Mersi. 
 
MR DEPUTY SPEAKER 
Mersi. Ms Joubert pou azout 
keksoz lo la. 
 
CHIEF OFFICER FOR 
AGRICULTURE LINETTA 
JOUBERT 
Mersi Mr Speaker. Kot i 
konsern baraz, vre ti annan en 
proposal pour nou fer en nouvo 
sistenm irigasyon Grand Anse. 
Akoz nou konnen dan serten 
letan dan lannen ki nou bann 
fermye pa ti pe akse ek delo. E 
apre sa, ti annan en 
assessment ki ti ganny fer par 
bann expert. Ti dir nou sa 
landrwa kot nou’n idantifye i pa 
vreman ideal pour nou fer sa 
baraz.  

La an se moman 
Departman pe get lezot opsyon, 
ki mannyer nou pou fer, lezot 
baraz ki pou kapab servi nou 
bann fermye dan sa rezyon. 
Mon krwar i annan serten 
keksoz ki’n deza ganny fer pour 
bann fermye Beolière.  

Be selman i annan serten 
issue avek kapasite sa baraz ki 
zot in idantifye. E travay i 
kontinyen pour nou kapab 
assess landrwa pou gete. 
Kekfwa ansanm avek distrik 
nou kapab idantifye en lot 
landrwa. 
 
MR DEPUTY SPEAKER 
Mersi. Ou annan follow-up? 
 
HON WAVEN WILLIAM 
Mersi Mr Chairman. Mr 
Chairman mon rekonnet ki 
Minis in dir ki zot pe al pas sa 
avek okenn prive ki enterese. 
Be zisteman Minis, ou konnen 
letan i komersyalize, i annan en 
tandans ki profi fer larzan i pas 
avan tou keksoz. 

So nou ti a kontan ki nou 
ganny sa garanti ki letan sa 
dimoun i vini, zot met bann 
kondisyon ki;- enn, ki Lotorite 
Distrik osi i konnen, pour nou 
kapab be on the watch. Akoz 
parey mon dir se ki i annan 
bann lakaz, e loder ki i vin en 
problenm mous osi tou.  

Epi lotel, i annan en nouvo 
lotel ki pe agrandi e pe al ouver 
byento. Zot ti deza oparavan 
perdi en kontra avek Emirates 
zis akoz mous ek loder. So nou 
pa ti a kontan ki sa i ariv ankor. 
Mersi. 
 
MR DEPUTY SPEAKER 
Mersi Onorab. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pour en siplemanter. 
Onorab byensir nou kapab fer 
Lotorite Distrik ek biro MNA 
vwar bann kondisyon ki pou 
ganny enpoze lo sa fasilite, 
letan pour nou siny sa bay avek 
sa dimoun ki pou vin okip sa 
landrwa.  

Zis pou fer ou rapel ki – 
petet zis pou fer remarke ki nou 
premye advert ki nou’n fer 
personn pa’n reponn. Menm si 
nou konnen i annan serten ki ti 
enterese. Mon mazinen petet 
zot pa’n vwar sa advert. Me 
petet zot pe ekout nou Lasanble 
la, zot konnen pou dir nou’n 
deza fer advert. Zot kapab fer 
kontak avek nou e nou ava 
relans sa piblikasyon. E zot ava 
vwar sa ki enterese i kapab vini. 

Me i pour avek serten 
kondisyon. Byensir nou bezwen 
konsyan ki nwizans i kapab vin 
en problenm. E nou bezwen met 

pare pour okenn mezir. Pou 
pran okenn mezir si an ka i 
annan okenn nwizans ki leve. 
Mersi. 
 
MR DEPUTY SPEAKER 
Mersi Minister. Mon pour 
aprezan kriy Onorab Aglae. 
 
HON EGBERT AGLAE  
Mersi Mr Chair. Bonn apre midi 
Minis ankor, ek PS ek CEO, ek 
ou panel. Minis bokou lanfaz e 
diskisyon in ganny mete dan 
lepase kot i konsern sekirite 
alimanter. E mon krwar sa i 
enportan. Sirtou Covid in 
montre nou enn de leson. 

Baze lo sa Minis, nou 
ankor annan still bann 
problenm basic mon kapab dir, 
ki fermye i annan difikilte. Mon 
krwar ki i high time ki nou 
bezwen adrese. Premyerman 
Minis dan Bidze about non-
financial assets, nou annan 
larzan ki mon war in ganny 
mete pour irigasyon. Me selman 
pour 2023 mon war napa. E i 
annan ankor serten landrwa ki 
pe fer fas avek bann sityasyon 
irigasyon. 

Sirtou dan mon distrik i 
annan blok Des Arpents. Kot 
bokou travay ti ganny fer dan 
lepase pou rezoud problenm. 
Me selman problenm ankor in 
agrave, akoz in annan bann 
lezot fermye ki’n antre. Ki pe fer 

en pti pe extensive farming. Ki 
pe pran bokou sa bann 
irigasyon li menm li, delo. 

So Minis baze lo sa petet ki 
zot pe mazin fer, pour kapab 
amelyor bann sistenm irigasyon 
ki bann fermye i bezwen. E osi 
garanti ki i annan en 
sipervizyon e maintenance lo sa 
sistenm li menm ler i an mars. 
Sa i enn. 

Dezyenmman Minis, lo 
kote lenfrastriktir li menm - 
mon konnen pou dir i annan 
bann fon dan lepase ki’n asiste 
sekter lagrikiltir parey Fon 
Kuwait, BADEA, bann lezot 

ankor - so eski la Minis i annan 
en plan pour bann fermye.  

E la mon pe koz ankor lo 
mon distrik,  
Port Launay kot i annan 2 gran 
fermye. E la i annan ankor enn 
ki antre, ki bezwen zot en 
larivyer pour kapab pran zot 
prodwir anmenn zot raw 
materials. Eski zot pe mazinen 
pou osi pou asiste sa bann 
fermye, pour zot kontinyen zot 
bann elevaz ki zot pe fer? 

E dernyen Mr Speaker 
permet mwan akoz mon en 
distrik lagrikiltir mwan. Kot i 
konsern akse semen li osi ankor 
i annan en larzan ki ti ganny 
mete. Mon war in mete la dan 
Bidze – ‘construction of road Des 
Arpents Port Glaud - 291mil, 
mon ti a kontan en 

leklersisman, eski sa i sa semen 
kot bann lafanmir Laporte, 
Essack pe demande pour zot 
kapab akse zot later lagrikiltir? 
Mersi. 
 
MR DEPUTY SPEAKER 
Mersi 3 pwen. 
Irigasyon, lenfrastriktir avek 
semen Des Arpents. 
 
MINISTER FLAVIEN 
JOUBERT 
Mersi Mr Speaker. Mon ava 
adres -. Non mon ava pas 
laparol avek PS. Me avan mon 
pas laparol Mr Speaker, lo kote 
eski i annan demars pe ganny 
fer pour ganny ankor fon 
adisyonnel pour lenfrastriktir?  
Mon krwar sa enn mon ava koz 
lo la.  

I annan bann diskisyon ki 
nou’n fer avek diferan antite 
ki’n vin devan. Me ziskan 
konmela nou pa ankor ganny 
en grant. Nou’n ganny serten 
ofer larzan pour prete. Me 
larzan prete Minister Finans ou 
konnen i ankor annan son 
bann progranm pour maintain, 
pour kontrol det pei.  

E i pa toultan fasil pour 
Minister Finans donn nou en 
garanti ki nou pou kapab pran 
ankor loan adisyonnel. Me nou 

pa ankor ganny okenn grants 
ziskan konmela. Me zis pour 

reasir ou Onorab, ki nou an 
diskisyon avek diferan fon.  

E enn bann keksoz ki 
nou’n fer letan sa Departman 
Lagrikiltir in zwenn ansanm ek 
Lanvironnman anba menm 
Minister, se ki nou pe fer tou 
fason pour nou pran bann 
larzan ki pe vin atraver 
lanvironnman.  

Akoz nou ganny en kantite 
akse avek larzan atraver bann 
proze ki annan pou fer ek 
lanvironnman. Ridge to Reef i 
enn bann proze ki ou pe tann 
koz lo la. Ki en proze 
lanvironnman ki nou pe sey fer 
mannyer pour nou anvoy larzan 
dan lagrikiltir.  

E zis pou enform ou ki lot 
vole global environment facility, 
nou pe vize pour nou pran 
apepre lanmwatye sa don ki 
nou espekte gannyen, pour nou 
asiste lagrikiltir atraver byensir 
fodre i tonm dan menm 
kadreman. Me selman dan 
diferan fason si nou kapab 
anploy li dan lagrikiltir. Alor 
nou pe rod tou fason pour nou 
kapab ganny bann grant, me i 
pa toultan fasil. 

Me mwan sak fwa mon al 
okenn – mon ganny okenn 
lokazyon mon demande sa 
bann keksoz. E mon pe espere 
ki petet dan sa lannen, nou a 
kapab trouv en fon, ki pour 
kapab ed nou omwen pour nou 

fer ankor 2, 3 lenfrastriktir 
adisyonnel ki pour ed bann 
fermye. Mersi.  

Mon a les PS pas lo proze 
Des Arpents e osi access road 
Des Arpents. Mersi. 
 
MR DEPUTY SPEAKER 
Mersi Minis. PS? 
 
PS KEVEN NANCY  
Mersi Onorab pour ou kestyon. 
An relasyon avek progranm 
irigasyon pour Des Arpents Port 
Glaud, i annan bann serten 
travay ki’n ganny fer. Mon pe 
get dan nou progranm 
completed. I annan proposed 
relocation of pipe at Port Glaud. 

Akoz ki arive avek Des Arpents, 
zot pe ganny delo dan sa basen 
anba Mahogany la, e sa sistenm 
i pas anba.  

E ler ou annan bann 
problenm lasesres, bann fermye 
ki en pe pli o pa pe gannyen 
delo. E vwala kot i annan sa lot 
pipe diversion pour anmenn 
delo kot fermye. E dan 
progranm upgrading of 
irrigation system, ou’n vwar ki 
nou annan R4milyon.  

E zisteman nou’n fer 
monte pour nou kapab adres 
bann progranm irigasyon dan 
bann diferan landrwa 
lagrikiltir. E sa i enkli Port 
GLaud tou. Savedir nou 

priorities e sa i enkli bann 
fermye Des Arpents tou. 

E lo kote proposed semen 
– road, mon pe ganny dir ki first 
phase in fini konplete e la i 
annan travay pou fer lo sa 
2enm faz. Sa 2enm faz. E nou 
pou priyoritiz li pour ki li osi i 
aparet dan nou bann PSIP. 
Mersi Onorab. 
 
MR DEPUTY SPEAKER 
Mersi PS. Ou annan 
klarifikasyon? 
 
HON EGBERT AGLAE  
Mersi Minis ek PS. Mon 
konpran en pti gin kot i konsern 
irigasyon. Petet sa ki mon ti a 
swete ki boner lannen prosen, 
nou kapab annan en vizit pour 
nou get sa 2 size ki ou pe met 
devan. E dernyen se kot ki 
konsern sa semen. Mon 
konpran sa bout ki zot pe dir 
mwan.  

Me selman i annan en 
bout osi, petet ki zot pa pe vwar 
li vizyelman parey mon pe get li. 
Ki i annan en nesesite pour nou 
adrese dan next phase. E sa 
petet nou ava fer sa vizit. Minis 
mon pe fer en request lannen 
prosen met Port Glaud boner lo 
ou azanda, ki nou kapab fer sa 
vizit. E la nou ava kapab 
rezourd en pe sa bann 
problenm. Mersi. 
 

MR DEPUTY SPEAKER 
Mersi. Mon krwar panel in not 
sa propozisyon. Nou ava bouz lo 
prosen entervenan. Nou ava 
kriye Manm Elekte distrik Anse 
Boileau. Onorab Arissol. 
 
HON PHILLIP ARISSOL 
Mersi Mr Chair. Bonn apre midi 
tou dimoun. Minis mon vwar 
dan PSIP Departman Lagrikiltir 
i annan small market at Anse 
Boileau. En nouvo proze. Mon ti 
a kontan konnen kan 
egzakteman sa proze pour 
konmanse?  

E apre osi mon ti a kontan 
konnen si zot in nobou regle 
sistenm irigasyon ki pe sorti 
Caiman pou al Montagne Posée 
pour bann fermye? 

 Apre osi Minis mon ti a 
kontan konnen ki zistans zot in 
arive avek travay pou re 
alokasyon later lagrikiltir avek 
bann fermye ki bezwen later ek 
bann fermye ki pa aktiv? Mersi. 
 
MR DEPUTY SPEAKER 
Mersi. 3 pwen i annan la. PSIP 
Anse Boileau, re alokasyon 
later avek irigasyon Caiman. 
 
MINISTER FLAVIEN 
JOUBERT 
Mersi Mr Speaker. Mon pou pas 
sa kestyon proze Anse Boileau 
apre irigasyon Caiman avek PS. 
Kot i konsern re alokasyon 

later, nou’n deza konmans fer 
en demars. Parey mon’n deza 
anonse dan Lasanble, nou’n 
konnen egzakteman ki kantite 
nou annan an term later. E nou 
konnen kot zot ete. Me akoz 
nou’n re met an plas nou 
database. 

Me selman avek bann 
mankman ki nou annan dan 
Departman, nou pe ganny en pe 
retar lo travay later. E sa i enkli 
osi problenm survey ki met nou 
en pe retar. Menm enn bann 
demars ki mwan mon’n fer 
mon’n demann zofisye 
administrasyon kot Lagrikiltir, 
pour sirkil kot bann lezot 
seksyon Departman anba nou 
Minister, sa 2 pozisyon ki nou 
bezwen adisyonnel dan 
Seksyon Later kot Lagrikiltir.  

Me nou’n ganny zis en 
repons. Me sa repons i pa’n 
aboutir. E alor nou ankor 
annan en mank pour nou 
ganny dimoun pour kapab fini 
defalke en bon pe bann case 
later kot sa Departman. Nou pe 
swete ki avek bann demars ki 
nou pe fer la - avek bann 
azisteman ki nou pe fer lo kote 
staffing, nou a kapab akseler en 
pe nou travay lo kote later.  

E osi nou le rakoursi en pe 
prosedir later. Akoz later i 
annan en kantite keksoz ki kre 
en kantite retar administratif, 
swa par bann dimoun ki nou pe 

deal avek. Bann ki pa pe 
prodwir par egzanp. E osi an 
traver bann antite ki nou pe 
travay avek. Bann ki nou travay 
avek preski toultan. Enkli 
alokasyon lease.  

Alor nou ava fer plis 
demars e nou ava fer bann 
azisteman dan Departman. E 
mon pe espere ki sa i ava 
anmenn en akselerasyon lo 
kote travay ki annan pou fer 
avek later. Mon ava pas avek ou 
permisyon Mr Speaker, sa 2 
kestyon avek PS. 
 
MR DEPUTY SPEAKER 
Sertennman. PS proceed.  
 
PS KEVEN NANCY  
Mersi Onorab pour ou kestyon. 
Premye kestyon an relasyon 
avek progranm irigasyon 
Caiman, mon konnen ki Anse 
Boileau nou annan bann 
progranm irigasyon. Par egzanp 
nou pe travay lo sa enn 
Montagne Posée Gabyon ki pou 
ede anmenn delo anba. E sa i en 
proze vreman enportan pour 
nou. 

E Caiman nou’n met li lo 
nou lalis pour nou get bann 
propozisyon pour nou konmans 
travay lo la. Savedir li i dan staz 
inisyal pour Caiman e pour nou 
get bann fermye from laba. Akoz 
i annan bann lezot proze. Parey 
mon’n dir sa Gabyon Montagne 

Posée ki nou pe travay lo la ki 
pran priyorite lo sa enn 
Caiman.  

E konsernan lease; survey 
Of Agricultural Land. E zis mon 
pe lir bann statistik ki mon 
annan la, Departman Lagrikiltir 
nou annan en total 60 pending 
survey cases, ki kouver en total 
75 fermye. E nou pe fer sir ki 
nou pe travay pour nou allocate 
sa bann later Leta, pour ki sa 
bann dimoun i kapab ganny zot 
lease.  

E nou annan bann diferan 
surveyors ki nou’n koz avek 
MLH. Zisteman nou’n annan en 
meeting avek MLH, pour nou 
kapab ganny bann surveyor 
apre ler, pour nou kapab 
kouver sa bann diferan travay. 

Setadir nou annan 60 ka 
ki kouver 16 fermye. Nou annan 
8 ka ankor ki kontyen 11 
fermye, ki nou pe met tender 
next year. Nou annan 34 ka 
ankor ki konsider 48 fermye ki 
ongoing cases, e ki pe ganny 
finalize.  

E tousala parey nou’n 
vwar, parey ou ti’n tann dir ki 
surveyor i en problenm. Nou 
napa surveyor dan nou 
Departman e nou bezwen rod 
surveyor dayer. E sa i met nou 
dan bon pe difikilte.  

E i trenn en bon pe nou 
bann proze avek lease tou. E 
vwala ki nou bezwen pran bann 

surveyor part-time pour travay 
ek nou.  

 
MR DEPUTY SPEAKER 
Mersi PS. Larepons i ok, ou le en 
follow-up?  
 
HON PHILLIP ARISSOL 
Mon krwar zot in mank mon pti 
bazar. Bazar ki ti sipoze ganny 
konstri dan PSIP. Mersi. 
 
MINISTER FLAVIEN 
JOUBERT 
Mersi Mr Chair. Mon krwar 
vitman bazar Anse Boileau in 
fini ganny mete dan proze. E de 
ki lannen i konmanse nou lekip 
pour tender sa proze. E nou 
espekte ki i kapab ganny 
konplete dan letan ase kourt. 
Dapre nou project officer i en 
proze ase senp. E vitman i 
kapab ganny konplete.  

Alor mon espekte si nou 
konmans li lo konmansman 
lannen - premye kar lannen, 
nou merit kapab vwar nou ek 
en fasilite pour bann fermye 
servi. Mersi 
 
MR DEPUTY SPEAKER 
Mersi Minister. Nou ava prezan 
al La Digue. Onorab Uranie? 
 
HON ROCKY IRANIE 
Mersi Mr Chair. Bonn apre midi 
Minis avek ou Delegasyon. 
Bonn apre midi tou fermye, 

byensir tou Digwa ki a lekout. 
Apre plizyer demann ki mon’n 
fer mwan menm dan sa 
Lasanble, mon kontan pou 
vwar ki i annan en alokasyon 
500mil pour konstriksyon en 
store rekizisyon lo La Digue.  

Alor mon ti a kontan 
konnen pour benefis bann 
Digwa ek bann fermye, kan e ki 
bor sa konstriksyon pou ganny 
fer?  E apre i annan sa later 
lagrikiltir Grand Anse La Digue. 
Mon konnen ki zot ganny 
difikilte avek survey, me in vin 
a mon latansyon ki travay in 
konmans ganny fer pour survey 
sa later.  

Alor mon ti a kontan 
konnen ka eski zot pou fini 
survey sa later pour ki sa later i 
kapab ganny distribye avek 
bann fermye? Mersi. 
 
MR DEPUTY SPEAKER 
Mersi. 2 pwen la lo kestyon 
store lagrikiltir avek later Grand 
Anse. 
 
MINISTER FLAVIEN 
JOUBERT 
Mersi Mr Speaker. Mersi 
Onorab pour sa 2 pwen. Mr 
Speaker vitman store La Digue 
nou’n fini tonm dakor avek 
Linyon Estate lo en sit ki pa tro 
lwen avek nouvo laboutik ki 
Linyon Estate pe servi pour li 
vann son bann prodwir laferm. 

E sa i espekte ganny fer 
konman lannen i konmanse.  
Parey mon’n dir nou pou tender 
bann proze e nou ekspekte li 
konmans ganny fer 
konmansman lannen. 

Dezyenm keksoz bann 
later Lagrikiltir Grand Anse in 
fini ganny survey.  Nou pe esper 
li zis layout avek surveyor. E 
dek ki layout i ganny submit 
avek nou, nou pou donn sa 
bann dimoun zot lendikasyon lo 
teren pou zot kapab konmans 
prepar zot lekor.   

E la ti a bon nou enform 
bann dimoun ki letan bann 
defrise i konmans ganny fer lo 
kote Grand Anse, zot a konnen 
kwa ki pe ganny fer laba.  Akoz 
nou annan en kantite bann 
travay pou preparasyon laferm.  
E osi trail pou ganny diverted lo 
en kote ki pas atraver sa sit 
deza. 

Lot pti keksoz ki Lagrikiltir 
pe fer se zot pe fer planifikasyon 
pou delo.  Zot pe fer en baraz e 
osi pe get ki mannyer nou pou 
met bann stokaz, pou deservi sa 
omwen trwa laferm ki pou etabli 
laba.  Mersi.  

 
MR DEPUTY SPEAKER 
Mersi. Store Lagrikiltir lekel ki 
reponn?  So ou annan follow-up 
alor?   
 
HON ROCKY URANIE 

Wi mon ti a kontan Minis petet 
zot update mwan lo ki mannyer 
bann keksoz pe ale.  Mersi.  
 
MR DEPUTY SPEAKER 
Ok pwen note.  Mon krwar 
keksoz ki nou ava zis demann 
tou bann MDAs ki vini okenn 
bann proze nasyonal ki dan 
distrik, lotorite distrik setadir 
DA, MNA i bezwen konnen.  Zot 
pa kapab zis rantre e travay san 
ki bann dimoun i konnen. 
Prosen entervenan Onorab 
Samynadin.   
 
HON KELLY SAMYNADIN 
Mersi Mr Chair.  Bonn apre 
midi Minis ek ou delegasyon e 
tou dimoun a lekout. Minis lo 
table 5, mon krwar ki annan 
bann diferan target prodiksyon 
ki zot in etabli.  Mon ti a kontan 
konnen ki mekanizm ki ou 
Minister pe mazin servi oubyen 
met an plas, pou asire ki sa 
bann target i ganny delivre?  
Mersi. 
 
MR DEPUTY SPEAKER 
Mersi Onorab. Panel. Wi lo 
performance measures for 
programs table 5 lo paz 458. 
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa enn kestyon.  
Pou ogmant prodiksyon byensir 

nou bann dimoun ki dan – ki pe 
fer swivi bann dimoun ki dan 
prodiksyon livestock, zot pe 
travay avek bann operater pou 
asire ki sa bann operater kapab 
swa kontinyen prodwi, ouswa 
kontinyen ogmant zot 
prodiksyon.  

E apre osi lot lapros ki nou 
pe pran, se ki pou nou ogmant 
prodiksyon, nou pou bezwen 
osi kree bann nouvo laferm. 
Parey mon ti deza dir nou 
annan 9 parcel Praslin pou 
livestock ki nou le servi pou 
ogmant prodiksyon.   

E i osi annan posibilite 
Mahe pou ogmant nouvo 
prodiksyon.  Pou kree nouvo 
laferm pou ogmant prodiksyon.  
Me osi i annan en lot laspe 
travay ki nou pe fer, ki annan 
pou fer avek marse. Akoz nou 
realize poudir menm si nou pou 
pouse ki dimoun i prodwir plis, 
fodre ki marse pe favorab pou 
zot kapab vann.   

E bomaten petet dan 
louvertir, mon’n koz en pti pe lo 
lenportasyon.  Me i annan osi 
sa bout transformasyon stokaz 
ek marketing ki bezwen vini.  
Kot nou bezwen fer sir ki nou 
bann dimoun pe ganny access 
avek market pou bann 
prodiksyon lokal.   

E i annan serten porsyon 
marse ozordi ki pa tro aksesib e 
nou bezwen fer serten 

amelyorasyon, pou ki sa bann 
porsyon marse i vin aksesib.  
Par egzanp lotel ek osi serten 
prodwi ki’n ganny transformen.   

Alor pou fer sir ki 
prodiksyon i monte Mr Speaker, 
i pa zis en kestyon ki bann 
dimoun pe travay avek bann 
prodikter direkteman pou dir 
zot prodwir plis.  Me nou pou 
bezwen kree bann mekanizm, 
pou kapab favoritiz zot 
loperasyon.  E osi donn zot 
bann sipor ki zot bezwen pou 
zot kapab kontinyen reste dan 
prodiksyon. 

I annan en lot laspe ki 
petet mon pa’n mansyonnen se 
sa sipor.  Sa backing teknik ki 
nou bezwen - finansyel e osi 
sipor teknik.  Nou’n enform zot 
ki dezormen nou pou annan 
nou 4 veteriner.  Nou ti’n dan en 
problenm veteriner seryezman. 
Nou aktyelman annan 3 ki’n 
antre.  Nou annan ankor enn pe 
antre dan pei.   

So byento nou pou annan 
4 veteriner ki pou la pou travay 
dan Departman pou donn nou 
sa servis.  E nou espere ki sa 
bann sipor ki nou pe gannyen 
ansanm avek bann keksoz par 
egzanp fer vini bokou plis bann 
latizann pou veteriner, kree 
bann nouvo fasilite e osi annan 
bann asistan ki pou donn 
lanmen, i ava vreman siport 
bann dimoun pou ki zot pa fer 

bann pert.  E zot kapab 
kontinyen prodwi lo en nivo ki 
ase enportan.   

Me toultan i reste parey 
mon’n fer sorti pli boner - 
toultan i reste bann risk ki 
vreman pe lalit kont sa bann 
prodikter. E mon krwar lo kote 
leta nou bezwen pran en 
pozisyon. E ede pou kree sa 
bann kondisyon pou ki sa bann 
dimoun i kontinyen monte.   

Sansan menm si nou met 
tou zefor nou apir zot, nou donn 
zot larzan, nou donn zot sipor, 
nou donn zot subsidy, nou fer 
tou bann demars pou ganny 
bann nouvo laferm, si sa bann 
dimoun pa pe kapab ganny en 
larzan ek en profi dan sa 
prodiksyon, nou pou still pa 
monte. 

Alor i enportan ki nou 
bezwen kree kondisyon pou ki 
bann dimoun ki dan sa sekter, 
zot kontinyen vwar en benefis e 
zot kontinyen amelyor zot 
prodiksyon. Mersi.  
 
MR DEPUTY SPEAKER 
Mersi Minister.  Nou ava prezan 
pas laparol avek Onorab 
Lemiel. 
 
HON SYLVANNE LEMIEL 
Mersi Mr Chair.  Bonn apre 
midi Minis, tou dimoun a 
lekout.  Mr Chair mwan mon 
konsern i se ki lo progranm e 

mon vwar en sonm R7.2milyon, 
kot i annan en renovasyon 
konplet ki pe al ganny fer lo 
Victoria Market.   

Petet ti a bon nou ganny 
en pti pe plis leksplikasyon ki 
kalite travay ki pe al ganny fer 
lo Victoria Market?  Mon vwar 
dan progranm 3 i annan 
disilting - R2milyon  - R2milyon 
ki’n ganny mete pou disilting of 
rivers and marshes. Mon oule 
konnen dan sa R2milyon eski 
distrik Anse Royale pou 
benefisye dan sa disilting?   

An menm tan letan nou lo 
la nou konnen poudir Anse 
Royale i en distrik ki flood en 
kantite letan lapli i tonbe.  E 
bann fermye i ganny afekte 
bokou.  Ti annan serten travay 
ki ti’n konmans fer ant PS 
Lagrikiltir, ansanm avek bann 
dimoun kot CAMS.  

Mon ti a kontan konnen 
dan Bidze 2023, eski i annan 
okenn larzan ki’n ganny mete 
pou nou kapab fer sa travay, ki 
ti annan pou nou fer depi sa 
lannen or lannen pase?  Eski i 
annan okenn keksoz ki’n ganny 
bidzete dan Bidze 2023, pou ki 
nou kapab amelyor kondisyon 
bann fermye letan ki lapli i 
tonbe? 

Dan speech Minis, Minis ti 
fer resorti byen dan speech 
Minis Finans - i ti fer resorti 
byen ki sekter lagrikiltir i enn 

zot sekter kle parmi 6 sekter ki 
zot pe deal avek. E ladan ti fer 
resorti ki zot annan en 
transformasyon ki zot anvi fer 
kot zot ti le moderniz store 
Lagrikiltir.  Kot zot ti le ogmant 
lakantite, kalite e vin pli 
konsistan an sa ki konsern 
bann keksoz ki zot annan lo 
store pou bann fermye.  

Ki provizyon larzan eski i 
annan dan Bidze, an sa ki 
konsern legren e lezot keksoz ki 
fermye pou bezwen pou servi, 
pou ki a sak fwa ki zot ale i ava 
annan lo zot store?  Mersi. 
 
MR DEPUTY SPEAKER 
Mersi Onorab.  Bazar Victoria, 
degorz larivyer, lapli Anse 
Royale avek store Lagrikiltir.  
Mersi. 
 
MINISTER FLAVIEN 
JOUBERT 
Mersi Mr Speaker.  Mon pou 
pas sa bout bazar Victoria avek 
PS. Me avan ki mon pas laparol 
avek li, e mon pou osi pas sa 
bout kot i konser store 
Lagrikiltir ek son bann 
finansman. Revolving fund avek 
accountant, Mrs Quatre.   

Me avan mon a pas lo la 
mon pou koz en pti pe lo 
linondasyon Anse Royale.  Wi 
Onorab i annan en provizyon 
pou disilting, me selman 
disilting kot i annan laferm pou 

benefisye bann laferm pou 
anpes zot ganny inonde.   

Me an menm tan nou 
annan lezot provizyon ki nou’n 
koz lo la bomaten anba Bidze 
Climate and Energy, ki pou 
kouver disilting dan bann 
larivyer zeneralman. E osi 
enstal bann striktir pou anpes 
linondasyon pou evakye delo pli 
byen.  

Parey ou okouran i annan 
en proze Anse Royale ki pou pas 
atraver en propriyete bor 
lanmer, ki pou osi ede evakye 
delo lo lakot. E nou ekspekte ki 
sa proze i – mon krwar i dan 
lalis ki’n ganny prevwar pou 
lanvironnman. E nou ekspekte 
ki osi pou benefisye bann 
laferm ki dan rezyon.  

Alor avek sa ki lagrikiltir i 
annan pou disilt bann landrwa 
ki an proksimite bann laferm, ki 
direkteman afekte bann laferm 
e osi avek bann travay ki CAMS 
pe fer pou amelyor drenaz lo 
bann lakot, mon ekspekte ki sa 
i ava anmenn en soulazman 
pou bann fermye dan sa rezyon.  

Mon ava pas aprezan Mr 
Deputy avek PS pou bout Bazar 
Victoria e osi accountant pou 
sityasyon finansyel pou supply 
store.  Mersi. 
 
MR DEPUTY SPEAKER 
Mersi.  Proceed.   
 

PS KEVEN NANCY 
Mersi Onorab pou ou kestyon.  
Sa ki konsern complete 
renovation of the Victoria 
Market, setadir renovasyon 
mazer ki nou pe fer, i enkli 
reroofing enn - aranz tou bann 
dalo, aranz bann public toilet, re 
wiring avek new roofing avek 
shelters.  Akoz ki arive bazar 
depi ler in fer, nou’n vwar ki la 
nou pe al antre dan letan lapli 
la, dan bann Desanm, toultan 
ou ganny bann koule.  Oubyen 
ler ou ganny gro divan - ou 
ganny bann tol ki anvole. E ou 
ganny bann dimoun anler, 
bann dimoun ki vann souvenir 
toultan zot pe dir zot bann lenz 
zot bann zafer i ganny 
andomaze avek delo koule.  

E apre toultan nou’n fer 
bann travay ou kapab dir 
pyeste.  Kot ler i annan en 
problenm ou vini ou aranze, 
apre problenm i repete.  Be pou 
nou enn fwa pou tou fini avek 
sa, nou dir plito nou fer en 
konplet renovasyon ki nou deal 
avek tousala.  E vwala ki nou 
annan sa son pou deal avek 
bazar.  Mersi. 
 
MR DEPUTY SPEAKER 
Mersi.  Lo store Lagrikiltir. Apre 
nou ava pran follow-up wi.  
Proceed.  Store Lagrikiltir apre 
nou a retourn lo son – 

ACCOUNTANT ELSA QUATRE 
Bonn apre midi.  Mersi pou ou 
kestyon.  Zis pou reponn lo kote 
fon pou store Lagrikiltir.  Nou 
pa vreman ganny en Bidze pou 
run sa store.  So sa store i 
annan li en Suspense Account - 
Revolving Fund ki li i servi pou 
aste prodwi.  E sanmenm sa 
prodwi ki nou pe vann ki fer ki 
nou kapab replenish sa 
Revolving Fund.  

So savedir i depan lo 
mannyer lavant pe ale pou nou 
kapab fer antre larzan dan sa 
Revolving Fund. Selman on a 
yearly basis nou pa ganny en 
Bidze parey lezot Bidze ki nou 
pe gannyen pou Lagrikiltir. 
 
MR DEPUTY SPEAKER 
Mersi.  Follow-up Onorab. 
 
HON SYLVANNE LEMIEL 
Mersi Mr Chair.  Petet pou 
mwan follow-up mersi Minis PS, 
Ms Accountant pou zot 
larepons.  Letan ki zot pou pe 
fer sa complete renovation, ki 
laranzman zot pe fer pou sa 
bann fermye, sa bann dimoun 
ki vann la dan bazar?  Mersi. 
 
MR DEPUTY SPEAKER 
Mersi.  PS? 
 
PS KEVEN NANCY 
Mersi Onorab pou kestyon.  
Pandan ki sa complete 

renovation pe ganny fer, nou pe 
annan lide fer li by faz.  Ou fer 
li by faz akoz ki arive ou bezwen 
fer li by faz pou ki ou pa pe 
disturb bann loperasyon ki pe 
arive. Bann loperasyon lavant 
ki pe arive dan bazar.  E an alan 
i ava annan bann lanons ki ava 
ganny fer.  Mersi.  
 
MR DEPUTY SPEAKER 
Mersi Onorab.  Minister i le dir 
en keksoz? 
 
MINISTER FLAVIEN 
JOUBERT 
Yes Mr Chair mon pou zis azout 
en pti pe lo sa zafer store kot 
mon santi ki MNA pe demann 
en garanti ki nou pou annan 
ase larzan pou re stok sa bann 
store.  Mon kapab asir ou 
Onorab ki ozordi nou’n aziste 
nou bann markup lo bann 
prodwi.   

E byensir nou annan bann 
peyman pou nou fer.  Me 
selman nou krwar ki avek sa 
demars ki nou’n fer, nou pou 
kapab re aste e remet dan store 
lo en baz ase regilye.  

Deza la mon annan bann 
materyo ki’n fini arive lo diferan 
store.  I annan fertilizer, i annan 
legren.  I annan lezot ki pe arive 
sorti Sud Afrique pare egzanp 
bann plastik, bann tree bag, 
eksetera.  E nou annan materyo 
ki pe konstaman antre.  

E mon kapab asir ou ki sa 
nouvo sistenm ki nou pe fer. E 
osi nou annan nou en nouvo 
store Director ek en nouvo lekip, 
ki pe vreman met lavi toultan 
pou donn nou updates.  E 
mwan depi ler mon’n la zanmen 
mon’n deza ganny update 
regilye lo stok. E ki sityasyon 
nou ete lo kote lavant eksetera.  
E la mon pe gannyen 
regilyerman.   

E tou le semenn - tou le de 
semenn koumsa bann desizyon 
pe ganny fer pou nou replenish 
bann materyo. E i annan en 
keksoz ki nou pe fer osi avek 
nou bann dimoun extension, se 
pou idantifye bann prodwi ki 
bann fermye i bezwen plis.  Pou 
nou kapab stok plis sa bann 
materyo. Pou ki nou pa vwar 
nou ek en sitasyon kot nou 
manke.  Mersi. 
 
MR DEPUTY SPEAKER 
Mersi.  Nou ava prezan apel 
Onorab Georges Romain. 
 
HON GEORGES ROMAIN 
Mersi Mr Chair.  Minis bonn 
apre midi ek ou delegasyon.  
Minis atraver ou Mr Chair.  Mon 
kestyon an vi ki nou konnen, PS 
mon konn tre byen e nou annan 
en problenm delo dan upper 
Anse Etoile.  Kot bann fermye 
pa ganny ditou delo.   

E mon konnen sa in fini 
ganny tender. E mon vwar dan 
Bidze lo kote irigasyon i annan 
en pe larzan.  Eski i annan 
provizyon pou 2023 ki sa proze 
pou materyalize?  Sa mon 
premye kestyon.  

E mon dezyenm kestyon 
anvi nou pe koz lo fermye mon’n 
vwar ki en survey - en topo 
survey for new farm road La 
Gogue. Eski Minis i kapab 
konfirmen si pou annan bann 
nouvo morso bout later pou 
Lagrikiltir ki pou al available 
byento? 

Apre mon dernyen Mr 
Chair en pti pe dan menm laliny 
avek Onorab Arissol Anse 
Boileau, nou pti proze sa bazar 
pou fermye.  Eski larepons pa 
pe similar avek pou Anse 
Boileau?  An vi ki nou plan pou 
bazar ti’n fini ganny aprouve? 
Mersi Mr Chair. 
 
MR DEPUTY SPEAKER 
Mersi Onorab.  Bazar.   
 
MINISTER FLAVIEN 
JOUBERT 
Mersi Onorab pou sa trwa 
pwen.  Mon’n capture trwa 
pwen la.  Enn se tender pou 
upper La Gogue pou provizyon 
delo.  Lot se topo survey, pou 
konfirmen si i sanmenm sa 
proze kot nou pe al fer serten 
access lo en kare later La 

Gogue. E osi ki status bazar.  
Mon krwar bazar La Retraite. 
Mon krwar Onorab pe koz lo la.  
Mon pas avek PS pou li reponn.  
Mersi.   
 
MR DEPUTY SPEAKER 
Proceed.   
 
PS KEVEN NANCY 
Mersi Onorab pou kestyon.  An 
relasyon avek bazar La Retraite 
mon pe ganny dir ki plan in fini 
fer.  E zis nou pe esper avek SFA 
pou nou kontinyen avek.  
Mersi. Topo survey i pou en 
semen ki nou pou fer kot sa 
bout ki mont kot Farabeau, ki 
pou ouver bann bout later par 
deryer.  

Savedir ou pas kot li pou 
ouver bann later par deryer 
ankor. Nou ti al fer de vizit laba. 
Mersi. With regards to upper La 
Gogue wi akoz i annan bann 
travay ki nou’n fer.  Nou pe 
ganny pa mal difikilte dan bann 
letan par egzanp lasesres la.  E 
nou’n fer vizit avek idolozis e 
nou’n vwar bann landrwa kot 
nou kapab extract delo.  Pou ki 
bann fermye pli ba bann ki pe 
soufer plis i kapab ganny 
access avek delo. 

E menm i annan landrwa 
kot i annan bann marshy areas 
tou ki nou’n dir ki nou a kree en 
serten pond ki ava ed sa bann 
fermye tou.   

 
MR DEPUTY SPEAKER 
Mersi panel. Ou annan 
klarifikasyon? 
 
HON GEORGES ROMAIN 
Mersi PS pou zot larepons.  PS 
lo sa survey kot pe al fer apepre 
konbyen morso bout later zot pe 
mazinen ki pou available?  
Mersi.   
 
PS KEVEN NANCY 
Prezan ki nou pe fer survey, pou 
nou gete konbyen bout nou 
kapab gannyen laba deryer. 
Akoz i annan bann travay 
inisyal ki nou’n al fer.  E nou pe 
fer sa topo survey.  E rezilta 
from sa topo survey nou ava 
bouz deryer, pou nou kapab get 
sa bann dimoun laba ki kapab 
benefisye avek sa bann diferan 
bout deryer.  Mersi.   
 
MR DEPUTY SPEAKER 
Mersi panel.  Nou ava kriy 
Onorab Cosgrow. 
 
HON WALLACE COSGROW 
Mersi Mr Chair.  Bonn apre 
midi tou dimoun.  Mr Chair 
mon pe get spesifikman lo 
specialized expenses, livestock 
support. Ler mon konpar Bidze 
2022 ki ti 99milyon mon pe get 
Bidze 2023 i 30milyon.  E an 
desandan, and montan 24, 25 i 
redwi i vin 17milyon.  

So mon en pti pe enkyet la.  
E mon konnen petet sa i 
konsern bann sipor ki ti donn 
bann livestock sector an sa ki 
konsern subsidy lo feed lo day 
old chicks, eksetera.   

So eski Minis i kapab dir 
nou dan sa gran rediksyon dan 
Bidze, kwa ki zot pe tire ki 
preski dir apepre R60milyon ki 
zot pe tire?  E osi eski Minis i 
kapab konfirmen, mon konpran 
ki zot pe nepli subsidies day old 
chick pou en pe letan.  E sa i fer 
li difisil par egzanp pou bann 
fermye ki pe fer elevaz poul pou 
lavyann. E osi pou dizef.   

En lot kestyon Minis e an 
se ki konsern – store Lagrikiltir.  
Ozordi - mon konnen Onorab 
Lemiel in tous en pti pe sa -  
ozordi lo store Lagrikiltir 
souvandfwa i annan sa 
problenm mankman.  
Mankman mon pa pou tous son 
larzan me selman lafason ki 
bann order i ganny fer.  

E fermye i plan en cycle 
plante e i vwar li dan difikilte ler 
i vin lo store, i pa pe ganny sa 
bann input ki i bezwen.  So ki 
zot pe fer lo sa kote?  

Apre dernyen Minis i 
annan kestyon konpetisyon, 
enportater avek fermye lokal.  
Ozordi enportater i park en 
pick-up, i park en bis 
refrigerated dan nenport ki 
kwen Mahe.  E i konmans 

compete ki swa lavyann, ki swa 
legim avek fermye lokal. E sa 
bann dimoun i sipoze 
wholesale.   

Me selman ou vwar zot 
partou dan tou kwen Mahe pe 
compete.  Ki Minister i anvizaze 
fer anver sa? Avek bann lezot 
partner pou kapab at least les 
bann fermye breath en pti pe.  
Les zot vann dan zot market 
place.   

Sa bann dimoun al vann 
lezot landrwa.  Akoz zot ganny 
difikilte la sirtou ki STC pe 
enport en ponnyen lavyann.  
Mon konpran i annan serten 
demars pou fer desann en pti pe 
kou lavi.  Me pe enport en 
kantite lavyann e bann fermye 
pe ganny trangle partou kote - 
enportater, lot, lot, lot.  E zot 
vwar li difisil pou vann zot bann 
prodwi.  Mersi.   
 
MR DEPUTY SPEAKER 
Mersi Onorab.  Panel. 
 
MINISTER FLAVIEN 
JOUBERT 
Mersi Mr Speaker.  Mersi 
Onorab pou sa trwa pwen.  
Premye en pwen tre enportan 
konsern livestock support.  Ki 
mannyer nou pou fer sa 
demars.  Lentansyon parey 
mon’n dir pli boner se retourn 
nou lo en pozisyon ki nou ti ete 



Verbatim Report NAS Sitting Wednesday 23rd November 2022 

124 
 

an 2020 letan sa bann keksoz ti 
konmanse.  

Nou a rapel ki 2020 apre 
nou’n ganny Covid e apre nou’n 
ganny sa problenm lager. Ki 
bann sitasyon pa’n amelyore.  E 
ou’n osi annan bann sityasyon 
avek komers enternasyonal ek 
pri fuel ki’n osi enfliyans bann 
pri.   

Alor nou demars ki nou pe 
fer se met en cap premye lo 
animal feed.  Akoz animal feed i 
pli gro driver sa demann pou 
sipor li en.  E nou nou’n vwar ki 
ler nou’n diskit avek diferan 
dimoun, ki nou bezwen tonm 
dakor lo en cap lo animal feed. 
Akoz ki animal feed son bout ki 
varyab i kontinyen monte 
desann e i met ou dan en 
sityasyon kot ou pa konnen kot 
ou pou ete a okenn moman.   

I kapab ki pri i bouze pou 
nenport ki rezon.  Pri i kapab 
ganny aziste pou diferan rezon.  
E letan sa pri i bouze ou pou 
bezwen absorb sa diferans pou 
sa pri.  

E alor nou bezwen met en 
cap.  Nou bezwen dir ki kantite 
ki Gouvernman i pare pou 
absorb dan pri animal feed.  E i 
annan de ka kot sa mouvman i 
kapab depas sa ki ou kapab 
afford.  E ou bezwen kapab dir 
ek tou dimoun poudir se tou ki 
ou kapab afford.   

Nou bezwen fer kler ki nou 
pa fer dimoun krwar poudir 
Gouvernman i kapab afford tou 
keksoz.  I annan en moman kot 
i annan en serten pri ki depas 
sa ki Gouvernman i kapab 
afford.  E la i pou bezwen bouze.  

E apre osi i annan serten 
subsidy lo sa abattoir fees ek 
transportasyon ki pou ganny 
maintain pou konmanse. E apre 
i annan li osi avek sa abattoir 
fees ki nou pou bezwen aziste 
dan lot lanmwatye 2023, pou 
nou kapab fer sir nou fer 
desann sa bann subsidy. 

E sa i reflekte parey mon 
pe dir en sitasyon ki nou ti 
annan 2020 avan Covid ti 
konmanse.  Kot nou ti annan en 
nivo subsidy ki ti kapab ganny 
maintain par levy ki ti ganny 
anmase lo lenportasyon.  Me 
selman Onorab, mon krwar i 
enportan pou note ki sa 
sityasyon i en sityasyon ki fluid, 
ki nou bezwen kontinyen 
evalye.  Kontinyen konsilte avek 
Minister Finans.   

Me nou bezwen toultan pe 
fer zefor pou nou kapab redwir 
sa depans.  Akoz i blok tou lezot 
demars ki nou le fer. Akoz i 
annan en kantite lezot demars 
ki ou kapab fer pou amelyor 
sityasyon bann dimoun ki dan 
prodiksyon lokalman.  Me si ou 
pe pran tou ou larzan pe met 
dan subsidy, i vin en problenm.  

Ou’n koz lo konpetisyon 
avek lenportasyon.  Mwan osi 
mon’n koz lo konpetisyon avek 
lenportasyon.  E i en keksoz ki 
vreman en gran konsern, e nou 
konnen akoz. Akoz?  Se akoz 
pozisyon ki Sesel in pran avek 
WTO kot nou’n kit nou marse 
ase ouver, avek en serten 
posibilite pou nou met en taks.  
Me napa posibilite pou blok 
lenportasyon.  

E ozordi menm la dan 
review WTO ki pe ganny fer par 
Minster Finans, i annan bann 
kestyon ki bann pei pe demann 
nou konman en pei Sesel.  Ki ou 
pe fer?  Ki kalite subsidy ou pe 
donnen?  Ki kalite market 
access ou pe donnen pou 
diferan prodwi?  E sa i enkli 
prodwi lavyann. 

E alor nou bezwen fer sir 
ki nou ganny en bon 
konversasyon lo la. E si neseser 
pou nou retournen e reklanm 
nou pozisyon konman en pei ki 
vwar li dan en sityasyon difisil.  
E kot i bezwen ganny en serten 
proteksyon.  Nou pa pou kapab 
kontinyen koumsa san 
proteksyon.  Akoz tan ki nou kit 
li ouver nou pou vwar nou dan 
difikilte. 

Me pou bann dimoun ki 
dan wholesale ki pe fer retail, 
mon krwar sa nou tou nou pa 
pou dakor ki sa i en keksoz 
normal.  Si ou dan wholesale ou 

dan wholesale. Ou pa kapab pe 
fer retail pe compete avek tou 
dimoun dan tou kwen.   
I enportan ki Gouvernman i 
pran aksyon.  E nou nou’n deza 
kominik avek Finans ek bann 
lezot Lazans, pou nou get en pe 
dan sa bann practice.   

Resaman bann fermye 
Praslin ti lev sa pwen avek 
mwan osi.  Kot lo Praslin i 
konmans ariv sa. Kot dimoun 
pe konmans kapab aste bann 
gro, gro bwat tre bon marse ki 
apre i touy tou lavant lo nivo 
lokal.  

Ou’n koz lo mankman dan 
store Mr Speaker.  Onorab 
mankman dan store nou’n sanz 
nou bann sistenm procurement.  
Nou’n ganny konversasyon 
avek POU.  Me i annan ankor 
pou nou amelyore, akoz i ankor 
annan serten ki nou vwar 
konman prosedir ki kapab kree 
retar.   

Nou ti a voudre ki nou 
fonksyonn parey en magazen.  
Kot nou vann, nou anmas 
larzan nou met dan sa 
Revolving Fund.  E deswit 
konman nou vwar nou bezwen 
order.  Nou order bann prodwi 
san ki nou bezwen al fer bann 
gran zistifikasyon. E al esper 
approval pou nou kapab stoke.   

Parey mon ti enform 
Lasanble dernyen fwa, nou’n 
sanz en pe nou bann lokasyon 

kot nou pe aste materyo, kot ki 
fer ki nou kapab fer materyo 
antre pli vit.  Ek bann suppliers 
osi nou’n ganny diskisyon avek 
serten nouvo.  Me selman still i 
annan serten prosedir ki nou 
krwar nou kapab streamline e 
fer li al pli vit, pou ki i annan 
materyo lo store.   

Me selman mon ti a 
kontan zis reasir ou ki ozordi i 
annan materyo lo store. I annan 
diferan kalite materyo lo store.  
E i ankor materyo ki pe antre.  
E aktyelman letan mon pou get 
nou stok total mon krwar 
ekivalan an Roupi ki nou annan 
ki deza stoke dan Sesel, i 
apepre R14milyon ekivalan.  Ki 
la pou ganny komersyalize ek 
bann fermye.  Mersi.   
 
MR DEPUTY SPEAKER 
Mersi.  Mon krwar i annan en 
prodwi ki ti pe dir ou konfirmen 
si vre zot nepli sibvansyonnen.  
In nonm en non ki mon pa’n 
sezi. 
 
MINISTER FLAVIEN 
JOUBERT 
Mr Speaker day old chick son 
pri in desann.  E nou, nou 
bezwen fer sir letan en materyo 
son pri i desann i ariv en serten 
nivo kot nou pou bezwen les 
bann fermye aste lo marse lib.  
Ozordi i annan day old chick ki 
sorti Turkey.  Ti annan day old 

chicks ki pe sorti Maurice.  E 
nou pe osi eksplor en nouvo 
market.  E nou pou espere ki 
nou kapab fer sa avan Desanm.   

Si nou bann dimoun i 
kapab fini sort out tou bann size 
ki annan pou fer avek bio 
sekirite. Nou a kapab annan 
nou omwen trwa market ki pe 
ganny – kot nou pe source no 
day old chicks e hatching eggs.  
Me osi annou pa bliye poudir i 
annan sa hatchery lokal.  Ki zot 
enport dizef e zot fer eklo isi e 
zot kapab vann hatching eggs lo 
marse lokal. Mersi. 
 
MR DEPUTY SPEAKER 
Mersi panel.  Mon ava pas 
laparol avek Onorab Adelaide.   
 
HON FRANCOIS ADELAIDE 
Mersi Mr Chair.  Bonn apre 
midi Minis ek ou delegasyon.  
Bonn apre midi tou dimoun a 
lekout.  Espesyalman bann 
siporter Germany.  Tanto nou 
pe al fer li.  Dabor Minis mersi 
bokou ou komitman anver 
distrik Baie Lazare.   

Annefe avek ou lekip antye 
vreman travay byen sa lannen. 
E esperon ki nou kontinyen.  
Mon premye kestyon mon byen 
kontan mon’n tande poudir ou 
dir Lekol Lagrikiltir ek Ortikiltir 
pe vin anba ou Minister.  I 
annan 9milyon dan Bidze.   

Petet en pti detay kan ki 
konstriksyon i kapab 
konmanse.  E kan i ekspekte 
fini pou lasirans bann staff e 
bann etidyan?  Minis i annan sa 
zafer napa ase later sirtou pou 
sonny zannimo.  Ki petet ou 
Minister pe mazinen lo bann 
Polisi parey Go Vertical?  Dan 
plas en dimoun i kapab sonny 
sepa 100 koson. I kapab fer son 
park an letaz.  Koson pe reste 
dan park letaz ki kapab fer dan 
plas 100 i kapab fer 300.  Menm 
Lagrikiltir osi tou pou ki nou a 
fer plis prodiksyon.   

Trwazyenm pti pwen petet 
mon pe – mon kapab demann 
ou, wi labatwar.  Lannen pase 
nou ti dir poudir zot pe ganny 
problenm avek lokasyon, eski 
petet nou’n ganny lokasyon?  Si 
wi dir nou kote nou pou vwar sa 
gro labatwar pou ganny fer.   

Dernyen back yard 
farming eski ou Minister pe 
ankouraze?  E dernyen i annan 
sa kanpanny parey dan letan 
kolonyal ti fer.  Pou protez nou 
sekirite alimanter, plant pye 
friyapen, plant pey zak. Pou ki 
nou kapab protez nou sekirite 
alimanter. Eski Minister pe 
mazin en pe dan laliny?  Mersi. 
 
MR DEPUTY SPEAKER 
Mersi Onorab.  Mon swete panel 
in sezi tou bann pwen. 
 

MINISTER FLAVIEN 
JOUBERT 
Mersi Onorab pou sa 4 pwen.  
Mr Speaker mon pou pran de 
parmi.  Mon pou les PS osi pran 
de lezot pwen. Enn se eski nou 
kapab permet dimoun fer 
zannimo dan en fason pli 
entansif?   

Byensir Onorab i enn 
bann keksoz ki nou bezwen 
gete. Akoz nou napa lespas.  Me 
tan ki i annan bann sistenm 
pou asire ki i pa koz en 
nwizans, ki tretman tou sa ki 
sorti dan sa fasilite i korek nou, 
nou pa krwar ki nou devret 
restrikte dimoun, pou en sel 
metod prodiksyon, me konman 
en pei ki annan lespas ki limite, 
e nou lo en zil nou bezwen trouv 
diferan solisyon pou kapab 
anmenn prodiksyon dan pei.   

E petet sa i kapab osi 
redwir kantite kou ki nou 
depanse pou fer prodiksyon.  E 
osi petet i kapab osi redwir 
kantite demann pou lespas.  

Kot i konsern labatwar 
nou’n ganny diskisyon avek 
delegasyon Linyon Eropeen sa 
lannen ler zot in vini.  Nou’n fer 
en kantite diskisyon lo sa size.  
  

E parey mon ti dir dernyen 
fwa nou ti napa en sit.  Nou’n 
gannyen en sit.  Nou pe fer 
lesanz avek en endividi ki 
annan en later Providence.  Me 

selman Mr Speaker letan nou’n 
get dan demars ki e ganny fer 
avek prosedir EU, nou’n fini 
konstate depi sa lannen ki nou 
pa pou arive ver sa labatwar si 
nou esper prosedir EU ziska 
2023.   

Ki nou pe fer se ki sa 
larzan ki nou annan dan Bidze 
ozordi, nou’n asize nou’n diskit 
ek Finans.  Nou pou servi sa 
larzan pou nou fer premye faz 
sa proze.  Nou ekspekte i pou al 
ase lwen akoz nou pou sanz en 
pe son bann spesifikasyon.  

Nou pa pou al fer en 
labatwar high- tech ki annan en 
ta detay.  Nou pe aktyelman 
pran legzanp lo bann fermye 
ki’n deza fer bann lenstalasyon 
parey dan pei. E nou ansan nou 
9milyon ki deza dan nou 
lanmen la.  E nou pe al 
konmans fer proze la.  Nou pe 
esper zis en clearance avek 
Tender Board.  

E dezyenmman nou pe 
esper clearance avek Planning 
Authority pou nou kapab siny 
en Kontra pou nou demare pou 
demar sa proze. Mon ti a anvi ki 
sa proze i konmanse avan lafen 
sa lannen. Me parey mon’n dir 
ou sa konponan Linyon 
Eropeen nou enkyet ki i pa ti 
pou zanmen arive.  Akoz dan sa 
peryod trwazyenm kar lannen 
ziska la Linyon Eropeen in le fer 
ankor en revi.  E nou pe 

kontinyen fer revi, nou pe 
kontinyen fer rapor lo la.   

Alor nou pou pran larzan 
ki nou annan e nou pou fer sa 
fasilite.  E apre 2023 nou ava 
gete kote nou arive.  Si i mank 
en bout nou ava demann 
Gouvernman larestan pou nou 
konplet sa proze.  E mon ava 
pas laparol Mr Speaker avek PS 
ou li koz lo Lekol Lagrikiltir - 
(SIAH) e osi lo backyard 
farming.  Mersi. 
 
MR DEPUTY SPEAKER 
Mersi Minister.  PS? 
 
PS KEVEN NANCY 
Mersi Onorab pou ou kestyon.  
An relasyon avek SIAH avek 
Departman Lagrikiltir e i annan 
sa co-management SIAH an se 
moman.  Setadir ou annan 
Minister Ledikasyon avek 
Departman Lagrikiltir ki pe co-
run sa lekol. Bann laspe sirtou 
pedagozik, ledikasyon sa i tonm 
anba Minister Ledikasyon.   

E the day-to-day running 
of the school avek donn zot sa 
sipor sa i tonm anba 
Departman Lagrikiltir. E nou’n 
fini apwent nouvo Board SIAH.  
Setadir pou ganny run by en 

Board.  
E an relasyon avek proze, 

premye faz proze pou fer bann 
laklas e bann lenfrastriktir in 
fini aprouve.  E i sipoze 

konmanse boner lannen 
prosen. Akoz nou’n fini vwar 
bann plan.  In fini aprouve e tou 
sa.  

E anba la pou nou kapab 
enplimant bann proze shade 
house, nursery, irigasyon avek 
lezot farm equipment, sa nou pe 
fer li anba en proze UNDP SDG 
avek FAO.  Kot i annan 90 
thousand USD pou nou kapab 
fer sa bann diferan 
lenplimantasyon pou ki 
manrmay i kapab travay avek.   

I pou tonm anba bann 
modern technologies.  Setadir si 
ou get SIAH la i pa tro bon. E 
nou, nou anvi tir li parey i ete la 
e met bann nouvo teknolozi 
ladan, pour ki ler nou bann 
etidyan i sorti laba, i pou vin 
bann dimoun ki pou vin 
ranplas nou apre dan 
Lagrikiltir.  E vwala nou vizyon 
ver SIAH.   

Setadir akoz nou, nou pe 
ankouraz diferan form 
lagrikiltir nou.  Nou pe 
ankouraz conversional 
agriculture, be it bio, oubyen 
nou high-tech agriculture ki nou 
annan enn de zenn pe antre 
ladan.  

High-tech Agriculture;- 
setadir ou bann hydroponics, 
vertical farming, aquaponics e 
tousala.  I annan etidyan ki anvi 
antre ladan, akoz i enn bann 
fason ki ou pou kapab al devan 

avek lagrikiltir. Akoz parey nou 
konnen later i vreman 
konpetitiv isi. 

 E avek sa bann teknolozi 
ou kapab plant lo en pli pti bout 
later e annan plis prodiksyon.  
E vwala kot nou pe ankouraz sa 
lekol kot pou ale.  

E dan sa lekol nou pou fer 
osi bann dimoun lagrikiltir, 
bann dimoun ki pou vin bann 
fermye e bann dimoun ki pou 
vin bann teknisyen. Bann 
dimoun ki pou mont ankor pli o 
dan Lagrikiltir. 

Lo kote backyard farming; 
backyard faming toultan in dan 
nou plan pou nou ankouraz 
backyard farming.  E menm 
nou annan en ongoing program 
’Every Home A Garden.’’.  Kot 
toultan nou’n tann sak lakour 
en zarden.  Oubyen pa i gou 
plant kot ou. E akoz ki nou 
konnen se en pti zarden kot sak 
lakour, i kapab ede parey 
Onorab i dir ver sekirite 
alimanter.   

Setadir sak lakour i plante 
pou son konsonmasyon. E i 
vann sirplis e i vin en pti zafer 
an plis kot lakour.  E vwala ki 
nou pe still go on ek sa 
campaign ‘’Every Home A 
Garden.’’  Mersi. 
 
MR DEPUTY SPEAKER 
Mersi.  Ou annan 
klarifikasyon? 

HON FRANCOIS ADELAIDE 
Yes Mr Chair.  Dabor petet mon 
pe get zafer labatwar. Petet dir 
nou ki son sit?  Kote i ekspekte 
konstrir.  Apre in regards to 
Lekol Lagrikiltir, mon pa 
konnen si pou tonm kot 
Lagrikiltir ouswa Ledikasyon 
pou nou ankouraz manrmay 
pou kontinyen plante.  Nou ti 
annan sa topik lo sa Sinwan ki 
pa ti konn – translator ti napa 

la. Eski translator in gannyen 
pou nou kapab koz ek zot pou 
fer zot sorti pou nou ganny sa 
landrwa?  Mersi bokou.   
 
MR DEPUTY SPEAKER 
Mersi Onorab. 
 
MINISTER FLAVIEN 
JOUBERT 
Mersi Mr Speaker.  Mon a 
reponn tou le de kestyon.  
Labatwar i pou lo en sit.  Mon 
napa sa parcel number avek 
mwan selman i dan zone 18 
Providence.  

E sa sit in ganny swazir 
akoz i en sit ki annan en 
koneksyon sewage avek li.  
Lekol lagrikiltir sa bann Sinwan 
ki o bor nou’n fer en dokiman ki 
nou pe al zwen avek zot dan en 
meeting.   

Mon pe espekte ki mon 
kapab zwenn zot avan boner 
Desanm. Pou nou kapab met 

devan zot bann sityasyon 
konsernan sa sit. E osi nou 
bann bezwen an relasyon avek 
later ki zot pe okipe.   

Parey nou konnen zot pe 
okip sa later avek en lease ki 
ase long.  E nou bezwen met 
devan zot bann propozisyon 
pou nou kapab omwen ganny 
akse avek ne bon bout sa sit 
pou nou kapab travay avek.  
Akoz ki nou ti a kontan vwar o 
bor Lekol Lagrikiltir se bann 
fasilite ki pe direkteman ed sa 
lekol pou li fer son travay. 

E sirtou prenon kont ki sa 
later ki zot in ganny donnen i en 
later ki ti deza pou lekol.  E i ti 
ganny pran spesifikman pou 
met en fasilite modern lo la ki ti 
sipoze ed bann etidyan.  Me 
ozordi nou pa pe vwar sa 
benefis.   

Alor mon pou pe zwenn sa 
bann dimoun avan boner mon 
krwar premye semenn Desanm.  
E si MNA i vwar li neseser pou 
ouswa posib pou join nou osi, 
mon pa ti pou mind osi pou 
form parti sa diskisyon ki nou 
pou fer avek sa bann Sinwan.  
Mersi. 
 
MR DEPUTY SPEAKER 
Mersi Minister.  Mon ti’n dir nou 
pou travay ziska 4er.  Be nou 
pou pous en pti gin akoz i reste 
zis de entervenan.  Nou ava 
donn ankor 10 minit.  Nou a 

koup tea break pou nou 
retournen 4er demi.  Prosen 
entervenan Onorab Pillay.  Nou 
pou donn ankor sakenn 2 
entervenan 5/5 minit sakenn 
zot kestyon avek zot larepons. 
Onorab Pillay. 
 
HON SEBASTIEN PILLAY 
Mersi Mr Chairman. Mr 
Chairman avan mon komans 
mon kestyon, en promes set en 
det – mon vwar Mr Comettant la 
– mon pou prezant avek Mr 
Commettant en lekskiz – en 
apology for the injury ki’n arive 
dernyen fwa vizavi en 
malantandi.  
 Koman en Leader ler mon 
mal mon aksepte mon mal – 
mon pa bezwen kasyet deryer 
personn pou fer mon apology.  
Mersi Mr Chairman. 
 Prezan mon vin lo mon 
kestyon pou Minis, Minister ou 
Bidze i very comprehensive and 
very complex e in pran mwan en 
bonpe letan pou pas ladan pou 
mwan kapab sey ganny en 
konpran en pti pe ki’n arive.  
 Premye kestyon ki mon 
annan Mr Chairman, se an 
relasyon avek sa reduction in 
subsidy ki apre mon war en 
realignment dan serten inputs – 
sirtou bann non-financial 
assets ki pe ganny konstri.  

So, eski Minis i kapab fer 
nou konpran konbyen – dan sa 

Bidze, konbyen sa Bidze i 
reprezant larzan taxpayers e 
konbyen i reprezant grants 
oubyen donasyon ki Sesel pe 
gannyen anver lagrikiltir? 

E an relasyon avek sa 
konbyen dan sa Bidze ki pe al 
ver lasistans ver prodiksyon – 
savedir bann inputs? E konbyen 
ki pe al ver plito loperasyon pou 
Departman Lagrikiltir? 

Mon dezyenm kestyon Mr 
Chairman, mon vwar ki sa 
rediksyon apepre 60poursan 
dan subsidy e apre mon note ki 
Minis in koz lo en cap lo animal 
feed, mon ti a kontan ki Minis i 
klarifye pou nou subsidy ozordi 
i R30milyon 38mil. So nou 
annan en subsidy 30milyon ki 
Gouvernman i anvizaze fer li 
desann pou 17milyon as from 
2024 e i pou kontinyen desann 
konsekitivman. 

E mon osi vwar ki Bidze 
Lagrikiltir anba Gouvernman 
LDS pou osi desann pandan sa 
bann lannen ki pe vini pou sorti 
193milyon - 147milyon pou vin 
123milyon 2024. 

So mon kestyon pou Minis 
i se ki si pa ou ki pe kontrol 
lavant feed, lo kwa ki ou pe met 
en cap egzakteman? Eski ou pe 
met en cap lo sa subsidy ki ou 
pe donnen pou aste feed? E si 
sa i leka prezan Mr Chairman, 
eski sa pandan sa peryod ki ou 
pe fer li pa pou afekte bann 

fermye e vin less competitive 
vizavi lenportasyon e therefore, 
agrav sityasyon ki zot pe 
rankontre, avek konpetisyon 
avek lenportasyon.  

E mon 3enm pwen Mr 
Chairman i viz ver bann non-
financial assets ki Gouvernman 
pe envestir ladan. Mon’n vwar 
plizyer non-financial assets, 
mon vwar market Anse Boileau 
avek La Retraite i R1milyon.  

So mon pa konnen 
konbyen larzan ki pe al ver La 
Retraite, e konbyen larzan ki pe 
al ver Anse Boileau.  I annan – 
apre sa nou vwar R2.5milyon 
kot i annan R1milyon, sa road 
diversion Cap Samy. 

I annan R1milyon en topo 
survey road - La Gogue Road. 
R500mil pou en lot proze Amitie 
La Digue, ki Onorab Uranie in 
koz lo la. Apre mon vwar ankor 
R9milyon e la mon vwar 
upgrading Research Centre, 
Irrigation System. So i annan en 
bon pe bann pti proze. 

E me pli gro konponan i sa 
R22milyon, e ladan mon vwar 
R10.2milyon konstriksyon 
Labatwar. Me mon osi war en 
upgrading Victoria Market ki 
R500mil. Apre en complete 
renovation of Victoria Market, ki 
R7milyon.  

So, mon ti a kontan ganny 
en konpran, akoz ki nou pe met 
R7milyon for en complete 

renovation. Be nou pe osi met 
R500mil for upgrading. Eski sa 
i en lerer, akoz pa ti ava fer plis 
sans pou li vin R7.7milyon for 
en complete renovation. 

Sa i mon bann kestyon 
pou le moman Mr Chairman.  
Mersi. 
 
MR DEPUTY SPEAKER 
Mon priye panel in konpran 
tou. Akoz a en moman mon ti’n 
- . 
 
MINISTER FLAVIEN 
JOUBERT 
Mersi Mr Deputy Speaker. 
Panel in ganny en pe difikilte 
pou atrap tou sa bann pwen, 
ki’n ganny verse devan 
Lasanble. Me nou ava sey pran 
li en bout an menm tan, enn par 
enn. 

Akoz mon ti pe menm 
konsilte ek bann lezot zofisye, 
letan Onorab ti pe koze in sap 
mwan serten bout.  Me premye 
keksoz mon krwar ou konsern 
se, ki kantite larzan pe al dan 
loperasyon, e kantite pe al dan 
wages and salaries? 

Non-financial assets nou 
kapab tir li a kote.  Nou konnen 
sa i annan pou fer avek bann 
proze. Deza nou pe tir 
R40milyon dan sa Bidze total. E 
sa i 147 tir 40 ekek milyon e i 
reste nou apepre en 

R107milyon – R106milyon 
petet.  

E apre sa si ou get byen, 
wages and salaries i apepre 
R42milyon. E apre tou larestan 
i goods and services ki relye 
avek loperasyon, sa Lazans e 
bann aktivite ki annan pou fer 
otour sa bann fasilite ki pou li 
fer pou siport sekter. 

Alor Mr Speaker, mon 
krwar i ase kler, ki omwen 2 
tyer pe al dan bann keksoz ki 
relye avek loperasyon sa 
Lazans.  Byensir sa bann goods 
and services i annan serten, ki 
relye avek lofis. I annan serten 
ki relye avek fonksyonnman. 

Me lamazorite i vize ver 
bann servis sipor pou sekter. 
Kot i konsern subsidy ou’n 
demande lekel ki pe vann feed?  

Pa nou ki vann feed, me selman 
nou, parey mon’n eksplike pli 
boner, se Departman i pou 
bezwen donn subsidy 
normalman lo sa diferans ant 
bann pri ki ti egziste avan. 

E bann nouvo azisteman 
dan pri, ki bann supplier pe vin 
avek.  E ki nou’n vwar se ki si 
ou kit sa fleksib, ou pou war ou 
pou bezwen abzorb ou en 
diferans. Ki parfwa i monte lo 
en nivo ki vreman, vreman 
difisil.  

E nou bezwen retourn kot 
Minister Finans, pou nou 
kapab demann ankor 

adisyonnel finansman pou nou 
servi sa bann det.  Alor rezon ki 
nou pe met en cap, se ki sa cap 
i pou fer ki Gouvernman i limit 
la kantite ki i pe allocate, par 
bal manze ki i pe ganny vann. 

Ki fer ki i pa pou bezwen 
fer fas avek en sityasyon, kot 
keksoz i monte san kontrol e 
Gouvernman napa larzan pou li 
peye a la fen dizour. E apre nou 
war ki sistenm i kolaps.  Alor sa 
cap se pou limit kantite ki 
Gouvernman i kontribye dan 
pri animal feed.  

E deza ozordi Mr Speaker 
nou vwar ki tranzitwar pri lo 
marse enternasyonal, i an 
desandan. E nou ti a voudre ki 
lefe ki nou pe met en cap, i si 

ankouraz bann suppliers pou 
zot pa fer monte zot pri. E 
transmet sa bann rediksyon ki 
pe annan enternasyonalman, 
avek nou bann dimoun. Akoz si 
zot fer monte, zot pa pou 
gannyen en pli gran margin lo 
la.  

Alor nou ti a voudre ki nou 
osi, annan sa konprenezon, ki 
zot osi zot pas bann 
amelyorasyon ki pe arive lo nivo 
enternasyonal avek nou bann 
prodikter lokal.  

Mon ti a kontan Mr 
Speaker si Onorab, i kapab 
repet avek mwan bann pwen ki 
mon’n manke. Petet mon ava 

kapab reponn direkteman. 
Mersi. Anr bazar.  

Ok, mon ava pas sa size 
bazar R500mil apre complete 
renovation, mon krwar 
R7milyon avek PS pou li 
reponn.  Mersi.  
 
PS KEVEN NANCY 
Mersi Onorab pou ou kestyon. 
Sa upgrading of Victoria Market 
ki R500mil, i mainly for 
maintenance emergency work, 
avek small projects. Akoz tou le-
z-an nou’n ganny sa R500mil 
pou nou fer bann travay 
emergency lo la. 

Apre nou annan sa 
complete renovation ki nou fek 
koz lo la, sa R7milyon e akoz sa 
R500mil i vin avan li? Akoz ler 
ou pou fer ou bann prose 
tendering process, ou rod 
kontrakter pou ou travay lo sa 
bazar, dizon Zanvye, Fevriye ou 
ganny en problenm ek bazar. 
Ou pou bezwen sa larzan pou 
emergency work pou bazar. 

E voila kot sa R500mil ki 
tou le an nou ganny le pou 
maintenance bazar, in reste la, 
pou bann maintenance avek 
emergency work, antretan ki ou 
pe esper ou complete renovation 
of the market. Mersi Mr Speaker 
 
MR DEPUTY SPEAKER 
Ou annan klarifikasyon? 
 

HON SEBASTIEN PILLAY 
Mersi Mr Chairman, e mersi 
pou Minis pou attempt pou 
reponn mon bann kestyon. 
Minister mon oule retourn lo sa 
size subsidy, e pou mwan sa i 
konsern mwan vizavi 
prodiksyon lokal, an 
konpetisyon avek lenportasyon. 

So ler mon note la, mon’n 
vwar pou dir ou lapros, i annan 
en striktir ek en stratezi otour 
lavant feed. E pou sey kontrol 
pri ki feed pe ganny vann pou ki 
then, sa subsidy pa mont tro 
bokou.  

Me antretan bann fermye i 
still bezwen compete avek 
lenportasyon. Par egzanp ozordi 
an sa ki konsern outlet, mon pa 
kapab konfirm sa - me sa ki 
mon’n tande, ou ava koriz 
mwan si mon mal - se ki STC pa 
pe donn menm loportinite bann 
fermye lokal, sirtou bann ki pe 
fer broiler, ki pe donn 
lenportasyon.  

So deza zot pe perdi outlet 
e sa pe annan en lenpak lo zot.  
So si zot pa pe kapab vann, zot 
pa pe kapab fer larzan, ou pe 
redwir subsidy, then i annan en 
lenpak direk lo zot abilite pou 
zot kontinyen survive.  

So, by the time nou anvi ki 
zot survive probableman, zot 
pou’n fini. La mazorite fermye 
pou’n fini fail. So, mon ti a 
kontan konnen ki ou Minister i 

annan pou fer? E ki diskisyon 
ou pe fer avek bann fermye dan 
enterim, pou fer sir ki zot kapab 
cater e cope avek sa sityasyon? 

Lo sa size bazar Mr 
Chairman, mon konpran 
largiman PS. Be selman mon pa 
tro kapab aksepte, ki ou pe al 
ganny R7.7milyon pou en 
renovasyon konplet. Me ou still 
pou al depans R500mil.  

So eski sa R500mil pe al 
ganny park pou ou fer en serten 
travay, si ou R7.7milyon pa 
vini? Savedir, eski Minister 
Finans i kapab ed nou, pour 
petet baze lo lenformasyon ki 
Minister Finans i annan atraver 
Mr Commettant ki la.  

Ki completion rate bann 
proze pou Departman 
Lagrikiltir ozordi as it stands, 
pou nou kapab ganny en 
konpran si Departman 
Lagrikiltir pou kapab fer tou?  

An pasan pou bann 
dimoun ki kontan lisyen lo zil. 
mon war poudir ou pe al fer en 
dog pound lo Praslin as well, 
anba bann proze ki in nonmen 
la. Mersi Mr Chairman. 
 
MR DEPUTY SPEAKER 
Mersi. Mr Commettant welcome 
back. 
 
DEPUTY COMPTROLLER 
GENERAL JUDE 
COMMETTANT 

Thank you Chair.  Thank you 
Onorab. Kekfwa zis mon ava 
adres en pti bout lo sa kote sa 
larzan R500mil.  I paret ki ler 
ti’n fer submission vre kekfwa, ti 
annan serten mal konprenezon 
lo alokasyon pou sa 500 avek sa 
7.2. 

Akoz parey ou pe dir nou 
pe met larzan pou ne complete 
renovation, e osi i annan sa 
upgrading. Me rezon kekfwa 
ki’n lead en pe pou sa, akoz tou 
le lannen nou ti abitye met en 
alokasyon pou bann pti travay 
ki ganny fer kot bazar. 

E posibleman ler zot in fer 
submission sa in reste. Lo kote 
sa expenditure rate, si ou 
permet mwan en pti kou, ma zis 
retrieve lenformasyon e mon 
ava kapab advice. 
 
MRDEPUTY SPEAKER 
Mersi. Minister. 
 
MINISTER FLAVIEN 
JOUBERT 
Mersi Mr Speaker antretan ki 
Mr Commettant pe travay lo sa 
bann lenformasyon, Onorab in 
demann ankor kestyon 
adisyonnel lo sa size subsidy. 
Enn bann keksoz Onorab ki 
mon krwar i enportan ki nou osi 
koz lo la, lo kote subsidy, se ki 

subsidy pou le moman letan 
nou pe aplik li zis lo bal manze, 
e nou pe fer li lo en nivo ase o.  

I annan en keksoz ki nou 
bezwen osi pran kont letan nou 
diskit sa bann fermye, se ki 
ozordi bann pti ti fermye ki pa 
registered koman livestock 
producers.  
Zot pa pe ganny benefis en 
subsidy. Nou, nou ti a voudre ki 
nou kapab cap sa subsidy, me 
osi an menm tan elarzi bann ki 
pe benefisye avek en subsidy lo 
manze zannimo. 

E sa i en keksoz ki nou 
bezwen fer, ki ase delika. Ki nou 
bezwen sey diferan fason fer. E 
enn bann fason pou nou fer li se 
entrodwir en cap, ki nou limit la 
kantite ki ou pe depanse par 
bal.  
Ki petet i kapab ouver laport, 
pou kapab fer plis, kouver plis 
bal manze e potansyelman 
bokou plis dimoun i kapab 
ganny akse avek.  

Akoz nou ava realize ki 
bann dimoun ki pe fer par anba 
200 poul par egzanp, zot pa pe 
ganny okenn benefis.  Zot pe 
struggle e nou bezwen sey 
partaz sa bann benefis ki nou 
pe sey anmennen, avek tou 
dimoun.  

Kot i konsern outlets, 
nou’n koz lo STC, nou an 
diskisyon avek serten fermye 
broiler. STC mon krwar in fer 
sorti son pozisyon, dan bann 
meeting ki nou’n fer avek zot. 
Mon krwar ou okouran poudir 

STC ozordi i annan en kantite 
tonn lavyann dan son stokaz, ki 
pa pe bouze.  

I annan 1013 tonn dapre 
dernyen fwa ki nou ti koz avek 
zot, ki pa pe bouz ditou, e i fer 
ki i war li dan en pozisyon difisil 
pou li kapab abzorb adisyonnel, 
pe sorti kot bann prodikter 
lokal, pou li kapab vann.   

Me i en kestyon osi kalite 
prodwir, akoz STC i annan en 
groser poul ki i demande. Ki 
bann konsonmater i bezwen, i 
demande lo market. E STC pa 
kapab pran bann poul ki tro 
gro, ki konsonmater letan i vini, 
i get dan deep i war pou dir sa 
poul tro ser. 

Alor i bezwen pran en 
lavyann osi ki li, i kapab fer 
bouze, e li i kapab vann. 
Byensir i annan sa defayans lo 
kote parts ki STC i fer vini parts 
pou li vann, akoz market i 
demann en kantite bann parts. 
Me i annan en travay ki nou pe 
fer, en diskisyon ki nou pe fer 
kontinyelman avek STC.  

E osi Onorab mon krwar i 
enportan ki nou note, i pa zis 
STC ki pe enport poul dan pei. I 
annan en kantite bann 
enportater. E mwan mon krwar 
sa konversasyon i devret ganny 
fer pli laz, avek tou lezot 
enportater ki pe enport dan pei. 
E zot osi, zot merit konpran pou 
dir, zot pa kapab kasyet dan en 

kwen, e fer konmsi pa zot. E les 
nou zis fer tapaz, antre nou en 
pti group. 

E mon krwar sa i en 
problenm ki zeneral. Ki partou 
dan pei e nou bezwen adres li, 
antyerman koman tou dimoun 
ki konsernen avek. E sey rod 
bann fason pou kapab deal 
avek.  E parey mon’n dir nou 
annan en diskisyon ki nou’n 
demare ek finans, ki nou ti a 
voudre ganny en rankont pli 
detaye avek zot. Pou nou kapab 
al en pe plis an detay sa zafer 
trade, e ki mannyer, ki bann 
mekanizm ki nou kapab vin 
avek.  

Pou nou kapab limit 
larantre sa bann prodwir lo 
market. Pou kapab protez en pe 
sa bann prodikter lokal. Mersi.  
 
DEPUTY SPEAKER 
Mersi. Ou annan ou dernyen 
kestyon? 
 
DEPUTY COMPTROLLER 
GENERAL JUDE 
COMMETTANT 
Thank you Chair. Dapre 
dernyen bilan ki nou’n pran ti 
Oktob, depans ti apepre 
20percent the local budget anba 
PSIP.  
 
THE DEPUTY SPEAKER 
Ok, mersi. Donk nou ava pran 
dernyen entervenan aprezan - 

Minister ou annan en keksoz 
pou dir avan nou donn. 
 
MINISTER FLAVIEN 
JOUBERT 
Mr Speaker mon ti zis oule sey 
klarifye. Mon konnen poudir Mr 
Commettant in donn son figure 
20percent. Zis note ki bann 
figures pou Lagrikiltir i pa 
toutafe parey nou krwar. Akoz 
en bon porsyon larzan proze in 
ganny mete dan subsidy.  

Ki fer ki sa total ki nou pe 
konpar avek, mon pa konnen si 
Mr Commettant i ava get en pti 
pe. Me sa total ki nou pe koz lo 
la, ek sa poursantaz delivery lo 
proze, i annan en bout ki’n 
ganny koupe, in ganny met dan 
subsidy. E ki fer ki i pa la 
aktyelman, pou nou konpar 
delivery proze avek. Mersi.  
 
MR DEPUTY SPEAKER 
Mersi. Onorab Arissol.  
 
HON SANDY ARISSOL 
Mersi Mr Chair.  Bonn apre 
midi Minis avek ou delegasyon. 
Bonn apre midi tou dimoun ki a 
le kout. Mr Chair mon ti a 
kontan premyerman dir avek 
Minis mersi, pou bann sipor ki 
ou donn nou lo nivo distrik; 

Bann vizit ki ou’n fer avek 
bann ou bann zofisye, ou avek 
tou ou lekip, laba. Mersi pou ou 
sipor pou sa lannen. E nou 

swete ki lannen prosen i 
kontinyen, e nou ganny plis 
sipor avek ou. 

Apre i annan sa zafer 
basen Zalouzi, la dan Bidze 
napa en pti larzan pou nou sanz 
son non sa basen zalouzi la?  
Pou nou apel li Basen Kontan, 
oubyen basen tou dimoun 
instead of Basen Zalouzi? 
 

(laughter) 
 
HON SANDY ARISSOL 
Mon premye kestyon ki mon ti 
a kontan demann ou, i annan 
pou fer avek agroforestry ki 
mon’n tann koz lo la. E mon’n 
tann ou koz en pe lo bann later 
rezerv ki zot annan.  

An vi ki nou Bel Ombre 
mazorite nou later i dan rezerv, 
e eski Gouvernman pe mazin 
osi Bel Ombre? Parske nou 
annan bann dimoun ki enterese 
avek sa zafer agroforestry. Par 
egzanp lontan Mare Aux 
Cochons. Ti en landrwa kot ti 
annan serten kiltivasyon. 

E menm Anse Major ti 
annan serten kiltivasyon. Eski 
dan sa bann remaniman 
agroforestry, zot osi pe mazin 
distrik Bel Ombre. Parske parey 
mon’n dir ek ou, nou annan 
dimoun ki enterese an relasyon 
ek sa bann servis.  

Mon 2enm kestyon Mr 
Chair I annan pou fer avek P4, 

animal health and production, ki 
koz lo veterinary services. Mon 
ti anvi demann ou Minis si 
Gouvernman ansanm avek 
bann dimoun, ki pe rann sa 
servis veteriner Union Vale, zot 
pe mazin, ou Gouvernman pe 
ankouraz zot pou anmenn bann 
lekipman en pe modern.  

An vi ki tou keksoz ozordi 
i modern. Parske Bel Ombre 
nou annan bann dimoun ki 
kontan zot pet, e zot depans en 
kantite larzan. Zot pran byen ka 
avek zot bann pet. E zot anvi 
sorti dan sa staz kot ou vini, ou 
zannimo pe ganny peze lo vant 
partou.  

E zot pa tro konfortab, so 

en pti masin en pe sofistike, en 
pe modern pou sa larzan ki zot 
peye, pou ki zot zannimo ki zot 
kontan i ganny sa servis ki zot 
anvi.  

Mon 3enm e mon final Mr 
Speaker, mon al lo P6 dan Liv 
Bidze. Li i koz lo biosekirite ki 
mon pa’n personn koz lo la. 
Mwan toultan mwan mon 
kontan fer komanter lo la. Ou 
konnen i annan Mr Speaker 
depi teacher, ou ti dir en keksoz 
letan Imigrasyon ti la, lekel 
bann zofisye ki Airport? 
Idantifikasyon? Liniform?  

So mon ti a kontan 
demande pou nou bann 
dimoun biosekirite la. Kote zot 
baze Airport? Mon pa war zot ler 

mon antre mwan. Kote zot 
baze? Eski zot annan en 
liniform? Ki zot pe fer vreman?  

E mon aprann i annan en 
pe ki’n kite la. So i annan sa 
bann ki la zot deza pe fer 
overtime zot. So, mon anvi 
demann ou Minis, si dan sa 
Bidze ki mon pe al vote la. Pou 
sa bann travayer ki pe fer 
overtime. Ki pe travay plis ki en 
shift. Si zot pou ganny peye zot 
overtime? Si i annan en larzan 
ki pe ganny fer? Si zot pe mazin 
anploy plis? 

Parske sa bann ki la, sa 
pti gin zot, zot deza pe fer en 
kantite, travay an relasyon avek 
vey nou border, parey zot 
louvraz i demann zot pou fer. 
Mersi bokou Mr Chair. 
 
MR DEPUTY SPEAKER 
Mersi Onorab. Panel? 
 
MINISTER FLAVIEN 
JOUBERT 
Mersi Mr Deputy Speaker.  
Mersi Onorab pou sa 3 pwen. 
Mon pou reponn serten apre 
mon pou pas avek PS pou li koz 
lo larestan. 

Mare Aux Cochons, 
agroforestry byensir 
agroforestry i reste enn bann 
keksoz ki nou enterese, pou 
nou ankouraz dimoun fer li. 
Mare Aux Cochons i annan 
serten bann later ki prive. E 

annefe i annan serten 
propriyeter ki’n deza koz avek 
nou lo kwa ki i anvi fer dan sa 
bann landrwa. E nou, nou la 
pou nou ankouraz sa bann 
dimoun, pou fer sa bann 
aktivite ki anliny avek sa status 
ki sa landrwa i annan. E osi 
sirtou aprenan kont, ki i annan 
bann resours parey delo ki 
toultan nou bezwen proteze dan 
sa bann landrwa. 

Me Mare Aux Cochons ek 
Anse Major letan mon pe mazin 
dan mon lespri, lo bann map ki 
nou annan, i annan bonpe later 
ki aktyelman prive, me si sa 
bann propriyeter i enterese pou 
fer serten aktivite, byensir nou 
pou travay avek zot, pou nou 
ankouraz zot e osi donn zot en 
pe gidans, lo kwa ki dapre nou 
bann plan. E osi dapre zot bann 
plan ki kapab ganny fer lo sa 
bann sit.  

Animal health and 
equipment, mon ava pas avek 
PS. E osi zofisye biosekirite ou 
ava kapab eksplike, ki bann 
demars pe ganny fer avek sa 
bann zofisye ki lo lafrontyer. 
Mersi. 
 
MR DEPUTY SPEAKER 
Mersi. PS? 
 
PS KEVEN NANCY 
Mersi Onorab pou ou kestyon. 
Lo kote animal health ek 

production, li i vin 2 seksyon, 
ki’n ganny merge ansanm ki ti 
anba 2 antite.  

Parey ou rapel, avan nou ti 
annan SAA ek NBA. E animal 
health i vin sa bout kot i dil avek 
ou bann Vet Doctors. E 
production i dil avek ou livestock 
production. E ou’n koz lo 
prensipalman lo kote pet avek 
bann smallies. E sa nou’n fer ki 
prive ki pe antreprann sa. 

Akoz avan ti annan Paw 
Links la prezan ou annan Tiger 
Tails. Zot ki pe pran sa bann 
zannimo pet, akoz 95percent or 
90percent nou letan koman 
bann veteriner, ti pe ganny pase 
avek bann pets. E nou ti pe pas 
mwens letan avek bann farm 
animals. 

E voila, ou’n koz lo kote 
bann lekipman. E nou, nou pe 
lwe Union Vale avek sa bann 
veteriner prive, ki pe 
antreprann sa bann pti 
zannimo oubyen sa bann pet.  E 
lo kote lekipman i annan 
lekipman ki nou ti met a 
dispozisyon. Me selman i annan 
still negosyasyon ki pou go on. 
Pou ki zot tret sa bann zannimo 
parey ou’n dir servi lekipman 
dan plas pez, pez ek lanmen. Sa 
i bann diskisyon ki nou kapab 
koz ek zot lo la, akoz nou’n fini 
lwe avek zot.  

Lo kote bann Border 
Security Officers, nou annan en 

tim bann lazan biosekirite ki 
baze lo Airport, ki baze lo Sea 
Port. Apre ki baze biro.  Setadir 
bann ki biro, zot fer bann 
permi. E bann ki Airport ek Sea 
Port, bann ki fer nou bann 
inspection pou ki nou pa ganny 
okenn new incursion dan pei.  

E nou annan bann ki laz 
in antre prensipalman 3, e zot 
in ale. E la nou pe re travay lo 
en lot progranm, pou ki nou fer 
ki tou dimoun i travay dapre zot 
job description koman 
biosecurity. Akoz dan ou job 
description ou bezwen travay ler 
avyon i vini tou. 

Akoz avyon i vin anytime. 
Ek sa avan sa nou ti annan nou 
72 flight per week. Covid in vini 
flight in redwir. E la pei pe pick 
up, nou pe ganny plis flight ki 
pe antre. E sa i fer ki nou 
bezwen fer progranm ki tou nou 
bann dimoun, i bezwen travay 
at any point in time. E nou met 
a dispozisyon drayver tou pour 
ki zot kapab travay. 

Akoz avan ki mannyer ti 
été, nou ti annan 4 zofisye ki ti 
pe fer tou travay aswar avek 
avyon e apre larestan ti pe 
travay 8er- 4er. Ki i pa ti normal 
lo sa 4 dimoun. E vwala ki 
nou’n sanz progranm pour ki 
tou dimoun i travay ansanm. 

E i annan still bann 
negosyasyon ki pe go on pour 
nou amelyor zot fason travay. 



Verbatim Report NAS Sitting Wednesday 23rd November 2022 

141 
 

Pour ki nou ganny plis 
prodiktivite. Mersi Mr Speaker. 
 
MR DEPUTY SPEAKER 
Mersi. Donk sa ti nou dernyen 
kestyon lo sa heading. Ki fer in 
anmenn nou moman prezan 
pour nou pran vot lo Minister 
Lagrikiltir Sanzman Klima e 
Lanvironnman, trouve lo paz 
453 a 476 pour en total Bidze 
R254milyon 285mil. Nou ava 
demann bann Manm ki an faver 
pou endike silvouple? Mersi. 
Okenn Manm Ki kont?  Mersi.  

Rezilta vot pour Minister 
Lagrikiltir Sanzman Klima e 
Lanvironnman pour en sonm 
R254milyon 285mil, i annan 31 
Manm ki’n vot an faver, okenn 
Manm pa’n vot kont. E okenn 
Manm pa’n abstain, donk sa vot 
in pase par linanimite.  

 
SEYCHELLES 

METEOROLOGICAL AGENCY 
 

MR DEPUTY SPEAKER 
Nou pou aprezan pran vot pour 
Seychelles Meteorological 
Agency. Li i trouve lo paz 490 a 
495. Son Bidze i R16milyon 
543mil. Tou bann Manm ki an 
faver endike silvouple? Mersi. 
Okenn Manm ki kont? Vot pour 
Seychelles Meteorological 
Agency en lavaler Bidze 
R16milyon 543mil, 31 Manm in 
vot an faver, personn pa’n vot 

kont e okenn Manm pa’n 
abstain, alor vot i pase par 
linanimite. 
 
 
SEYCHELLES ENERGY 
COMMISSION 
 
MR DEPUTY SPEAKER 
Dernyen vot ki nou pou pran 
avan nou al break se pour 
Seychelles Energy Commission. 
Li i trouve lo paz 477 a 482. E 
son Bidze i R42milyon 764mil. 
Tou bann Manm ki an faver 
endike silvouple? Mersi.  Okenn 
Manm ki kont? Mersi. 

Vot pour Seychelles 
Energy Commission pour en 
Bidze R42milyon 764mil, i 
annan 28 Manm ki’n vot an 
faver, okenn Manm pa’n vot 
kont, 3 Manm in abstain, Vot in 
pase. Onorab Arissol? 
 
HON SANDY ARISSOL 
Mon ti annan zis en pti pwen 
klarifikasyon, kantmenm nou’n 
vot lo Bidze Meteorolozi. En pti 
pe sad parske zot pa’n vini pou 
dir nou si lapli pou tonbe 
Sanmdi oubyen non.  (laughter) 
Mersi.  
 
MR DEPUTY SPEAKER 
Mersi pour ou obzervasyon 
Onorab. Donk nou pou bezwen 
pran en break la. Ki nou pou fer 
se ki nou pou break ziska 5er 

mwen-en-kar. Ki sa i vedir, nou 
pe koup 15 minit dan Zidisyer, 
akoz i mon lentansyon fini 
travay Lasanble 5.30. Nou pe 
koup 15 minit.  

Donk bann Caucus ler zot 
al break, koze antre zot lekel ki 
pou demann kestyon. We keep 
it brief e nou termin travay 5.30. 
Nou pa pou extend parey mon’n 
fer la. Onorab Pillay avan nou 
ale? 
 
HON SEBASTIEN PILLAY. 
Mersi Mr Chairman. Mon pe zis 
dir Onorab Arissol anmenn 
parasol pour nou Sanmdi.  
Mersi. 
 
MR DEPUTY SPEAKER 
Mersi. Donk nou ava break 
ziska 4.45. 
 

(BREAK) 
 
THE JUDICIARY 
 
MR DEPUTY SPEAKER 
Bonn apre midi tou dimoun. 
Welcome back pour nou sesyon 
Lasanble. Prezan nou pou pas 
lo en lot antite ki Zidisyer. E 
dabor mon ava zis remersi bann 
zofisye Minister Lagrikiltir 
Sanzman Klima e 
Lanvironnman ki ti avek nou pli 
boner. Pour Zidisyer nou annan 
en panelist 4 dimoun ki’n fek 
zwenn nou.  

Mrs Juliana Esticot ki 
Registrar. I annan Mrs Peggy 
Gill ki financial controller. Ms 
Nichole Mathurin ki Direkter 
pour Resours Imen. E Mr Paul 
Derjacques ki Direkter pour 
Loperasyon avek lozistik. E Mr 
Jude Commettant ki Deputy 
Controller General. Avek 
Manmzel Noella Vinda ki 
Direkter pour Public Budget 
Management Section kot 
Minister Finans i reste avek 
nou. 

E parey nou ti’n dir avan 
break, i mon lentansyon fini 
travay 5.30 ozordi. Mon ti’n 
demann tou bann Caucus pou 
koze antre zot, fer sir nou bann 
kestyon i annord ki nou kapab 
fini ler ki nou ti pou’n tonm 
dakor. Donk nou ava demann 
Registrar pou fer en 
lentrodiksyon lo son Bidze. 
 
REGISTRAR JULIANA 
ESTICOT   
Mersi Mr Chair. Bonn apre midi 
Mr Chair, tou bann Manm 
Onorab, reprezantan Minister 
Finans e tou dimoun ki a 
lekout. 

An 2022 Bidze orizinal 
Zidisyer ti R77milyon 174mil. 
Avek Bidze siplemanter nou 
Bidze ti revize pou ariv en sonm 
R86milyon 558mil. An 2023 
nou alokasyon Bidze i 
R94milyon 465mil, ki reprezant 

en logmantasyon R17milyon 
291mil.  

Sa ogmantasyon i akoz 
anba wages and salaries i 
annan en logmantasyon 
8.9milyon, ki enkli trezyenm 
mwan saler 1.9milyon. 
Revizyon 10poursan dan saler 
2.1milyon. Restriktirasyon 
Lakour Mazistra, kreasyon 
bann nouvo post support staff 
1.2milyon. Allowance lakaz ek 
sekirite pour 2 nouvo Mazistra. 
Kreasyon lezot post 1.3milyon; 
transfer staff Fair Trading 
Tribunal ek Child Maintenance i 
R115mil. 

Apre pou moderniz 
lekipman ek lenfrastriktir 
Lakour, en logmantasyon 
3.8milyon. E sa i fer ki i annan 
sistenm ki rikord bann case 
Ankour li i 600mil. 2zyenm faz 
kreasyon lofis adisyonnel dan 
attic i 1.8milyon. Ranplasman 
sistenm alarm 575mil. 
Reparasyon lift 321mil. Bird 
proofing R475mil. 

Apre nou annan R800mil 
pour en nouvo loto pour en Ziz. 
Avek logmantasyon dan servis 
sekirite ki li i R2.1milyon. E sa 
Bidze i pou deservi 5 Ziz pour 
Lakour Dapel ki enkli en 
etranze; 9 Ziz Lakour Siprenm, 
en Master Lakour Siprenm; 
Rezistrar, 8 Mazistra ki enkli 2 
etranze. 186 staff ki enkli 6 
staff etranze. 31 Manm Tribinal 

ki enkli Rent Board, Juvenile 
Court, Lafanmir, Lanplwa avek 
Fair Trading. Mersi Mr Chair. 
 
MR DEPUTY SPEAKER 
Mersi Madanm Registrar. Pou 
Zidisyer i lo paz 98 a 103. E son 
Bidze i R94milyon 465mil. Nou 
pou ouver lasal pour kestyon. 
Onorab Mondon. 
 
HON TERENCE MONDON 
Mersi Mr Chair. Mr Chair mon 
apresye vwar ki enn zot 
priyorite Zidisyer pour sa 
prosen 3an, se pou annan plis 
lendepandans finansyel avek 
Egzekitiv. Eski Registrar i 
kapab dir nou, ki bann areas ki 
zot deza annan sa 
lendepandans finansyel deza? 
E dan ki area zot bezwen plis 
lendepandans e akoz? Mersi Mr 
Chair. 
 
MR DEPUTY SPEAKER 
Mersi Onorab. Panel? 
 
REGISTRAR JULIANA 
ESTICOT 
Mersi Mr Chair. Konsernan 
lendepandans finansyel, pour 
lemoman parey zot konnen 
nou’n ganny financial autonomy 
ki nou annan nou prop kont 
dan Labank Komersyal. E nou 
larzan letan nou ganny nou 
Bidze avek Gouvernman, i 
ganny transfer dan sa kont. E 

sa i fer ki i pli fasil ki nou kapab 
zer nou larzan. E i fast track tou 
bann keksoz instead of sorti kot 
nou e pas dan bann lezot 
prosedir. So i al direk laba. 

So lo kote ki nou pe 
espekte dan lefitir, se ki nou’n 
santi ki i annan ankor lezot 
keksoz ki nou kapab fer pour 
amelyor sityasyon. E nou krwar 
en deba avek Gouvernman, i 
pou ed nou pour nou kapab 
annan en pti pe plis 
lendepandans.  

Par egzanp nou konnen lo 
kote Bidze letan i donn nou i 
annan serten cap ki zot mete or 
serten ceiling ki zot mete. So i 
annan serten keksoz ki nou, 
nou bezwen pour nou fer e enn 
fwa ki zot met sa ceiling nou 
santi nou, nou bloke. Nou pa pe 
kapab fer bokou.  

So nou pe sey fer en fason 
letan nou pe rod sa 
lendepandans, se les nou – pa 
lib totalman, me selman nou 
konnen i bezwen annan 
oversight. Me selman donn nou 
sa loportinite pour nou kapab 
fer bann keksoz ki nou 
personnelman nou feel, nou 
devret kapab fer. Me selman 
baze lo Bidze ki nou ganny 
donnen, sa ceiling ki ganny 
donnen nou pa pe kapab arive 
pou fer. Mersi Mr Speaker. 
 
MR DEPUTY SPEAKER 

Mersi Madanm Registrar. 
Prosen entervenan Onorab Gill. 
 
HON CHURCHILL GILL 
Mersi Mr Chair. Bonn apre midi 
panel. Mon kestyon i konsernan 
Employment Tribunal. I annan 
gran konsern Praslin bann 
travayer ki annan bann 
grievances. E zot konsern se zot 
grievance i tarde. E rezon ki sa 
i tarde, akoz bann sequence ki 
case i ganny pase i tre limite. E 
sa i fer ki bokou case i ankor 
pending pour bokou letan.  

Alors mon kestyon, eski 
dan sa Bidze i annan provizyon 
ki i ava annan plis larzan ki 
mete, pour ki case i a ganny 
ekoute bokou pli frekaman? 
Pour ki sa bann dimoun ki 
aggrieved at least zot a kapab 
sort out zot problenm dan en 
dele letan en pe pli frekan?  

Mon 2enm kestyon, se sa 
landrwa sa Employment 
Tribunal i zwenn. I annan 
konsern la ki bann furniture zot 
osi in demann sanze. Eski dan 
sa Bidze i annan provizyon pour 
sa ganny fer lo Praslin? Mersi. 
 
MR DEPUTY SPEAKER 
Mersi. Onorab. 2 pwen la. Lekel 
lo panel ki pe reponn?  
 
REGISTRAR JULIANA 
ESTICOT   

Mersi Mr Chair. Lo kote frekans 
sitting ki Tribinal Lanplwa i fer 
lo Praslin, nou’n ganny konsern 
ki parey ou pe mansyonnen, ki 
i annan bann case ki’n drag en 
pti gin. E ki i fer ki bann 
dimoun ki zot case i devan 
tribinal in retard en pe. Sa i 2 
rezon. 

Enn sete ti annan a en 
pwen kot nou ti napa en Vice-
Chair pour Employment 
Tribunal. E sa ti fer ki lakantite 
sitting ki fer ti redwir. E in fer ki 
nou’n annan en pti pe 
akimilasyon dan lakantite case 
ki nou ti annan. Me apre ki en 
Vice-Chair in ganny apwente, sa 
sityasyon in amelyore. E in 
plizoumwen - nou kapab dir - 
anba kontrol.  

E la letan bann Tribinal i 
mont Praslin, normalman zot 
mont at least 2 fwa. Me selman 
akoz i annan Chair avek Vice-
Chair ki zot monte. E la bann 
case pe konmans sorti.  

Apre nou osi annan – 
nou’n fer provizyon pour lannen 
prosenn. Nou’n annan sizesyon 
ki letan zot ti pe ogmant 
lakantite sitting, nou’n fer 
provizyon ki nou kapab fer li 
even virtual. I annan serten 
sitting par egzanp, bann 
mentions ki nou menm kapab 
fer li virtual. E sa i pou ede pou 
redwir lakantite letan ki en case 
i pran pour li konplete.  

E zis bann par egzanp 
bann hearing. Akoz bann 
hearing zot nou bezwen prodwir 
bann dokiman koman levidans. 
Par egzanp bann 
dokimantasyon, bann let 
eksetera. E sa ou bezwen fer li 
physically one-on-one. Whereas 
bann mentions zot nou kapab 
fer li virtual. 

Apre konsernan pou sanz 
bann meb. Nou annan en 
logmantasyon si zot vwar anba 
nou Bidze konsernan furniture. 
E as much as possible nou pou 
sey nou mye pour nou kapab 
sanz en pe, akoz nou annan 
Employment Tribunal ; nou 
annan osi Praslin Magistrate 
Court ki pe sit dan sa landrwa. 
E Family Tribunal zot osi zot sit 
lanmenm.  

So nou pe sey gete ki 
mannyer nou kapab. Nou’n fer 
en pti logmantasyon pour nou 
kapab sanz en pe bann 
furniture. Nou’n rekonnet ki 
annan ki fodre sanze as we 
speak, or even depi yer si mon 
kapab dir. E sa i pou ede pour 
nou kapab sanz en pe nou bann 
furnitures. 

Apre konsernan bann 
siny. Sa bann siny in fini ganny 
re fer lo building konsernan kot 
lokasyon i ete. Mersi Mr Chair.  
 
MR DEPUTY SPEAKER 

Mersi Madanm Registrar. 
Onorab Gill i satisfe ek 
larepons, mon ava pas aprezan 
laparol avek Onorab Loze. 
 
HON JOHAN LOZE 
Mersi Mr Speaker. Tre brefman 
mon annan de pwen. Premye i 
lo kestyon zot staff turnover. 
Nou ti a kontan ganny en 
leklersisman lo sityasyon staff 
turnover dan Zidisyer pou sa 
dernyen mete 12 mwan, 
silvouple. 
 Lot konman sa size 
lotonomi enstitisyonnel e 
finansyel in leve la, eski dan 
Bidze ou annan, ouswa ou santi 
ki ou bezwen larzan pou ed zot 
devlop bann bon Polisi, ki 
kapab permet zot defann 
lendepandans zot lenstitisyon, 
fas a le 2 lezot brans 
Gouvernman, pou anpes 
lenterferans dan Zidisyer, ki 
swa sorti kot Egzekitiv ou 
menm kot Lezislatif. 
 Akoz mon rapel dan 
sizyenm Lasanble, kot bokou 
presyon ti pe ganny mete lo ou 
konsernan en lakonpannyen 
sekirite ki zot ti’n fer. Mersi Mr 
Speaker. 
 
MR DEPUTY SPEAKER 
Mersi. Onorab. Panel? 
 
REGISTRAR JULIANA 
ESTICOT 

Mersi Mr Chair. Lo kote staff 
turnover wi nou rekonnet 
poudir sa i en issue lo kote 
Zidisyer, akoz malgre nou ti 
reviz nou Scheme of Service 
detrwa lannen pase, nou vwar 
poudir i pe kontinyen vini. 
 Ki arive se ki nou remarke 
par egzanp i annan serten unit 
dan Zidisyer kot bann staff zot 
fek vini sorti petet A’ Level, pos-
segonder. Zot vini zis i annan ki 
pe esper pou zot ganny zot 
labours pou zot al Liniversite, 
ouswa i annan ki zot vini akoz 
la i en loportinite kot zot kapab 
ganny en job, en post. 
 Zot vini zot konmanse 
apre pli tar ou war zot, zot 
bouze zot al dan en lot landrwa 
zot feel ki sa i pa vreman sa 
landrwa pou zot. So pou sa 
lannen nou’n annan 16 dimoun 
ki’n resign. Apre laplipar i sorti 
dan sa Seksyon or Unit Court 
Interpreter. 
 Lo kote Polisi konsernan si 
nou bezwen larzan pou devlop 
nou bann Polisi? Nou rapel a en 
serten pwen ti annan en 
meeting ki ti fer avek bann 
diferan lorganizasyon 
konsernan lendepandans, 
financial autonomy. E ti annan 
bann Polisi ti pou ganny drafte 
par Gouvernman.  E ti annan 
enn ki ti ganny drafte en draft 
ki ti ganny sirkile, kot laplipar 

bann lorganizasyon pa ti 
aksepte. 
 So wi nou pou bezwen 
dimoun kalifye e dimoun ki 
annan sa kalite konpetans pou 
kapab ed nou, pou kapab drafte 
serten keksoz pou anvoy kot 
Gouvernman. E pou kapab ede 
pou nou devlop en Polisi kot 
Zidisyer i endepandan e napa 
lenterferans Egzekitiv e 
Lezislatif. Mersi Mr Speaker. 
 
DEPUTY SPEAKER 
Mersi Madanm Registrar. Ou 
annan pwen klarifikasyon? 
 
HON JOHAN LOZÉ 
Mr Speaker zis en leklersisman. 
Lo kestyon sa high staff 
turnover ki ou’n dir nou la, ki 
zot pe fer ouswa pou fer pou kre 
en latmosfer pou lead towards 
en higher staff retention rate, 
pou zot gard leksperyans e 
memwar enstitisyonnel within 
zot lenstitisyon? 
 Eski zot pou bezwen en 
package finansyel ouswa i 
kapab en keksoz non-financial 
ki pou ede kre sa latmosfer 
within Judiciary, pou zot 
prezerv konesans ki zot deza 
annan in-house. Mersi Mr 
Speaker. 
 
MR DEPUTY SPEAKER 
Mersi Onorab. 
 

REGISTRAR JULIANA 
ESTICOT 
Mersi Mr Speaker. Pou le 
moman nou’n ariv letan lannen 
prosen pou nou reviz nou 
Scheme of Service, ki selman 
nou’n ganny dir nou bezwen 
espere, akoz i sipoze annan sa 
logmantasyon nasyonalman. 
 Apre an plis ki akoz nou 
santi ki sa i pou petet osi ede 
pou still kontinyen ankouraz 
bann lezot staff pou zot reste. 
Apre nou annan bann 
incentives ki non-financial. Par 
egzanp pou nou asire ki bann 
staff i reste motive e zot angaze 
e zot osi delivre dapre zot 
konpetans. So nou ofer bann 
training ki pou ed amelyor zot 
konesans, zot konpetans ek zot 
abilite. 
 E apre an menm tan i ede 
vin pli efikas dan zot 
performans. Nou annan bann 
progranm ouswa bann aktivite 
ki nou fer kot nou fer team 
bonding, team building, kot i ede 

anmenn bann staff ansanm e 
motiv kanmarad en pti pe. 
 Apre parey zot konnen 
nou annan fasilite transpor ki 
nou transport bann staff. Nou 
annan bis kot nou transport zot 
from Lakour to Victoria and 
back. Even during lunch time e 

osi bomaten avek aswar. 
 Zot ganny uniform 3 set 
par lannen avek shoes 

allowance. Nou annan en 
kantin ki available, me selman 
pou le moman nou ankor dan 
prosedir ranplas sa dimoun ki 
la.  
 Apre tou le lannen nou fer 
bann prezantasyon par egzanp 
bann ki’n al attend bann 
training, nou fer bann 
prezantasyon kot nou prezant 
zot ek zot sertifika. E zot ganny 
konman en pti rekonpans, nou 
fer en pti gathering pou 
ankouraz lezot. 
 Apre nou annan sa long 
service award ki Gouvernman i 
donnen. Nou get byen dan zot 
konsernan health and wellness 
programme. Nou annan bann 
progranm ki nou met an plas 
kot nou ankouraz bann staff. 
Par egzanp bann court reporter 
zot tou le-z-an zot bezwen al fer 
tes zorey, tes lizye e sa i ganny 
peye par Zidisyer. I ede pou 
kapab amelyor zot servis osi. 
 E apre atraver bann 
promosyon ki nou fer nou 
evalye zot bann konpetans. So 
pou le moman se sa bann 
keksoz ki nou annan plas pou 
nou sey ede pou gard bann staff 
dan lanplwa. 
 
MR DEPUTY SPEAKER 
Mersi Madanm Registrar. Avan 
mon bliye mon’n note court 
reporter al fer tes zorey avek 
lizye. Kekfwa en keksoz pou 

nou Lasanble konsidere osi 
akoz sa bann parliamentary 
reporter i asiz dan headset depi 
bomaten, ziske aswar. 
 So nou ava point sa out 
dan nou –  
 
 (Off-Mic) 
 
MR DEPUTY SPEAKER 
… ou pe konplent tro bokou 
koze dan lot kote kwa? Ou pe 
konplent tro bokou koze lot 
kote pe afekte ou zorey? Non?  
 
 (laughter) 
 
MR DEPUTY SPEAKER 
Ok. Prosen entervenan Onorab 

Andre. 
 
HON CLIFFORD ANDRE 
Mersi Mr Chair. Mon mazinen 
Manm Lasanble osi bezwen fer 
tes zorey akoz nou koze, nou 
ekoute en zournen antye. 
Mr Chair mon annan detrwa pti 
klarifikasyon ki mon ti a kontan 
gannyen. 
 Letan nou pe get dan 
detay ki Minister Finans in 
donn nou pou Zidisyer i annan 
security and enforcement ki nou 
pe koz 15.2 milyon; 
nou annan Foreign Consultancy 
R90mil. Mon ti a kontan 
konnen lo Foreign Consultancy 
ki i ete?  Selman mon pe met 
security, akoz letan nou get pli 

ba, nou war i annan 
replacement of alarm system. Ki 
mon mazinen i sekirite menm 
selman i annan en alokasyon 
pou li.  
 Epi i annan en kestyon 
ki’n koz en pe pti pe konfizyon 
la. Mon’n war dan lepase nou’n 
still annan. Eski sa i korek i 
annan upgrading of sports 
equipment ki ladan pe donn 
R125mil.  
 Epi i annan upgrading of 
meteorological equipment ki la i 
annan R230mil. Sanmenm sa 
ki - annefe mon’n fer mon koleg 
o bor mwan re-get ankor en 
kou, kekfwa mwan mon mal. 
Oubyen nou pe ganny sa detay 
ki zot in donn nou i pa korek. 
 I annan military equipment 
osi ladan - upgrading of military 
equipment. Mon pa konnen ki 
servis militer zot fer laba. I 
R15mil so kekfwa i annan mon 
ti a kontan ganny en pti pe 
lesplikasyon lo la, ki sa bann 
servis ki zot ofer ki dan sa kad, 
ki lo detay Zidisyer ki nou nou’n 
servi avek. Mersi. 
 
MR DEPUTY SPEAKER 
Wi i dan detay minor capitals. 
Mwan osi mon trouve dan zot 
detay Zidisyer. Me zot ava 
eksplike kisisa sa. 
 
REGISTRAR JULIANA 
ESTICOT 

Mersi Mr Speaker, lo kote 
sekirite sa ki ou vwar i annan 
de konponan sekirite;- 
upgrading of alarms sa i dan 
building nou bann alarm ki nou 
annan dan building Zidisyer. 
 Sa lot bout sekirite i 
annan pou fer avek security 
services ki ganny provided pou 
bann judicial officers avek 
sekirite building - meaning bann 
servis sekirite. Kot par egzanp 
nou annan bann zofisye 
sekirite, ki travay dan building 
ki nou annan de. 
 La pou le moman nou 
annan enn ki fek ganny Kontra. 
E li i zis annan pou fer avek 
safeguard building eksetera, 
kontrol crowd, eksetera. Apre 
nou annan bann ki vey kot 
lakaz bann judicial officers. So 
sa enn ki ou pe dir li i annan 
pou fer avek security services. 
Savedir sa ki vey building avek 
rezidans bann judicial officers. 
 Whereas sa lot konsernan 
alarm li spesifikman, i annan 
bann alarm dan building ki nou 
vwar in ariv ler pou sanze akoz, 
i kre problenm, e sa, sa larzan i 
fer ki nou pou servi pou nou 
sanz sa bann alarm ki dan 
building.  
 Konsernan sa bout foreign 
consultancy li i tonm anba sa 
konponan judicial college of 
Seychelles, ki nou annan sa 
bann training ki nou fer pou 

bann judicial officers, menm 
bann Avoka ek bann staff. 
 E sa normalman laplipar 
ditan nou annan bann 
konsiltan ki vini sorti aletranze. 
Par egzanp bann formal Judges 
ouswa bann Judges, bann 
Lecturers ki vini ki – e sa larzan 
li i ganny mete la pou sa bann 
dimoun spesifik letan pe ofer sa 
bann training. 
 Apre konsernan sa bann 
upgrading sport, metrological 
eksetera, sa i pa pou nou.  It 
was a mistake letan Bidze ti 
ganny submit. E nou, nou ti 
alert Finans poudir ti en 
mistake akoz nou napa tousala 
nou. 
  So, zot in sanze me 
selman mon pa pe konnen akoz 
i pe reflekte lo pou zot. Me 
selman i ti en mistake ki ti 
ganny fer e nou ti alert kot 
Minister Finans. Mersi Mr 
Speaker. 
 
MR DEPUTY SPEAKER 
Mersi. Annou permet Mr 
Commettant dir nou en keksoz 
sirtou si i pa afekte tally sif ki 
devan nou. Mersi. 
 
DEPUTY COMPTROLLER 
GENERAL JUDE 
COMMETTANT 
Thank you Chair.  Thank you 
Onorab. Nou pe revwar - i paret 
ki the figures li menm i ok.  I 

paret sa deskripsyon ki mal. I 
en keksoz ki nou ava verifye e 
nou ava advise Lasanble. 
 
MR DEPUTY SPEAKER 
Zot ava verifye ou’n dir mwan? 
Onorab Andre. 
 
HON CLIFFORD ANDRE 
Me selman parey ou’n dir Mr 
Chair, akoz letan nou pe get sif 
akoz i tonm dan sa kad kot 
minor capital ki annan 

transpor, akizisyon IT 
equipment. So eski sa bann 
konponan ki anba la i korek, i 
pa korek? Akoz letan nou pe fer 
en vot, nou pe fer en vot lo en 
sonm ki son detay in sipoze 
ganny donnen avek nou. 
 So si i pa sipoze la mon 
krwar, nou pou annan en pti 
problenm, kot nou pou bezwen 
rektifikasyon i ganny fer. E sa 
sonm sif i ganny donnen 
appropriately ki nou kapab fer 
travay. Mersi. 
 
MR DEPUTY SPEAKER 
Mr Commettant ava klarifye. 
 
DEPUTY COMPTROLLER 
GENERAL JUDE 
COMMETTANT 
Mon’n ganny alerte la poudir si 
nou get dan Budget Book i 
actually korek sa deskripsyon. I 
zis sa detay ki’n ganny sirkile, 
ki annan en lerer ladan. 

 Be si ou pe gete i bann 
alokasyon ki’n ganny fer, ki 
actually apropriye pou Zidisyer, 
ki annan acquisition of 
furniture, aircon and so on. So i 
pa pou afekte the tally, me i zis 
sa detay ki’n ganny sirkile ki ti 
arive ladan. 
 
MR DEPUTY SPEAKER 
Ou konfortab avek larepons? 
 
HON CLIFFORD ANDRE 
Mr Chair akoz letan nou pe get 
sa detay pou sa heading minor 
capital i R2.167milyon. E sa 
detay anba la mon konpran 
transpor, in eksplik nou 
800mil, napa problenm. 
 Be prezan sa detay ki 
tonm anba la, pou fer sa 2.1, i 
enkli sports, i enkli militer. So 
sa ki Mr Commettant pe dir 
nou, mon pa konfortab avek, 
akoz sa sif, sa total ki la i tonm 
2.167 million Rupees. 

So si i pa pou la savedir i 
pou tonm mwens. Oubyen lezot 
keksoz pou bezwen ganny 
ranplas li konman term son 
detay. Kekfwa i pa ava 
meteorological equipment, me i 
ava mon pa konnen mwan en 
lot zafer ki tonm anba Zidisyer. 
Mersi. 
 
MR DEPUTY SPEAKER 
Eski mon ti’n konpran Mr 
Commettant in dir nou poudir 

son tally total ki pou dan 2023 
budget estimates of revenues 
and expenditure - sa main 
dokiman ki nou merit pe swiv, 
sa total laba i pou ok.   
 Me kot sa breakdown i pa 
vreman the legal document ki 
nou pe travay avek, sa zis pou 
nou konn bann detay. So i pa 
afekte son real estimate ki nou 
pe sipoze vot lo la. Ou pa krwar 
sa ou kwa? 
 
HON CLIFFORD ANDRE 
Ki mon pe sey dir, mon konpran 
parfetman sa ki nou – 
appropriate se sa sonm ki dan 
nou Budget Book. Be sa detay ki 
pe koz lo minor capital ki 
reflekte dan nou Budget Book 
koman 2.167. Son detay ki i pe 
donn nou i pa sa ki i devret pou 
li tonm 2.167. 
 Son sonm i ok li, me 
selman sa detay ki i pe donn 
nou akoz i kapab kot Zidisyer - 
mon pa konnen i kapab papye, 
i kapab en lot keksoz. Selman 
fodre i reflekte sa ki i vreman i 
pe ganny apportion for, akoz se 
sa rezon akoz nou, nou ganny 
sa detay, pou nou kapab 
kestyonn lo sa detay, pou nou 
kapab ganny en klarite lo la. 
Mersi. 
 
MR DEPUTY SPEAKER 

Mersi. Ou ti pe lev lanmen 
Onorab Pillay oule azout en 
keksoz lo la? 
 
HON SEBASTIEN PILLAY 
Wi Mr Chairman. Ou konnen 
mon pe go according to the 
Appropriation Bill li menm, en? 
E dan Bill li menm total i parey 
sa total ki anler. So petet 
Minister Finans klarifye avek 
nou, akoz nou pe go according 
to the schedule which is the Bill 
itself.  
 E dan schedule i total ki 
anler. Prezan anba sa minor 
capitals, eski nou kapab ganny 
kler kwa ki pa sipoze ladan so 
that nou kapab tabulate, ganny 
en total prezan pou nou gete si 
i match avek the schedule. Ou 
konpran?  
 Akoz otherwise then 
Onorab Andre i annan en pwen 
li. Ki pou arive se ki nou 
Appropriation would be more 
than sa ki in servi. 
 
MR DEPUTY SPEAKER 
Savedir ler nou’n tir sa bann ki 
pa sipoze ladan military 
equipment, sport equipment, sa 
larzan alor i al kote? Minister 
Finans zot kapab klarifye sa 
pou nou silvouple. 
 
DEPUTY COMPTROLLER 
GENERAL JUDE 
COMMETTANT 

Thank you Mr Chair. Parey mon 
ti pe eksplike sa total tally i pou 
ok li. Sa detay i pa dan Budget 
Book li en? Sa detay i sa 
lenformasyon adisyonnel ki’n 
ganny sirkile avek bann Manm. 
 Me si ou pe get dan Budget 
Book i actually the right figure e 
pou detay mon ava permet 
accounts eksplik sa breakdown. 
 
FINANCIAL CONTROLLER 
PEGGY GILL 
Bonn apre midi mon pou donn 
zot detay ki fer sa 
R2.167milyon. R15mil i pou 
machinery and equipment. 
R800mil i pou acquisition of 
vehicle. R600mil i pou 
upgrading of IT equipment sa i 
pou nou aste 3 FTR Recorder. 
Apre R4mil pou acquisition of IT 
equipment. R125mil acquisition 
of printing equipment. 250mil of 
aircon equipment. R230mil 
acquisition of furniture. R15mil 
acquisition of laundry and 
kitchen equipment. R60mil 

acquisition of telephone. R18mil 
acquisition of electricals. Apre 
R50mil acquisition of office 
equipment. 
 
MR DEPUTY SPEAKER 
Mersi Mrs Gill. Donk bann 
Manm in swiv.  Bann sif i parey 
me i deskripsyon ki Mrs Gill in 
lir ki konpletman diferan. So 
mwan personnelman mon 



Verbatim Report NAS Sitting Wednesday 23rd November 2022 

153 
 

konfortab ek sa. Nou ok, nou 
kapab move on? Very good. Nou 
ava kriy Onorab Cosgrow. 
 
HON WALLACE COSGROW 
Mersi Mr Chair. De pti kestyon 
senp. Mon premye kestyon i lo 
Bidze pou Sekretarya Chief 
Justice. Mon war i annan e 
sonm ki zot in mete R201mil ki 
ti napa lannen pase dan wages 
and salaries in kind. 
 Si ou kapab donn nou en 
pti deskripsyon ki sa i about. 
Apre en pe follow-up lo sa ki 
Onorab Loze in dir, 
i annan en feeling dan - petet 
dan Zidisyer, atraver bann 
travayer Zidisyer ki – ou konnen 
bokou lanfaz i ganny mete lo 
bann Ziz, bann Mazistra bann 
benefis zot gannyen;- par 
egzanp lakaz, loto, sekirite e 
tou. 
 Me solman i annan petet 
zot santi ki malgre ou’n nonm 
tou sa bann benefis zot 
gannyen in kind. I annan ki 
santi petet Zidisyer ti kapab fer 
en pti pe plis pou zot staff zot 
menm, an term saler en pti pe 
plis larzan. 
 So, ki zot anvizaze fer dan 
lefitir. Mon konnen ou’n dir en 
pe lo kestyon Onorab Loze. Me 
solman si zot anvizaze revwar 
en pti pe Scheme dan le fitir. 
 Apre mon pa’n war 
nanryen an se ki konsern par 

egzanp renewal of zot fleet 
transpor. La mon pa pe koz fleet 
transpor pou bann Ziz ek 
Mazistra. Mon pe koz pou 
loperasyon Zidisyer li menm, 
en? I annan en pti pe konplent 
dan sa kote. So ki zot pe fer pou 
amelyor sa. Mersi. 
 
MR DEPUTY SPEAKER 
Mersi Onorab. Panel. 
 
REGISTRAR JULIANA 
ESTICOT 
Mersi Mr Speaker.  Konsernan 
anba CJ Sekretarya sa bann 
allowance, i bann re alinyman 

bann allowance ki ti pe ganny 
donnen, ki ti pe ganny peye. Me 
selman ki nou’n fer, nou’n met 
zot tou ansanm akoz bann 
allowances ti partou, partou. 
So nou’n anmenn zot tou 
ansanm se sa ki ou war i fer sa 
sonm i gro.  
 So nou’n met zot ansanm;- 
par egzanp letan zot travel i 
annan bann clothing allowance, 
ki zot gannyen subsistence 
allowance, eksetera. So ki nou’n 
met tousala ansanm e sa i fer ki 
i sorti li konman en pti pe pli gro 
konpare avek avan. 
 Apre konsernan bann 
staff, wi nou pe anvizaze pou 
revwar nou Scheme of Service. 
Parey mon’n dir ki due pou nou 
fer lannen prosen. Me selman 
nou pa ti pe kapab fer li pou le 

moman, nou ti ganny dir esper 
sa logmantasyon saler ki ti pou 
donnen nasyonalman.   
 Apre akoz tou Scheme of 
Service revizyon ti’n ganny met 
on hold.  So anvizaze kontinyen 
avek sa apre ki bann saler in 
ganny revize nasyonalman, nou 
anvizaze kontinyen e update 
nou Scheme of Service. En fason 
ki nou pou sey pouse en pti pe 
pou nou ganny en pti pe plis ki 
nou ti gannyen last time.  Pou 
nou kontinyelman ankouraz 
nou bann staff.   
 Akoz nou konnen although 
nou annan sa bann keksoz ki 
nou pe donn zot in kind parey 
nou pe dir, still staff i 
dekouraze. Akoz i annan de 
lenstans ki zot konpar zot saler.  
Zot vini zot dir ou be nou, nou 
pe ganny sa.  Dan tel 
lorganizasyon sa bann dimoun 
zot louvraz i bokou pli leze ki 
pou nou, e zot pou zot, zot saler 
i pli o.  

So zot fer bann 
konparezon e nou’n ekout zot.  
Nou’n tande.  Me selman zis 
nou lanmen ti en pti pe anmare 
nou pa’n kapab fer nanryen, 
ziska ler la sa revizyon saler in 
fer.  

So definitivman nou pou 
reviz nou Scheme of Service.  

Pou nou sey ankouraz staff pou 
zot reste. Pou nou gete ki bann 
lezot incentive ankor ki nou 

kapab donn zot, pou zot 
kontinyen reste. 

Apre konsernan renewal 
of fleet pou transpor pou sa 
lannen nou’n ganny zis en 
transpor pou Ziz.  Me selman 
nou ti annan depi detrwa 
lannen pase, kot nou ti pe 
kontinyelman demann transpor 
pou ladministrasyon.  La nou 
pe koz administrasyon pou 
driver messenger eksetera, 
process server.   

Me selman parey mon ti 
dir pli boner, nou annan en 
ceiling ki nou ganny donnen 
pou Bidze. E new spending 
proposal.  So i annan serten 
keksoz ki menm nou pou mete, 
i pou ganny sorti.  I pa pou 
antre akoz sa cap ki nou ganny 
donnen.   

So nou ti ganny dir a en 
pwen avan Covid, ki ti pou 
annan en grant ki ti pou sorti 
kot Lanbasad Endyen -  
Gouvernman Endyen, kot nou 
ti pou ganny en van avek en loto 
pou nou servi dan 
ladministrasyon.  Me apre 
Covid tou keksoz in ganny put 
on hold e nou pa pe tann 
nanryen.  Me selman nou pe sey 
nou mye.   

Nou’n vwar poudir nou 
annan problenm avek nou bann 
transpor ki nou pe servi.  I pa 
zis transpor Ziz me i osi bann 
transpor ki nou servi dan 

ladministrasyon. E bann 
process sever pe servi.  

Me selman parey ou 
konnen parey mon’n dir nou 
annan en cap ki nou kapab 
arive, en ceiling.  So i pa posib 
pou fer antre tousala.  Mersi Mr 
Speaker. 
 
MR DEPUTY SPEAKER 
Mersi Madanm Registrar.  
Onorab Lemiel. 
 
HON SYLVANNE LEMIEL 
Mersi Mr Chair.  Bonn apre 
midi Madam Registrar avek ou 
lekip.  Mon konsern letan sak 
fwa mon regard Bidze tou le 
lannen, mon konnen zot annan 
sa Lakour Mazistra Anse 
Royale.  Mon pa zanmen vwar 
nanryen ki ganny mete dan zot 
Bidze konsernan sa Lakour. 

So, mon ti a kontan 

konnen pou 2023, akoz as you 
know Madanm Registrar sa 
Lakour i dan en serten state.  Ki 
demann en bon renovasyon 
reparasyon, menm sorti dan sa 
landrwa petet re aranze.  So, 
mon pe regarde pou 2023 eski 
zot pou kontinyen reste dan sa 
leta?  Or i annan en pti 
laranzman ki zot pou pe pare 
pou zot fer avek sa Lakour?  
Mersi. 
 
MR DEPUTY SPEAKER 
Mersi Onorab. Registrar. 

 
REGISTRAR JULIANA 
ESTICOT 
Mersi Mr Chair.  Konsernan 
Lakour Mazistra wi tou le-z-an 
nou kontinyelman koz lo la.  So 
– e ler nou sorti la nou ale, nou 
gete kwa ki nou kapab fer pou li 
pa re monte lannen prosenn.   

Me selman i annan serten 
keksoz ki an deor nou kontrol.  
Par egzanp parey ou konnen sa 
building pa pou Zidisyer.  E nou 
osi nou annan zis en parti ladan 
ki nou pe occupy.  

 E nou’n ganny dir - nou’n 
fer detrwa demars zis apre ki 
nou’n sorti Lasanble lannen 
pase.  Nou’n al verifye ki 
mannyer pou amelyor li, 
eksetera.  E nou ti le fer en 
renovasyon. 

E mon ti dir ki letan nou 
retournen dan Bidze sa lannen, 
nou pou annan en konponan 
spesifikman pou li.  Sa mon 
rapel byen.  Me selman i pa’n 
posib, akoz nou ganny dir ki sa 
building Lapolis li osi i ladan, 
nou’n ganny dir ki Gouvernman 
i sipoze kraz sa building pou 
son leta ki i ladan, parey ou pe 
dir; bann laso, tousala. Menm 
si nou re penn apre serten letan 
ou vwar li i re monte.   

So, nou ganny dir ki sa 
building pou ganny kraze e re 
fer.  E la nou osi nou pou kapab 
re antre ladan. So … E nou’n 

ganny dir sa pou ganny fer 
2024. 
So prezan pou le moman nou ki 
nou pe fer, an atandan pou fer 
lavi nou bann staff ek manm 
piblik ki servi sa landrwa 
konfortab, si ou’n pase le 2 ou 
pou vwar serten quick fix - mon 
kapab apel li - ki nou’n fer.   

Par egzanp bann tiles ki 
ti’n monte ater dan lakour 
partou nou’n sanze. Nou’n sey 
aranz zot landrwa kot manm 
piblik i vini pou vin vwar kliyan.  
I annan enn de keksoz ki nou’n 
kapab fer.   

Me selman nou pa vreman 
kapab fer bokou ziska ler sa 
building i ganny re kraze refer.  

Then apre i pou en pti pe pli 
konfortab pou larestan dimoun.  
Mersi Mr Chair. 
 
MR DEPUTY SPEAKER 
Mersi Madam Registrar.  
Onorab Samynadin. 
 
HON KELLY SAMYNADIN 
Mersi Mr Chair.  Bonn apre 
midi delegasyon. Letan mon 
regard zot dezyenm priyorite 
stratezik ki koz lo 
‘’strengthening partnership with 
the judiciary stakeholders,’’ eski 
pa ti pou en bon nide pou met 
en kanpanny ‘’kont krim’’ dan 
zot Bidze?   

Zot a kapab travay avek 
lezot parti prenon parey 

Lapolis, servis prizon pou 
dekouraz lazenes. E petet nou 
fitir zenerasyon pou angaz zot 
dan aktivite kriminel pou en 
meyer Sesel. Pou tax payers 
depans mwens lo sistenm 
Zidisyer e pou nou annan en 
popilasyon pli responsab e pli 
disiplinen? Mersi. 
 
MR DEPUTY SPEAKER 
Mersi Onorab.  Panel? 
 
REGISTRAR JULIANA 
ESTICOT 
Mersi Mr Chair.  Mon konpran 
ou Onorab ki - Mr Chair, mon 
konpran ki Onorab i pe dir, me 
selman parey ou konnen, nou’n 
dir nou pe sey strengthen nou 
relasyon avek bann 
stakeholders. Kot par egzanp 
nou annan criminal 
stakeholders meeting ki nou fer 
tou le 3 mwan – quarterly, kot 
nou diskit bann diferan issues 

ant bann diferan stakeholders 
ki annan pou fer ek krim ek 
bann lezot keksoz.   

So, wi mon konpran ki ou 
pe dir.  E i ti ava en bon nide si 
nou ti kapab – me selman lo 
kote Zidisyer avan mon dir sa, 
lo kote Zidisyer nou, nou 
manda se fer sir bann case ki 
vin devan nou i ganny zize. En 
zizman i ganny pran.  E bann 
dimoun sa ki pou servi son 

santans eksetera i ganny fer.  
So nou, nou plis donn lazistis.  

Lo kote pou dekouraz 
bann dimoun, anyway bann 
santans ki donnen i ede pou 
dekouraz bann dimoun, lezot 
dimoun pou fer krim.  Me 
selman konsernan pou lans en 
kanpanny, i en bon nide.  Me 
selman mon krwar Zidisyer i pa 
vreman sa Lorganizasyon ki 
devret pran latet sa kanpanny.  
Petet mon pa konnen si lo kote 
Lapolis or prizon -  I do not 
know.  

Me selman nou lo nou 
kote, mon pa krwar nou sa 
lorganizasyon ki devret devan 
dan sa kanpanny.  Petet avek 
sipor nou a kapab siporte a en 
pwen.  Ou konnen i depan.  Me 
selman mon pa krwar – mon 
senserman pa krwar nou devret 
vin devan avek en tel 
kanpanny.   Mersi Mr Speaker. 
 
MR DEPUTY SPEAKER 
Mersi Registrar.  Nou ava pas 
laparol prezan avek Onorab 
Pillay. 
 
HON SEBASTIEN PILLAY 
Mersi Mr Chairman. Bonn apre 
midi.  Bonswar Registrar avek 
bann zofisye sorti kot Zidisyer, 
nou bann zofisye Minister 
Finans e bonswar tou koleg 
Onorab ki pe ekout nou. Mr 
Chairman mon bezwen dir ler 

mwan mon get Bidze Zidisyer, 
mon zalou! 

Mon zalou, akoz ler mon 
konpar Bidze nou prop 
Lasanble, kot staff pe ganny 
sans al fer tes medikal, loto i 
ganny aste, lekipman i ganny 
aste, keksoz i ganny aste.  Zis 
zot Bidze Emoluments anba 
‘governance and administration’ 
R58milyon plis ki nou Bidze 
antye Lasanble Nasyonal! Plis 
ki nou Bidze antye Lasanble 
Nasyonal.   

E ler ou regard 94milyon 
pou Zidisyer, ou regard Bidze 
Lasanble Nasyonal ki nou, nou 
ankor pe travay la 5er 24, nou 
staff i ankor la pe esper pou al 
pran bis, when it comes to staff 
welfare, ler nou diskit ek 
Minister Finans en bon pe 
gymnastic i bezwen ganny fer, 
pou nou kapab zis ganny en pti 
pe morso larzan.  

Pou swa fer bann Manm 
en pe pli - pa pli konfortab - me 
pli kapab delivre dan zot travay, 
nou ganny difikilte pou fer li. 

So, mon kapab konpran 
akoz Onorab Andre ler in vwar 
upgrading sports equipment, in 
demann son lekor be lekel ki pe 
fer legzersis kot Zidisyer?  Mon 
kapab konpran. 

So, mon pou al lo mon 
kestyon Mr Chairman, akoz 
mon konsernen Mr Chairman 
avek si oule sa fason ki nou, 



Verbatim Report NAS Sitting Wednesday 23rd November 2022 

158 
 

nou ganny get konman 
Lasanble Nasyonal.  E nou, nou 
pti frer.  E nou gran frer i lot 
kote, apre nou papa i anler laba 
State House.   

Mr Chairman 
premyerman lo size sa 
sityasyon staff welfare.  Ler nou 
get Bidze Zidisyer i paret mwan 
Bidze Zidisyer i al pou cater plis 
pou bann zofisye Zidisyer. Plis 
pou bann Ziz.  Everything is 
done pou fer bann Ziz as 
comfortable as possible. So ler 
bann kestyon lo staff in monte, 
mon’n vwar bann kestyon 
ganny reponn.  Be mon pa santi 
in ganny adrese.  

So par egzanp, eski dan 
Bidze i annan provizyon pou en 
sistenm staff welfare kot 
Zidisyer? En sistenm ki open, ki 
transparan, kot staff si i annan 
konsern - akoz ler ou dir mwan 
mon annan en turnover 16 staff, 
pou mwan i konsernen - mon 
konsernen avek sa.   

Eski i annan en sistenm 
staff welfare pou son drayver?  
Pou swa son bann lezot zofisye 
ki travay kot Zidisyer?  Sa i mon 
premye kestyon Mr Chairman.   

Prezan mon 2enm kestyon 
ler nou vin lo bann depans ki 
konsern par egzanp security 
and enforcement, internally ki 
bann sistenm monitoring ki 
annan an plas, pou monitor sa 
bann depans koumsa?  Akoz ler 

mon regard through zot bann 
diferan Code i annan ‘upgrading 
IT equipment’ en pti pe partou.   
Mon dir ou parey mon’n dir ou 
Mr Chairman, mon pa konnen 
mon pa’n benny dan sa basen 
laba Grand Anse Praslin.  
Basen Zalou. Be selman 
konmsi mon bezwen demande 
Mr Chairman ki mon ti a 
kontan konnen konmsi ki 
sistenm kontrol zot annan 
internally? 

  Akoz nou Lasanble 
Nasyonal, i annan en legzizans 
ki nou annan.  En sistenm 
kontrol entern ki very effective.  
So, mon ti a kontan konnen kot 
sistenm Zidisyer kalite sistenm 
kontrol ki zot annan? 

 E mon dernyen pwen an 
se konsern sa acquisition of 
cars. Lasanble Nasyonal i 
annan en prosedir ase serye, an 
se ki konsern bann loto ofisyel.  
E trwa leaders ki la prezan, nou 
kapab attest to sa. 

So ki sistenm ki Zidisyer i 
annan an plas an relasyon avek 
monitoring bann loto ofisyel ki 
ganny donnen, pou bann 
fonksyon ofisyel, an relasyon 
avek sistenm Zidisyer.  Mersi 
Mr Chairman. 
 
MR DEPUTY SPEAKER 
Trwa kestyon.  Staff welfare, 
sistenm kontrol lo Bidze avek 
monitoring lo transpor.  Mersi.   

REGISTRAR JULIANA 
ESTICOT 
Mersi Mr Chair.  Lo kote staff 
welfare mon pou pas mikro 
avek mon Direkter HR apre pou 
li donn en pti pe plis detay. 
Petet ler mon’n eksplike i pa’n 
tro kler. 

Lo kote security and 
enforcement, bann kontrol ki 
nou annan internally par 
egzanp ok nou – mon pa asire si 
mon’n ganny ou kestyon byen. 
Petet ler mon a repran ou a les 
mon konnen. 

So nou annan nou 
monitoring room ki nou monitor 
tou sa ki pase dan building.  
Apre nou annan par egzanp 
nou asset register si sa ki ou pe 
vin lo la.  Ki kot nou rikord par 
egzanp nou ti pe refer lo bann 
IT equipment, eksetera.  So dan 
nou bann asset register nou 
annan tou sa bann detay. 
Sa bann lenformasyon sa bann 
keksoz.  Lekipman ki’n ganny 
aste e i ganny monitor.   

Nou annan en zofisye 
spesifikman pou sekirite. E li  i 
monitor anything ki annan pou 
fer avek bann keksoz sekirite. 
Ki mannyer sa bann keksoz i 
ganny servi. Ler pe ganny 
enforce i annan bann keksoz. 
Par egzanp bann issues ki 
annan ki leve, kot i bezwen 
ganny anmenn dan latansyon 

bann lezot dimoun konsernen.  
So sa ki nou annan pou le 
moman. 

Lo kote sistenm transpor, 
nou annan en transport officer 
ki li son louvraz i spesifikman 
dedye zis pou deal avek sa bann 
zafer transpor. E nou annan – i 
monitor. 

Par egzanp si i annan 
bann deplasman ki ganny fer.  
Parey ou konnen nou bezwen 
annan bann log ki ganny fer.  E 
nou annan bann weekly report 
ki ganny submitted.  Kot nou 
vwar si par egzanp i annan 
serten dimoun ki in al en pti pe 
an deor son kontrol, kot i devret 
ale. E la bann aksyon neseser i 
ganny pran avek zot.  

So, mon pa asire si mon’n 
byen reponn ou kestyon.  Be 
selman lo kote staff welfare 
mon a pas mikro avek mon 
Direkter HR pou li donn en pti 
pe plis detay.  Mersi Mr 
Speaker.  
 
MR DEPUTY SPEAKER 
Mersi.  Manmzel Mathurin.   
 
DIRECTOR HR NICHOLE 
MATHURIN 
Mersi Mr Chair.  Onorab mersi 
pou ou kestyon.  Avan ler nou 
al lo Staff Welfare Policy, zis pou 
mon fer resorti lo sa bout kot 
Rezistrar in mansyonnen lo la 
kantite staff ki’n resign pou sa 

lannen, kekfwa i pe vin en 
konsern me selman rezon i 
varye.  Par egzanp i kapab pou 
rezon medikal, ki zot in bezwen 
resign zot in ale. 

I annan in ariv zot laz 
retirement ki zot in bezwen ale.  
E i annan parey in eksplike dan 
sa kad lo kote court interpreter, 
kot plizoumwen zot ale akoz zot 
in fini ganny serten 
leksperyans.  E zot anvi 
aprofondi in terms of further 
studies.  E apre osi zot dan 
bann lezot field lanvironnman 
ki related avek Zidisyer kekfwa 
pou zot fer en lot karyer.  

Selman pou mwan 
ranforsi en pti pe lo sa bann 
progranm ki nou annan an 
plas.  Parey in fer resorti in 
terms of evalye konpetans ek 
abilite pou bann staff pou 
promosyon, toultan ler nou 
annan bann vacancy, nou fer 
sir nou regarde dan Zidisyer ki 
nou annan avan ler nou recruit 
deor.   

Akoz nou konnen nou 
annan nou bann abilite, nou 
annan nou bann staff ki annan 
leksperyans. So nou fer sir 
poudir nou donn zot sa 
loportinite, pou zot montre zot 
abilite.   

E osi ou’n koz lo Bidze pou 
staff konpare avek Lasanble.  
Me nou osi nou annan apepre 
186 staff.  E kekfwa in terms of 

bann laliny Bidze, ou vwar 
poudir i en kantite.   

E pou nou Staff Welfare 
Policy nou’n fek travay lo enn, 
nou’n entrodwir.  I pou 
entrodwir lannen prosenn.  E 
nou’n enkli tou staff. Parey ou’n 
mansyonnen drayver, nou’n 
enkli preski mazorite staff.  I 
annan serten keksoz 
spesifikman pou drayver.  Ki sa 
ler in fini aprouve lannen 
prosenn, nou ava revele osi 
avek bann staff.  So nou annan 
sa staff welfare Polisi ki nou’n 
travay lo la.  Mersi Mr Speaker. 
 
MR DEPUTY SPEAKER 
Mersi.  Nou a fer li vit akoz 
vreman nou le al pli lwen ki- 
 
HON SEBASTIEN PILLAY 
Wi mon konsyan letan e mon 
pou fer li ase vit.  Mon krwar 
premye keksoz mon ava dir, se 
ki i enportan ki sa bann keksoz 
i ganny kominike avek staff kot 
Zidisyer. Si sa bann kestyon pe 
ganny demande dan Lasanble, i 
annan en rezon.  So i enportan 
ki sa i ganny kominike avek 
staff. 

Mon klarifikasyon lo bann 
kontrol entern.  So, apard 
transpor nou konnen par 
egzanp Zidisyer i osi lwe lakaz 
pou bann zofisye zidisyer. Zot 
enn parmi bann rar antite dan 
sa pei ki ganny sa privilez. 

Apard ozordi bann Minis, ok?  
Ki kalite sistenm zot annan an 
plas pou sa?  Pou kontrol sa osi 
pou regarde si sa pa pe ganny 
abize?   

Akoz tou bann antite 
otour zot i regard sa. E ler nou, 
nou regard bann keksoz ki nou 
ganny demande pou fer e bann 
legzizans ki ganny demande, 
nou ti a kontan osi konnen ki 
internally i annan bann vetting 
process. Pou vwar si napa 
collusion ki egziste ler sa bann 
lakaz pe ganny lwe. 

E mwan mon pou retourn 
lo pwen Onorab Loze.  Mon pa 
le impute okenn nanryen kont 
Zidisyer.  Me selman mon pa 
konvenk ozordi ki Zidisyer i act 
dan tou lendepandans 
seryezman.  Mersi Mr 
Chairman.  
 
MR DEPUTY SPEAKER 
Nou ava inyor sa dernyen 
statement malgre drwa 
lekspresyon.  La anndan mon 
krwar i pa fair pou nou fer en 
statement koumsa, dan sa 
moman ki nou pe diskit Bidze. 
Me Madanm Registrar ava 
reponn sa enn premye lo 
kontrol larzan lakaz, bann 
keksoz koumsa.   
 
REGISTRAR JULIANA 
ESTICO 

Mersi Mr Chair.  Lo kote lakaz 
ki arive se ki dan Bidze i annan 
konponan kot dan Lalwa i fer 
provizyon dan Judiciary Act, ki 
bann Ziz zot ganny en housing 
allowance R25mil.  Or nou 
provide zot avek en lakaz. 

So, i annan bann ki nou 
lwe lakaz pou met zot ladan.  E 
sa nou annan Kontra avek sa 
bann dimoun.  E nou fer sir - 
nou annan bann dimoun - 
Direkter Loperasyon ek 
Lozistik, kot tanzantan i gete, i 
pase pou fer sir.   

Par egzanp nou Kontra i 
up-to- date.  Napa konfli lentere 
avek sa dimoun kot nou pe lwen 
sa landrwa.  Kot in ariv dan 
lepase kot nou ti pou lwe, me 
nou pa’n kapab lwe akoz ti pou 
annan konfli lentere, nou’n 
bezwen pran en lot landrwa.   

So nou annan bann 
lagreman ki ganny mete an plas 
e ki ganny renouvle tou le-z-an.  
Nou pa fer li tou le 2an.  Me nou 
fer sir nou fer li tou le- z-an, zis 
pou nou fer sir i annan close 
monitoring.   

Sa i pou bann ki nou lwe 
landrwa pou met zot reste.  
Konsernan bann ki resevwar 
zot allowance, sa i totalman an 
deor nou kontrol.  Par egzanp 
nou kontrol pou provide zot 
avek sa allowance. Ki zot fer 
avek sa allowance nou pa 
vreman kapab antre ladan.  

Akoz Lalwa i egzize ki zot 
gannyen.   

Me selman ler nou donn 
zot si zot pey housing, ki zot fer 
avek nou vreman napa kontrol 
lo la.  So - Me selman nou, nou 
zis senpleman swiv sa ki Lalwa 
i demande. E nou donn zot sa 
housing allowance e nou’n fer 
nou par.  Mersi Mr Speaker. 

MR DEPUTY SPEAKER 
Mersi Madanm Registrar.  Avan 
nou dernyen entervenan 
Onorab Adelaide nou dan bon.  
Nou dan bon mon dir ou.  Nou 
1 – 0 devan.  Onorab Arissol ou 
dernyen entervenan.   
 
HON SANDY ARISSOL 
Mersi Mr Chair.  Madanm 
Registrar avek ou lekip bonn 
apre midi.  Bonn apre midi.  
Mon pa konnen si ou pe kriy 
Onorab Adelaide, akoz nou 
annan zot tim pe al ganny bate.  
Sa ki zot pe kriye. 
 
MR DEPUTY SPEAKER 
Non nou pe bate deza 1-0. 
 
HON SANDY ARISSOL 
Ok.  Zot pe bate deza 1-0.  Zwe 
pa ankor fini. So mon ti a 
kontan kit kot Onorab Pillay in 
kite.  Ou konnen letan pe koz 
bann allowance Judiciary Act, i 
enportan pou al dan rikord pou 
dir sa, Lalwa mon krwar i 

annan pros 10an depi i egziste.  
Sote 10an depi i egziste.   

E sete zot ki ti pase pou 
asire ki sa bann allowance ki 
zot pe koze la ozordi pou sa 
bann dimoun gannyen, se zot ki 
ti pase.  Pa bliye.  Pa nou.  E 
nou nou’n vin zwenn tousala la!  
E ozordi i malere letan zot pe 
kestyonn sa ki zot, zot ti vote, 
an relasyon avek bann dues ki 
bann dimoun pe gannyen kot 
Zidisyer.   

So i enportan pou nou pa 
sey fer krwar poudir ozordi zot 
pe fer sa.  Kan sete zot 
Gouvernman ki ti etabli. E mon 
pa konnen si ti etabli dan le 
sans pou kontrol bann Ziz.  
Oubyen si ti etabli pou kontrol 
Zidisyer.  Me nou pa konnen. 
Me selman nou pa kapab ozordi 
vini dir poudir Zidisyer pa 
endepandan. Oubyen Zidisyer 
pe fer en lot fason.   

So, mon ti a kontan Mr 
Chair demann Madanm 
Registrar an relasyon avek 
Bidze ki mon pe donn zot.  Ki 
mwan mon pou vote.  Ou 
konnen i annan bann dimoun 
ki vin Ankour i pey en Avoka, i 
ganny en zizman.  Apre son 
zizman, si son zizman i dan son 
faver la i pa tann nanryen 
ankor.   

Oubyen sa dimoun ki dwa 
li i refize pey li sa domaz, 
oubyen sa larzan ki Ziz in dir 

devan Lakour i devret peye. E 
mon annan de case dan mon 
distrik.  E sa bann dimoun pa 
konnen kot zot pou ale. E bann 
dimoun in vin a laz. Zot bann 
trwazyenm-az ozordi e i dir ek 
mwan Mr Arissol nou’n pey nou 
Avoka.  Nou’n vin Ankour, me 
Ziz in don en zizman nou pa 
ankor tann nanryen.  Akoz?  
Sandy Arissol i refize pey zot.   

Me prezan sa bann 
dimoun kote i ale pou ganny 
rekour Madanm Rezistrar?  
Anba governance management 
and administration, court 
management, anba ki zot ale?  E 
kote ek ki zot koze kot Lakour 
pou zot ganny sa ki lakour in 
dir zot, zot ganny merite?  Mon 
premye kestyon. 

Mon 2enm kestyon se an 
relasyon avek Public Health 
Authority ki nou annan Sesel.  
Ou konnen nou annan en 
kantite case ozordi, ki letan nou 
koz avek Sanniter zot dir ek ou, 
‘’Sa case i Ankour.  Nou pa 
kapab fer nanryen, sa case i 
Ankour.’’  Ou konnen.    

E letan nou pe koz 
sanniter nou annan pou fer 
avek Lasante, lavi, maladi.  Tou 
Toudsort kalite kosonnyen 
parfwa - sorry - sa term ki arive 
dan distrik, kot Lotorite Distrik 
i call Sanniter. Sanniter i fer son 
bout.  Apre letan ou koz avek 
Sanniter i dir ou’’ i Ankour. 

Case pa ankor pase.’’  Sa 
dimoun i ganny letan mor li.   

Si i dan en sityasyon ka 
konvenab sa vwazen li i ganny 
afekte.  Mon ti a kontan 
demann ou alor anba Bidze ki 
nou pe donn zot, eski i annan 
en laranzman ki Zidisyer i 
kapab fer pour ki nou annan 
bann fast track?  

Par egzanp pou Sanniter.  
Parske nou pe koz lasante 
piblik.  Konmsi pou ki bann 
case dan distrik i kapab fast 
track, ki bann dimoun ki krwar 
zot pe met sanniter otaz deswit 
Lakour i kapab deal avek zot e 
pei i bouze.  Mon ava aret la Mr 
Chair.  Mersi.   
 
MR DEPUTY SPEAKER 
Ou annan de pwen, mersi. 
Panel?   
 
REGISTRAR JULIANA 
ESTICOT 
Mersi Mr Chair.  Mr Chair mon 
ti le zis fer en pti referans 
konsernan sa housing en. Akoz 
mon oule fer keksoz kler. 
Konsernan sa allowance ki nou 
pe koz lo la, i form parti 
package ki en Ziz i gannyen.  E 
i sort of en lankourazman pou 
ankouraz dimoun pran sa 
profesyon.  

 Akoz i annan en kantite 
fwa ki ou pa gannyen bann 
dimoun pou fer en tel louvraz 

parey. E zot annan diferan 
leskiz ki zot donn ou. Dapre zot, 
zot apel li latet fermal.  So, zot 
dir ou pou ou vin ganny latet 
fermal zot prefere al dan en lot 
louvraz.   

So sa i fason ki nou sey 
ankouraz nou bann judicial 
officers.  I form parti en package 
ki nou donn zot. Enn;- pou 
ankouraz bann ki deza ladan 
pou zot reste, ziska retirement 
age at least.  

E pou lezot kapab vini pou 
vin join nou pou kapab ed nou 
pou nou kapab kontinyen fer sa 
louvraz marse.  Se pou sa rezon 
ki ou vwar sa package i ganny 
donnen.   

Now lo kote zizman bann 
dimoun ki’n ganny zot zizman.  
E ki dan zot faver zot pa konnen 
ki pou fer.  Normalman letan 
ou’n anmenn en case Ankour e 
ou’n ganny en zizman, ou 
sipoze retourn kot ou Avoka.  E 
ou Avoka i sipoze fer en 
execution of judgment.   

Savedir i enforce sa 
zizman lo kote sa lot dimoun 
ki’n perdi sa case.  E dan plizyer 
repriz nou annan bann manm 
piblik ki’n vin kot mwan 
personnelman, pou vin dir 
mwan parey ou pe dir, zot in 
ganny en zizman e zot pa 
konnen ki zot pou fer.  In pas 
2an, 3an e sa dimoun pa ankor 
pey zot.   

So mwan lo mon kote ler 
zot vini nou advise zot.  Ok, nou 
lo kote Lakour nou pa kapab 
enforce, si lo lot kote pa donn 
nou sa lenstriksyon pou dir nou 
enforce. So nou anvoy zot 
retourn kot zot Avoka. E la 
enform zot Avoka poudir – 
ennler nou menm donn zot en 
kopi zizman, akoz zot dir ou zot 
napa.   

So nou dir al anmenn sa 
kot ou Avoka e dir ou Avoka 
poudir i bezwen fer enforcement 
pou ou kapab ganny ou larzan.  
Or whatever dues ki ou sipoze 
gannyen.  So laplipar ditan i 
marse.  

 Me selman annan de fwa 
sa bann dimoun pa vin kot nou 
zot. Zot pa konnen kot pou ale.  
E la en loportinite pou zot 
konnen poudir ou Avoka in fer 
ou case e ou’n ganny ou 
zizman. Apre ki ou’n ganny 
zizman go back kot ou Avoka. 
Ou’n pey li pou li fer ou louvraz.  
E mon pa konnen ki laranzman 
zot in fer.  Me selman ou 
bezwen retourn kot li, pou li 
anvoy en dokiman kot Lakour 
pou vin dir nou enforce the 
judgment kont sa lot dimoun.   

E la nou prezan Lakour 
nou ava fer warrant to levy or 
whatever, lasezi sepa- e nou 
ava kapab enforce sa zizman.  E 
fer sa dimoun ki’n ganny son 
zizman kapab rekiper son bann 

dues, son larzan whatever ki in 
gannyen.   

Lo kote bann case Public 
Health pou fast track.  So mon 
napa antet ki kantite nou 
annan case pending. Me selman 
i en pwen konsern ki ou’n leve.  
So mon ava go back pou mon al 
find out how far sa bann case i 
ete.  Enn;- ki kantite i annan.  E 
(2), how far i ete.  

Apre mon ava sey koz avek 
bann lezot dimoun konsernen, 
par egzanp mon boss, CJ e 
lezot, pou nou gete si i annan en 
posibilite kot nou kapab sey fer 
fason. Me selman nou pa le 
ouver laport kot tou dimoun 
pou vin dir, pou mwan osi 
irzan, fer en fast track.  Sa enn 
osi pou li i irzan i pou vini pou 
dir mwan fer fast track.   

So nou ti annan en fast 
track court, me selman letan 
bann kantite case in vini, nou’n 
vwar avek bann lezot Mazistra 
ki nou’n apwente nou’n bezwen 
re distribye keksoz.   

So mon ava go back. Mon 
ava met sa konsern dan 
latansyon bann dimoun 
konsernen.  Apre nou ava gete 
kwa egzakteman.  So mon pa pe 
promet anything.  Pou nou gete 
egzakteman si i annan keksoz 
ki nou kapab fer e ki fason ki 
pou ganny fer.  Mersi Mr 
Speaker. 
 

MR DEPUTY SPEAKER 
Mersi Madanm Registrar.  Ou 
annan en dernyen pwen 
klarifikasyon. 
 
HON SANDY ARISSOL 
Klarifikasyon lo la ki mon anvi 
Madanm Registrar i reasir 
mwan, savedir sa Avoka i napa 
drwa refiz mwan sa execution of 
judgment ki ou pe dir mwan?  Si 
mon’n pey li e si mon’n pran ki 
konman mon Avoka.  I napa 
dwa refiz mwan?  Mersi bokou.  
 
MR DEPUTY SPEAKER 
Mersi Onorab. Ou annan - ? 
 
REGSITRAR JULIANA 
ESTICOT 
Mersi Mr Speaker. Wi si sa 
dimoun in pey sa Avoka ziska 
ler son case i konplete, 
egzekisyon zizman i form parti 
son case.  So definitivman sa 
Avoka i bezwen kontinyen, akoz 
son case in fini ganny zizman. 
Me i pa ankor egzekite.  Savedir 
sa dimoun i pa ankor fini ganny 
son case.  Mersi Mr Speaker.  
  
MR DEPUTY SPEAKER 
Mersi Madanm Registrar.  Sa ti 
sa dernyen kestyon lo sa 
heading Judiciary ki trouve lo 
paz 98 a 103.  Son Bidze ki i pe 
propoze i 94milyon R465mil.  
Donk mon ti ava demann tou 
Manm ki an faver pou endike 

silvouple?  Mersi.  Okenn 
Manm ki kont? 

Vot pou Zidisyer pou en 
Bidze 94milyon R465mil, i 
annan 20 Manm ki’n vot an 
faver.  Okenn Manm pa’n vot 
kont.  E 10 Manm in abstenir. 
Donk sa vot i pase. 

Demen letan Lasanble i 
zwenn savedir demen i Zedi 24 
Novanm nou pou annan 
bomaten Minister Lanplwa avek 
Zafer Sosyal.  Sa i ava swiv par 
Lazans pou Proteksyon Sosyal.  
E nou pou osi pran vot pou 
Benefits and Approved Program 
of ASP.  Osi lo Social Workers 
Council nou pou pran vot 
demen.  Lo apre midi nou pou 
regard Bidze Komisyon Anti-
Koripsyon. E dernyen demen 
apre midi pou Departman 
Lapes avek Departman 
Lekonomi Ble.   

Mon ava remersi panel 
ki’n avek nou ozordi apre midi.  
I annan Registrar Mrs Juliana 
Esticot. Mrs Peggy Gill ki 
financial controller, Ms Nichole 
Mathurin ki Direkter pou 
Resours Imen, avek Mr Paul 
Derjacques ki Direkter pou 
Loperasyon avek Lozistik. 

Nou a osi remersi Deputy 
Comptroller General Mr Jude 
Commettant avek Ms Noella 
Vinda ki Director pou Public 
Budget Management Section.  
Nou ava retourn Lasanble dan 

Staz Lasanble.  Donk mon ava 
remersi zot pou travay ki nou’n 
fer ozordi ansanm.  Nou ava 
adjourn e nou ava repran travay 
demen 9er bomaten.   
 

(ADJOURNMENT) 
 


